
Яна б а ҳ о р  келди. Учинчи минг йилликнинг илк баҳори . 
М а н гу  габиагнинг м ангу салом и. А за л и й  ҳ а л қа : б а ҳ о р , 
ёз, куз, қиш . Ва ян а  ба ҳор ...

Хўш, фасллар алмашинади, зам онлар ўзгаради, тузуму 
сиёсатлар ўзгача тус олади, лекин одам, одамзоднинг таби-
ати-чи? М ан а , биз бугун янги аср, янги минг йилликнинг I
аҳли бўпдик — ўзгариб ҳолдикми? Башариятнинг эзгу типак- 
ларидан қай  бири рўёбга чиқди? Уруш -низолар тўхтадими?
Ёвузликлар барҳам  топдими? Худбинлигу манфаатпарастлик 
дарди-чи?

'Ў зи н и  би лга н ', яхш иликни кўзлаган ҳ а р  б и р  жамият б у  о ғи р  саволларга  ж а - 
в о б  излайди, ш у ба ло ла рга  қа р ш и  турли тадбирлар қў л л а б  кўради.

Янги йил, янги а с р н и  би з қ а н д а й  бо ш л ад и к?  Жамиятни р у ҳ а н  ҳам  ж исм ан  
соғломлаш т ириш  б о ра сид аги  т адорикларимиз таҳсинга лойиқ, албатта. Бугуни- 
м из ва  эрт амизнинг а со си  ҳисо бл анм иш  о н а л а р  ва  б о л а л а р  саломатлиги, ёш лар  
м уам м оси  бо ш  ташвишимизга айлангани ш оён  хайрлидир.

А м м о  янги йил, янги аср ни нг  даст лабки кунл ар и  юрт б ў й л а б  эълон этилган 
ра см и й  ҳужжат ним а ҳа қд а  эди — ҳам м ам из ҳам  билам изм и? М амлакат имиз р а ҳ -  
б а р и  ўш а илк кунл ар  ним анинг ғам ид а  бўлди, қа н д а й  ҳужжатга им зо  чекди — 
ҳа м м а  ҳам  х а б а р д о р м и ?  Сиёсий йилимиз нега ай на н  ш у ҳужжат билан очилди?  
Мустақиллигимизнинг ўнинчи йилига қадам  қўйилганда " Ўзбекистон Республикаси  
Конституциясини ўрганиш ни ташкил этиш т ўғрисида" д е б  ф армойиш  чиқарилиш ига  
с а б а б  ним а? Бир ойгина аввал  Бош  Қонуним изнинг саккиз йиллиги ниш онланган  
эди-ку?  Ниҳоят, қачон , қа й  юртда мамлакат Конституциясини жамият м иқёсида, 
ҳатто б о л а л а р  б о қча си д а н  б о ш л а б  ялпи ўрганиш  ю за си д а н  м ахсус  ф арм ойиш  
чиққан?  Бўлса б о рди р , қаранг, кам ина б е ха б а р  эканман. Балки ш унинг учундир, 
б у  ҳужжатнинг дунёга келиш ини м ен  ж уда  катта сиёсий во қе а  д е б  билдим.

Д а р в о қе , ўзимиз  — ёзувчи, олим ё  ҳуқуқш ун ос  — давлатимизнинг А соси й  Қону- 
н ини  м укам м ал  билам изм и?  Умуман, қо н ун л а р д а н , уларнинг иж р о си д а н  дуруст  
х а б ар д орм и зм и ?  Билсак, х а б а р д о р  бўлсак, уларга р и о я  этяпмизми? Гоҳо худбин- 
лик, нафс, манфаатпарастлик ",қ о н у н 'л а р и  билангина кун кўраётган баъзи тўра- 
л а р д а н  ул м уқад д ас  м оддаларнинг иж росини  қаттиқ туриб талаб қиляпмизми?

Талаб қилмоқ учун ўш а қонунларни билмоқ, билганда ҳам  сувдек ичмоқ д аркор  
бўлади !

И н со н  — табиатнинг гултожи. И н сон  — энг олий, энг онгли мавжудот. И н сон  — 
хом  сут эмган банда... М амлакат ни бош қариш нинг, жамият ҳаётини тартибга со- 
л и б  туришнинг би рда н  б и р  зам он авий  йўли эса  — қон ун  устуворлигидир. Инсоният  
ҳал и-ҳа нуз бунинг ш ундан аф залроқ, ш ундан адолатлироқ усулини топгани йўқ.

Д ем ак, би з  янги йил, янги а с р д а н  эътиборан чинакам ига ўзимиз-ўзлигимизни  
англаб, инсон  сифатидаги, мустақил Ватаннинг эркин , онгли ф уқароси сифатидаги 
ҳақ-ҳуқуқла ри м изни  теран эгаллаб  яш ам оққа  а зм у  қ а р о р  қилдик! М у б о р а к  бўлсин!

...Яна б а ҳ о р  келди. Мустақиллигимизнинг ўнинчи баҳори . Хўш, биз ўзгардикми?  
Ў згаряпм изм и? Ўзгарамизми?..

Муртазо ҚАРШИБОЙ

) Т л ( о } И Г Ш ® П Л „ 1  Ч , / 1^]

Эзгу ғоялар инсонни юксак орзулар 
билан яшашга, олижаноб мақсадлар 
йўлида эътиқод билан курашишга ўрга- 
тади. Тўғри, тайин ғоясиз ҳам эътиқод 
бўлиши мумкин. Масалан, кимдир ёш- 
лигиданоқ яхшиликни ўзига  мақсад 
қилиб олади ва бутун ҳаёти давомида 
шу эътиқодидан воз кечолмайди. Бундай- 
лар ҳатто ўз фойдаси, оиласи манфаа- 
ти учун озгина “ёмон” бўлиш зарурати 
туғилганда ҳам “Бу иш қўлимдан келмай- 
ди” , деб қайсарлик қилиб туриб олади.

Бундайлар яхшиликни эътиқод қилиб 
олган бўлса-да, уни рўёбга чиқаришнинг 
амалий қуролига эга бўлмагани боис 
ҳамма вақт ҳам мақсадига эришолмайди.

Эътиқоднинг қуроли эса ғоя ва мафку- 
радир. Бу шундай кудратли қуролки, ун- 
дан ҳамма — яхши ҳам, ёмон ҳам, мард 
ҳам, нокас ҳам, доно ҳам, нодон ҳам бир- 
дек фойдаланишга ҳаракат қилади. (Боль- 
шевикларнинг қандай жозибали ғоялар би- 
лан ҳокимият тепасига келгани ёки бу- 
гунги кунда исломий ғояларни ўзига ни- 
қоб қилиб, Марказий Осиё ҳудудига суқи- 
либ киришга, одамларнинг қалби ва он- 
гини эгаллашга интилаётган турли зарар- 
ли мафкуравий оқимларни эсланг.) Чун- 
ки бу дунёда ҳамма нимагадир эга бўлиш- 
ни истайди. Ҳаммада бир манфаат бор. 
Бу манфаатлар бугунги кунда одамлар- 
нинг, халқларнинг кундалик турмуш таш- 
вишларида, тараққиётидагина намоён 
бўлиб қолаётгани йўқ. Улар эндиликда тур- 
ли ахборот манбалари орқали хилма-хил 
маъно-мазмун, мафкуравий тус касб эт- 
мокда ва бутун дунёга таралмокда ҳам.

Бошқача айтганда, инсоният эндилик- 
да ядровий қуролланиш пойгасидан маф- 
куравий қуролланиш пойгасига ўтди. Дун- 
ёдаги турли кучларнинг ўзаро жанги жа- 
даллари уруш майдонларини бўш қол- 
дириб, интернет тармоқларига, турли хил 
санъат асарларига, ахборот майдонла- 
рига кўчиб ўтаётгани бунинг яққол да- 
лилидир.

Шу маънода, Президентимиз Ислом 
Каримовнинг “ Мафкура полигонлари 
ядро полигонларидан кучлидир” деган 
огоҳлантириши долзарб аҳамиятга эга. 
Чунки ядро полигонларида синовдан 
ўтган қуролларни узлуксиз равишда ҳар 
куни, ҳар соат ва ҳар дақиқада инсоният 
бошига ёғдириб туриш имкони йўқ. Ле- 
кин мафкура полигонларида тайёрлана- 
ётган, унча-мунчада кўзга ташланавер- 
майдиган, таъсири бирданига сезилмай- 
диган “ғоявий бомба”лар дунёни ўргим- 
чак тўридек ўраб олган. Улар сизни на 
уйда, на кўчада, на ишда, на уйқуда тинч 
қўяди.

Мисли кўрилмаган глобаллашув жа- 
раёни натижасида яхшилик билан ёмон- 
лик, эзгулик билан ёвузлик, эркаклик би- 
лан аёллик ўртасидаги чегараларнинг, 
бир сўз билан айтганда, ҳаётга, тирик- 
ликка хос хилма-хиллик, ранго-ранглик- 
нинг тобора камайиб бораётгани, тур- 
мушнинг якранглашиб кетаётгани — 
барча-барчаси инсониятнинг энг кучли, 
энг қудратли қурол — турли шаклу ша- 
мойил касб этаётган ғоя ва мафкура- 
лардан таъсирланаётгани оқибати эка- 
ни тобора ойдинлашиб бормокда.

Бундай таъсирлардан ҳимояланиш, 
Оллоҳ таоло томонидан ҳар бир инсон, 
ҳар бир халқ ва ҳар бир миллатга ато 
этилган ўзига хосликни сақлаб қолиш- 
нинг ягона чораси эса одамларда ана 
шу хавфларга қарши иммунитетни шакл- 
лантиришдир.

Сирасини айтганда, ҳар бир инсонда 
Одам Отадан, Момо Ҳавводан мерос 
ҳис-туйғулар — руҳий ҳимоя тизими бор. 
Чунончи, ҳаё, ибо, уялиш, тортиниш, ин- 
соф, поклик, ҳалоллик — буларнинг бар- 
часи ҳаром-ҳаришдан, турли хил иллат 
ва залолатдан сақланишнинг табиий ти- 
зимидир. Бинобарин, гўдакдаги оддий 
уялиш туйғуси ҳам бир иммунитет. Гўдак 
ана шу иммунитет воситасида ўзининг 
покиза ҳисларини асрайди, руҳиятида- 
ги тизимнинг бузилиб кетишига йўл 
қўймайди.

Шу нуқтаи назардан қараганда, теле- 
визорда очиқчасига ўпишаётган эркагу 
аёлнинг қилмишини кўриб юзини буриб 
олган боланинг ҳолатини шунчаки уят 
туйғуси билан изоҳлаб бўлмайди. Бу — 
инсон вужудида асрлар давомида шакл- 
ланиб келган руҳий тизим — иммунитет 
натижасидир.

Шунингдек, ҳар бир инсонда у ман- 
суб бўлган халқ менталитети асосида 
шаклланган иммунитет ҳам мавжуд. Шу- 
нинг учун ғарб кишисига хос расм-ру- 
сумларни шарқ одами бирданига ҳазм 
қилолмайди. Шарқликларга хос серта- 
возелик, одоб-андиша, оғир-вазминлик 
каби хусусиятларни эса ғарбликлар ҳам 
ҳамма вақт тўғри тушунавермайди. Ай- 
нан мана шундай иммунитет халқлар ва 
миллатларнинг ўзига хос менталитети 
ривожига имкон яратади. Акс ҳолда, 
ўзингиз тасаввур этинг, одамзод нима- 
ники кўрса, ниманики эшитса, шунга 
тақлид этиб, амал қилиб кетаверганида 
борми, дунёда ўзига хос турмуш тарзи- 
га эга бўлган халқ ҳам, миллат ҳам қол- 
маган бўларди. Ҳолбуки, етмиш йилдан 
зиёд давом этган собиқ шўро замони- 
даги  м устабид  тузум  б о р и б -б о р и б  
ҳамма халқлар бирлашиб кетади, дун- 
ёда фақат битта миллат қолади, деган 
сохта назария асосида мажбурлаб ҳам 
турли халқларни ўзлигидан маҳрум

миллий
ИСТИҚЛОЛ ҒОЯСИ:

ЛСОСИЙ ТУШУНЧЛ ВЛ ТЛМОЙИДИЛР

қилолмади. Чунки ҳар бир халқ, ҳар бир 
миллат юз йиллар давомида шакллан- 
ган миллий иммунитети туфайли камол- 
га етган алоҳида бир этник тизимга ай- 
ланади. Айнан ана шу миллий иммуни- 
тет туфайли бу тизим фақат ўзининг иж- 
тимоий-этник тузилмасига мос, ўзининг 
такомилига хизмат қиладиган унсурлар- 
ни қабўл қилади ва аксинча, ўзининг 
тузилмасига зид бўлган, уни ичидан 
емиришга қаратилган ёт, бегона унсур- 
ларни рад этади. Масалан, XX асрнинг 
20-йилларида большевизм халқимизнинг 
ижтимоий-этник тузилмасини бузиб, 
унинг менталитетини ўз^артириш га 
ҳаракат қилди. Шунда халқнинг миллий 
иммунитети “ишга тушди” : ота-бобола- 
римиз, ўрни келганда, сиёсий йўл би- 
лан, ўрни келганда, қуролли ҳаракат- 
лар билан ҳимояланди.

Умуман, ўз ватанига қаратилган ҳар 
қандай тажовузга қарши курашга отлан- 
ган инсонлар қалбида ҳамма вақт мил- 
лий иммунитет уйғонади.

Одатда кундалик ҳаётда ҳар хил бе- 
маънилик ва нодонликдан асрайдиган, 
уларга қарши ҳаракатга ундайдиган маъ- 
навий иммунитет ҳам намоён бўлади. 
Яъни, киши ўзининг руҳиятидаги тизим- 
га бегона, ёт бўлиб туюлган нарсага то- 
қат қилолмайди. Шунинг учун донишманд 
кексалар қуруқ бақир-чақирдан иборат 
ашулани қўйиб ўтирган ўсмирларга 
қараб, анави вағир-вуғурингни ўчир, дея 
насиҳат қилади. Ёки тумонат давралар- 
да сал ёқмайдиган гап-сўз бўлиб қолса, 
гўё ақлли томошабин ғоявий ва бадиий 
жиҳатдан бўш спектаклдан кўнгли тўлмай 
зални тарк этгани каби, астагина туриб 
чиқиб кетади.

Бундай руҳий тизимнинг шаклланиши- 
да икки омил — инсондаги табиий ҳис- 
туйғу ва интилишлар, шахсий ҳаёт таж- 
рибаси ҳамда у мансуб бўлган халқнинг 
турмуш тарзи, миллий қадриятлари му- 
ҳим ўрин тутади.

Қисқача айтганда, миллатни асрай- 
диган иммунитет миллийлик бўлса, ин- 
сонни асрайдиган иммунитет инсоний- 
ликдир.

Собиқ большевистик мафкура зўра- 
вонликка асослангани учун одамларда 
ҳақиқий мафкуравий иммунитет ҳосил 
қила олмади. Эсингиздами, у капитализм 
дунёсида рўй бераётган ҳар бир янги- 
ликка шубҳа билан қарашга, улардан кам- 
чилик топишга, буржуа идеологиясига уч- 
масликка, “бойлар адабиёти”ни ўқимас- 
ликка чақирар, халкда шундай сохта ту- 
шунча ва кўникмаларни шакллантириш- 
га интилар эди. Лекин бу тарғибот зўра- 
вонликка, капиталистик тараққиёт эса та- 
биий қонуниятларга асослангани учун 
одамларда коммунистик иммунитет, ком- 
мунистик ҳушёрлик уйғотиш борасидаги 
саъй-ҳаракатлар мустабид тузумга фой- 
да эмас, аксинча, зарар келтирди.

Юртимиз турли ёт ва бегона мафку- 
ралар хуружи кундан-кунга авж олиб бо- 
раётган минтақада жойлашган. Бу эса 
халқимиз онгида ҳақиқий мафкуравий им- 
мунитетни шакллантиришни тақозо эт-

мокда. Уни шакллантиришда миллий ис- 
тиқлол ғоясининг асосий тушунча ва та- 
мойиллари муҳим аҳамият касб этади. 
Чунки унинг тизимида Ватан тараққиёти, 
юрт тинчлиги, халқ фаровонлиги каби 
интилишлар етакчи ўрин тутади.

Маълумки, мустақиллик мафкураси- 
нинг асосий маъно-моҳияти “Миллий ис- 
тиқлол ғояси: асосий тушунча ва тамо- 
йиллар” рисоласида ўз ифодасини топ- 
ган. Яъни бугунги мураккаб даврда хал- 
қимиз, жамиятимизнинг жаҳолатга қар- 
ши маърифат билан кураш олиб бори- 
шида таъсирчан қурол бўлиб хизмат эта- 
диган, одамларимиз онгида ғоявий им- 
мунитетни шакллантирадиган асосий ту- 
шунча ва тамойиллар аниқ.

Ушбу рисола қандай вужудга келгани, 
унинг таркибий тузилиши, асосий маъ- 
но-мазмуни ҳақида оммавий ахборот во- 
ситаларида батафсил маълумот берил- 
гани, бу борадаги тарғибот ва ташвиқот 
ишлари давом этаётгани учун биз бу 
ўринда улар ҳақида алоҳида тўхталиб 
ўтирмаймиз. Балки ҳар қандай мафку- 
ранинг бош вазифаси инсон онгини та- 
раққиёт талабларини ҳисобга олган 
ҳолда ўзгартириш, уни муайян мақсад- 
лар йўлида уюштириш, сафарбар этиш, 
ҳаракат манбаи бўлиб хизмат қилиш эка- 
нини назарда тутиб, миллий истиқлол 
ғояси одций юртдошларимизнинг жами- 
ятдаги ўрнини қандай белгилаб бери- 
ши, халқимизни ёт ва зарарли оқимларга 
қарши қандай қуроллантириш ҳамда бу- 
гунги тараққиётнинг мураккаб масала- 
ларига қандай ёндашиш ҳақида фикр 
юритмоқчимиз, холос.

Миллий истиқлол ғоясининг асосий 
тушунча ва тамойиллари ҳамда улар асо- 
сида шаклланадиган мафкура Ватанни 
эътиқод билан севишга, юртимиз, халқи- 
миз манфаатларини эътиқод билан ҳимоя 
қилишга ўргатади.

Истиқлол ғоясининг асосий тушунча 
ва тамойиллари миллий эътиқоднинг 
маъно-мазмунини аниқлаштиради, биз- 
нинг халқ, миллат сифатида нимага эъти- 
қод қўйиб, нимага интилиб яшашимиз, 
кимлардан ибрат олишимиз, ўрганиши- 
миз лозимлигини, Ватаннинг такдири, ке- 
лажаги қандай бунёд этилиши, кўзлан-

ган мақсадларимизга қандай эришиш 
йўлларини ойдинлаштиради.

Маълумки, ғоя ўзига хос тизимни 
шакллантириш хусусиятига эга бўлади. 
Агар ана шу тизим тўлиқ шаклланиб, та- 
комилига етса, у мафкурага айланади. 
Масалан, миллий истиқлол ғояси ўз ти- 
зимига эга. Эндиликда бу тизим асоси- 
да янги мафкура — мустақиллик мафку- 
раси шаклланмокда.

Ғоя муайян мақсад сари сафарбар 
этса, мафкура бу мақсадни эътиқодга 
айлантиради, ана шу эътиқод асосида 
янгича дунёқарашни тарбиялайди. Шу- 
нинг учун мафкуравий тизим ғоявий ти- 
зимга нисбатан кенгрокдир. Ғояни амал- 
га ошириш йўлидаги сафарбарлик жа- 
раёнида ҳар хил муаммолар, саволлар 
пайдо бўлиши табиий. Уларнинг барча- 
сига жавоб топиш асносида мафкура 
шаклланади. Ғоя ҳаётдаги ҳамма муам- 
мо ва масалаларга жавоб бермаслиги 
мумкин. Лекин мафкура барча ҳаётий ма- 
салаларга ўз ғоялари нуқтаи назаридан 
ёндашади ва ўзига хос жавоб топади.

Шунинг учун мафкуранинг шакллани- 
ши ғоянинг шаклланишига нисбатан узоқ 
давом этадиган мураккаб жараёндир.

*' Масалан, бизнинг юртимизда миллий ис- 
тиқлол ғояси шаклланган. Миллий ис- 
тиқлол мафкураси эса ҳали шаклланиш 
жараёнини бошдан кечирмокда.

Мафкуранинг ҳаётбахш кучи, аввало, 
инсоннинг жамиятдаги ўрни ва аҳамия- 
тини қандай тушуниши ва уни қандай 
ижтимоий мақомда тасаввур этишига 
боғлиқ. Чунки инсонни ижтимоий ҳара- 
кат ва фаолиятга ундаш, шу тариқа 
кўзланган муайян мақсад-вазифаларга 
эришиш дунёдаги барча мафкураларнинг 
маъно-моҳиятини ташкил этади.

Шу маънода, миллий истиқлол ғояси 
тушунча ва тамойиллари тизимида ин- 
соннинг жамиятдаги ўрни ва мақоми 
аниқ белгилангани диққатга сазовордир. 
Яъни бу тизим инсонни бунёдкор куч 
сифатида таърифлайди ва шунга даъват 
этади. Истиқлолнинг бош ғояси ҳам, асо- 
сий тушунча ва тамойиллари ҳам бунёд- 
корлик фалсафаси билан йўғрилган. Чун- 

4  ки бунёдкорлик — халқимизнинг энг оли- 
жаноб фазилати. Президентимиз таъби-

ри билан айтганда, ўзбек том маънода 
бунёдкордир, дўпписида сув ташиб бўлса 
ҳам дарахт кўкартиради.

Бунёдкор ғоя деб, инсонни улуғлай- 
диган, унинг куч-ғайрати ва салоҳияти- 
ни ошириб, халқи, ватани, бутун инсо- 
ният учун фойдали ишлар қилишга са- 
фарбар этадиган, ўзида тараққиёт, маъ- 
рифат, дўстлик, тинчлик, адолат, ҳалол- 
лик, поклик каби эзгу мақсадларни му- 
жассамлантирадиган ғояга айтилади.

Бунёдкорлик қалб бунёдкорлигига ай- 
ланганда чинакам қадр-қиммат касб эта- 
ди. Масалан, собиқ шўро даврида ҳамма 
нарса қўл учида қилинарди. Аксарият 
халқ ўзини ишлаётгандек қилиб кўрса- 
тар, лекин қалб ишламас, амалга оши- 
рилаётган юмуш сидқидилдан бажарил- 
мас эди. Шунинг учун етмиш йилдан 
зиёд вақт мобайнида Оврупо ва Осиё 
кенгликларини туташтирган улкан сал- 
танат ҳудудида ҳақиқий бунёдкорлик на- 
мунаси бўла оладиган иш деярли қилин- 
мади. Аксинча, бор нарсалар ҳам вай- 
рон этилди, таланди, йўқ қилинди. Ин- 
сонлар қалбидаги бунёдкорлик туйғуси- 
ни сўндирган тузум ўзича кўп ишларни, 
улкан режаларни амалга ошириш учун 
уриниб кўрди, лекин қалб бунёдкорга ай- 
ланмагани учун қилинган ишларда ба- 
рака ва самара бўлмади.

Шу боис ҳақиқий бунёдкорлик онгли 
меҳнатга таянади. Чунки ўйламайдиган, 
миясини ишлатмайдиган, ким нима бу- 
юрса қилиб кетаверадиган одамнинг 
фаолияти ҳеч қачон ҳақиқий бунёдкор- 
лик касб этмайди. Маълумки, бир ишга 
банд қилиб қўйсангиз машина ҳам муай- 
ян юмушни бажаради. Улар ҳам нима- 
дир яратади. Аммо бу — онгли меҳнат 
эмас.

Қалб бунёдкорлиги эса эътиқод би- 
лан, пок ният билан нафақат бугунни, на- 
фақат эртани, балки олис келажакни 
ўйлаб яратишдир. Одамзодга азалдан 
қалб бунёдкорлиги хос. Унинг қалби би- 
лан қўли бир маромда ишласа, ҳақиқий 
мўъжизалар бунёд этилади. Неча аср- 
лардан буён дунёни ҳайратга солиб ке- 
лаётган Миср эҳромлари, Эйфель мино- 
раси, Тожмаҳал ёдгорлиги, қанчадан-қан- 
ча санъат ва маданият дурдоналари —

барчаси қалб бунёдкорлиги намунасидир. 
Бундай мўьжизалар бизнинг маданий ме- 
росимизда ҳам кўп. Бетакрор обидала- 
римиз, мумтоз санъат асарларимиз, юк- 
сак ахлоқийликка асосланган урф-одат ва 
анъаналаримиз — бунинг яққол далили.

Буюк донишманд бобомиз Баҳоуддин 
Нақшбанд “Дилинг Оллохда, қўлинг меҳ- 
натда бўлсин” дея яратувчиликка даъват 
этганларида, ҳар қандай ишни эътиқод 
билан бажаришни назарда тутганлар. 
Умуман, эътиқодни фаолиятга, фаолият- 
ни эса эътиқодга айлантириш — халқи- 
мизга хос. Масалан, яхшиликни, яъни 
оддий инсоний фазилатни эътиқод да- 
ражасига кўтарганимиз ёки Оллоҳга 
бўлган ишонч-эътиқодимизни фақат эз- 
гулик йўлида хизмат қилдиришни анъа- 
нага айлантирганимиз (яъни динни ни- 
қоб қилиб мутаассибликка, жаҳолатга, 
бузғунчиликка берилмаганимиз) — бунинг 
тасдиғи.

Мустақиллик йилларида бунёдкорлик 
анъаналаримиз қайтадан ривожпана бош- 
лади. Кўркам бинолар, сўлим боғ-роғ- 
лар, муаззам мажмуалар, замонавий кор- 
хоналар, улкан иншоотлар, кўркам ша- 
ҳар ва қишлоқлар — барча-барчаси ана 
шу бунёдкорлик натижасидир.

Миллий истиқлол мафкурасининг бош 
ғояси — озод ва обод Ватан, эркин ва 
фаровон ҳаёт халқимизнинг азалий орзу- 
умидларини ифода этади. Озодлик — 
буюк туйғу, буюк интилиш, буюк имкони- 
ят. Улуғ мутафаккир бобомиз Алишер На- 
воийнинг руҳи ва жисми пок инсонлар- 
ни “озодаваш” дея таърифлаши бежиз 
эмас. Чунки ҳам руҳан, ҳам жисман озод 
бўлган инсон — мукаммал инсон.

Тасаввур этинг, гўдакнинг ҳамма 
қилиқлари гўзал ва ёқимли туюлади. Не- 
гаки у ҳар қандай ташвишлардан, ҳар 
қандай гуноҳлардан холи бўлган покиза 
вужуд.

Озод ва обод Ватан, эркин ва фаро- 
вон ҳаёт барпо этиш халқимизнинг неча 
асрлик орзу-армонлари, эзгу интилиш- 
лари, бунёдкорлик фаолиятининг маъно- 
мазмунини ифодалагани учун ҳам ис- 
тиқлол йўлидаги бош ғоямиздир.

Халқимизнинг мустақил тараққиёт 
йўлидаги бош мақсади буюк давлат бар-

по этишдир. Давлатнинг буюклиги эса, 
аввало, ватаннинг озодлиги ва ободли- 
ги, халқнинг эркин ва фаровон ҳаёти би- 
лан белгиланади. Озодлик демократик 
эркинликларга эришиш, фуқаролар ҳақ- 
ҳуқуқлари кафолатланган ва таъминлан- 
ган жамият барпо этишнинг бош шарти 
бўлса, мустақиллик миллий давлатчилик 
асосларини тиклаш ҳамда ривожланти- 
ришнинг асосий негизидир. Шунинг учун 
ҳам бош ғоямизда “озодлик” сўзи би- 
ринчи ўринда туради. Ободпик эса дав- 
латнинг қудратини билдиради. Зотан, Со- 
ҳибқирон Амир Темур бобомизнинг “Ким- 
ки қудратимизга шубҳа билан қараса, 
биз қурган биноларга боқсин” деган 
ғурур-ифтихор тўла сўзлари бежиз ай- 
тилмаган.

Обод юртда файз-барака бўлади, 
одамлар ўртасида меҳр-оқибат ҳукм су- 
ради, илм-маърифат, маданият ривож- 
ланади. Обод юртнинг одамлари фақат 
яхшилик ҳақида ўйлайди. Обод юртга Ол- 
лоҳнинг назари тушади. Шунинг учун ҳам 
Президентимиз “Она Ватанимиз Оллоҳ- 
нинг назари тушган муқаддас диёрдир” 
деб таъкидлайди.

Ободлик ҳам озодлик сингари, халқи- 
мизнинг азалий орзусидир. Эртаклари- 
миздаги қаҳрамонларнинг обод юртлар- 
га саёҳат қилиши, бир-биридан гўзал ша- 
ҳарларни кўриши, боғларида сув ўрнига 
шарбат оқиб ётадиган, дарахтларида 
қишин-ёзин ларзон мевалар ғарқ пишиб 
турадиган, одамлари уруш нелигини 
билмайдиган ўлкаларни сайр этиши бу- 
нинг яққол далилидир.

Энди бош ғоямиз таркибидаги иккин- 
чи ибора — “эркин ва фаровон ҳаёт” би- 
рикмаси изоҳига тўхталайлик.

Эркинлик — инсон ҳаётининг моҳияти- 
дир. Яъни эркин бўлмаган, қуллик ва 
қарамликда ҳаёт кечирган одамни тўла- 
қонли инсон деб бўлмайди. Чунки эркин 
бўлмаган одам ўзининг моддий ва маъ- 
навий эҳтиёжпарини тўлиқ қондиролмай- 
ди, ўзича фикр юритиб, ўзича фаолият 
кўрсатолмайди. Шунинг учун эркин ҳаёт 
азалдан инсониятнинг орзуси, юксак та- 
раққиётнинг асосий шарти бўлиб келган.

Бугунги кунда биз эркин ҳаёт деган- 
да, аввало, юртимиз мустақиллигини, де-

мократик қадриятларнинг тўлиқ қарор то- 
пишини, қонун асосидаги онгли фаоли- 
ятни, юксак маънавиятни тушунамиз. Ин- 
сон кишилик жамияти босиб ўтган тари- 
хий тажрибаларни, билимларни, бугунги 
замонавий тушунчаларни қанча кўп эгал- 
ласа, маънавияти қанча юксак бўлса, 
шунча эркин бўлади.

Эркинлик фаровонлик билан боғлиқ 
тушунча. Яъни инсон эркин бўлмоғи учун 
у аввало моддий таъминланган бўлиши 
зарур. Бу ўринда халқимизнинг “Аввал — 
иқтисод, сўнгра — сиёсат” деган нақли 
жуда мос тушади. Бошқача айтганда, 
иқтисодий шарт-шароит ҳар қандай ҳаёт- 
нинг негизи, пойдевори ҳисобланади. 
Жумладан, эркин ҳаёт ҳам иқтисодий та- 

, раққиётга асосланади.
Оврупо, Америка ва Осиё қитъасида- 

ги иқтисодий жиҳатдан юксак ривожлан- 
ган мамлакатлардаги ҳаёт бунга яққол 
далил бўла олади.

Истиқлолнинг Ватан равнақи, юрт 
тинчлиги, халқ фаровонлиги, комил ин- 
сон каби асосий ғоялари бош ғоядан 
кейин келиши бежиз эмас. Улар маъ- 
но-моҳияти ва фалсафасига кўра, ав- 
вало, жамиятимиз ўз олдига қўйган улуғ- 
вор мақсад-муддаоларни яққол акс эт- 
тиради, бинобарин, бош ғоямизни яна- 
да кучайтиради. Бу ғояларнинг ўзаро 
муштарак ва боғлиқ экани ҳам диққатга 
сазовордир. Масалан, Ватан равнақи 
ғоясидан кейин юрт тинчлиги ғояси ке- 
лади ва юрт тинчлиги — барқарор та- 
раққиёт гарови экани таъкидланади.

Қолаверса, бош ғоянинг биринчи ту- 
шунчаси “озодлик” асосий ғоялар — Ва- 
тан равнақи, юрт тинчлиги, халқ фаровон- 
лиги, комил инсон ғояси билан бевосита 
боғлиқ. Худди шунингдек, бош ғоя тарки- 
бидаги иккинчи тушунча — “ободлик” ҳам 
улар билан муштарак. Умуман, бош ғоя ва 
асосий ғоялар яхлит тизимга айланиб, яго- 
на тасаввур, ягона дунёқарашни шакплан- 
тиришга хизмат қилади. Зеро, озодлик 
бўлмаса — ободлик йўқ, эркинлик йўқ, та- 
раққиёт йўқ, тинчлик йўқ, фаровонлик йўқ, 
ҳамкорлик йўқ, миллатлараро тотувлик йўқ, 
диний бағрикенглик йўқ.

Ф Бу ғояларнинг ҳар бири инсоният та- 
рихида, халқлар ва миллатларнинг ўз

мақсад-муддаоларига эришишида ғоят- 
да муҳим аҳамият касб этган, дунёнинг 
бугунги тараққиётини ҳам ана шу ғоялар- 
сиз тасаввур этиб бўлмайди. Ва табиий- 
ки, улар ҳар бирининг ўзига хос маъно- 
моҳияти, жамият ривожидаги аҳамияти 
ҳақида кўп фикр юритиш мумкин.

Аввало, комил инсон ғоясига тўхта- 
лайлик.

Ёшлигида ҳамма орзулар оламида 
яшайди. Инсонки бор, болалигида ўз 
имкониятларидан бир неча баробар 
юксакликда бўлган марраларни чоғлаб 
ҳаракат қилади. Шунинг ўзиёқ ҳар бир 
инсон табиатида баркамол бўлишга ин- 
тилиш иштиёқи кучли эканини кўрса- 
тади.

Ўзининг асл ҳолатидан кўра юксакроқ 
бўлиш, таъбир жоиз бўлса, “ўзидан 
қочиш” майли инсонни ҳаракатга ундай- 
ди. Ана шу ҳаракатнинг изчил тус оли- 
ши инсонни комилликка етаклайди. Бош- 
қача айтганда, оламнинг такомили ҳара- 
кат билан бўлгани каби, инсоннинг та- 
комили ҳам ҳаракат биландир. Шунинг 
учун Апишер Навоий “Ноқис улдирким, 
ўзин комил дегай, Комил улким, нуқсин 
исбот айлагай” деб таъкидлайди.

Хўш, комилликнинг ўзи нима? Комил- 
лик — мукаммалликдир. Мукаммаллик — 
мақсадга мувофиқликдир. Аслида дунёда- 
ги ҳамма нарса мақсадга мувофиқ қилиб 
яратилган. Яъни, бундай қараганда, ҳамма 
нарсада ҳам мукаммаллик бор. Оддий ка- 
палакни олинг, қандай мукаммал!

Инсоннинг ҳамма хатти-ҳаракатлари 
ҳам мақсадга мувофиқ бўлиши мумкин- 
ми? Яъни у тўлиқ мукаммал бўла олади- 
ми? Агар инсон ўз олдига аниқ мақсад 
қўйиб яшаса ва бутун ҳаёти ана шу мақ- 
садга мувофиқ бўлса, уни яхши, эъти- 
қодли одам деймиз. Демак, у комил ин- 
сон. Лекин комил зот эмас. Чунки ко- 
мил зот — Яратганнинг ўзидир.

Яратганнинг мукаммаллиги инсонни 
мафтун этади. Шунинг учун комиллик шо- 
иру адибларнинг, мутафаккирларнинг 
азалий мавзуси, турли халқ ва миллат- 
ларнинг, бани башарнинг орзуси.

Ёки ижтимоий ҳамкорлик ғоясини 
олайлик.

У турли табақа ва тоифа вакиллари-

ни ягона мақсад сари уюшган куч бўлиб 
интилишга даъват этади.

Буюк мутафаккирларимиз тараққиёти- 
мизнинг турли босқичларида аввало юрт 
оғалари — уруғ ва қабила бошлиқлари- 
ни ўзаро ҳамкорликка, бирликка ундаб, 
шу орқали халқни муродига етказишга 
интилиб келгани маълум. Масалан, Али- 
шер Навоийнинг темурий шаҳзодалар- 
нинг бошини қовуштириш, уларни ҳам- 
корлик асосида иш юритишга ундаб қил- 
ган саъй-ҳаракатларини эсланг. Ёки За- 
ҳиридцин Муҳаммад Бобурнинг Шайбо- 
нийхон лашкарига қарши курашда тему- 
рий шаҳзодалар орасидан ҳамкор топол- 
май сарсон бўлганини ёдга олинг. Ёхуд 
халқнинг тарқоқлиги, юрт оғаларининг 
бепарволигидан фарёд чеккан жадид бо- 
боларимиз аввало шу масалани — ўза- 
ро иттифоқликни устувор деб билганла- 
рини эсланг. Чунончи, Маҳмудхўжа Беҳ- 
будий шундай хитоб қилган эди: “Ҳар ким 
ўз нафи ва ўз шахсий иши ила саргар- 
дон, умумий ёинки диний ва миллий иш- 
ларни ояндаси (истиқболи) учун, мил- 
латни замона одамларидек тараққий эт- 
моғи учун, халойиқни ислоҳи ахлоқи 
учун ғам тортувчи ва ҳаракат этгувчи 
йўкдир” .

Маълумки, жамиятдаги кучларнинг 
ҳамкорликка киришиши учун турли ман- 
фаатлар кесишадиган, мақсадлар уйғун- 
лашадиган умумий таянч нуқтаси лозим 
бўлади. Алишер Навоий уни навобахш- 
ликда, яъни эл-юртга фойдали бўлиш- 
да деб билади:

Навосоз улуснинг навобахши бўл,
Навоий ямон бўлса, сен яхши бўл.
Навосозлик — бунёдкорлик. Наво- 

бахшлик — бунёдкор халққа мадад 
бўлиш, Амир Темур бобомиз таъбири 
билан айтганда, унинг дардларига дар- 
мон бўлмокдир.

Бу дунёда ҳамма бирдек яхши бўлол- 
майди. Бу — табиий. Лекин ўз халқига 
фидойилик қилиб, унинг кунига яраш — 
навобахшликда ҳамма яхши бўлмоғи за- 
рур. Яъни жамиятнинг умумий ҳамкор- 
лиги учун асос бўладиган нуқта ана шу 
— халқ ва Ватан манфаатидир. Чунки 
халқ ва Ватан манфаатида ҳар бир ин-

соннинг манфаати мужассам, яъни, фал- 
сафий нуқтаи назардан ёндашганда, бу- 
тунда қисмнинг хусусиятлари пинҳон. 
Халқ шуни англаб, шу асосда ҳамкорлик 
қилиб, олға интилганидагина кўзлаган 
мақсадларига эришади.

Ёки яна бир ғоямиз — диний бағри- 
кенгликни олиб кўрайлик.

Бизнинг юртимизда турли дин ва ма- 
даниятлар қадимдан мулоқотда бўлган. 
Ота-боболаримиз бунга амалий нуқтаи 
назардан қараб, уни табиий деб билган. 
Чунки бу заминда кенг тарқалган ҳана- 
фия мазҳаби эътиқод борасида мўъта- 
дилликни ёқлаган. Шунинг учун халқи- 
мизда кенгфеъллик, самимият, софдил- 
лик каби фазилатлар кучли.

Шоир ва мутафаккирларимиз ҳам 
Оллоҳ, дин масалаларида анча эркин 
фикр юритган, уларни ниқоб қилиб, 
ғаразли мақсадларни кўзлаган сохта 
диндорлар устидан кулган. Хусусан, Али- 
шер Навоий нодон шайхлар қилмишини 
бундай фош этган:

Мени ишкдин ман этар сода шайх,
Дема сода шайх, айтким, лода шайх.
Маъноси: бу содда, яъни билимсиз 

шайх мени ишкдан, Оллоҳни севишдан 
маҳрум этмоқчи. Шунинг учун уни содда 
ҳам деб бўлмайди, у нодондир. Чунки 
ўзи Оллоҳни севмаган одам қандай 
қилиб бошқаларга диний эътиқод бора- 
сида ибрат бўлади?

Бундай шайхларнинг нодонлиги бу- 
гунги ақидапарастларникидан деярли 
фарқ қилмайди. Чунки жаҳолат қайси 
шаклда бўлмасин, ўзининг тор қарашла- 
рини аён қилиб, ҳурфикрлиликка, кенг- 
феълликка тўсиқ бўлади.

Ҳурфикрлилик — ҳақиқатни эркин 
фикрлаш асосида англаш дегани. Ақида- 
парастлик эса, эркин фикрлаш натижа- 
сида ҳақиқат ҳақидаги устувор тасаввур- 
ларга, таълимотларга зиён етади, улар 
аҳамиятсиз бўлиб қолади деб чўчийди. 
Ақидапарастлик ҳақиқатни, диний ақида- 
парастлик эса худони ўзиники қилиб 
олишга уринишдир.

Ҳурфикрлилик ўз-ўзидан вужудга кел- 
майди. У халқнинг ривожланиш, тарақ- 
қий этиш эҳтиёжидан туғилади.

Ақидапарастлик ҳур фикр тараққиёти- 
ни тўхтата олмаслигига кўзи етгач, очиқ- 
дан-очиқ душманлик, куч ишлатиш йўли- 

^  га ўтиб олади. Шунинг учун дунё тарихи- 
да ақидапарастликка, зўравонлик ва жа- 
ҳолатга асосланган тузумлар вужудга 
келган.

Бағрикенглик ҳурфикрлиликка йўл 
очиб, инсонни ҳақиқатга яқинлаштира- 
ди. Торкўнгиллик, бетоқатлик, манман- 
лик эса жаҳолатга ундайди. Натижада 
одам ҳатто ўз ота-онаси, яқин қариндош- 
ларини ҳам тан олмай, менсимай қўяди. 
Бугунги кунда турли диний ақидапараст- 
лик оқимлари таъсирига тушиб, ота-она- 
сидан ҳам юз ўгираётган айрим нодон 
ёшларнинг қилмиши шундан далолат бе- 
ради. Бағрикенгликнинг зидди бўлган 
бундай торкўнгиллик ўтмишда ҳам кўп 
бўлган. Лоақал Турди Фароғийнинг маш- 
ҳур мисраларини эсланг:

Торкўнгуллик беклар, ман-ман деманг,
кенглик қилинг, 

Тўқсон икки бовли ўзбек юртидир,
тенглик қилинг.

Кўриниб турибдики, миллий истиқлол 
ғоясининг ҳар бир тушунча ва тамойили 

*  асосида тарихимизга, дунё тараққиётига 
назар ташлайдиган бўлсак, тасаввуримиз 
кенгаяди, билганларимиз маърифий 
қуролга, билмаганларимиз эҳтиёжга ай- 
ланади. Шунинг ўзиёқ бу ғояларнинг таъ- 
сир кучидан далолатдир.

“Миллий истиқлол ғояси: асосий ту- 
шунча ва тамойиллар” рисоласи фақат 
бош ва асосий ғоялар ҳақида маълумот 
бериб қолмайди. У фуқароларимизда 
мафкуравий тасаввурни, янгича дунёқа- 
раш ва эътиқод асослари, миллий ғоя 
ва мафкуралар тарихи, ҳозирги замонда 
инсон қалби ва онги учун бораётган ку- 
раш, Ўзбекистон тараққиёти ва мафку- 
равий муаммолар каби кенг қамровли 
масалаларга ҳам эътиборни қаратади.

Миллий мафкура миллий эътиқодни 
шакллантиради. Миллий эътиқод миллий 
менталитетни мустаҳкамлайди. Миллий 
менталитети мустаҳкам халқни эса ен- 
гиб бўлмайди. Чунки ана шу ментали- 

^тетнинг ўзи ҳар қандай тажовузларга

нисбатан иммунитет вазифасини ўтай- 
ди. Бинобарин, у ёт ва зарарли анъана 
ва мафкураларни ҳам қабул қилмайди. У 
фақат соғлом ғояларга, яъни яратувчи- 
лик қудрати билан замонлар синовидан 
ўтган умумбашарий қадриятларга инти- 
лади ва уларни ўз фалсафаси билан 
уйғунлаштириб бойийди, ривожланади.

Мафкура инсоннинг яратиш иштиёқи- 
ни, дунёда яхшилик, адолат ва ҳақиқат- 
ни барқарор қилиш борасидаги инти- 
лишларини кучайтиради, уларни ижти- 
моий ҳаракатга, иродага айлантиради.

Миллий истиқлол ғоясининг асосий 
тушунча ва тамойиллари юқоридан ту- 
риб, кампаниябозлик асосида жорий эти- 
ладиган мафкуравий кўрсатмалар эмас. 
Улар халқимизнинг истиқлол йилларида- 
ги, озод ва обод Ватан, эркин ва фаро- 
вон ҳаёт барпо этиш йўлидаги орзу-ин- 
тилишлари ҳамда эзгу иродасини ифо- 
да этадиган тушунча ва тамойиллардир. 
Улар халқнинг қалби ва онгига маъри- 
фий асосда, яъни ана шу тушунча ва 
тамойилларнинг кучи ва жозибасини на- 
моён этиб, ишонтириш орқали сингди- 
рилади. Шунинг учун рисоланинг бирон 
жойида ҳам “амалга оширилади” , “ба- 
жарилади” , “ижро этилади” каби кучга 
таяниб қилинадиган жараёнларнинг ифо- 
даси бўлган иборалар тилга олинмаган, 
аксинча, ҳамма ўринларда “сингдирила- 
ди” дейилган. Бу эса Президентимизнинг 
“Миллий истиқлол ғояси: асосий тушун- 
ча ва тамойиллар” рисоласига ёзган 
сўзбошисида “Бу ишни бамисоли ёш ни- 
ҳолга мевали дарахт куртагини пайванд 
қиладиган уста боғбондек нозиклик ва 
меҳр билан, оқилона йўл билан амалга 
ошириш лозим” дея таъкидпаб айтган 
сўзларига мосдир.

Яна бир нарса. Миллий истиқлол 
ғоясини сингдириш ҳақида гап борар 
экан, “ қалб ва онг” деган сўзлар ҳами- 
ша ёнма-ён тилга олинган. Бу ҳам бе- 
жиз эмас. Чунки қалбда — эътиқод, онг- 
да дунёқараш шаклланади. Миллий ис- 
тиқлол ғоясининг асосий вазифаси эса 
халқимизда миллий эътиқод ва дунёқа- 
раш асосларини ш акллантириш дан 
иборатдир.

Башарият тарихи шундан гувохлик берадики, давлат бор экан, ҳокимият 
бор экан, уларга қарши очиқ ёки пинҳона кураш олиб борувчи кучлар ҳам 
бўлади. Сиёсий экстремизм халқ ҳаёти, жамият тараққиётига хавф солув- 
чи ана шундай офатлардан биридир. У ҳар қандай давлатнинг барқарор 
фаолият кўрсатиши учун энг катта хавф эканини бугунги кунда кўпчилик 
тушуниб етмокда. XXI асрга келиб яна шу нарса ойдинлашдики, бу офатга 
қарши вақтида самарали кураш олиб борилмас экан, у фожиали, қонли 
воқеаларга сабаб бўлиши мумкин. Бунга дунё тарихида мисоллар кўп. Чу- 
нончи, XX аср бошида Россияда большевикларнинг, Германияда ирқчи 
социалистларнинг давлат тепасига келиши шулар жумласидандир. Сиё- 
сий экстремизмнинг синалган йўли одций: аввал “халқнинг фаровон ҳаётини 
таъминлаб бера олмаган” расмий ҳукумат танқид остига олинади, кейин 
уни ағдариб ташлашга даъват қилинади, кейин эса у ҳақиқатан ҳам ағда- 
риб ташланади. Сиёсий экстремизм шуниси билан хатарлики, бир шакл- 
дан иккинчисига жуда тез ўтади. Шунинг учун давлатга норозилик билдира- 
ётган, бошида тинч намойишчилардан иборат бўлиб кўринган ҳаракат зум 
ўтмай жангарилар тўдасига айланиши ҳам мумкин. Шунинг учун дунёда 
фаолият кўрсатаётган кўпгина террорчилик ташкилотлари аслида партия- 
ларнинг жанговар қаноти ҳисобланиши ҳам тасодиф эмас. Келинг, авва- 
ло, сиёсий экстремизм қандай пайдо бўлиши ва у давлатчилик учун қанча- 
лик хатарли экани ҳақида фикр юритиб кўрайлик.

Аслида, жамият учун ёт ва зарарли бўлган ғоя ва мафкураларни байроқ 
қилиб олган куч ва ҳаракатлар конституциявий йўл билан ўз мақсадига эри- 
ша олмаса ёки аввал-бошданоқ шунга кўзи етса, ҳокимиятни зўравонлик 
билан қўлга киритмоқчи бўлади. Шунинг учун сиёсий экстремизмнинг мо- 
ҳиятини бир оғиз сўз билан давлатга, қонуний ҳокимиятга, жамиятдаги 
тартиб-қоидаларга қарши қаратилган зўравонлик деб изоҳлаш мумкин.

Давлат ва жамият сиёсий эктремизмга қарши самарали курашиш учун, 
аввало, унинг хавфи нималарда намоён бўлишини яхши англаб олиши

Беҳзод МЎМИНОВ. Ўзбекистон Республикаси Президенти ҳузуридаги Давлат ва жамият қурилиши 
академиясининг тингловчиси.

лозим. Агар давлат ва жамият бу хавфни вақтида ҳис 
этиб, кураш олиб бормас экан, ижтимоий-сиёсий 
ҳаётнинг издан чиқиши, давлатчилик асосларининг 
емирилиши шидцат билан юз бериши ҳеч гап эмас.
Бунинг оқибатида мана бундай нохушликлар юз бе- 
риши мумкин:

— сиёсатда, давлат бошқарувида тинч усуллар ўрни- 
га кўзда тутилмаган усуллар, зўрлик ишлатилади;

— жамиятда толерантлик, яъни бағрикенглик су- 
саяди, сиёсий беқарорлик юзага келади, тинчлик йўқо- 
лади;

— зўравонлик одатий ҳолга, мақсадга эришишнинг 
энг осон усулига айланади. Бу, айниқса, ёшлар ҳаёти- '  
да яққол намоён бўлади;

— инсонлар ҳаётида қўрқув асосий ўрин эгаллай 
бошлайди ва экстремистларнинг давлат тепасига ке- 
лиши учун қулай шароит туғилади.

Агарки қайси жамиятда экстремистик кучлар сиёсий ҳаётнинг бир қис- 
ми деб тан олинса ва улар фаолиятига барҳам бериш чоралари кўрилма- 
са, бу ҳокимият жиловини қўлдан чиқариб, жамиятни бошқаролмай қолга- 
нини билдиради. Чунки ҳар қандай экстремистик оқимнинг мақсади — ҳоки- 
миятни зўравонлик билан қўлга киритишдан иборат. Экстремистик рухда- 
ги давлат тузумининг ўрнатилиши эса зўравонлик ва мустабидчиликка олиб 
келади, жамиятни ҳалокат сари етаклайди.

Экстремистик ҳаракатлар ва оқимларга қарши курашиш учун, аввало, 
уларнинг манбаларига зарба бериш зарур. Бунинг учун фуқароларда сиё- 
сий экстремизм ҳақида аниқ тушунча бўлиши лозим. Ҳуқуқий демократик 
жамиятда сиёсий экстремизм зўрлик ва бошбошдоқлик, ҳурфикрлиликни 
чеклаш, инсонларни мулкий, синфий, ирқий белгиларига қараб ажратиш, 
ҳокимият тизимини қонуний асосда ўзгартиришга йўл бермаслик каби ало- 
матлари билан юзага чиқишга ҳаракат қилади. Улар ёвуз мақсадларини 
амалга ошириш учун қулай фурсат келишини, яъни демократия ниқоби 
остида анархистик талотўп ва тўполонлар бошланиб кетишини кутиб яшай- 
ди. Инсонларни ваҳима ва талвасага солишни кўзлайдиган террорчи гу- 
руҳпарнинг кирдикорлари ҳам шунга ўхшаш бўлади. Умуман, ёвузликка, 
зўравонликка асосланган кучларнинг хатти-ҳаракатлари бир-биридан де- 
ярли фарқ қилмайди.

Диний экстремизмга қарши кураш уни қонуний асосда тақиқлаб қўйиш- 
дангина иборат эмас. Чунки сиёсий экстремизм фақат конституцияга зид 
ғояларни тарқатишдан иборат бўлмасдан, зўрлик ишлатишга асосланган 
жиноятлар (террорчилик, қўпорувчилик, одамларни гаровга олиш, таниқ- 
ли давлат ва жамоат арбоблари жонига, уларнинг оилаларига ва мол-мул- 
кига қасд қилиш) билан боғлиқ бўлиб, у экстремистик ғояларга эътиқод 
қўйиш натижасида содир этилади. Шуни ҳам таъкидлаб ўтиш жоизки, дав- 
лат экстремизмнинг оқибатлари билангина эмас, балки уни вужудга кел- 

# тирадиган сабаб ва шароитларни бартараф этиш борасида ҳам кураш олиб 
боради. Бошқача қилиб айтганда, экстремистик таълимотлар тарқалишига

қарши кураш куч ишлатиш, зўравонлик билан боғлиқ жиноятларнинг олди- 
ни олувчи восита ҳисобланади. Энг даҳшатлиси, бундай зўравонликларни 
содир этишда ўта ишончли ижрочилар — ашаддий мутаассиб кимсалар , 
танлаб олинади. Мутаассиблик эса экстремистик оқимлар муҳитида ри- 
вожланади. Кураш жараёнида бу ҳам назарда тутилиши керак.

Сиёсий экстремизм ҳуқуқий тушунча эмас, бинобарин, унга қарши фа- 
қат қонунлар доирасида курашиб бўлмайди. У кўпроқ ижтимоий-сиёсий 
ҳодисадир. Ҳуқуқни муҳофаза қилувчи идоралар эса ҳуқуқий тушунчалар 
доирасидаги ҳаракатларни назорат қилади. Шунга қарамай, экстремизм- 
ни тарғиб қилгани учун оммавий ахборот воситалари, жамоат бирлашма- 
лари, айрим шахсларни жавобгарликка тортишга ҳуқуқий асос бор. Бироқ 
агар милиция ходими, терговчи, прокурор, судья экстремизмнинг қандай 
ижтимоий хавф эканини чуқур тушуниб етмас экан, ҳуқуқий меъёрларнинг 
ўзи билангина кутилган натижага эришолмайди.

Қонун ҳамиша рухсат этилган ёки тақиқлаган нарсанинг моҳиятини уму- 
мий тарзда таърифлаб беради. Ҳуқуқни амалда қўлловчи идоралар эса 
содир этилган ҳаракат ва ушбу моҳият ўртасидаги мувофиқлик ёки зидци- 
ятни аниқлайди. Бу борада давлат хизматидаги шахсларнинг ҳуқуқий онги 
муҳим ўрин тутади. Чунки экстремистик йўналишдаги ҳуқуқбузарликлар- 
ни баҳолашда ҳуқуқий онг ҳал қилувчи омил бўлади. Бироқ шуни ҳам таъ- 
кидлаш керакки, экстремистик ғояларнинг тарқатилишига қарши фақат 
қонун ва давлат аппарати воситасида курашиб бўлмайди. Негаки ҳуқуқий 
меъёрлар ғояга қарши кураш йўлларини ўзида тўлиқ мужассам этолмай- 
ди. Бу масала экстремистик ғояларга эътиқод қилувчиларнинг сони ва таъ- 
сир доираси, жамият маънавиятининг қанчалик юксаклиги, фуқароларнинг 
дунёқараши, моддий аҳволи каби омилларга ҳам боғлиқ. Шунинг учун дав- 
латнинг бор куч-қудратини экстремистик ғояларга эътиқод қилувчиларни 
топиш ва жазолашга йўналтириш билан бу офатни даф этиб бўлмайди.

Конституцияда белгилаб қўйилган сўз, эътиқод ва фикрлаш эркинлиги- 
ни суиистеъмол қилиб, зимдан мутлақо ёпиқ тузум ўрнатишга интилаётган 
сиёсий кучларга қарши қатъий кураш жамият ҳаётининг ҳамма соҳаларини 
қамраб олиши зарур. Чунки бундай хатарли ҳаракат қонуний асосдаги 
мухолифат фаолиятидан қуйидаги белгилари билан фарқ қилади:

— фикрлар хилма-хиллиги ва қарашлар ранг-баранглигига асосланган 
сиёсий тузумдан фойдаланиб, мавжуд ҳокимиятни ағдариб ташлаш ва як- 
кахукмронлик ҳокимиятини ўрнатишга интилиш;

— жамиятдаги фуқаролар тотувлигига раҳна солиш, йўқ жойдан душман 
қидириб, муайян ижтимоий гуруҳга душман тамғасини ёпиштириб, уларни 
таъқиб этиш, қувғин қилиш, оммавий қирғинлар ўтказишга уриниш;

— конституциявий тузум асосларидан четга чиқиш, уни зўрлик билан 
ағдариб ташлаш, миллий, ирқий, диний низо тарқатишни мақсад қилиб 
қўйган жамоат бирлашмалари тузиш ва ҳоказо.

Тўғри, муайян мамлакатнинг давлат тузуми конституциявий асосда ўзгар- 
тирилиши мумкин. Бироқ бу жараёнда қонун устуворлиги, ҳокимиятнинг 
халқ олдидаги жавобгарлиги, инсон ҳуқуқлари ҳимояси каби умумэъти- 
роф этилган қоидаларга қатъий амал қилинади. Бироқ конституциявий ту-г % 
зум асосларини ўзгартириш мустабид тузум ва ягона ғоя (миллий, диний,

фашистик) ҳукмронлигини ўрнатиш тарзида амалга ошса, бундай давлат 
халқаро майдонда яккаланиб қолади ва жаҳон ҳамжамияти у билан ҳам- 

0  корлик қилмай қўяди. Шунинг учун ҳар қандай давлат ўз конституциявий 
тузуми асосларини ҳимоя қилиш, қонуний ҳокимиятнинг зўрлик билан ўзгар- 
тирилишига йўл қўймаслик борасида халқ ва жамият олдида масъулдир.

Бугунги кунда бизнинг мамлакатимизда Конституция ва қонунларга 
асосланиб экстремизмга қарши қатъий курашишда барча имкониятлар 
мавжуд. Бунинг учун, юқорида таъкидлаб ўтилганидек, фуқароларнинг ҳам, 
мансабдор шахсларнинг ҳам ҳуқуқий онгини юксалтириш лозим. Бизнингча, 
бундай кураш уч йўналишда — экстремистик ташкилот ва уюшмаларга, 
экстремистик ғояларнинг оммавий ахборот воситаларида тарқатилишига, 
экстремистик ғоялар тарғиботи ва ташвиқотига қарши олиб борилиши 
керак.

Ҳар бир йўналиш ўз кураш усулларига эга бўлиши зарур. Фақат қонун- 
лар воситаси билан эмас, балки мавжуд ҳуқуқий таъсир омилларини 
такомиллаштириш, самарали тадбирлар ишлаб чиқиш орқали ҳам кура- 
шиш мумкин. Экстремистик ғоялар кўзга кўринмас офат бўлиб, унинг 
хавфини тушуниб етмаслик миллионлаб инсонларнинг қурбон бўлиши- 
га, тараққиётнинг издан чиқишига олиб келади. Бундай зарарли ғоялар 
таъсири ҳудуд ва чегара билмайди, ўз шаклини жуда тез ўзгартиради. 
Экстремизм қайси давлатда фаолият кўрсатмасин, ўша жойда “эзилган 
халқнинг ҳуқуқлари ва демократия ҳимоячиси” қабилидаги жозибали 
шиорлар билан майдонга чиқади.

Бугунги кунда Ватанимиз ҳудудига суқилиб киришга уринаётган турли 
экстремистик оқимларнинг ҳам мақсади битта: юртдошларимизнинг қал- 

*  би ва онгини заҳарлаб, амалдаги конституциявий тузумни ўзгартиришга 
қаратилган ғояларини тарғиб қилиш. Улар ҳеч қандай қонун ва идоравий 
ҳужжатга амал қилиш мажбуриятига эга эмас, таъсир воситаларининг қатъ- 
ий чегараси ҳам йўқ, фавқулодда қарорлар қабул этиш уларнинг асосий 
ҳунари.

Экстремизмга қарши курашда маънавий, мафкуравий, маърифий таъ- 
сир воситаларини ҳам сафарбар этиш — бугунги кун талаби. Таълим муас- 
сасалари, маҳалла қўмиталари ва меҳнат жамоаларида бу йўналишда олиб 
борилаётган ишлар етарли эмас, албатта. Улар кўпинча расмиятчиликдан 
нарига ўтмаётир. Бу — экстремизм хавфини тушуниб етмаслик, боқибе- 
ғамлик оқибатидир.

Бугун ёшлар ташкилотлари фаолиятини самарали ташкил қилиш ўта 
муҳим аҳамият касб этмокда. Ёшларни миллий истиқлол ғоялари асо- 
сида мафкуравий тарбиялаш, уюштириш зарур. Шу маънода, “ Камо- 
лот” ёшлар ижтимоий ҳаракатининг тузилгани айни муддао бўлди. Бу 
ташкилот фақат расмий, номигагина эмас, ҳаётий манфаатлар асосида 
ёшларни бирлаш тириш , уларнинг қалби ва онгига  миллий истиқлол 
мафкурасини сингдириш, экстремистик ғояларга қарши кураш, ёшлар 
орасида жиноятчиликнинг олдини олиш борасида самарали фаолият 
юритиб, том маънода ёшлар ҳаракатига айланишига ишончимиз комил.

Абдуқодир ҲАЙИТМЕТОВ

Бийиклик келди ҳимматдин нишона 
Ки, ҳимматсизни паст этди замона.

Алишер Навоий

Апишер Навоий таваллудининг 550 
йиллиги юртимизда мустақиллик ша- 
бадалари эса бошлаган йилга тўгри 
келган эди. Истикдол шарофати билан 
биз ушбу санани ҳар қачонгидан ҳам  
тантанали ва ш укуҳли ниш онлаган  
эдик. Буни мен шоир таваллудининг 
525 йиллигига шоҳид навоийшунос си- 
фатида жуда яқиндан ҳис этган эдим. 
Ундан кейинги ўтган йиллар давомида  
Навоий ҳаёти ва иж одини ўрганиш  
бўйича талай ишлар амалга оширил- 
ди. Лекин, менинг назаримда, қилин- 
ган ишларга нисбатан қилиниши ке- 
рак бўлган ишлар, айтилган гапларга 
нисбатан айтилмаган гаплар кўпроққа 
ўхшайди. Ш у муносабат билан мен бу 
ўринда навоийш уносликнинг бундан  
кейинги  тараққиёти бўйича баъзи  
фикрларимни баён этмоқчиман.

“ X а з о й и н 
у л - м а о н и й ” 
девонига ёз- 
ган “Дебоча” - 
сида  ш оир 
“ Ғаройиб ус- 
с и ғ а р ” д а н  
е т т и -с а к к и з  
ёш да ёзга н  
ғ а з а л л а р и  
ҳам жой олга- 
нини айтади. 
Бинобарин, у 
ижод соҳасига

жуда эрта кириб келган. Жаҳон адаби- 
ёти тарихида бундай ҳодиса камдан- 
кам учрайди.

Шу билан бирга, Навоий шеърият 
мулкига қадам қўйганда, Шайх Саъдий 
ибораси билан айтсак, унинг пешона- 
сида “улуғворлик юлдузи” порлаб ту- 
рарди.

Бундай фавқулодда истеъдод неча 
юз йиллар давомида бир берилиши 
мумкин.

Навоий ўн уч-ўн тўрт ёшларда эка- 
ни д аёқ ун и н г ш еърлари мам лакат 
бўйлаб шуҳрат топган. Унинг бу ёшда 
ёзган ғазалларини ҳатто замон ҳукм- 
дори Абулқосим Бобур (1422-57) ҳай- 
ратланиб ўқиган ва бу тўғрида Давлат- 
шоҳ Самарқандий “Тазкират уш-шуаро” - 
да шундай ёзади: “Султон Абулқосим 
Бобур сўзамол ва ҳунарпарвар подшоҳ 
эди, ҳамма вақт улуғ амирга(Навоийга) 
табъининг мулойимлиги, зийраклиги 
учун офаринлар ўқир эди, баъзи пайт- 
ларда улуғ амир битган туркийча, фор- 
сийча  ш еърларни мутолаа қилар, 
та б ъ и н и н г қудрати  ва ш ароф атли 
сўзларининг ширинлигидан таажжубла- 
нарди, бедариғ марҳаматидан баҳра- 
манд қилар ва хайрли дуолари билан 
қўллаб-қувватларди...” (“Навоий замон- 
дошлари хотирасида” , Т., 1986, 15-бет).

Н авоийнинг ўзи “Ҳолоти Саййид 
Ҳасан Ардашер” асарида хабар бери- 
шича, унинг устози Саййид Ҳасан Ху- 
р о с о н н и н г  та ни қл и  улам олари ва

амалдорларидан бири бўлиб, ҳали 
ўн беш ёшга кирмаган Навоийнинг бир 
қатор шеърларини ёддан ўқир экан.

Жаҳон адабиёти тарихидан ўрин ол- 
ган буюк асарлар катта ақл билангина 
эмас, сўз қудратидан маҳорат билан 
истифода этиш, катта эҳтирос, буюк 
дард билан ҳам яратилган. Низомий 
Ганжавий, Хусрав Деҳлавий “Хамса” - 
ларида, Дантенинг “Илоҳий комедия” - 
си, Румийнинг “Маснавийи маънавий” 
асари, Толстой ва Достоевский роман- 
лари, Ш експир трагедияларида дард 
қанча кучли бўлса, сўз қанча таъсир- 
чан бўлса, Навоий “Хамса”сида ҳам шу 
қадар юксаклик мавжуд.

Навоий асарларини таҳлил этганда 
биз унинг қаҳрамонлари ички дунёси 
қандай акс э тти р и л га н и га  етарли 
эътибор бермаймиз. Масалан, “Фар- 
ҳод ва Ш ирин”да Фарҳоднинг Ширин 
учун ариқ қазиш чоғида қаҳрамонлик, 
тадбиркорлик намуналарини кўрсатга- 
нидан ғоят завқланамиз, унинг ёрига 
садоқати, душманларга қарши муро- 
сасиз кураш  олиб боргани , ўзини  
душманлари қуршовида ҳам мардлар- 
ча тутганидан таъсирланамиз. Ш оир 
қаҳрамонлари ҳамма замонлар учун иб- 
ратли. Фарҳод фожиали равишда ҳалок 
бўлар экан, ўлими олдида ҳам кела- 
жакда адолат тантана қилишига, ҳар қан- 
дай зулматни енгишига ишониб, қуйи- 
дагидай мардона ва нурафшон сўзлар- 
ни айтишга ўзида куч топади:

Йик,илса ҳужра, бўлсун қаср обод!
Эзилса сабза, бўлсун сарв озод!

“ Л айли  ва М а ж н ун ” д о сто н и д а  
Қайснинг(Мажнун) Лайлидан кўнглини 
совитиш учун отаси уни Каъба зиёра- 
тига олиб боради. Қайс эса у ерда 
“ Менинг Лайлига бўлган ишқимни яна- 
да алангалат!” деб Оллоҳга илтижо 
қилади. Бу — нақадар кучли драматик 
манзара!

Жаҳон адабиётида Навоий маҳора-

ти даражасида ижод қилган шоир ун- 
чалар кўп эмас. Ш унинг учун бундан 
кейинги тадқиқотларда биз Навоий ма- 
ҳоратини жаҳон адабиёти контексти 
миқёсида ёритишга ҳаракат қилмоғи- 
миз керак.

Баъзан Навоий асарларидаги бир 
кичик шеър ёки бир тимсолнинг тари- 
хий, адабий-шеърий ноёб таҳлили ҳам 
ўқувчида бир умрга таъсир қолдири- 
ши ва унинг бошқа асарларини ҳам 
я хш и р о қ  туш уни ш д а  йўлчи ю лдуз 
бўлиб хизмат қилиши мумкин.

Агар халқимизнинг сўз маданияти 
ва достончил и к анъаналари ю ксак 
бўлмаса, Навоийнинг “Хамса” , “Хазо- 
йин ул-маоний” каби улуғ мажмуала- 
ри юзага келиши қийин эди.

Шу билан бирга, Навоий назм гул- 
шанида юксак ўрин тутиши учун ёш- 
лигидан бошлаб тасаввурга сиғмас да- 
ражада катта тайёргарлик кўрди. Бу 
бой ёзма Ш арқ адабиётининг лирика 
ва д о сто н ч и л и к  ю туқл арини  пухта 
ўзлаштириш билан боғлиқ эди. Дос- 
тончиликда  буни у қандай ам алга 
оширди? Бунга жавобни биз унинг йи- 
ги тл и к  йилларида  усто зи  С ай йи д  
Ҳасан Ардашерга ёзган шеърий мак- 
тубидан топишимиз мумкин. Бу шеъ- 
рий ҳужжатда Навоий шу ёшдаёқ ўзи- 
нинг лирик жанр соҳасидагина эмас, 
достончиликка ҳам қўл уриш даража- 
сига етганини, туркий тилда битиш 
бўйича ўз замондошлари орасида ҳеч 
ким унга тенг келолмаслигини, дос- 
тоннавислик қобилияти эса Низомий- 
никидан кам эмаслигини баралла ай- 
тишга журъат этган:

Мен ул менки, то турк бедодидур,
Бу тил бирла то назм бунёдидур, 
Фалак кўрмади мен киби нодире, 
Низомий киби назм аро қодире.

Бу сатрларни ёзганда Навоий 23- 
24 ёшларда эди. Бундан шоирнинг ёш- 
лик ғурури нақадар юқори бўлганини

сезишимиз қийин эмас. Бу сатрларни 
Навоий ўзига катта ишонч билан қоғоз- 
га туширган ва булар шунчаки гаплар 
бўлмай, шоир учун ҳаёт-мамот маса- 
ласи эди. У ўз мулоҳазаларида давом 
этиб, яна ёзади:

Не назме дер эрсам мени дарднок 
Ки, ҳар ҳарф бўлғай анинг дурри пок. 
Етар Тенгридин онча кувват менга 
Ки, бўлмас битирига фурсат менга.
Бу майдонда Фирдавсий, ул курд эрур 
Ки, гар келса Рустам, жавобин берур. 
Рақам қилди фархунда “Шаҳномае” 
Ки, синди жавобида ҳар хомае.
Д еди ўз тили бирла ул кони ганж:
“Ки, си сол бурдам ба “Шахнома” ранж”.

Навоий туркий тилда достон ёзиш 
нияти қуруқ гап эмаслигини, бу бора- 
да у ю ксак малака ҳосил этганини, 
шеър ёзишга киришиб кетса, Оллоҳ та- 
олонинг инояти билан сатрлар ўз-ўзи- 
дан қуйилиб келишини, шоир уларни 
ёзиб улгура олмаслигини устозига арз 
қилмокда.

Аммо Навоий ҳеч қачон енгил-елпи 
фикрлаш кўчасидан ўтмаган. У шуни 
яхши англаганки, бу ниятларини амал- 
га ошириш учун ҳали тўлиқ шарт-ша- 
роит етилмаган. Аслида ҳам у Ф ир- 
давсийнинг ўттиз йилда ёзганини ўттиз 
ойда бита олади:

Ани дерса бўлмас қачон рағбатим, 
Эрур онча Ҳак, лутфидин кувватим 
Ки, ҳар неча нутк, ўлса коҳилсарой, 
Битигаймен ўгтуз йилин ўттуз ой!

Ҳусайн Бойқаро Навоий ҳақида ёз- 
ган машҳур “ Рисола”сида баъзи за- 
мондошлари унинг бу гапларини лоф- 
га, мақтанчоқликка йўйганларини маъ- 
лум қилади. Лекин орадан бир неча 
йил ўтиб, Навоий она тилида “Хамса” 
ёзишни бошлар экан, чиндан ҳам, уни 
ўттиз йилда, ҳатто ўттиз ойда ҳам 
эм ас, балки икки  йилда, иш лаган 
пайтларининг ўзигина ҳисобласа, олти

ойда тугаллаганини Ҳусайн Бойқаро 
фахр билан тилга олади. Бу билан 
шоир барча замондошларини ҳайрат- 
га солган, энг муҳими, сўзининг усти- 
дан чиқа олган.

Бизда Навоийнинг таржимаи ҳоли 
яхши ўрганилмаган, ижодий йўли му- 
каммал ёритилган эмас.

Ш ундай одамлар бўладики, у дун- 
ёга  бир вазиф а билан келади ва 
шон-шараф билан унинг уддасидан 
чиқиб, м ақсадига эриш ади. Оллоҳ- 
нинг иноятини қарангки, Навоий ка- 
билар ҳаётга бир неча вазифа би- 
лан келиб, ҳам масининг уддасидан 
чиққан. Биринчи ўринда, айтиб ўтга- 
нимиздек, унинг ш оирлиги. Олимли- 
ги-чи? Адиблиги-чи? Вазирлиги-чи? 
М аданият иш ларига ҳом ийлиги-чи? 
Буларнинг ҳар бири билан у тарих- 
да ўз ном ини  қо л д и р га н . Аслида 
унинг жаҳоний шуҳрати учун бу ва- 
зи ф а л а р н и н г би ттаси  ҳам етарли 
эди. Лекин у ўзининг барча вазифа- 
ларига чуқур масъулият билан қара- 
ди. Уларнинг ҳар бирини жамият та- 
лаб этган даражада бажариш га куч- 
қудрат, қобилият топа билди. Улар- 
нинг ҳар бири билан у юракдан шу- 
ғулланди ва бу соҳалардаги обрў- 
эътибори ҳам ш оирлик даражасидан 
кам бўлмади.

Яна муҳим томони шундаки, Наво- 
ийнинг вазирлиги, олимлиги, илоҳи- 
ёт, иқтисодиёт, фиқҳ, тарих, табииёт, 
адабиёт ва санъат масалаларини ат- 
рофлича илмий таҳлил қила олиши 
унинг ўз давридаги реал ижтимоий- 
сиёсий ҳаётни ҳам яхши тушуниши- 
га, шеърий ижодининг ҳар томонлама 
м азм ундор, ҳаётий бўлиш ига олиб 
келди.

Навоий амирлик сиёсатини юксак 
ахлоқий қоидалар асосида олиб бор- 
ди. У ўзининг бу мансабда турган дав- 
ри ҳақида “Ҳайрат ул-аброр”да бун- 
дай деб ёзади:

Ким бор эди бошима кўп меҳнатим, 
Йўк, эди бош қошиғали фурсатим... 
Бир дам  улус меҳнатидин ком йўқ, 
Бир нафас эл жавридин ором йўқ.

Шу даврда имконият камлиги ту- 
файли бу достонини кўнгилдагидек 
ёза олмаганини айтиб, ижодий иш би- 
лан кўп шуғулланиб кетсам, халқ ва 
давлат манфаатларига путур етиши 
мумкин эди, дейди:

Ким бу варақларники, хомам менинг, 
Қилди қаро уйлаким номам менинг. 
Бу қадар эъзозга қилмас кари, 
Балки эмас, хурдида мингдан бири. 
Ҳам ямон эрмас, вале мунча эмас, 
Яхши дурур, васф дегунча эмас.

Навоийнинг шахсий фазилатлари 
вазирлик чоғида ҳам, ёзган асарла- 
рида ҳам жамиятнинг ҳар қандай ма- 
саласи бўйича тўғри фикр билдириш, 
маъқул ва мақбул қарорлар қабул 
қилишга олиб келган. Навоий давлат 
арбоби сиф атида катта обрўга  эга 
бўлмаганда эди, “Ҳайрат ул-аброр” - 
да золим шоҳпар ва амалдорларининг 
нолойиқ хатти-ҳаракатлари, ахлоқсиз- 
ликлари тўғрисида дадил, ўта журъ- 
аткорлик билан ғоят танқидий гаплар- 
ни айта олмаган бўлур эди.

Демак, биз Навоийни яхши билмоқ- 
чи бўлсак, шахсиятини ҳам, ижтимо- 
ий-сиёсий, маданий фаолиятини ҳам 
янада чуқурроқ ўрганиш га, ижодини 
унинг серқирра фаолияти билан боғ- 
лаб текшириш ва баҳо беришга ғай- 
рат қилмоғимиз зарур.

Навоийдан бизга катта маънавий 
мерос қолган. Унинг энг муҳим қис- 
мини адабий асарлар ташкил этади. 
“ Навоийга қадар ўзбек адабиётида 
нима бор эди-ю , унинг кейинги та- 
раққиётига у нималар қўшди?” деган 
саволни ўртага ташлайдиган бўлсак, 
масала ўз-ўзидан ойдинлашади. Наво- 
ий ўзбек шеъриятидаги лирик жанр-

ларни янада бойитди, мукаммаллаш- 
тирди ва маҳорат юзасидан уларни 
мазмунан ҳам, бадиийлик жиҳатидан 
ҳам энг юқори нуқтага олиб чикди. На- 
воий достончилигимизни, айтиб ўтга- 
нимиздек, Фирдавсий, Низомий мас- 
навийнавислиги даражасига кўтарди. 
“ Маҳбуб ул-қулуб” асарини яратиш би- 
лан ўзбек насрини у Шайх Саъдий- 
нинг “ Гулистон” , Унсурулм аолининг 
“Қобуснома” , Низомий Арузий Самар- 
қа н д и й н и н г “ М ажмаъ у н -н а в о д и р ” 
асарлари мансуб форсий наср дара- 
жасига олиб чикди.

“Лисон ут-тайр” достонида Навоий 
ўзи яратган адабий меросининг уму- 
мий салмоғи ҳақида:

Назму насрим котиби тахминшунос
Ёзса, юз минг байт этар эрди қиёс, —

деб ёзар экан, аввало, шу асарлар ту- 
файли ўзбек адабиёти дунёдаги энг 
ривожланган адабиётлар қаторига қў- 
шилди.

Навоий ўзбек қасидачилигига Анва- 
рий, Хоқоний, Хусрав Деҳлавий анъа- 
на л а р и н и , ға за л ч и л и кка  С аъ дий , 
Ҳофиз, Хусрав Деҳлавий, Жомий руҳ- 
ларини, рубоийнависликка Ибн Ямин 
Фарюмадий ғоя ва усулларини олиб 
кирди, ижодий ривожлантирди.

Н авоийнинг и ж одкорлик йўли — 
чиндан ҳам, бой ва ранг-баранг. У ўзи- 
дан кейинги ўзбек қаламкашларининг 
деярли барчасига катта ижодий мак- 
таб бўлиб келмокда. Унинг биринчи 
талаби — тасвирда ҳаққонийлик. “Ҳай- 
рат ул-аброр”да ўқиймиз:

Сўзда, Навоий, не десанг, чин дегил,
Рост наво нағмага таҳсин дегил.

Унинг иккинчи талаби — шакл деб 
мазмунни унутмаслик, мазмун деб ба- 
д и и й л и к  м а са л а л а р и га  б е п а р в о  
бўлмаслик:

Назмда ҳам асл анга маъни дурур, 
Бўлсун анинг сурати ҳар не дурур■ 
Назмки, маъни анга маргуб эмас, 
Аҳли маоний қошида хуб эмас. 
Назмки ҳам сурат эрур хуш анга, 
Зимнида маъни доғи дилкаш анга, — 
Ёраб, ани халқ дилафрўзи эт!
Хаста Навоийга доғи  рўзи эт!

Навоий асарлари тилининг ижтимо- 
ий-сиёсий муҳит, турли шевалар би- 
лан боғлиқ томонлари, унинг бошқа 
тиллар билан алоқаси, шоир асарла- 
рининг услуби масалалари, умуман, 
кам ўрганилган. Буни билиш га эса 
ҳозирги ўқувчиларда эҳтиёж, қизиқиш 
катта.

П ре зи д е нти м и з  Ислом Карим ов 
Ўзбекистон Республикаси Олий Маж- 
лисининг Иккинчи чақириқ биринчи 
сессиясида Навоий асарларининг тили 
ва услуби ҳозирги ўқувчилар ўқиб ту- 
шуниши учун қийинлик қилаётганини, 
бунга бефарқ қарамаслик лозимлиги- 
ни таъкидпади. Бу — ҳаққоний гап! На- 

' # воий асарлари тилида форсий ва ара- 
бий иборалар, эскирган туркий сўзлар 
кўп, услубида ҳам бир қанча мурак- 
кабликлар мавжуд. Навоий форсий тил 
устун бўлган Хуросон шароитида ижод 
қилган. Бу эса унинг ёзиш услубига ўз 
таъсирини ўтказмай иложи йўқ эди. 
Қолаверса, орадан беш аср ўтди. У 
давр тили билан ҳозирги ўзбек тили 
ўртасида маълум тафовутлар бўлиши 
табиий. Очиги, олдинлари ҳам Навоий- 
ни тушуниш осон бўлмаган. Ш унинг 
учун ҳам тўрт аср давомида унинг 
асарлари тили бўйича кўплаб махсус 
луғатлар тузилган.

Навоий асарларига тузилган тўрт 
жилдлик луғатни тўлдириш ва янгидан 
нашр этиш даркор. Шоир мероси нашр- 
ларида эса илмий изоҳлар масаласига 
кенгроқ ўрин бериш зарур. Шеърий 

< асарларининг насрий баёнларини яра- 
тишни ҳам яхши йўлга қўйиш керак.

Навоийни жиддий ўрганиш, албат- 
та, унинг ижтимоий-фалсафий ва ах- 
лоқий дунёқарашини ўрганишдан бош- 
ланади. Лекин ҳар бир давр унинг ме- 
росига ўз мафкураси, талаблари нуқ- 
таи назаридан ёндашади. Шўро тузу- 
ми ўзича ёндашди. Биз эса бу маса- 
лаларга миллий мафкурамиз ва умум- 
инсоний қадриятлар нуқтаи назаридан 
қараймиз.

Навоийнинг фалсафий дунёқараши 
Оллоҳни таниш, исломнинг барча асо- 
сий қоидаларини тўла эътироф этиш, 
Қуръон ва пайғам бар ҳадисларига 
амал қилиш ва бунга барчани чорлаш, 
исломий ақидаларнинг ҳақлигини ис- 
ботлаш ва кўрсатишдан бошланади. 
Исломни ривожлантириш ва мустаҳ- 
камлаш, уни янада теранлаштириш ва 
ҳаётга тўғри татбиқ этишда Навоий та- 
саввуф ва унинг намояндаларининг 
ўрнини кўрсатишга алоҳида аҳамият 
беради.

Шу билан бирга, Навоий ҳеч қачон 
д у н ё в и й л и кн и  и н ко р  этга н  эм ас . 
Унингча, инсон Оллоҳ амри билан бу 
дунёга келиб, унда яшар, муайян си- 
новлардан ўтар экан, тоат-ибод ат 
қилишни ҳам, кундалик ҳаёт ташвиш- 
ларини ҳам ўйлашга, берилган ақл-ид- 
рокнинг куч-қувватини иш га солиб, 
бола-чақа қилиб яшашга, турмуш тар- 
зини такомиллаштиришга мажбур. Бу 
ғоялар Навоий достонларининг кириш 
қисмларида, хусусан, “Назм ул-жаво- 
ҳир” таркибидаги рубоийларида ниҳо- 
ятда гўзал шеърий жозиба билан ифо- 
далаб берилган. Ш оир асарларида 
дунёвийлик ва динийлик бир-бирини 
сира инкор этмайди.

Шўро давридаги тадқиқотларда На- 
воий ижодининг дунёвийлигига кўпроқ 
эътибор берилди ва шоирни мумкин 
қадар даҳрий сифатида кўрсатиш та- 
мойили устунлик қилди. Ҳозирги тад- 
қиқотларда уни тасаввуф шоири деб 
билишга мойиллик кучли. Навоий ижо-

дида, хусусан, “Лисон ут-тайр” досто йиғилиб , важд ва самоъ қилурлар 
экандур” .нида Оллоҳ билан борлиқни, Оллоҳ ва 

инсонни ягона вужуд деб қараш, тал- 
қин этишга кенг ўрин берилган. Бу 
асарга Фаридидцин Аттор ижодининг 
таъсири кучли эканини ҳисобга олиш 
зарур. Навоийнинг бир асаридан ке- 
либ чиқиб, унинг ижодини тўлалиги 
билан тасаввуф адабиётига нисбат бе- 
ришга уриниш ҳақиқатга унчалар тўғри 
келмайди. Навоий бу асарини, маълум 
даражада, таржима деб атаганини ҳам 
назардан қочирмаслик лозим (“Таржи- 
ма расми била йўндум қалам” ).

Гап шундаки, Навоий ижоди тасав- 
вуф руҳи ва ғоялари билан чуқур су- 
ғорилган бўлса ҳам, у бутун ҳаёти да- 
вомида кўпроқ дунёвий ишлар билан 
ш уғулланди. Расман тасаввуф ни у 
1476-77 йилларда Абдураҳмон Жомий- 
ни ўзига пир сифатида танлаш билан 
қабул қилди. Бу вақтда у 35-36 ёшлар- 
да эди. Навоийнинг аввал Ҳусайн Бой- 
қаро давлатида муҳрдор, сўнг бош ва- 
зир лавозимларида, сўнг “муқарраби 
ҳазрати султоний” мартабасида бўли- 
ши, унинг давлат ишларига умрининг 
охирига қадар яқин ва масъул бўлга- 
ни ўз-ўзидан катта бир мамлакат дои- 
расида амалий ишлар билан шуғулла- 
нишни тақозо этар эди. Ш унинг учун 
У расман Аҳмад Яссавий, Баҳоуддин 
Нақшбанд ёки Хожа Аҳрори Валий- 
ларга ўхшаб шайхлик мақомида фао- 
лият юритмаган. Бу эса, ўз-ўзидан, 
унинг фаолиятига ҳам, ижодига ҳам 
та ъ си рин и  кўр са тм а сл и ги  м ум кин  
эмас эди.

Б обур  эса  “ Б о б у р н о м а ”да уни 
сўфийлар эмас, мутасаввифлар қато- 
рида тилга олади. У ш оирнинг замон- 
доши Камолиддин Ҳусайн Гозургоҳий 
ҳақида ёзар экан, Навоийни ҳам тил- 
га олиб ўтади: “ Яна Кам олиддин 
Ҳусайн Гозургоҳий эди, агарчи сўфий 
эмас эди, мутасаввиф эди. Алишер- 
бек қош ида мундоқ мутасаввифлар

Навоий “Лисон ут-тайр”да тасаввуф 
масалаларида чуқурлашиб, инсонни 
мақсадларнинг мақсади, мавжудлар- 
нинг мавжуди, вужуд мушкулликлари- 
нинг энг гўзал изоҳи, ўз истакларини 
ўзи амалга ошира олувчи, дея улуғ- 
лайди:

Ким сен-ўқсен — ҳар неким
мақсуд эрур,

Сендин ўзга йўқ, неким мавжуд эрур.
Зотнинг ижмолиға тафсилсен,
Ҳам вужуд ишколиға таъвилсен.
Ўз вужудунгга тафаккур айлагил,
Ҳар не истарсен — ўзунгдин истагил.

Улуғ шоир бу мулоҳазаларига якун 
ясар экан, айни масалалар бўйича ор- 
тиқча сўзлаш , ортиқча чуқурлаш иш  
тўғри эмас, бу билан инсон ўз боши- 
га катта таш виш ларни  ортти риш и  
мумкин, дейди ва бу ўринда “Ана-л- 
Ҳақ! (“Мен Худо” ) деган ғояни тарғиб 
қилгани учун дорга осилган Мансур 
Ҳаллож (858-922) фожиасига ишора 
йўқ эмас:

Барча сўзлар мушкулидур бу ҳадис,
Безабонларнинг тилидур бу ҳадис.
Шарт буким, онглағон шарҳ этмагай, —
То тилидин бошқа офат етмагай.

Навоий фалсафий дунёсини ўрга- 
ниш б у гун ги  кунда ў зи н и н г р а н г- 
баранглиги ва бойлиги, теранлиги ва 
ҳаётбахшлиги билан бизнинг миллий 
мафкурамизни шакллантиришда олдин- 
ги маррада туриши ва асосларидан 
бири бўлиб хизмат қилиши керак.

Навоий, улкан шоир бўлиши билан 
бирга, ўз даври билимларини тўла 
эгаллаган, ҳамма фанларнинг ютуқла- 
ридан яхши хабардор олим ҳам эди. 
Унинг турли мавзулар, ҳар хил ада- 
бий ва илмий жанрларга доир асарла- , 
ри илмий тушунча ва ҳақиқатлар би- 
лан йўғрилгани бунинг исботидир.

Ш уни нг учун навоийш уносликни  
ривож лантириш  ижтим оий соҳалар 
мутахассислари билан бир қаторда 
аниқ фанлар вакиллари ва табиат- 
ш уносларнинг ҳам вазифалари сира- 
сига киради.

“Ҳайрат ул -аброр”да Навоий олим- 
лик масъулиятига тўхталиб, илм олиш 
билан чекланиб  қол м асл икка , уни 
ҳаётга татбиқ этишга, назарияни ама- 
лиёт билан боғлашга даъват этади- 
ки, бу худди бугун айтилгандай жа- 
ранглайди:

Илм, Навоий, сенга мақсуд, бил,
Эмдики илм ўлди — амал айлагил!

Хуллас, ахлоқий тарбия, комил ин- 
сон бўлиш учун нималарга эриш моқ 
кераклиги шоирнинг ҳар бир асарида 
қайта-қайта қаламга олинган ва тур- 
лича йўллар билан, эсда қоладиган 
тамсиллар орқали шарҳлаб, тушунти- 
риб берилган.

Н авоий  а с а р л а р и н и  ў р га н и ш , 
ўзлаштириш, ундан тўлароқ завқла- 
ниш, мазмунига чуқурроқ кириш нинг 
йўлларидан бири ш оирнинг шеърла- 
ри ва д о сто н л а р и д а н  к ў п -к ў п  ёд 
олишдир. Ёд олдириш ни болаларга 
боқча ёш идан бош лаб яхши йўлга 
қўйиш керак.

Низомий Арузий Самарқандий “Маж- 
маъ ун-наводир” асарида ёзишича, у 
вақтларда шоир бўлишни истаган киши 
ўзидан олдин ўтганлар ижодидан йи- 
гирма минг байт, замондош шоирлар 
ижодидан ўн минг байт шеърни ёд оли- 
ши керак экан. Навоий эса бу дастур- 
ни анча ошириб бажаришга эришган. 
У мактабда ўқиб юрганида Фаридид- 
дин Атторнинг “ Мантиқ ут-тайр” досто- 
нини тўлиқ ёд олгани ҳолда, “Муҳока- 
мат ул-луғатайн”да қайд этилишича, йи-

гитлик йилларида ўзи севган шоирлар- 
нинг “ширин ашъори ва рангин абъё- 
тидин” эллик мингдин ортиқ (байтни) 
ёд олган экан.

Мен кўп йиллардан бери Навоий- 
нинг ҳаёти ва ижодини, унинг бой 
адабий ва илмий меросини баҳоли 
қудрат ўрганиб келаман. Лекин бит- 
та армоним шуки, Навоий асарлари- 
ни зам онавий воситалар, биринчи 
галда, компьютер билан ўрганишни 
йўлга қўйиш қийин бўлмокда. Ҳолбу- 
ки, бу кўп жиҳатдан қўл келиши шуб- 
ҳасиз. Кейинги вақтда бизда Наво- 
ий асарларини герм еневтика усул- 
лари бўйича ўрганиш га уриниш пай- 
до бўлди. Лекин бу йўл улуғ шоир 
иж оди ҳақид а  м авж уд  ф икрларни  
та кр о р л а ш  д е га н  гап  э м а с . Уни 
қўллаш  Н авоий а са р л а р и н и н г шу 
п а й тга ч а  о чил м аган  қи р р а л а р и н и  
кашф этиш ва шоир ижодининг ил- 
мий-фалсафий моҳиятини янада чу- 
қурроқ таҳлил этиб бериш га қара- 
тилмоғи керак.

Олдимизда Навоий асарларининг 
йигирма жилдпигини янги ўзбек (ло- 
тин) ёзувида нашр этиш масаласи 
ҳам турибди.

Истагим — навоийшунослик доимо 
ҳаракатда, ўсишда бўлса. Бу соҳадаги 
баҳс ва мунозаралар ҳам тўхтамаса. 
Чунки Навоий каби даҳо сўз санъат- 
корлари ижодини, унинг ички муам- 
моларини ҳеч қачон бир олим тўла ҳал 
қилиб бера олмайди. Холис ва ижо- 
дий фикр алмашувлар эса маънавия- 
тимизни бойитади.

Энг муҳими, бундан буён биз Наво- 
ийни ўрганиш , тадқиқ этишда унга 
ўзига хос ўлчовлар ва миллий ғурур 
билан ёндашиб, янгича қараш намуна- 
ларини кўрсатишимиз лозим.

Нусратулло ЖУМАХЎЖА

Ҳазрат Алишер Навоий — халқимиз- 
нинг абадий даҳоси. Лекин унинг ижо- 
дини англаш, қадрлаш жиҳатидан мил- 
латнинг умумий савияси унга муносиб- 
ми? Мени худди шу — Алишер Навоий- 
га муносиблигимиз масаласи кўпроқ 
ўйлантиради.

Навоийнинг буюклигига исбот, далил 
излашнинг ўзиёқ бу улкан мутафаккир- 
ни билмаслик, англамаслик ва қадрла- 
маслик мавжудлигидан келиб чиқади. Бу 
буюкликни англашга эса жуда осон ва 
оддий йўл билан — унинг ижодиётини 
ўқиш, мутолаа этиш, тушуниш орқали 
эришилади. Мамлакатимиз Президенти 
2000 йил бошида халқни Алишер Наво- 
ийни тушуниш даражасига етказиш ло- 
зимлигини Олий Мажлис минбаридан 
туриб бежиз таъкидпамади. Янги мус- 
тақил давлат ва жамият равнақи йўлида 
маънавиятни юксалтириш бош масала 
бўлиб, давлат сиёсати даражасига кўта- 
рилган экан, Навоийни тушуниш, меро- 
сини ўзлаштириш ҳам шундай долзарб 
мақом эгаллаши — табиий зарурият. 
Чунки унинг ижодиёти — маънавият ха- 
зинаси, миллий қомус. Афсуски, унинг 
ворислари, яъни халқимиз шундай бе- 
миннат зиё манбаидан амалда қарийб 
ялписига бебаҳра. Навоий ижоди бўйи- 
ча бунча илмий иш қилинган, бунча ки- 
тоб нашр этилган, Навоий ижоди бунча 
соат ўқитилади, фалон қадар жой Наво- 
ий номи билан аталади, деб эътироз 
билдирувчилар топилиши мумкин. Ле- 
кин инсоф юзасидан кўп миллионли 
халқдан “Алишер Навоий асарларини 
тўлиқ ўқиган одам борми?” деб сўра- 
сангиз, саноқли одамларгина чиқади.

“Апишер Навоий асарларидан лоақал би- 
рортасини тўлиқ ўқиган киши борми?” 
деган саволингизга ҳам аввалгидан 
кўпроқ, лекин барибир оз сонли киши- 
ларгина жавоб бериши мумкин. Бундан 
кўра, Навоий ижодиётини билмаслик 
ҳақида сўровнома ўтказсангиз, “юқори 
натижа”ларга эриш иш ингиз аниқроқ. 
Нега шундай? Навоийни ўқиш, тушуниш 
шунчалар мушкулми? Тўғри, осон эмас. 
Лекин англашиладики, асосий камчили- 
гимиз Навоий асарларини ўқимаслиги- 
миз, билмаслигимиз ва шунинг учун ту- 
шунмаслигимиз бўлиб туюлмокда. Бир 
қарашда, бу муш кулнинг кушойиши 
осондек. Демак, Навоийни ўқитиш, ту- 
шунтириш даркор. Биз шоир меросини 
шундай ўқитишимиз, ўргатишимиз, тар- 
ғиб этишимиз керакки, халқимизнинг 
етти ёшидан етмиш яшаригача гаплаш- 
ганда бемалол Навоийдан байту ғазал- 
лар келтириб гапира олсин! Бу — орзу. 
Орзуга айб йўқ, дейдилар. Шояд, қай- 
сидир бир бахтли авлодимиз биз орзу 
қилган маънавий даражага кўтарилса.

Хўш, Навоийни ўқиш, ўқитиш, тушу- 
ниш, тушунтириш учун халқимизнинг 
қўлида, хонадонида Апишер Навоийнинг 
асарлари етарли микдорда мавжуд де- 
сак, уялиб қолмаймизми? Шоирнинг ўн 
беш жилдлик “Асарлар”и чиққанига кўп 
йиллар бўлди. Унинг охирги жилди 1968 
йили босилган. Йигирма жилдга мўлжал- 
ланган мукаммал асарлар тўплами 1987 
йилдан чиқа бошлади. Ҳозир бу нашр 
якунланиш арафасида. Таассуфларким, 
ушбу нашрни чоп этишни “Фан” нашри- 
ёти етти ярим минг нусха билан бош- 
лаб, ҳозир зўрға минг донага етказган.

Холис мухлис бу микдордаги китоб ку- 
тубхоналаримиз учун ҳам етмаслигидан 

4 таажжубланиши табиий. Аслида эса На- 
воий асарларининг ҳар бир хонадонга 
кириб  бориш и м ақсад га  м увоф иқ 
бўларди.

Нақл қилишларича, грузинлар никоҳ 
тўйида Шота Руставелининг халқ қаҳра- 
м онлик д остони га  айланиб кетган 
“Йўлбарс терисини ёпинган паҳлавон” 
асарини қизнинг сепига қўшиб бериб 
юборишар экан. Шу тариқа ҳар бир янги 
оиланинг бисотидан шу достон ҳам ўрин 
оларкан. Мана, сизга миллий ифтихор 
туйғуси ва уни кенг халқ оммасига 
ёйиш, наслдан наслга ўтказишнинг од- 
дий бир тажрибаси! Мен, албатта, На- 
воий асарларини қизларимизнинг сепи- 
га қўшиб сандиққа солиб узатайлик, де- 
ган таклифни ўртага ташлаётганим йўқ. 
Аммо, қандай тадбир билан бўлмасин, 
бобокалонимиз меросини ҳар бир хо- 
надоннинг ардоқли мулки ва бисотига 
айланишига эришмоқ лозим. Афсуски, 
Навоий мукаммал асарлари тўпламининг 
бор-йўқ минг нусхаси ҳам йигирма тўрт 

*  миллионлик халққа сингиб кетмаяпти.
1991 йили Ғафур Ғулом номидаги 

Адабиёт ва санъат нашриёти раҳматли 
Асқарали Шаропов ташаббуси билан 
Апишер Навоийнинг 550 йиллик тўйига 
ўзига хос муносиб совға тайёрламоқчи 
бўлди. Алишер Навоийнинг “Ғаройиб ус- 
сиғар” , “Наводир уш-шабоб” , “Бадойиъ 
ул-васат", “Фавойид ул-кибар”дек йирик 
ва мустақил девонларидан таркиб топ- 
ган “Хазойин ул-маоний” номли лирик 
куллиётини тарихда биринчи марта ях- 
лит бир муқова билан мукаммал ҳолда 
нашр этиш режалаштирилди. Бу ажойиб 
ният амалга ошса, Навоийга муносиб 
жуда чиройли китоб чиқиши аниқ эди. 
Нашриёт таклифи билан мен бу китоб- 
га масъул муҳаррирлик қилдим. Нашр 
ишларининг асосий қисми деярли ба- 
жарилди. Эллик минг мисралик “Чор де- 
вон” яхлит матн ҳолида кўчирилди, изоҳ 
ва шарҳлар билан бойитилди. Каттаги- 

■'на маблағ эвазига гўзал ва мунаққаш 
бир муқова ишланди. “Хазойин ул-мао-

ний” Ҳамид Сулаймон нашридан буён 
ҳали бундай кўркам ва ҳашамли муқо- 
вада чиқмаган эди. Бироқ шундай ки- 
тобнинг қоғоз йўқ деган баҳона билан 
юзага чиқмай қолиб кетишини қандай 
тушуниш мумкин?

Ўшандан буён ўн йилга яқин вақт 
ўтди. Ундан кейин минглаб нусхада бир 
пулга қиммат китобу тўпламчалар патир- 
лаб чиқиб кетди. Уларнинг орасида за- 
моннинг бир жилваси сифатида ялт этиб 
пайдо бўлиб, ўша ондаёқ из қолдирмай 
кетаётганлари ҳам анча. Айрим, айниқ- 
са, Навоийнинг асарларига назира тар- 
зида ёзилган асарлар энг олий навли 
қоғозларда, муҳташам безакли муқова- 
ларда босилиб чикди. Навоий нашрла- 
рини улар билан қиёслагулик эмас. 
Ўйлаб қоласан киши: Биз Навоийдан ҳам 
буюкмизми? Ўнта ўткинчи, ўртамиёна ва 
нимтатир китобдан кўра Навоийнинг бир 
асари ул зотга яраша муқовада нашр 
қилинса, миллат маънавияти учун фой- 
далироқ эмасми?

Халқнинг Навоий тили, яъни асарла- 
ри мазмунини тушуниш даражасини 
кўтариш учун улуғ шоир асарларини 
ўқитиш, тушунтириш зарур, дедик. Ле- 
кин шундай салоҳиятга эга бўлган мута- 
хассислар етарлими? Ўзбек тили ва ада- 
биёти бўйича олий маълумот олиш ҳали 
Навоий асарларини тушуниш ва тушун- 
тириш малакасини эгаллади, деган гап 
эмас. Мен 
расмий эмас, 
ҳаётий, ама- 
лий тажриба- 
дан келиб чи- 
қиб гапир - 
япман. Кўзлан- 
ган даражага 
етиш учун 
олий маълу- 
мотли мута- 
хассис камида 
яна ўн йиллар 
заҳмат чекиб 
изланиши ло- 
зим бўлмокда.
Навоийга ихти-

сослашиш асло муболағасиз шунча ил 
мий-маърифий тайёргарликни талаб 
этади. Бу ўринда Навоий тили, асарла- 
ри мазмун-моҳиятини тўғри тушунти- 
риш, талқин этиш муаммоси ҳам бор. 
Чунки Навоийдек даҳо шоир бизда ноёб. 
Унинг ижодиёти бутунлай илоҳиёт илми 
билан суғорилган  десак, муболаға 
бўлмас. Ҳали етарли билим га  эга 
бўлмай туриб бу улуғ зотнинг ижодига 
қўл уриш, билар-билмас талқин қилиш 
салбий оқибатларга олиб келади. Бун- 
дай одам, Худо кўрсатмасин, ўзи ҳам 
маънан мажруҳ бўлиб қолиши, ўқувчи- 
ларни ҳам маънавий майиб қилиб қўйи- 
ши мумкин. Навоий шахсиятини асл 
ҳолидан узоқлаштириш бандасига ҳам, 
Яратувчига ҳам хуш келмаса керак. Биз- 
нингча, Навоий даҳосига пок назар, пух- 
та тайёргарлик, ихлос, муҳаббат, камо- 
ли эҳтиёткорлик билан ёндашишгина 
яхши натижа бериши мумкин.

Ҳақиқатан, ўқувчиларга Навоий асар- 
лари моҳиятини тушунтириш учун етар- 
ли билим билан бирга, катта педагогик 
маҳорат ҳам керак. Бу эса кўп йиллик 
тажриба орқали қўлга киради. Бироқ, 
барибир, ўқитувчи учун бирламчи қурол 
— билим. Биз ўқитувчиларимизни етар- 
ли дарслик ва ўқув қўлланмалари би- 
лан таъминлаб қўйишимиз зарур.

Истиқлолнинг дастлабки йилларида 
ўрта мактабнинг юқори синфларида На- 
воий ижодиётини ўттиз икки соат ҳаж- 
мида тарихда биринчи марта мафкура- 
вий тазйиқларсиз ўқитиш режалаштирил- 
ди ва шунга мувофиқ янги дастур, дарс- 
ликлар яратишга киришилди. 10-синф 
ўзбек адабиёти дарслигидан ўрин ол- 
ган бир юзу йигирма саҳифа (Иккинчи 
нашр, Ўқитувчи, 2000 йил, 21-147-бетлар) 
Навоий ижодиёти таҳлилига ажратилди. 
10-синф ўқувчилари учун “Ўзбек ада- 
биёти” мажмуасидан Навоий асарлари 
энг кўп жой олган. Ана шундай мукам- 
мал ва муфассал маълумотлар асоси- 
дагина ўқитувчи ҳамда ўқувчиларимиз- 
нинг Навоий ижодиёти ва унинг тилини 
тушуниши даражасида ўзгариш бўлиши 
мумкин, деб ўйлайман. Лекин, афсуски,

бу дарслик кам микдорда нашр этилди. 
Биринчи нашри ҳам, иккинчи нашри 
ҳам бор-йўғи йигирма беш минг нусха- 
да тарқатилди. Бу дарсликни кутган 
ўқувчилар сони тўрт юз минг, ўқитувчи- 
лар сони эса қирқ минг нафар атрофи- 
да эди. Бунинг устига, таълим тизими 
ўзгариши муносабати билан ушбу дар- 
сликнинг умри қисқарди. Янги таълим 
тизимида умумтаълим мактаблари ва 
лицей синфлари учун янги дастуру дар- 
сликлар жорий этилмокда.

Қайта қуриш йилларида Ўзбекистон 
Фанлар академиясига янги президент 
сайланди. У киши (Пўлат Ҳабибуллаев) 
академия илмий тадқиқот институтлари- 
ни бирма-бир айланиб, уларнинг ишла- 
ри билан танишиб чиқа бошлади. Ўшан- 
да мен Тил ва адабиёт институтининг 
ўзбек адабиёти тарихи бўлимида иш- 
лар эдим. Янги президентнинг ўта та- 
лабчан экани, институтлар фаолиятини 
синчиклаб ўрганаётгани, бўлимма-бўлим 
юргани, ҳар бир хонага кираётгани, ил- 
мий ходимлар билан бевосита суҳбат- 
лашаётгани, ҳар бир бўлим ҳисоботини 
тинглаётгани, агар ҳисоботда ёхуд бўлим 
режасида бирор “пичоққа илинадиган” 
жиддий иш бўлмаса, ундай бўлимни 
ёпиб юбораётгани ҳақидаги ўзига хос 
ваҳимали миш мишлар илмий ходим- 
ларни шошириб қўйди. Раҳбарнинг таш- 
риф навбати Тил ва адабиёт институтига 
ҳам етиб келди. Ҳали илмий тайёргар- 
лик етарли бўлмаса-да, ўзбек адабиё- 
ти тарихи бўлими мудири, атоқли на- 
воийшунос олим Абдуқодир Ҳайитметов 
ҳисоботда таваккал қилиб янги бир 
ғояни — Навоий қомуси яратиш режа- 
сини ўртага ташлади. Олим нишонга 
аниқ урган эди. Раҳбарга бу режа жуда 
маъқул тушди ва шуни маҳкам ушлади. 
Муайян муҳлат белгиланиб, тезда маз- 
кур режа асосида Навоий қомуси яра- 
тишга киришилди. Навоий қомуси яра- 
тиш ишига барча навоийшунос олим- 
лар, Қомус нашриёти сафарбар қилин- 
ди. Бизда адабий қомус яратиш тажри- 
баси йўқ эди, ҳанузгача ҳам йўқ. Абду- 
қодир Ҳайитметов тажриба ўрганиш учун

бир-икки реслубликага хизмат сафар- 
ларига бориб келган, бу ғояни амалга 

4 ошириш дастурини ишлаб чиққан эди. 
Хорижий мамлакатлар ва собиқ Итти- 
фоқдаги республикаларнинг адабий 
қомус яратиш тажрибаси зудлик билан 
кўздан кечирилди. Қисқа муддатда На- 
воий қом уси  сўзлиги  тузилди. Шу 
сўзлик асосида мақолаларни ёзиш, ёз- 
дириш, ташкил этиш ишлари авж олиб 
кетди. Тайёрланаётган материаллар асо- 
сида Навоий қомусининг ҳажми тахми- 
нан бир юзу ўн босма тобоққа етиши 
маълум бўлиб қолди. Навоий қомусини 
шоир таваллудининг 550 йиллигига нашр 
этиб, туҳфа қилиш режалаштирилди. Ле- 
кин, нима сабабдандир, бу иш ҳали ҳам 
якунланмай, юзага чиқмай ётибди. Агар

Навоий қомуси вақтида яратилиб, чоп 
этилганида, Ўрта Осиё минтақасида ада- 
бий қомусни биринчи бўлиб Ўзбекис- 
тон яратишга эришган бўларди. Аммо, 
қозоқ биродарларимиз биздан кейин 
Абай қомусини бошлаб (Навоий ва Абай 
қомуслари залвори баробар бўлмаса- 
да), вақтида тугаллаб, нашр этишга му- 
ваффақ бўлишди. Назаримда, эзгу иш- 
нинг кечи йўқ, тайёрланган материал- 
ларни миллий истиқлол руҳи билан ян- 
гилаб, якунлаб, халққа етказиш вақти 
келди. Ҳатто, бошқа айрим тадқиқотлар 
ва майда-чуйда тадқиқотнамо ишлардан 
маблағ ҳамда қоғозни иқтисод қилиб 
бўлса ҳам, мана шундай улкан ишларга 
йўл очиш керак, деб ўйлайман.

Албатта, Навоий ижоди жаҳон ада-

Алишер Навоийнинг «Ҳайрат ул-аброр» достонига ишланган миниатюра. 

биётида юксак мақомга муносиб. Унинг 
асарлари жаҳоннинг катта қисмига ти- 
риклигидаёқ тарқалган ва шуҳрат қозон- 
ган эди. Абдулла Ориповнинг “Темур 
тиғи етмаган жойни қалам билан олди 
Апишер” деган сўзи бор. Шоирнинг ўзи 
бир ўринда “Олибмен тахти фармони- 
мға осон, черик чекмай Хитодин то Ху- 
росон” деган бўлса, бошқа ўринда “Қай- 
си мамлакатни олмоқчи бўлсам, унинг 
забти учун бир девон юбордим” , яъни 
“бир мамлакатни бир девоним билан 
олдим” , дея фахрланган эди. Эндилик- 
да ҳам Навоийни бутун дунёга танитиш, 
асарлари ва ғояларини кенг тарғиб 
этиш учун, аввало, уни ўзимиз яхши та- 
ниб олишимиз, уни севишимиз, унинг 
ғоялари ва маънавиятини онг ва қал- 
бимизга муҳрлашимиз лозим. Зеро, хо- 
рижга борадиган ҳар бир фуқаро — 
Ўзбекистоннинг ҳам, Навоийнинг ҳам эл- 
чиси. Хориждаги ҳар бир элчи ёхуд кон- 
сул Навоийни муайян даражада били- 
ши муҳим. Бу улар навоийшунос бўлиш- 
лари керак, деган гап эмас. Менинг 
бир қошиқ қонимдан ўтсинлар-у, хориж- 
даги элчи ва консулларимиз, элчихона 
ва консулхона ходимлари, ўрни келган- 
да, Навоийнинг ҳаёти ҳамда ижоди 
ҳақида икки калима гапириб, бир байт 
мисол келтира оладиларми? Истардик- 
ки, хориждаги ҳар бир Ўзбекистон фу- 
қароси Ватанимизнинг, айни пайтда, 
Навоий ворисларининг тирик тимсоли 
бўлиб юрсин!

Навоий ижодиёти — миллий мафку- 
рамиз ва миллий ғояларимизнинг ҳам 
манбаи. Миллий ғояларни миллатнинг 
даҳо мутафаккирлари яратадилар. На- 
воий — ана шундай даҳо мутафаккир. 
Миллий ғоя — бутун халқни бир нуқтаи 
назарга бирлаштирадиган ва асрлар мо- 
байнида халқнинг тилида, дилида, ҳаёти- 
да дастуриламал сифатида қўлланади- 
ган ғоя. Кенг кўламли миллий ғоялар 
йиғиндиси  миллий маф курага асос 
бўлади.

Навоий асарларида миллий мафку- 
рамизнинг турли соҳаларига тааллуқ- 
ли Ватан, тил, ахлоқ, сиёсат, муҳаб-

бат, одам ийлик, д ўстл ик ҳақида ги  
ғоялар ниҳоятда кўп. Улар Навоий 
шеърлари орқали халқимизга ёд бўлиб 
кетган. Бу ғоялар асрлар мобайнида 
элимизни ўзаро ҳамфикр қилиб, ягона 
нуқтаи назарга бирлаштирган. Маса- 
лан, халқпарварлик ғояси шоирнинг кўп 
шоҳбайтлари орқали одамлар онгига 
сингиб кетган. Илм ўрганишга тарғиб 
қилинган байтлари халқимизнинг мил- 
лий ақл хазинасидаги энг нодир дуру 
гавҳарлар ҳисобланади:

Оз-оз ўрганиб доно бўлур,
Қатра-қатра йиғилиб дарё бўлур.

Йигитликда йиғ илмнинг махзани,
Қариликда харж қилғил ани.

Айниқса, Навоий ҳайкали тепасига 
нақшланган “Олам аҳли билингизким, 
иш эмас душманлиғ, ёр ўлунг бир-би- 
рингизғаким, эрур ёрлиғ иш,” деган байт 
фақат миллий моҳиятгагина эмас, бал- 
ки халқаро аҳамиятга ҳам эга. Мутафак- 
кирнинг улуғвор ҳайкали пойига таш- 
риф буюрган зиёратчилар, хусусан, 
Ўзбекистон фуқаролари билан бирга, 
хорижий меҳмонлар ҳам дўсту биродар- 
лик, бирдамлик, барқарорлик ғоясидан 
баҳраманд бўлади.

Бир нозик жиҳатни айтиб ўтиш ке- 
рак: бу байт шоирнинг биринчи кўчи-
рилган девони нусхасида йўқ. У муал- 
лиф томонидан девоннинг Султонали 
Машҳадий хаттотлигида иккинчи кито- 
бат қилинган нусхасига (демак, қайта 
таҳрирда) киритилган. Бу улуғ мутафак- 
кирнинг катта ижтимоий-сиёсий, ҳаётий 
тажрибаси сабоқлари асосида ғазал 
устида ижодий ишлови сабоғидан да- 
рак беради. Навоийнинг “Олам аҳли, би- 
лингиз” дея умум олам элига қатъий му- 
рожаат қилишида ҳам катта ҳикмат бор.

Дин, тақводорлик, ақидапарастликдан 
сақланиш борасида ҳам Навоий ижоди- 
ёти халқимизга тўғри йўл кўрсатувчи 
муҳим мафкуравий омил бўла олади. Ва- 
ҳоланки, аксарият диний уламоларимиз, 
имом хатибларимиз, диндор фуқарола-

римиз Навоий ижодиётига етарли эъти 
бор бермай келади. Айрим имом-хатиб- 
ларимизни демаса, кўп воизларнинг халқ 
ўртасидаги чиқишларида Навоий меро- 
сидан муҳим шеърий ёки насрий парча, 
байт ёки мисра мисол келтириб, ёд ай- 
тилмайди. Ушбу далиллар мадрасалари- 
мизда Навоий ижодиёти ўқитилмагани 
ёки етарли ўқитилмаётганининг дало- 
латидир. Ахир, мадрасани битириб На- 
воийни билмаслик ёки Навоийни бил- 
масдан мадрасани битириш мумкинми? 
Навоийнинг Низомиддин деган диний 
унвони ҳам бор. Бу — улуғ мутафаккир 
ислом дини низомини асл исломий ман- 
балар асосида ўзбек тилида гўзал ба- 
диий услубда мукаммал шарҳлаб бер- 
ганини англатади. Бошқача айтганда, 
Навоийнинг бутун ижодини ислом ди- 
нининг бадиий-маърифий низомномаси 
дейиш мумкин. Навоий ижодини тўлиқ 
ўрганган киши ислом динининг бирор 
маърифий нуқтасидан бехабар қолмай- 
ди. Энг муҳими — Навоий таълимини 
олган диндор зинҳор ақидапарастликка 
берилиб кетмайди. Негаки, унинг асар- 
ларида ақидапарастликнинг фожиавий 
оқибатларидан огоҳ этувчи, унинг моҳи- 
ятини очиб берувчи шеърлар, ҳаётий 
ҳикояту ривоятлар, ҳикмат, ақл-заковат 
қаймоғига айланган сабоқлар жуда кўп. 
Навоий ислом динининг моҳиятини 
нақшбандия ва яссавия каби энг инсон- 
парвар, маърифатпарвар, тараққийпар- 
вар, ҳурфикр тариқатлар асосида бади- 
ий талқин этган. Агар Навоий ижоди 
яхши ўқитилганида, мафкуравий кураш 
соҳасида бугунгичалик қурбонлар берил- 
мас эди. Ёшларимиз тафаккурида маф- 
куравий иммунитетни ҳосил қилишда На- 
воий сабоқларининг ўрни ўзгача. Шунинг 
учун диний ўқув юртларида Навоий ижо- 
диёти етарли микдорда, махсус ўрга- 
нилса, мақсадга мувофиқ бўларди. Уму- 
ман, нафақат диний ўқув юртларида, бал- 
ки давлат раҳбарлари, давлат хизматчи-

лари, дипломатлар таиерлаидиган уқув 
юртларида ҳам Навоий алоҳида ўрганил- 
са, фойдадан холи бўлмас эди.

Навоийнинг Ватанимиз, ҳатто ўзимнинг 
такдиримда тутган ўрни ҳақида ўйласам, 
унинг нақадар авлиёсифат бир зот эка- 
нига яна бир бора иймон келтираман. Та- 
валлудига 550 йил тўлиши муносабати 
билан 1991 йили Навоий йили деб эълон 
қилинди. Ўша йил давомида халқимиз На- 
воий руҳи билан яшади. Унинг асарлари- 
ни, ғояларини, орзуларини юзага чиқа- 
ришга ҳаракат қилди. Навоийнинг руҳи 
шод бўлди. Навоий бир шоҳбайтида ба- 
шорат қилиб айтган:

Кишиким қилса олимларга таъзим,
Қилур гўёки пайгамбарга таъзим.

Чунки пайғам барим из Муҳаммад 
алайҳиссалом бир ҳадиси шарифлари- 
да айтибдилар: “Олимлар пайғамбарнинг 
ворисларидирлар” . Навоий эса олимлар- 
нинг алломаси. Олимни сийлаш пай- 
ғамбарни сийлаш билан баробар экан, 
пайғамбарни сийлаш Оллоҳнинг наза- 
рига тушиш демакдир. Шундан келиб 
чиқсак, мантиқан, Навоийнинг руҳини 
шод этган халқ ва мамлакат ҳам рав- 
наққа эришмаслиги мумкин эмас эди. 
Дарвоқе, Ўзбекистон ва унинг халқини 
Оллоҳ ёрлақади. Ўзбекистон Навоий йи- 
лида асрий орзуси — мустақилликка му- 
яссар бўлди! Бу мувофиқлик ҳеч ҳам та- 
содифий эмас, халқимизни Навоийнинг 
руҳи ҳам қўллаган бўлса ажаб эмас.

Шахсан ўзим ҳам Навоийдан кўп ба- 
рака топдим. Шоир даҳосидан ҳали кўп 
умидворман. Навоий менинг яқин усто- 
зим, дўстим, сирдошим, маслаҳатгўйим, 
насиҳатгўйим, кўнглимга дард соладиган, 
дардимни оладиган дардкашим, доимий 
ҳамдамим, ҳамроҳим бўлиб қолди. На- 
воийнинг муродбахш шахсияти ҳамда 
ижодиётини тадқиқ ҳамда тарғиб этиш, 
ўқитиш, ўргатиш умрбод орзум бўлиб 
келган ва шундай бўлиб қолади.

*

Мен кезмаган ж аннат  боглар цолдими, 
Оёгим етмаган тоглар цолдими,
Улар жодусига ж он бойландими?

Ватан! Сенга асло қасам ичмайман, 
Аекин икки дунё сендан кечмайман!

Айтиб бўллшс экан дунёлар сирин,
Цалбда бир ёпон циз исми яширин. 
Тожмаҳалда кўзёш т ўкканларим чин.

Ватан! Сенга асло цасам ичмайман, 
Аекин икки дунё сендан кечмайман!

Кўрдим кимсаларни — бою бадавлат, 
Кўрдим маҳобатин, кўрдим — басаблат. 
Уларда нима йўц? Ватан йўц фацат!

Ватан! Сенга асло цасам ичмайман, 
Аекин икки дунё сендан кечмайман!

www.ziyouz.com kutubxonasi



1Лу^и аго Ьес1оггпап

Биламан, мен сенсиз оддий тош-сангман,
Ёцам ўзингдирсан, енгим ўзингсан.
Сенга кўшицларим кўп эрур мепинг, 
ўлсам, ҳучошнгда ўлурман сенинг!

Ватан! Онт ичмайман, цасам ичмайман, 
Аекин икки дунё сендан кечмайман!

Хонадоним тўрида ота-онам сурати,
Уд суратлар уйимнинг бойлигию зийнати.
Бу алмисоц дунёда йўҳ эрур кўпдан улар,
^олдилар афсонаси ва бир ҳовуч ҳикмати.
Кўнгил тўла армонлар, англаб етдик жуда кеч, 
Тирикликда оз бўлди биз гариблар хизмати. 
ўз муроду орзулар илинжида жон ҳалак,
Елларга совурилди цанча йиллар иззати.
Бежиз айтмас ровийлар: кафтингда дур — цадри йўц, 
Дарёга тушиб кетса, билингайдир циммати. 
Саҳродаги цудуцнинг жон, тили бўлса айтсин,
Унда ҳал бўлгай келиб турфа карвон сарвати.
Тун кунни цувган каби биз ҳам  ўтарлшз, фарзанд,
Оҳ, сенга сабоц бўлсин биз — оталар цисмати.

*  *  *

% дунёда кимга дўст ва кимгадир озорман,
Коса берсанг тўла бер, нимкосангдан безорман.

Чала кулба, дўстларим, менга иморат эмас, 
Каттакон бозор ичра мен ўзим ҳам  бозорман.

Кунни сен ярим дема, тун бирла бутундир ул,
Ғафлат уйцуси ётдир, уйцу аро бедорман.

Бу жаҳон майдон эрур, манглай цашимагайман,
Белим м аҳкам  богланган голиб, музаффар борман.

Ота маконим бутун, миллатим бутун, рациб, 
Осилсанг менга осил, энг баланд огоч — дорман.

Девона ҳам  дунёча гап билар, Азим Суюн,
Аслини айтсам, битта багри бутунга зорман!

ЧЕГАРА БИЛМАС ШЕЪР

Яратган Эгамнинг йўриги — ёрлиц:
Офтоб Замин узра гулхан ёцади.
Адрёга айланиб тогдаги цорлиц 
Чегара нелигин билмай оцади.

Баландназар цушлар, о, озод цушлар,
Кўрдим: ҳур-ҳур, эркин-эркин кўчади.
Бугун Ғарбда, эртан Машрицда цишлар —
Чегара нелигин билмай учади.

Сарҳад не — билмайди митти болари,
Бол йигар дунёда бор чечаклардан.
...Кўкларга ўрлайди юрагим зори —
Одамзот яратган ЧЕГАРАлардан.

ТОҒ КЎЛЛАРИ

Тоглар тепасида, кўзлардан йироц,
К,оялар цўйнида чалцир бу кўллар. 
Гумбур-гумбурлайди момацалдироц,
Кўклам жаласидан цалцир бу кўллар.
Ёввойи бир чирой жамулжам бунда,
Ҳалца ташлаб турар цоп-цора булут. 
Тугдона шовуллар теваракларда,
Тик устига келиб айланар бургут.
Бу ерда на дўст, на бир ҳамсоя,
Ҳар ким чица билмас тош йўлларига.
Кекса овчи менга сўйлар ҳикоя,
Ауо кетган, дейди, тог кўлларига.
Тўрт томон нишаб, зов, царагил, бироц, 
Кўллар оццб кетмас — Оллоҳ сеҳри-да! 
Тунлар кишнар эмиш... Кўзлари — чацмоц 
Тулпорлар яшармиш улар багрида.

'"1

БУЛУТЛАР ЙИҒИНИ

К,орамтир, цонталаш, ҳумлар тусида, 
К,ути ўчган, малла, цизил булутлар.

^андайдир ваҳмкор хил-хил булутлар, 
Шошцин тўпланмоцда чўцци устида. 
Улар цуршаб олди чўццини мутлоц,
Бир ёвуз ниятга буткул шайланди. 
Ўргимчак уяси — тўрга айланди, 
^оп-цора ҳалцада чўцци бош-оёц.

Бирдан ҳайцираман: — ^айдасиз, цайда, 
0, гиамол биродар, о, чацин-чацмоц! 
^айдасиз, дўстларим, цайда цалдироц? 
Булутларни чўцци устидан цайданг.

Ғамбода ҳайцириц осмонни тутар, 
Булутлар тўзгашиб пар каби йитар. 
Чўцци жилмаяди, кўраман аниц,
Мен унга цадрдон, мен унга яцин.

ПОЛАПОН

Ортда цолди она ошиён,
Йўлларингни бўронлар тўсар.
Уч! Учавер! Кўрцма полапон, 
^анотларинг курашда ўсар!

*  *  *

Оддий алафдан ҳам  зийнат изладим 
Ва ҳатто чаёндан хислат изладим. 
Инсон, сен на алаф, на-да чаёнсан,
Мен сендан доимо ҳикмат  изладим.

Топдимми мен уни? Хижолатдаман. 
Шарафлай дедим-у, ҳацоратдаман. 
Хушдир менга сукут, эгикдир бошим, 
Билдим, бу дунёда саёҳатдаман.

“ОҚСОҚОЛ”

К,адим замондамас, бизнинг замонда, 
ўзга томондамас, бизнинг томонда,
Бир ҳангома содир бўлди — гаройиб, 
Чиндан-да гаройиб, чиндан ажойиб.
Омон муаллимнинг йўгию бори,
Бор эди ўрт ача битта қўчцори. 
Юртчилик, ажралиб цолмай деб кўпдан, 
Тўй учун кўчцорин боцарди кўпдан. 
Аунёда цўптими циёмат цойим, 
Фалокат оёцнинг остида дойим.
Охур адошда бир хум турарди,
Унда ем бор эди — цўчцор кўрарди.
Бир куни цўчцорвой узди ипини  
Ва хумга бошини тицди тепиниб.
Кулиб, ҳам  ўрт аниб ёзмай нетайин,
Бу масал цизиш бошланди кейин.
Аунёда кўнгли кенг эшиш торнинг, 
Хумдан боши чицмай цолди цўчцорнинг. 
К^оишга югурди муаллим Омон,
Ушлади... уринди... бош хумда ҳамон! 
Пайдо бўлди зумда цўни-цўшнилар, 
Маслаҳатгўй чициб цолди яхшилар:
— Э, чацир, маҳалла оцсоцоли бор,
У ахир оцсоцол, доною донгдор.
Ҳар цандай чигал иш унга чикора,
Осмон тушиб кетса, топгуси чора. 
Хуллас, оцсоцолни келдилар олиб, 
“Сўйиншз!” — буюрди у  келасолиб. 
^ассоб ҳам  топилди ўгиа палласи, 
Бўйнидан узилди цўчцор калласи.
К,онига бўялиб танаси бир ён, 
Шўрликнинг боши-чи, хумдадир ҳамон! 
Оцсоцол газаби цўзгади... деди:
— 0, лаънати хумни синдиринг энди!..

К^ўчцордан айрилиб, айрилиб хумдан, 
Мол аччиш, Омон йиглади чиндан. 
Бундай оцсоцоллар кўпайса агар,
Юртга ёв керакмас дейман-да, жигар!

КЎПКАРИ

Бу дунёнинг ишлари 
Гоҳо ўнг, гоҳ чапкари.
Ёзда эмас, цшилари 
Гуруллайди кўпкари.
К,орин учун келмайди,
Ш арт  эмасдир цанду курс. 
Улоц чопилса бўлди, 
ўша тўйда эл-улус. 
Урҳо-урҳога тўлар 
Юрт сайҳони, даштлари. 
Томошаларда юрар 
Муллатўргай цушлари. 
Чарсиллар чавандозлар, 
Чарсиллайди халойиц. 
Пишцирар от-шоввозлар, 
Ъари Гиркўкга молик.
Ў, ўзбекнинг тўйи кўп,
Бойи ҳам  кўпдир бугун. 
Йилци, моли, цўйи кўп, 
Совринлар хўбдир бугун. 
Минма чўбир-чўртоцни, 
Бўш келмагил, бўз йигит. 
Кўзла марра — чортоцни, 
Кутар сулув циз, йигит. 
Майдон доим мардники, 
Ғирромники малолдир.
Бу дунёда ким голиб — 
ўш аники ҳалолдир!
Отим ицболи кулсин,
Мен х,ам сафда, цани, кут... 
Кўпкариларга тўлсин 
Ота м акон — ўзбекюрт!

Шу яқин орада иттифок.о ҳазрат Жалолидцин Румий ру- 
боийлари жамланган китоб кўлимга тушиб қолди. Ўқиб, дар- 
ди дунём остин-устин бўлиб кетди. Сўнг тафаккур денгизига 
гарқ бўлиб, ўзимни бир қадар танигандай, яъни топгандай 
бўлдим. Ана шу “топмоқлик” ҳосилаларини не бир истиҳо- 
лаю хавотир ила “Тафаккур” муштарийлари эътиборига ҳавола 
этишни лозим топдим.

*  *  *

Эй хурраму дилшод, нечуксиз менсиз?
Эй муҳт аш аму бунёд, нечуксиз менсиз? 
Мен — ер билан яксон, байронман сизсиз, 
Эй, ҳам м аёт  обод, нечуксиз менсиз?..

Эй дўст, жамолинг менга офтобдир 
Ҳам зуллшт туним ёритган моҳтобдир. 
Туну кун васлинг насибин тиланаман, 
Ъошимни кўяй, оёшнг изи меҳробдир...

*  *  *

Эй жону жаҳон, шодмон дилим — гамхона сизсиз, 
Ҳам куюк кўнглим — далию девона сизсиз. 
Бўгзимда сарсону саргардон жоним,
Бул ўт рик умрим ҳар дами — паймона сизсиз...

*  *  *

Ҳижрон даштидан эсмади бир сабо, бир насим, 
Сизни бизга еткурмади, шаҳид ўлди ҳавасим. 
Аерларки, кўнгил кўнгилдан сув ичар, 
Ташнаизорман, гарчи олдимдан ўт ар дарёи азим.

Гавҳар ИБОДУЛЛАЕВА. Шоира, республика “Маънавият ва маърифат" маркази Хоразм вилоят бўлимининг 
раҳбари.

* *  *

Эй бебаҳо, беназир, лутфинг ила тогманам,
Кўкси гуху лола, чаманманам, богманам.
Воҳ, баридан мосувою баридан догманам,
На тогманам, на бог, на дог, адогманам.

* * *

Ҳузурингизда гадолар фарогатларга муяссар,
Суҳбатиншзда зорлар саодатларга муяссар.
Бул бахтиёрлигни ихтиёр этсам мен девона,
Тоабад бўлгайман маломатларга муяссар.

*  *  *

Ғуссам доглари ювилгай — мисли анҳор даргоҳингиз, 
Оҳанрабо янглиг тортгай, ўзга такрор даргоҳиншз.
Япроц ёзиб уммид — куртак, дил — гунча, яшнамоц бошлар, 
Бу не илоҳий синоат, мисли баҳор даргоҳиншз.

*  *  *

Йўлингда менчалик интизору мискин йўц,
Умид бор, илинж бор, дилда лек кин йўц. 
Аардманман, сошнч отлиг ярамга 
/ \ийдорингдан бўлак малҳаму таскин йўц.

*  *  *

Кўнглинг тоцида бир ҳилол бўлсам, на ҳайф?
И кки  оламга минг малол бўлсам, на ҳайф? 
Манингдек зор учун жонсан, ҳаётсан,
Санингдек ёр учун увол бўлсам, на ҳайф?

Халқимиз ҳақиқатга бўлган интилишини ҳамиша ижодкорнинг 
мардона сўзи, рассом нинг тасвири ҳамда мусиқа, ашула ва рақс 
воситасида билдириб келган. Миллий киночилигимиз ҳам ана шун- 
дай эҳтиёж туфайли шаклланган эди. Унинг илк куртаклари Хевада, 
шоҳ Ф еруз замонида ниш ота бошлади. Хон саройида муншийлик 
қилган Нурмуҳаммад отлиғ зиёлининг ўғли Худойберган Девонов аср 
бошида Францияда ишланган “Патэ” русумли кинокамераси ва фо- 
тоаппарати билан дастлабки кадрларни суратга олди. Бу тараққий- 
парвар инсоннинг хонадони ўша даврда кинолаборатория вазифа- 
сини бажарди. Худойберган Муҳаммадризо Огаҳий ва Муҳаммад 
Юсуф Баёнийнинг тарихий асарларидаги ҳаққонийлик тамойилини, 
“Бобурнома” анъаналарини қунт билан ўрганиб, уларни дастлабки 
кино асарларига татбиқ этди.

Худойберган Девонов фаолиятини ўрганиш, шахсий архивида- 
ги ҳужжатлар, эски  лавҳалардаги м анзаралар, қисқа  тасвирли 
фильмлар ва қизиқарли сюжетлар шуни кўрсатдики, киносанъати- 
миз қалдирғочи солномачиликда орттирилган тажрибаларга асос- 
ланган ҳолда воқеалар, шахслар, манзаралар ва ўша даврдаги му- 
ҳитни тасмаларга айнан муҳрлашга интилган. Бунинг удцасидан чиқ- 
қан ҳам. Табиийки, у ўзи суратга олган лавҳаларни монтаж қилиш- 
да, яъни бирини иккинчиси билан улашда танланган мавзуга, воқеа- 
лар мантиғига асосан иш юритган. Бинобарин, суратга олинган во- 
қеаларнинг барчаси ҳам фильмга кўчмаган. Асарнинг ихчам, таъ- 
сирчан, қизиқарли бўлиши учун айрим лавҳалар қайчиланган. Шуни 
таъкидлаш жоизки, фильмдаги жулдур кийимли девона, оғзидан узун 
пиликни секин-аста чиқариб барчани ҳайратга солаётган ва кулди- I
раётган масхарабоз, Хева бозорининг кўримсиз расталари, чиғириқ-

Ҳамидулла АКБАРОВ. Филология фанлари доктори, профессор, Санъатшунослик институтининг 
етакчи илмий ходими.

К 1ПОП1П8 о1оуН у о ’11ап

ни айлантиришга қийналаётган деҳқон тасвири монтаждан кейин 
ҳам барибир сақланиб қолган. Монтаж техник восита сифатида Ху- 
дойберган учун ҳаётнинг аксини тасмага сингдирадиган бадиий ус- 
луб, имконият сифатида хизмат қилган. Бу ижодий жараён мурак- 
каб, аммо қизиқарли ва самарали бўлган. Зеро, Худойберган ол- 
диндан тайёрланган чиройли композицияларни, озода кийинган деҳ- 
қонни, атайлаб фильмга тушиш учун шайланиб турган ишчини су- 
ратга олмаган. Хайратланарли жиҳати шундаки, бирорта лавҳада 
одамлар объективни сезгани, бинобарин, нигоҳини, юриш-туриши- 
ни ўзгартиргани, яъни сунъий ҳаракат қилгани билинмайди.

Маълумки, кино бизнинг юртимизга эндигина кириб келган кез- 
ларда унга “ шайтон сурат” , “сеҳрли ёғду” деб қаралган^ Баҳайбат 
камеранинг орқасидан эргашиб юрувчилар ҳали беҳисоб бўлган вақт- 
ларда Худойберган гоҳ тижорат аҳли, гоҳ халқ театри вакиллари, 
гоҳ сарой кишилари билан тил топиша олган, уларнинг муҳитига ки- 
риб ижод этган. Хеваликларни Фарангистондан келтирилган мўъжи- 
зага ўргата олгани, унинг зийрак объективи рўпарасида эркин ҳара- 
кат қилишга одатлантиргани Худойберган Девоновнинг уста опера- 
торгина эмас, билимдон режиссёр ҳам бўлганини кўрсатади.

Ўзбек киносининг илк қадамлари ана шу тарзда бошланган эди. 
Девоновнинг лавҳалари бамисоли Баёний ва Огаҳий ёзиб қолдир- 
ган тарихий асарларнинг давомини эслатарди. Лекин улар янгича 
шаклда бўлгани учун тасвир, ҳаракат, портрет ва манзарага бой эди. 
Аслида киночилик санъатимизда аввал-бошданоқ мана шу йўлдан 
кетилганида, унинг пойдеворини маданий мерос, узоқ ва яқин ўтмиш 
даги бадиий тажриба ташкил этганида борми, бугунги ўзбек кино- 
си, унинг ривожланиш тамойиллари тамоман ўзгача бўларди... Бош- 
қача айтганда, ҳужжатли кино ўз тараққиётида янги техникадан, ус- 
лубдан фойдаланишда солномачилик санъатига асосланганда эди, 
ўзига хос қиёфага эга бўлар, киносолномамиз ҳаётий теран тарихий
манбага айланар эди. Афсус, афсус...

Худди шунингдек, бадиий киномиз мумтоз шеърият, халқ оғза- 
ки ижодиёти, турли даврлардаги етакчи фикрлар ва уларнинг ба- 
диий ифодасига таянганида, улардан озиқ олган, бинобарин, экран- 
да ўзбекона миллий ҳаёт бутун жозибаси, фазилати ва зиддиятла- 
ри билан гавдаланган бўлар эди. Бу эса мумтоз адабиётдан озиқ- 
ланган миллий киномизда мажозий ифодаларга бой поэтик йўна- 
лишларнинг пайдо бўлиши, ривож топиш ига имкон берарди. Хўш, 
шундай имконият вақтида вужудга келган экан, нега бундан фойда-
ланилмади, нима халақит берди?

Худойберган Девонов танлаган йўл шўроларга ижтимоий-сиё- 
сий ва бадиий-эстетик жиҳатдан асло маъқул эмас эди. Социалис- 
тик жамият қурилаётган мамлакатда ишчи-деҳқонлар оппоқ кўйлак- 
да ял-ял ёниб туриши, ёшлар комсомол нишонини, болалар каш- 
шофлик бўйинбоғини тақиб юриши, барчасининг юзидан табассум 
аримаслиги, хуллас, “янги ҳаёт”ни бахтли кишилар қураётгани ҳар 
бир лавҳада акс этиши керак эди. Чунки комфирқанинг баландпар-

воз шиорлари ҳамманинг байрамона либосда, 
ҳаётдан мамнун бўлишини тақозо этарди. Шу 
боис ҳужжатли фильмларнинг аксарияти ана ,
ШУ тарзда суратга олинар, монтаж қилинар, 
бир неча бор тегиш ли идоралар кўригидан 
ўтказилиб, сўнгра экранга чиқарилар эди. Зид- 
диятлар хаспўшланди. Ҳаёт пардозланган ҳолда 
намоён бўла борди. Бундай қолипларга кўник- 
канлар ҳам кам эмасди.

Кинопублицист Малик Қаюмов XX асрнинг 
30-йилларини эслаб, “ Бир гал ўзимга маъқул 
бўлган тасвирни кинотасмага тушириб, фильм- 
га киритганимда мени дарҳол НКВДга чақириб, 
қаттиқ огоҳлантиришган эди” , деган. Бу шун- 
чаки пўписа эмасди, албатта. Киноижодкорлар- 
дан Сулаймон Хўжаевнинг отилиши, Наби Ға- 
ниевнинг салкам икки ярим йил қамокда ёти- 
ши, кино учун сценарий ёза бошлаган Фитрат 
ва “Ўткан кунлар”ни экранлаштириш орзусида 
бўлган Абдулла Қодирийнинг қатл этилиши бу 
соҳа сталинчилик йилларида қанчалик қаттиқ 
назорат қилинганидан дарак беради.

М асаланинг бад и ий -эстетик жиҳатлари 
ҳам бор.

Шўролар кинони “кўпмиллатли” деб эълон 
Қилди. Унга кўра, иттифокдош республикалар- '
нинг миллий киночилиги ягона йўлдан бориб, 
социалистик реализмнинг барча учун умумий 
талабларига жавоб бериш и, бадиийликнинг 
қатъий ишланган қолипларидан чиқмаслиги за- 
рур эди. Бундай “мезон”ларга бўйсунмаслик- 
нинг имкони йўқ э д и . Ф ақат Грузия киноси 
миллий оғзаки ижод намуналари асосида тра- 
ги ком ед ия  ж анрини  ри вож лантириш га  бир 
мунча уриниб кўрди. Ўзбекистонда эса ўтмиш- 
нинг ҳаққоний тасвирини яратишга интилган 
ва 1916 йил қўзғолони ҳақида ҳақ гапни айт- 
ган Сулаймон Хўжаев 1933-34 йиллари “Тонг 
олдидан фильмини тасвирга  олганда ҳуку- 
мат уни дарҳол тақиқлаб қўяди. Фильм ижод- 
кори ваҳшийларча қатл этилади. 1928 йили 
Ҳокимият ким ники? ” деб аталган ҳужжатли 

ф ильмида ш ўроларнинг куч -қуд рати га , ис- 
тиқболига  шубҳа билдирган Наби Ғаниевнинг 
бош қа асарларини ( “ Рамазон” , “ Й игит” ) ҳам 
махсус кенгаш  қайта-қайта кўрикдан ўтказа- 
ди. Оқибати эса маълум — ижодкор ҳибсга

олинади ва унга икки  йилдан зиёд терговда азоб беришади.
Шу ўринда бир тафсилотни айтиб ўтайлик. 1939 йили қандай- 

дир мўъжиза рўй бериб, Иаби Ғаниев ҳибсдан озод этиладиган 
бўлгач, у “ Мени кимлар қаматганини айтмас экансиз, уларни айби- 
га яраша жазоламас экансиз, бу ердан чиқмайман!” деб туриб ола- 
ди. Охири уни туҳматчилар билан суд залида юзлаштиришга маж- 
бур бўлишади. Лекин “озодпикка чиққан” Наби Ғаниевни умрининг 
охиригача жосуслар кузатиб, назорат қилиб юрган. Ш унинг учун ижо- 
дий фаолияти давомида халқимизга қарши ўтказилаётган зулм, адо- 
латсизлик ҳақида эмас, севги-садоқат тўғрисида, халқимиз севган 
ва ҳамиша юксак қадрлаган, ҳазил-мутойиба, лирика ҳамда ҳажвга 
бой бўлган “Тоҳир ва Зуҳра” , “ Насриддин саргузаштлари” (1945-46 
йиллар) фильмларини яратган, “Алпомиш” киноқиссасини (1946-47 
йиллар) тасвирга олишга киришган. Дастлаб бу фильмларни сурат- 
га олишга Москвадан рухсат бўлмагач, ижодий ишлар тўхтаб ҳам 
қолади. Моҳир режиссёр, сценарийнавис, актёр, кино ташкилотчи- 
си, бу соҳадаги дастлабки ўзбекча рисола ва мақолалар муаллифи 
Наби Ғанизода (у асарларига шундай имзо қўйган) зикр  этилган 
фильмлар воситасида ўзи раҳбарлик қилган студия, унинг ижодкор 
ва ташкилотчилари эътиборини маданий мероснинг экранбоп жи- 
ҳатларига қаратди. У халқ оғзаки ижодиётидан фақат сюжет йўлла- 
рини, тимсолларни, диалогларни олган, дейиш ўта юзаки фикр бўла- 
ди. XX аср ўзбек киноси устаси Наби Ғаниев “Тоҳир ва Зуҳра” аф- 
сонаси ва Хўжа Насриддин латифаларини экранлаштириш жараё- 
нида халқ оғзаки  ижоди имкониятларидан сценарийда, фильмда 
фойдаланиш йўлини топа билган. Афсуски, унинг бу борадаги фао- 
лияти ҳали тўлиқ ўрганилмаган. Ваҳоланки, кино қанчалик мукам- 
мал техника билан қуролланмасин, қанчалик малакали мутахассис- 
лар билан таъминланмасин, уни яратишда миллий мерос ғоявий- 
эстетик асос — пойдевор вазифасини ўтамас экан, том маънодаги 
миллий санъат пайдо бўлмайди. Буни теран англаган Наби Ғаниев 
Иккинчи жаҳон уруши йиллари назорат бир оз сусайган даврда ик- 
кита санъат асарини суратга олишга улгурди. Учинчиси — “Алпо- 
миш ” сценарийси, афсуски, экранга кўчмай қолди. Аммо Наби ака 
ролларни тақсимлай бошлаган (республикада хизмат кўрсатган ар- 
тист Юлдуз Ризаева ўша йилларни хотирлаб, Барчин роли ва матн 
устида ишлай бошлаганини эслайди), суратга олиш жойларини ҳам 
танлаб қўйган. Фильмни суратга олишга Москва ижозат бермайди.

Бу даврларда Худойберган Девоновга ҳам тазйиқ кучли бўлган. 
Унинг шахсий архивидан топилган, ҳозирда авайлаб сақланаётган 
айрим ҳужжатлар (уларнинг кўпчилиги оператор ҳибсга олинган кезда 
— 1937 йилда йўқ қилиб юборилган) фикримизни тасдиқлайди. Шу 
боис шаҳар ва қишлоқларни кезиб, ҳаётий лавҳаларни суратга олиш- 
га одатланган биринчи ўзбек оператори ижодида ҳам турғунлик дам- 
лари бошланади.

Девонов ижодини Ф еруз даврида бошлагани, сарой аҳли би- 
лан яқин бўлгани, миллий меросдан озиқ олиб, хонлик даврининг

ўзига хос киносолномасини яратгани шўро ҳукуматида ҳамиша шубҳа 
уйғотиб келган. Шу сабабдан қатағон авжига чиққан йилларда уни 
ҳам Тошкент турмасига қамаб, олтмиш ёшида қатлгоҳга олиб бор- 
дилар.

Бир қарашда оммавий қатағон ўттизинчи йилларда бошланиб, 
икки-уч йил давом этгандек туюлади. Аслида, йигирманчи йиллар- 
даёқ кино муҳити зидцият ва қаршиликларга дуч келган; ижодга ара- 
лашиш, тақиқлаш ҳоллари деярли ҳар куни, ҳар бир фильм мисоли- 
да рўй бериб турган.

Бугунги кунда шўро замонида муаллифларга “Алишер Навоий” 
фильмининг сценарийси муҳокамасида шоирдан айб топиш вазифа 
қилиб қўйилгани ва Ҳусайн Бойқаро билан унинг ўртасидаги қара- 
ма-қарш иликларни кучайтириш талаб этилгани, бу икки тарихий 
шахснинг ўзаро келишолмаслиги фильмнинг ўзагини ташкил эти- 
ши зарурлиги қайд қилинганидан анча-мунча хабардормиз. Бундай 
зўравонлик м инг-м инглаб томош абинни ҳақиқатдан чалғитибгина 
қолмай, санъаткорлар ижодига ҳам салбий таъсир кўрсатган. Хусу- 
сан, Ҳусайн Бойқаро тимсолини яратган Асад Исматовнинг “ ...менга 
Ҳусайн Бойқаронинг тадрижий равишда реакцияга юз ўгириб бори- 
шини кўрсатиш қийин бўлди...” деган сўзлари ф икримиз далили- 
дир. Умуман, миллий киномизнинг шўролар давридаги йўлини унинг 
оловли йўллари деб таърифлаш мумкин.

Тўғри, киночиликда тарихий ҳақиқатга зид бўлса-да, бадиий жи- 
ҳатдан юксак даражада ифода этилган ғоя ва дунёқарашлар учраб 
туради. Шу боис “ Ер фарзанди” (1964 йил), “ Еттинчи ўқ” (1972 йил) 
каби инқилобий мавзудаги фильмларни таҳлил қилиш ва баҳолаш- 
да бадиий ижодга хос хусусиятлар, имконият ва чегаралар билан 
бирга ўша даврдаги жамияттараққиёти, санъаткор дунёқараши, шакл- 
ланган муҳит, даврнинг етакчи қарашлари ҳам инобатга олиниши 
зарур. Шукур Бурҳонов ўйнаган Ялангтўш тимсоли (“ Ер фарзанди” ) 
бугунги томошабинга маъқул бўладими-йўқми? Бундай талқин тари- 
хий ҳақиқатга зид бўлса-да, нега актёр шуни маъқул топган? Бундай 
саволларга дафъатан жавоб бериш осон эмас. Бу борада тўғри ху- 
лоса чиқариш учун, бизнингча, асарнинг фалсафаси ва етакчи ғояси- 
нинг бу соҳа фаолиятига кўрсатган таъсирини ҳужжатлар, хотира- 
лар, сценарийнинг турли шакллари, айниқса, кинолавҳаларни бир- 
бирига қиёслаган ҳолда баҳолаш мақсадга мувофикдир.

Такдир-да, илож қанча, Олим Хўжаев ҳам кинода сохта персо- 
нажларни ўйнашга мажбур бўлган. Бир гал ундан жамоа хўжалиги- 
нинг гуллаб-яшнашини муайян тимсол талқинида очиб бериш талаб 
этилган бўлса (“Иккинчи баҳор” , 1959 йил), яна бир гал у (“Улуғбек 
юлдузи” , 1964 йил) Хўжа Аҳрор қиёфасида пайдо бўлиб, Улуғбекка 
қарши кураш олиб бориши лозим эди. Бугунги кунда истиқлол бер- 
ган имкониятдан фойдаланиб, “мардпик” қилиб, хўш, актёр бундай 
сохта тим солларга қарши кураш иш и керакм иди ёки қандай рол 
беришса, хўп деб ўйнайвериши лозиммиди, деган масалани кўнда- 
ланг қўйиш инсофдан эмас. Биз сақланган айрим ҳужжатлар, хусу-

сан, бир сценарийнинг икки, уч шаклини ўрга- 
ниш натижасида шундай хулосага келдик: “Улуг- 
бек юлдузи” фильмида Мирзо Улуғбек ва ҳазрат 
Хўжа Аҳрор тўқнашуви эпизодлари ўзгариб бор- 
ган. Аслида М ирзо Улуғбекнинг нақшбандийлик 
тариқати пешвоси Хўжа Аҳрор билан ихтилоф- 
га борганига Олим Хўжаевнинг ўзи ҳам ишон- 
маган. Ш у боис экранда икки буюк шахснинг 
даҳанаки жангига кескин тус бермасликка ури- 
ниш бўлганини сезиш унчалик қийин эмас. Даст- 
лабки сценарийда Хўжа Аҳрор Самарқанддан чи- 
қиб кетаётган Улуғбекка “Энди тан оламан, сиз- 
дан кейин ф ақат м айда-чуйда душ манларим  
қолади” дейиши лозим эди. Лекин авлиё одам- 
нинг бундай дейиши мантиққа мутлақо зид эди.
Бу сўзлардан воз кечилган. Яна бир ўринда Хўжа 
Аҳрор мунажжимга қараб, “Абдуллатиф сенинг 
олдингга ўз такдирини билишга келганида, юл- 
дузларинг алдаса-да, унинг ҳоким бўлиши му- 
қаррар эканлигини  тантанали ва ярим сирли 
ибораларда айтгин” деб топш ириқ берарди. Бу 
ҳам Хўжа Аҳрордек инсонга номуносиб иш эди. 
Сценарийдан бундай келишмаган сўз ва ибора- 
ларнинг олиб ташланишида Олим Хўжаевнинг 
ф и кр л а р и  ҳам и н о б а т га  о л и н га н , албатта . 
Фильмдаги бошқа ҳақиқатга зид манзаралар эса 
мафкуравий кўрсатмаларни амалга ошириш учун 
зўрма-зўракилик билан киритилган.

Умуман, шўро даврида ижодкорнинг эркин- 
лиги мафкуравий кўрсатмани шунга мос тарз- 
да амалга ошириш билан белгиланар эди. Бир- 
гина мисол: шоир, драматург Туроб Тўла кино- 
чиликда ҳам самарали ижод қилган. Бир гал у 
киш ининг Анҳор бўйидаги хонадонига борганим- 
да “ Мафтунингман” мусиқали комедиясининг су- 
ратга олингани савобли иш бўлгани, у туфайли 
Клара Жалилованинг жозибали рақси, хуш ово- 
зи, шунингдек, Наби Раҳимов ва Миршоҳид Ми- 
роқиловнинг комик истеъдоди намоён бўлгани, 
қолаверса, уч етук композитор — Мутал Бурҳо- 
нов, Манас Левиев, Илёс Акбаровлар ижодий 
кучга тўлиб-тошган кезда шу баҳона майин оҳанг- 
ларга бой мусиқалар яратилганини айтиб, мез- 
бонни хурсанд қилмоқчи бўлдим. Туроб ака: 
“Раҳмат, шу асарни телекўрсатувларда, мақола- 
ларда тез-тез эслатиб турасиз, — деб миннат- 
дорлик билдирди-да, кейин қўшимча қилди: —

Лекин уни яратиш оғир бўлган. Сценарийни ёзаётганимда буйруқ 
оҳангида айтилган гаплар, “доно” кўрсатмалар шунчалик кўп эдики, 
аламдан дод деб юборай дердингиз. Нима эмиш, фильмни социа- 
листик Ўзбекистоннинг маданият соҳасидаги ютуқларини эринмас- 
дан кўрсатишдан бошлар эмишман. Ўзингиз ўйланг, бадиий асар- 
да-я?! Комедияда-я?! Мен фикримни ётиғи билан тушунтиришга ури- 
ниб кўрдим, бўлмади. Охири сюжетни ўзгартиришга, Алишер Наво- 
ий номидаги театр саҳнасида қўйилган “Дилором” операсидан олин- 
ган парчани, шунингдек, машҳур бир санъаткорнинг фильм руҳига, 
жанрига ҳеч мос келмайдиган рақсини, яна бир машҳур хонанда- 
нинг ашуласини фильмга киритишга мажбур бўлганмиз. Табиийки, 
бу лавҳалардан ўзим изнинг кўнглимиз тўлмаган, аммо раҳбарлар- 
нинг фикрича, худди шу эпизодпар “ гуллаб-яшнаётган Ўзбекистон” 
учун, унинг “обрўси” учун зарур бўлган” .

Шуҳрат Аббосовга эса бошқача маломат тошлари отилган. “Сен 
етим эмассан” (1963 йил) фильмида нон олиш учун навбат кутиб 
турганларни кўрсатибсиз. Бизда уруш пайтида ҳам очарчилик бўлма- 
ган. Нон мўл бўлган! Тағин хунук бир манзарани ҳам суратга олиб- 
сиз: ёмғир ёғяпти, етимларга оналик қилган аёл — Лутфихоним Са- 
римсоқова — карточка кўтариб, навбат кутиб турибди. Қирқиб таш- 
ланг буни!” Ўшанда режиссёр “Мен урушни ҳам, очарчиликни ҳам, 
нон танқислигини ҳам кўрганман. Бўлган воқеани кинога кўчирдим, 
холос” , деб эътироз билдирганида, партиянинг “ масъул ходимлари” 
“Сен етим эмассан” фильми учун қурилган декорацияни буздириб 
ташлаган. Шундан сўнг асар устидаги иш тўхтаб қолган, режиссёр 
эса оғир дардга дучор бўлган.

“Тошкент — нон шаҳри” (1967 йил) фильми муҳокамасида ҳам 
шундай хунук воқеа содир бўлган. Йигирманчи йилларда оч қолган- 
ларнинг Волга бўйидан нон, бошпана, меҳр излаб юртимизга келиш 
тафсилотларини кўрсатган Шуҳрат Аббосовни партия раҳбарлари 
“тарбияламоқчи” , “тўғри йўл”га солмоқчи бўлган, бу эса фақат унинг 
ижодига эмас, бутун кино аҳлига катта зиён келтирган. Шу тариқа 
фильмнинг деярли тенг ярми қисқариб кетган. Аслида уларда “янги 
ҳаёт”нинг асл моҳияти ўз ифодасини топган эди. Кўп ўринда хрони- 
ка билан бадиий асар ўртасидаги тафовут сезилмай қолган эди. Ба- 
диий асар лавҳалари худди хроникадагидек содда, равшан, мурак- 
каб ракурсли композицияларсиз суратга олинган эди. Санъаткорни 
бадиий жиҳатдан маромига етган, тарихий ҳақиқатга асосланган ла- 
вҳалардан воз кечишга мажбур этишди. Шундай бўлса-да, Шуҳрат 
Аббосовнинг саъй-ҳаракати туфайли меҳр-оқибатли элимиз ҳақида- 
ги ҳақиқат барибир экранда юзага чиққан.

Яқин-яқинда бу гапларнинг бирортасини айтиб бўлмас эди. Би- 
нобарин, миллий кинонинг кечаги куни билан боғлиқ мураккаб жа- 
раёнга бирёқлама, юзаки таъриф бериларди. Энди миллий киночи- 
лик тарихининг мавҳум жиҳатларига аниқлик киритиш имконига эга 
бўлдик. Чунончи, йигирманчи йилларда Ўзбекистонда ижод қилган 
овруполик киночилар юртимизга нима олиб келдию нима олиб кет-

ди, ўша кезлари ижодлари қайнаган етук миллий зиёлиларимиз- 
нинг бирортаси студияга яқинлаша олмаганига сабаб нима эди, де- 
ган каби масалаларга ойдинлик киритилиши зарур. Айниқса, Му- 
навварқорининг уйи Шайхонтоҳурда, “ Ш арқ юлдузи” киноширкати- 
нинг ёнгинасида бўлганига қарамай, бу маърифатли зот бирор мар- 
та сценарийлар ёзилиб, таҳрир этиладиган, фильмлар яратиладиган 
ижодхонага таклиф қилинмаган. Ўшанда Абдулла Қодирий энг та- 
ниқли ёзувчи эди. У ҳам, Чўлпон ва Фитрат каби зиёлиларимиз ҳам 
студияга яқинлаштирилмаган. Ш унингучун сценарийларни юртимизга 
қисқа муддатга, катта пул илинжида келганлар ёзавердию режис- 
сёрлар уларни экранлаштираверди. Ўзбек деҳқони тимсолини гоҳ 
рус, гоҳ грузин актёри ўйнайверди. Айнан шунинг учун ҳам Октябрь 
тўнтариши оқибатлари, вужудга келган фожиали ҳаёт зидциятлари- 
га тўлиб-тошган жараён бир четда қолиб, келгинди “драматург”лар 
тўқиган, ҳалқимизни камситиш га қаратилган аллақандай моховлар 
қишлоғи ва унинг ақлдан озган, ҳирсга берилган бадбашара, чўлоқ, 
маймоқ, касал одамларини (“ Мохов қиз” фильми, 1928 йил), паран- 
жи тагидан тўппонча ўқталадиган, ўқ узадиган Ш арқ аёлини (“Макр- 
ли чангал” , 1932 йил), қўшхотинли ўзбек бойининг қилмишларини 
(“ Иккинчи хотин” , 1927 йил) кўрсатишга зўр берилди.

Шу боис Наби Ғаниевнинг яқинда собиқ НКВД архивидан то- 
пилган Москвага ёзган норозилик хатининг аҳамияти беқиёс. Унда 
биринчи ўзбек кинорежиссёри собиқ Бутуниттифоқ санъат бошқар- 
масига ўзининг миллий киночилик борасидаги танқидий фикр-муло- 
ҳазаларини дадил баён этган, бизга кимларни юборяпсиз, дея тааж- 
жубланган ва гастролёрлардан фақат кинонинг техникасини ўрганиш 
мумкин, деган хулосага келган. Бу мулоҳазалар йигирманчи йиллар- 
нинг биринчи ярмида юртимизда киночилик соҳасида ҳукм сурган 
вазиятни таҳлил этишда илмий асос бўлиб хизмат қилиши мумкин.

Ушбу мақолани ёзиш ният қилиб юрилган кунларда иккита янги 
бадиий асар — “ Бахт қадри” ва “ Пари м ом о” фильмларининг илк 
кўригида иш тирок этдик. Ўшандаги баҳс-мунозарада журналист- 
лар, қолаверса, кино аҳлининг ҳам ўзбек экран санъатининг кечаги 
кунини билмаслиги, бу соҳа тамал тош ини қўйган арбобларнинг 
ҳақиқат учун курашда қанчалар азоб чекканидан воқиф эмаслигига 
гувоҳ бўлдик. Бинобарин, бу соҳада фундаментал, бақувват илмий 
тадқиқотлар ёзиш, кўп жилдлик мажмуалар яратиш даври келди. Энди 
миллий киномиз ўзининг бадиий ҳақиқатини эркин намоён этиши, 
баркамолликка эришиши учун неча ўн йиллар давомида изланган, 
тўсиқларга дуч келган, гоҳида уларни енгиб ўтиб, халқимизнинг ди- 
лидаги сўзни экран орқали дадил айта олган киноижодкорларимиз 
ҳаёти ва уларнинг мумтоз асарлари ҳақида аниқ тасаввурга эга 
бўлсак, бу ҳол санъатимизнинг кейинги ривожида муҳим аҳамият 
касб этади. Шунда мураккаб ва машаққатли ижод маҳсули бўлмиш 
кинофильларимизни ҳаққоний баҳолаш, бу соҳани миллий анъана- 
ларимиз, миллий манфаатларимиз асосида тараққий эттириш имко- 
нига эга бўламиз.

Инсоният янги даврга қадам қўйди. 
Янги аср остонасида дунёнинг кўплаб 
халқлари ўз миллий қадриятлари, урф- 
одатлари ва маънавий-маданий мерос- 
ларига тобора қизиқиш билан қарамоқ- 
да. Файласуф ва олимлар жаҳондаги му- 
аммоларни яна халқларнинг қадимий 
анъаналарига боғлаб ўрганяпти. Зеро ин- 
сонни англаш учун у мансуб бўлган халқ- 
нинг урф-одат ва анъаналарини, бадиий 
тафаккур намунаси ҳисобланган халқ 
оғзаки ижодини ўрганиш лозим. Ўтмиш- 
ни ўрганмай туриб ёруғ келажак яратиш

бағоят мушкул. Шу боис ҳам ўзлигини 
англашга интилаётган башар маънавият- 
ни ҳамда унинг таркибий қисми бўлган 
халқ оғзаки ижодини ўрганишга жазм эт- 
мокда.

Сирасини айтганда, халқ оғзаки ижо- 
дини ўрганиш — халқнинг турмуш тарзи, 
урф-одати, анъаналари, тарихи, бугуни 
ва келажаги, ўй-кечинмалари ҳамда ру- 
ҳиятини ўрганиш демакдир. Чунки унда 
миллатнинг ўзлигини англаши, ўзини 
намоён этиш тамойиллари, кўп йиллик < 
ҳаёт тарзи ва дунёқараши акс этган

бўлади. Бундай ижод соҳасини англаш 
эса бахшилик санъати сирларини ўрга- 
нишдан бошланади.

Бахшилик неча-неча йиллар давоми- 
да авлоддан авлодга ўтиб келаётган 
ғаройиб санъатдир. Ҳар бир бахши хо- 
тирасида ўтмиш анъаналарини сақлаб, 
уни авлодларга етказган ва бу эпик анъ- 
ана ҳар гал ижро жараёнида янада бо- 
йиб, янгиланиб борган. Эпик билим ва 
хотира меросхўрлари бўлган бу ноёб ис- 
теъдод эгалари устозларидан ўрганган 
ижро санъатини муайян андозаларга 
амал қилган ҳолда давом эттириш орқа- 
ли эпос қонуниятини кашф қилган. Маз- 
кур қонуният ҳақида сўз юритишдан ол- 
дин бахши ва эпик ифода ҳақида, янаям 
тўғрироғи, бахшилик анъаналари хусуси- 
да сўз юритиш ўринли бўлади. Зеро ин- 
сон бадиий тафаккурининг юксак бир на- 
мойиши, узлуксиз оқиб турувчи поэтик 
оқими бўлган эпик ифода ва бахшилик 
халқ оғзаки ижоди деб аталувчи хази- 
нанинг қулфу калити ҳисобланади.

Дастлаб “бахши” сўзига тўхталадиган 
бўлсак, бу сўз турли даврларда турлича 
маъноларни ифодалаб келган. Айрим 
тадқиқотчилар бу сўзни хитой тилидаги 
“фо-ше” (дин ўргатувчи, руҳоний, коҳин) 
сўзидан келио чиққан деса, яна баъзи 
бирлари “билимли” ёки “ўқимишли” сўзи- 
дан олинганини ёзади. Таниқли рус 
шарқшуноси Радлов эса бу сўзни туркча 
“қам” сўзидан олинган, дея қатъий хулоса 
чиқарган. Дарҳақиқат, ҳозирги туркий тил- 
ларда “ қам лам оқ” , яъни боқтирм оқ, 
қоқтирмоқ сўзи мавжуд ва у фолбинга 
қаратмоқ, даволатмоқ, маросим ўтказмоқ 
каби маъноларда қўлланади. Маҳмуд 
Кошғарийнинг “Девони луғотит-турк” аса- 
рида “қам” сўзи афсунгар, коҳин маъно- 
сини билдириши айтилган. Машҳур олим 
Фиод Кўпрули ҳам эски уйғур матнлари- 
да “бахши” сўзи коҳин, роҳиб маънола- 
рида ишлатилганини ёзган ва “бахши” 
сўзи қадимги уйғур тилидаги “бҳикшу” 
сўзидан олинган, деган тахминни айтган. 
Ушбу илмий фаразларда жон бор, апбат- 
та. Чунки ўтмишда коҳинлик, фолбинлик, 
жарроҳлик ва ҳакимликни бир киши, яъни 
шомон бажарган. Бу ҳол шомонларнинг, 
жумладан, бахшилар ҳамиша нуфузли ва 
баланд мартабали кишилар бўлганидан 
далолат беради.

Ислом динининг ёйилиши билан шо- 
монликка алоқадор тасаввурлар аста-се- 
кин унутила бориб, “ бахш и” деганда 
одамлар кўпроқ турк ва мўғул адабий 
тилларида ўқийдиган ҳамда ёзадиган са- 
водли, зиёли кишини тушунадиган бўлиб

қолган. Шарафиддин Али Яздийнинг ёзи- 
шича, Амир Темур ҳукмронлиги даврида 
Давлатшоҳ бахши деган киши бўлган. 
“Акбарнома”да эса Мирбахши деган бош 
бахшининг номи тилга олиб ўтилган. Қо- 
лаверса, “ Қутадғу билик” , “Ҳибат ул- 
ҳақойиқ” , “Мероснома” , “Тазкират ул-ав- 
лиё” каби адабий меросимизнинг нодир 
намуналари ҳам “бахши” деб аталувчи 
котиблар томонидан кўчирилган. Кейин- 
ги даврларга келиб эса “бахши” деганда 
соз, яъни бирор бир чолғу асбоби би- 
лан достон ёки қўшиқ куйловчи ижод- 
кор тушунила бошлаган.

Ҳозирги вақтда “бахши” сўзи тили- 
мизда асосан фолбин ва достонларни 
ижро этувчи деган маъноларни англата- 
ди. Унинг фолбин маъносида қўлланиши 
қадимда бахшиликнинг шомонлик билан 
боғлиқ бўлгани натижасидир. Аксарият 
ҳолларда бу сўз достон ижро этувчи 
санъаткор маъносида истифода этилган. 
Шу боис халқимиз сўзга чечан одамлар- 
га қараб “Бахши бўлиб кет-эй” дейди.

Эпос шундай сирли санъат турики, у 
фақат жонли тарзда ижро этилади. Бах- 
шиларнинг турли маросим, тўй ёхуд бош- 
қа давралардаги ижроси бунинг яққол 
далилидир. Халқ оғзаки ижодининг сир- 
синоатларидан бири ҳам ана шу жара- 
ёнда намоён бўлган. Бунда энг аввал иж- 
рога тайёргарлик кўрилган. Бахши дас- 
турхон ёки гулхан атрофидаги даврага 
таклиф этилган. Одатда дастлаб, достон 
куйлашдан олдин, термалар ижро этил- 
ган. Бахши анчагача жим ўтирган ёхуд 
созини созлаган. Ён-атрофга ва тинглов- 
чиларга разм солган — уларни руҳий 
жиҳатдан ўрганган. Ўзини эса ижрога тай- 
ёрлаган. Бахши ва тингловчи ўртасида 
вужудга келадиган бундай муносабат 
ҳали фанда тўлиқ илмий тадқиқ этилма- 
ган. Тингловчиларнинг ҳар бир ижро ас- 
носида бахшига янада куч-қувват берув- 
чи, уни илҳомлантирувчи ҳолати бундан 
ҳам қизиқ: дўмбира соҳиби куйлар экан, 
тингловчи уни берилиб тинглайди — у 
гўё бошқа бир дунёга саёҳат қилади. 
Яъни у эпос қаҳрамони билан бирга 
яшайди, ҳаяжонланади, қайғуради. Нати- 
жада макон ва замон деган тушунчалар 
чегара ва чекловларини йўқотади. Бу — 
биринчи ҳолат. Бахшининг куйлаётган 
пайтида жўшиши, яъни “очилиш” и эса 
янада сирли бўлган иккинчи ҳолатдир. 
Жонли ижродаги мана шу ғаройиб жа- 
раён барча-барчани қизиқтириб, мулоҳа- 
зага чорлайди. Фольклоршунос Тўра Мир- 
заев бу жараённи изоҳлай туриб, “Бах- 
ши ва тингловчилар аудиториясининг ўза-

ро мулоқоти ҳар бир ижронинг асосий 
шартидир” деган хулосага келган. Демак, 
оғзаки ижод хусусиятлари ҳақида сўзла- 
ганда, авж ҳолатида бахши ва тингловчи 
ўртасида пайдо бўладиган уйғунликни 
эътибордан четда қолдирмаслик лозим.

Кези келганда айтиб ўтиш жоизки, биз 
одатда театр санъати четдан кириб кел- 
ган, деб ўйлаймиз. Ваҳоланки, бахшининг 
достон куйлаш жараёни том маънодаги те- 
атрдир. Фақат бу — бир актёр иштироки- 
даги театр, холос. Бундан кўра мукаммап 
ва қадимий театрни топиш мушкул. Бах- 
шининг ҳолати — ижрога уйғун турли ҳара- 
катлар қилиши, ҳис-ҳаяжонга берилиши 
чинакам актёрликдир. Зеро бахши ижро 
пайтида, асарнинг мазмуни ва давранинг 
ҳолатидан келиб чиқиб, оир достонни тур- 
ли оҳангда куйлайди. Бу эса “театр бизга 
четдан кириб келган” деган қарашнинг анча 
баҳсли эканини кўрсатади.

Бахшиликнинг эътиборга молик яна бир 
хусусияти устоз-шогирдлик анъанасидир. 
Одатда ўзоек бахшиларининг аксарияти 
устозлари ҳақида деярли сўзламайди. 
Улар ўз қобилиятларини сир сақлайди 
ёхуд уни Оллохдан деб билади. Бунинг 
боиси — халқимизнинг азалдан эпик ижод- 
ни ва бахшиларни муқаддас деб билга- 
нидир. Бу ҳолни халқ оғзаки ижодида бах- 
шиларнинг ўз санъатини сирли-илоҳий 
тарзда эгаллагани ҳақидаги турли афсо- 
напар ҳам тасдиқлайди. Қадимда шомон- 
лар уларни илоҳий инсонлар деб билиш- 
ган. Ёқут эпосининг тадқиқотчиси В.Илла- 
рионов ўз тадқиқотлари натижасида, олон- 
хочининг тушида ҳар доим руҳлар олонхо 
куйлайди, деган хулосага келган. Ўзбек 
бахшиларининг тушида эса одатда азиз- 
авлиёлар уларга дўмбира бериб кетади.

Қалмиқ бахшиси Муксбюн Басанов- 
нинг айтишича, у ёшлигида қаттиқ касал 
бўлиб, туш кўрган ва тушида Эрликхон 
бошлиқ ўликлар мамлакатига бориб қол- 
ган. Эрликхон унга жангчи бўлишини 
айтиб, уни яна ёруғ дунёга қайтариб 
юборган. Зоирдаги ньянгаликларда оах- 
ши Кариси (Кариси деган руҳ) деб атал- 
ган. Кимнинг тушига Кариси кирса, у бах- 
ши бўлган. Ойротларда Этэн Гончак 
ҳақида шундай афсона бор: у мол боқиб 
юрса, олдига аждарҳони миниб олган алп 
келиб, ундан куйлашни истайсанми, деб 
сўрабди. У розилигини айтиши билан уй- 
ғониб кетибди. Қараса, атрофидаҳеч ким 
йўқ, фақат бўри бир эчкини ғажиётган 
эмиш. Шундан сўнг у куйлай бошлабди.

Бу каби мисоллар таҳлили шуни 
кўрсатадики, уларнинг аксариятида бўла- 
жак бахши хасталикка йўлиқади ва фа-

қат куйлаш орқапи касалдан халос бўла- 
ди. Иккинчидан, бахшилар тушга қаттиқ 
ишонган. Улар туш ва туш билан боғлиқ 
афсоналарни ҳақиқат сифатида қабул 
қилган. Бу хусусда қирғиз тадқиқотчиси
З.Қидирбоева бундай деган: “Бахшилар- 
нинг туш кўриши ҳақида ҳикоя қилувчи 
афсоналар ўйлаб топилган уйдирмалар 
эмас. Аксинча, улар узоқ йиллик ўқиб- 
ўрганиш, кўникма ва муайян малака асо- 
сида ҳосил бўлган, шогирднинг “пишиб 
етилгани”ни кўрсатадиган бир ҳолатдир” .

Ҳақиқатан ҳам, шогирд бахши муайян 
поғонага кўтарилгандан кейин ўнгида ҳам, 
тушида ҳам фақат бир нарсани — устози- 
дан ўрганганларини қандай рўёбга чиқа- 
риш ҳақида ўйлай бошлайди. Бу —бахши- 
нинг руҳий тайёргарлигини кўрсатувчи 
бир ҳолатдир. Улар худди сўфийлар каби, 
муайян бир босқичга кўтарилгач, энди 
ўзлари ҳам ижод этиш қобилиятига эга 
эканини, бунга руҳий кўникмаҳосил бўлга- 
нини шу тарзда англаб етади. Лекин бах- 
шидаги қобилиятнинг туш билан, илоҳи- 
ёт билан боғланиш сабабларини ҳали ҳеч 
ким билмайди. Бахшининг ғаройиб қоби- 
лияти неча асрлардан буён сирли жум- 
боқ бўлиб қолмокда.

Бахшилик узоқ тарихга эга. Бу анъана 
ўз-ўзидан пайдо бўлмаган. Шунингдек, у 
четдан ҳам кириб келмаган. Шу боис маз- 
кур анъанани теран англаб етиш учун 
дастлаб уни шакплантирган муҳитни ўрга- 
ниш лозим. Чунки ҳар қандай бахши му- 
айян бир эпик муҳитда вояга етади. Бўла- 
жак бахши тинглаганларини, кўрган-ке- 
чирганларини, ҳис этганларини, руҳияти- 
даги товланишларни аста-секин хотира- 
сига жойлай боради. Кейинчалик эса улар- 
га жило беради. Шу сабабли “бахшичи- 
лик мактаби” дейилганда уларни тарбия- 
лаб, вояга етказадиган муайян макон 
эмас, балки ўз ижро усули, мавзуси, эпик 
репертуари билан ажралиб турувчи бах- 
шилар назарда тутилади. Чунки бахши- 
чиликка ўқиб-ўргатиб бўлмайди. Бу санъ- 
ат — илоҳий қобилият меваси.

Қадимда кишилар эпос куйлаш орқа- 
ли табиатга таъсир этиш мумкин, деб 
ўйлаган. Чунки бахши куйлаш жараёни- 
да руҳлар билан мулоқотга киришган. У 
одамлар билан руҳлар ўртасидаги воси- 
тачи — икки  дунёни туташ тирувчи 
кўприк ҳисобланган. Шунинг учун унинг 
ижтимоий мавқеи жуда юксак бўлган. 
Ибтидоий одам, сўзни илоҳий деб сана- 
гани боис, унга кишан солиб бўлмайди, 
деб билган. Шунинг учун у ёзувга қизиқ- 
маган. Оғзаки ижро ёзув пайдо бўлгунга 
қадар мукаммал даражага етган. Эҳтимол, '

қадимий маросимларда такрор-такрор 
айтилган дуо ва илтижолар тилимиздаги 
фразеологик бирикмаларнинг, эпик фор- 
м улаларнинг ю зага келиш ига асос 
бўлгандир. Нима бўлганда ҳам, қадимда 
санъат ва сеҳргарлик (магия) бир-бири- 
га қоришиб кетган. Даставвал улар бир- 
биридан айри ҳолда тасаввур этилмаган. 
Эпик формулалардаги рамзлар, оҳанг ва 
қатъий тизим даставвал магик функция- 
ни бажарган бўлса, даврлар ўтиши би- 
лан унинг ўрнини эстетик функция эгал- 
лай бошлаган. Шунинг учун, бахшилик 
ҳақида сўз юритганда, бу санъатнинг шо- 
монизм билан боғлиқ эканини назарда 
тутиш лозим. Эпик жараённинг фақат шо- 
монлик анъаналари яхши сақланиб қол- 
ган халқлар ҳаётида мавжуд экани бунинг 
яққол ифодасидир.

Масалан, бурятлар ҳали-ҳануз тунда 
қўрқмаслик ва ёвуз руҳлардан сақланиш 
учун Абай Гэсэр Богдахон ҳақидаги дос- 
тонни айтади. Гувоҳларнинг маълум 
қилишича, қирғиз жирчиси Келдибек куй- 
лаган дамда осмонни қора булут қоплаб, 
ер силкинган экан. Олонхочи Артаман 
куйлаганда одамлар ҳушидан айрилган, 
дарахтлар қулаб тушган. Хакаслар эса 
қаҳрамонлик қўшиғи руҳларга таъсир 
қилади, у ерости ёвуз руҳларига етиб бо- 
ради, деб ўйлаган.

Одатда қадимги халқларда қурғоқчи- 
лик ва ҳарбий урушлар пайтида ҳам эпос 
куйланган. Чунончи, оурятлар улигерлар 
куйланса ов яхши бўлишига ҳалигача 
ишонади. Мўғулларда касал бўлганлар- 
ни эпос — “ Гэсэр” ни ўқиб даволайди- 
лар. Бизнинг бахшиларимиз эса ижро 
пайтида ўзларига азиз-авлиёлар, эран- 
лар кўмак бериб туришини айтади.

Сибирда шомон ижроси билан бахши 
ижроси ўзаро ўхшаш экани кузатилган. 
Олмон эпосшуноси К.Райхл шундай бир 
далилни келтирган: Кэт шомонидан қаҳра- 
монлик достонини куйлаб беришни ил- 
тимос қилишганда, у ўз мадҳиясини куй- 
лай бошлаган. Бахши ижро этадиган эпик 
матнда ҳам, худди шомон куйлагани каби, 
азиз зотлар ва эранларга мурожаат қили- 
нади.

Маълумки, шомон асосан руҳлар би- 
лан мулоқот қилган, унинг руҳи у дунёга 
сафар этган ёхуд турли руҳлар қиёфаси- 
га кирган. Шу боис ҳам у нариги дунёга 
боргани, ўлиб-тирилгани ва яна бу дун- 
ёга қайтиб келгани ҳақида куйлаган. Эпик 
бахшилар ижодида шунга ухшаш ҳолат- 
нинг бир оз бошқачароқ шаклини кўра- 
миз. Улар ижро этган достонлар аслида 
шомоннинг нариги дунёга қилган саргу-

заштини эсла- 
тади. “ Ш омон- 
лик айтимлари- 
нинг, ўз хусуси- 
ятига кўра, бах- 
ши нағмаларига 
ўхшаб кетиш и 
кишини ҳайрат- 
га солади. Улар 
куйлаган матн- 
лар, шубҳасиз- 
ки, эпос наму- 
насидир. Бироқ, 
а ф с у с л а р  
бўлсинки, шо- 
монлик қўшиқ- 
лари билан 
эпик ижро матнлари ҳали жиддий тад- 
қиқ этилмаган” деб ёзган эди яна бир та- 
дқиқотчи Б.Путилов.

Дарҳақиқат, шомон ва эпик ижрочи- 
нинг макон ва замон, олам ва одам 
ҳақидаги тасаввурлари, бадиий тасвир 
воситаларидаги ўхшашлик ана шундай 
хулоса чиқаришга асос бўлади. Эвенк- 
ларнинг “нимнгакан” деган атамаси ҳам 
эпик жанрни, ҳам маросимни билдира- 
ди. Малайцлардаги “паванг” атамаси ҳам 
шомон, табио, маросим ижроси маъно- 
сида қўлланади. Аксарият эпик атамалар- 
нинг шомонлик атамалари билан ўхшаш 
экани ва тилимизда “бахши” сўзининг 
икки маънода қўлланиши ҳам фикримиз- 
нинг далилидир. Худди бахш иликка 
бўлгани каби, шомонликка ҳам ҳар ким 
даъвогар бўлолмайди. Уни илоҳий руҳ 
танлайди. Шунинг учун у даставвал қат- 
тиқ касалга чалинади. Руҳлар айтганини 
бажаргачгина касалдан фориғ бўлади. 
Шомон ҳам, худди бахши каби, асбоб- 
анжомларини тушида олади. Шомон ҳам 
устозга шогирд тушади. Ундан шомонлик- 
нинг сирларини ўрганади. Кейинчалик 
аста-секин маросимларни ўзи бошқара 
бошлайди.

Узбек халқ оғзаки ижодида шомонлик 
анъаналари таъсири яққол сезилиб ту- 
ради. Хусусан, Алпомишнинг етти йил 
зиндонда ётиши, у ҳакда ўлди деган ха- 
бар тарқалиш и ва унинг зиндондан 
қиёфасини ўзгартириб юртига қайтиши 
беихтиёр шомоннинг нариги дунёга қила- 
диган анъанавий сафарини ёдимизга 
солади. Қаҳрамон Алпнинг нариги дун- 
ёга сафаридан мақсад сеҳрли (магик) 
қудратга эга бўлган ҳолда қайта туғилиш, 
бир мақомдан иккинчисига кўтарилиш- 
дир. Шу сабабли Олтой шомонларининг 
ҳозиргача сақланиб қолган маросимла- 
рида беҳушликнинг ўзини чавақлаш, бо-

шини кесиб ташлаш, танасини тилка- 
пора қилиш ҳолати учрайди. Шомоннинг 
бу ҳолати унинг бир мақомдан иккинчи- 
сига ўтиш борасидаги анъанавий маро- 
сим билан боғлиқ бўлиб, моҳиятан куй- 
чи руҳнинг танани тўлиқ инкор этиб, ило- 
ҳий руҳ билан бирлашишини билдира- 
ди. Танасини инкор этиб, янгидан туғил- 
ган, ҳомий руҳлар қувватини ўзида жам- 
лай олган шомонга дунёни янгилаш ва 
янгидан қуриш имкони берилади.

Алпомиш Барчин қўйган шартларни 
бажариб, дастлабки мақомга кўтарилган 
бўлса, унинг мастлик, яъни руҳий беҳуш- 
лик туфайли етти йил зиндонда ётиб, сўнг 
озод бўлиши иккинчи мақомга ўтганидан 
даполатдир. Биринчи синов Алпомишнинг 
балоғатга етганини билдирса, иккинчи 
мақом унинг юртга бош бўлиш, салтанат- 
га эгалик қилиш кудратини ифода этади. 
Алпомишнинг зиндонда банди бўлиб, сўнг 
қиёфасини ўзгартириб ўз юртига қайти- 
ши унинг нариги дунёга сафар қилгани- 
дан, қайта туғилиб, юксак мақомга эриш- 
ганидан дарак беради.

Хўш, Алпомиш нега айнан Қултой 
қиёфасига кирди? Достоннинг ўғуз талқи- 
нида эса қаҳрамон бахши қиёфасига ки- 
ради. Достоннинг деярли ҳамма нусхала- 
рида Қултой қиёфасидаги Алпомишнинг 
Барчин билан ўлан айтишув ҳолати бор. 
Лекин ўлан айтгунга қадар Алпомиш ўзи- 
ни танитмайди. Аслида эса Алпомишни 
ҳамма таниб туради. Синглиси Қалдир- 
ғоч Алпомишга “Менинг кўзим ўйилмаса 
танидим, Полвон акам миниб кетган чи- 
борди ” дейди. Ўғли Ёдгор “ Қултой 
бўлсанг, бундай ишлар келмас қўлингдан, 
Кашал кетган менинг отам бўлмагин” деса, 
онаси “Довушгинанг Алпомишга ўхшади, 
Қултойман деб, болам, мени алдама” дей- 
ди. Қозон бошида Ёдгорга зулм қилган 
эрининг қилиғини кўриб, жаҳли чиққан 
ошпазнинг хотини унга дашном беради: 
“Элга йўлбарс оралади, баковул, эртан 
сендай шўрлик бундан ўтади”. Едгорнинг 
қўлида илик билан хурсанд юрганини 
кўриб, сабабини билган Барчин Алпомиш 
келганини дарров пайқайди: “Қултой бо- 
бонг сенга илик беролмас, Қултой бўлиб, 
болам, отанг келгандир” .

Ҳатто Алпомишнинг камонини “Қул- 
той” , яъни Алпомиш отганда ҳам сир ош- 
кор бўлмайди. Токи Алпомиш Барчин 
билан ўлан айтишиб, уни енгмагунича у 
Қултой қиёфасида қолаверади. Худци шу 
ҳолат “Алпомиш”нинг барча нусхаларида 
(ўғуз талқинида ҳам), Ҳомернинг “Одес- 
сия” достонида ҳам учрайди. Бегона юрт- 
дан хизматкорининг қиёфасида қайтиб

келган Одиссейни, худди Алпомиш каби, 
отаси ҳам, ўғли ҳам, хотини ҳам таний- 
ди. Аммо Одиссей хотинига ўзлари би- 
ладиган ишора — шеърий айтишув, яъни 
ўланни айтмагунча сир очилмайди. Хо- 
рижлик олимлар бош ида Ҳомернинг 
“О диссия” достони билан “Алпомиш” 
достони ўртасидаги бундай ўхшашлик- 
дан ғоят ҳайратга туш дилар. Лекин 
фольклоршунос А.Лорд Ҳомернинг бах- 
ши ва “Одессия”нинг халқ оғзаки ижо- 
ди намунаси эканини аниқлагач, бу ма- 
салага анча ойдинлик киритилди. Бу тад- 
қиқотчи ўзининг “Бахши” китобида “Или- 
ада” ва "О дессия” достонлари билан 
“ Гилгам иш ” достонид аги  ўхш аш лик 
ҳақида гапирар экан, Ҳомер даврида ва 
ундан олдинроқ ҳам юнонларга осиёлик- 
лар, жумладан, шумерлар кўп таъсир 
кўрсатганини ёзади. Фанда шумерлар- 
нинг туркий қавм экани ҳақидаги фараз- 
лар илгари сурилмоқда. Агар “Алпомиш” , 
“ Гилгамиш” ва “Одессия” достонлари 
қиёсий ўрганилса, бу масалага янада 
аниқлик киритилиши муқаррар.

Алпомишнинг тўйда Қултой, Бамси 
байракнинг эса Даллиўзон қиёфасида 
ўлан айтиши мазкур достонларнинг тари- 
хан бир илдиз — шомонлик тасаввурла- 
рига бориб боғланишидан дарак беради.

Халоскор руҳ қиёфасида тирилган шо- 
мон нафақат жисмоний, балки сеҳрли 
қудратга ҳам эга эканини намойиш эти- 
ши лозим эди. Шу боис қадимда шомон 
ва бахши сўзлари бир хил маънони анг- 
латган. Қўрқут ота ҳақидаги кўплаб аф- 
соналар ҳам шундан гувоҳлик беради.

Эпосдаги мифологик-магик жиҳатлар 
аста-секин сўна бориб, шомон, табиб ва 
бахши вазифалари бир-биридан тобо- 
ра фарқлана борган. Энди бахши шо- 
мондан кўра элнинг донишманди, юрт- 
нинг маслаҳатчиси ва эпик анъаналар 
давомчиси сифатида намоён бўла бош- 
лаган. Биз бахшилар онгида содир бўлган 
бундай эврилишлар моҳиятини чуқур анг- 
ласаккина эпик анъана баъзи жойларда 
тез унутилиб, айрим жойларда ҳозирга 
қадар сақланиб келаётгани сабабини 
тушуниб етамиз. Бу эса эпоснинг, бах- 
шининг ва, қолаверса, этноснинг ижти- 
моий ҳаётда тутган мавқеи ҳамда ўрни 
ҳақида сўзлашни тақозо этади. Зеро иж- 
тимоий ҳаётда уларнинг мавқеи тушиши 
билан эпоснинг ҳам сўниш жараёни бош- 
ланди. Энди пасайишга юз тутган ва шу 
ҳолати билан сирию қадри ортиб бора- 
ётган халқ оғзаки ижодини илмий ўрга- 
ниш усулларига тўхталадиган бўлсак, ал- 
батта, эпик ифода ҳақида сўзлаш жоиз

бўлади. Ёзма адабиёт муайян қонуният- 
ларга таяниб ривож топгани сингари, 
оғзаки ижод ҳам эпик формула деб ата- 
лувчи қоидага асосланади. Ижоднинг 
оғзакилиги ва анъанавийлигини таъмин- 
ловчи бу қонуният эпоснинг асоси ҳисоб- 
ланади. Бахши достон куйлашда ана шун- 
га суянади. Бундай эпик қолип қонуния- 
тини билмасдан туриб эпос моҳиятини 
ҳам билиш мумкин эмас.

Эпик формула ҳақида фикр юритган 
ф ольклоршунос А .Лорд “Халқ оғзаки 
ижоди ижро учун яратилмайди, балки 
ижро этилаётганда яратилади” деган му- 
ҳим хулосага келган. Ҳақиқатан ҳам, бах- 
ши куйлаётган пайтда эпос яна бир бор 
янгиланади, янгича мазмун, янгича оҳанг, 
янгича моҳият касб этади. Муайян тизим 
ва шаклга эга бўлган эпик формула де- 
ганда бирор бир фикрни ифодалаш учун 
шеърий асосда такрорланадиган сўзлар 
тизими назарда тутилади. У худди та- 
надаги суякка ўхшайди. Маълумки, су- 
якнинг тузилиши ҳаммада бир хил. Ле- 
кин эти, оғирлиги, ранги, дунёқараши ва 
руҳиятига кўра, ҳамма бир-биридан фарқ 
қилади. Шунга ўхшаш, бахши эпик фор- 
мулага таяниб, ўз “мен”ини яратади.

Эпик формула қотиб қолган тузилма 
эмас. У муттасил янгиланиб турувчи, 
ўзгарувчан формуладир. Унинг ранг-ба- 
ранглиги эпик мавзуларнинг турли-ту- 
манлигидан келиб чиқади. Умуман, бах- 
ши шунчаки ижрочи эмас: у анъанавий- 
ликка асосланиб, ўз санъатини ярата- 
ётган, ўзида анъанавийлик ва ўзига хос- 
ликни мужассам эта олган том маъно- 
даги ижодкордир. Бир бахши реперту- 
аридаги эпик формулалар бошқа ижод- 
корларда ҳам учраса-да, ижрода у ай- 
нан бир хилда намоён бўлмайди. Боя 
таъкидлаганимиздек, бахшилик санъати 
ижро ва оғзакиликка асосланган. Бу — 
асар ёхуд достоннинг оғзаки ижро эти- 
лиши дегани эмас. Исталган ёзма ада- 
биёт намунасини ҳам оғзаки ижро этиш 
мумкин. Лекин гап фақат ижрода эмас, 
балки эпоснинг оғзаки айтилиш жараё- 
нида юзага келишидадир.

Эпик формулаларнинг юзага келиши 
тил қонунияти билан боғлиқ. Шунга асо- 
сан уларни муайян халқ бахшиларига, 
алоҳида мактаб ёхуд унинг бир неча ва- 
килларига ва индивидуалликка хос бўлган 
учта гуруҳга ажратиш мумкин. Бу эпик 
формулаларда асосан қаҳрамоннинг таъ- 
рифи (“ Мени билсанг, Қўнғирот элнинг 
тўраси...)” ; бирон-бир ҳаракат ёки ҳолат 
(“Хазон бўлиб боғда гуллар сўлгандир...”); 

>, макон ёхуд эпик вақт тавсифи (“Ошиқнинг 
фаҳмидир қоронғи кеча...”) баён этилга-

нини кўрамиз. Бу формулалар ўзига хос 
занжир ҳосил қилиб, шеърий сатрларни 
яхлит достон ҳолига келтиради. Лўнда 
қилиб айтганда, эпик формула бахши хо- 
тирасидаги тайёр қуйма мисралар эмас, 
балки уларнинг ҳар гал янгича мазмун 
ҳамда оҳанг билан жаранглашидир.

Биз бугунги маънавий янгиланишлар 
даврида халқим изнинг маънавиятга, 
санъат ва адабиётга асос бўлган қади- 
мий мифологик тасаввурлари ва оғзаки 
ижодини яхши ўрганишимиз, таҳлил ва 
тадқиқ этишимиз лозим. Чунки мифоло- 
гиянинг ўзига хос фалсафа эканини ту- 
шунмасдан, ундаги рамзларнинг маъно- 
моҳиятини очиб бермасдан туриб на ада- 
биёт, на санъатнинг сирли қонуниятла^ 
рини англаб бўлади. Бинобарин, миллий 
мумтоз адабиётимизни, дунё адабиёти- 
ни тушуниш учун дастлаб ана шу қатлам- 
ни ўрганишимиз зарур. Зеро дунё санъ- 
атида рўй берган ижодий ўзгаришлар 
асосида ана шу фалсафа турадики, Фолк- 
нер, Борхес, Камю, Сартр, Жойс каби 
XX аср адабиётининг забардаст вакилла- 
ри ижоди бунинг исботидир.

Баъзан олимлар ўртасида техникавий 
тараққиёт даврида бахшилик санъати 
сақланиб қоладими, деган масала юза- 
сидан баҳс бўлиб туради. Дарҳақиқат, 
эпик асарларни нашр этиш бошлани- 
ши билан бахшичилик сусайди. Баъзи 
тадқиқотчилар ™рли ижрочилар ёзма 
манбаларни ўқиб, репертуарини бойи- 
таётганини айтади. Бу оғзаки ижро жа- 
раёни сўнишга юз тутганидан далолат- 
дир.

Эътиборли жиҳати шундаки, бизнинг 
бахш иларимиздан юзлаб достонлар 
ёзиб олинган. Янги юз йиллик остона- 
сида уларнинг тўлдирилган нашрлари 
юзага келяпти. Бу нашрлар ва уларга 
дахлдор тадқиқотлар эртанги кун ўз са- 
марасини бериши шубҳасиз.

Халқ оғзаки ижоди бамисоли эртак- 
даги “сим-сим” хазинага ўхшайди. Эҳти- 
мол, янги юз йилликда бахшилик санъ- 
ати сақланиб қолмас, бироқ халқ оғза- 
ки ижодига, шу пайтга қадар яратилган 
унинг нодир намуналарига бўлган эъти- 
бор ҳеч қачон сусаймайди. Бу санъат 
яратган рамзлар, поэтик образлар энди 
ёзма адабиёт намуналарига тобора 
кўпроқ кўчиб ўтади. 1±1у тахлит у ўзининг 
иккинчи умрини яшай бошлайди ва ян- 
гиланиш жараёнини давом эттиради. 
Хуллас, сирли “сим-сим” хазинаси хал-
қимизга сирли эшикларини очаверади. 
Хазинадан оқилона фойдаланиш эса фа- 
қат ўзимизга боғлиқ.

Инсоният ҳар доим такомил — комил- 
ликка интилиб келган.

Зуваласи тупрокдан қорилган одам бо- 
ласи не-не кўргиликларни бошидан ке- 
чирмади дейсиз! Бир замонлар бўлдики, 
у тошни йўниб найза ясади ва у билан 
ҳайвонларни овлади. Яна бир замонлар 
келдики, омоч билан ернинг кўксини тир- 
наб, уруғ сочди. Яна бир замонлар бўлди- 
ки, темирни эритиб яроғ яратди ва уни 
биродарининг бўғзига санчди. Даврлар 
ўтиб, ёзувни кашф этди ва китоб тартиб 
берди. Хуллас, эзгулик ва ёвузлик ҳами- 
ша инсоннинг ҳамроҳи бўлди.

Тарих — башарият босиб ўтган олис ва 
зидциятли йўлда тўпланган тажриба, бой- 
лик, хазина шу қадар улкан ва сеҳрлики, уни 
тушуниш, кўриш ва тасаввур этиш бир 
қарашда ғоятда мушкул. Шу боис, у ҳакда 
гап кетганда, чексиз коинотнинг мўьжаз зар- 
раси кўз олдимизга келади. Чунки инсон 
ақли муайян нарсаларнигина англашга 
қодир, холос. Шу маънода, тарихнинг кичик 
бир қисми — кейинги юз йиллик хусусият- 
лари тўғрисида сўзлаш ҳам анча мушкул 
юмуш. Боз устига, хом сут эмган бир ожиз 
банданинг бу жайдари мулоҳазапари қан- 
чалик ўринли экани ёлғиз тангрига аён. 
Шундай бўлса-да, тарихнинг маълум бир 
даврларида ортда қолган манзилларга бо- 
қиб, тин олиш, сарҳисоб қилиш ва янги ре- 
жалар тузиш фойдадан холи эмас.

Поёнига етган аср халқимиз бошига бе- 
ҳад кўп жабру ситамлар солди. Асрнинг

биринчи чорагида оқпошшо тобелигида 
тинка-мадори қуриган халқ бамисоли жа- 
ладан қочиб дўлга тутилди: даҳрий комму- 
нистлар тазйиқига дуч келди. Коммунизм 
XX асрнинг энг фожиали ва жирканч бало- 
си сифатида тарихда қолди. Инсоният бун- 
дай ёвузликни ҳали кўрмаган эди. Бу давр- 
да ёвузлик эзгулик ниқобини юзига торт- 
ди ва унинг номидан иш кўрди. Доғули ва 
шайтоний қиёфа касб этган ёвузлик салта- 
натининг кирдикорлари ҳақида кўп гапириш » 
мумкин. Гапириш керак ҳам. Зеро инсони- ! 
ят ўтмишининг бу мудҳиш саҳифаси тўла- 
тўкис ўрганилмоғи ҳамда ундан келажак 
учун зарур хулосалар чиқарилмоғи лозим.
Бу, айниқса, биз учун жуда зарур. Чунки 
биз коммунизм балосини ўз бошидан 
ўтказган халқмиз. Унинг қабоҳату кўргилик- 
лари миллатимизга анча қимматга тушди.

Мустабид тузум ўзбек халқини ҳалокат 
сари бошлади. Шукрки, у ўзи қазиган жар- 
га ўзи қулади. Аср ниҳоясида бани башар 
большевизм балосидан халос бўлди. Хал- 
қимиз янги асрга ёруғ юз билан қадам 
қўйди. Шу боис энди афсусу пушаймон- 
ликдан кўра, орзулар ва уларнинг рўёби ; 
ҳақида сўзлаш ўринлирокдир. Илло, халқи- 
мизнинг “бир кам дунё” деган гапи бор. 
Инсоннинг бутун ва баркамол бўлиш уми- 
дида елиб-югуриши шундан. Эҳтимол, орзу 
деб аталган тушунча ҳам ана шу “кам”лик- | 
ни тўлдириш, яъни мукаммалликка эри- 
шиш йўлидаги доимий ҳаракат ифодаси- # * 
дир. Халқимиз нега “Орзуга айб йўқ” дея

нақл қилади? Бу — инсонни ҳаракатга ун- 
даш фалсафаси. Бинобарин, инсонга сув 

. > ёки ҳаво қанчапик зарур бўлса, орзу ҳам 
шунчалик керак, у — зарурат, у — эҳтиёж. 
Чунки амалда инсонликка номуносиб иш- 
ларни кўп кўрган, иштирокчиси бўлган 
одамзод ҳар гал хаёл дарёсига бир шўнғиб, 
яхши ният билан олға интилса, бунинг ни- 
маси ёмон? Аслида инсоннинг мукаррам- 
лиги, музаффарлиги, буюклиги ва қудра- 
ти ҳам шунда-да! У хаёлдан, орзудан куч 
олиб, бунёдкорлик билан машғул бўлади.

Болалик — орзулар оғушидаги олам. 
Болаликдаги орзуларнинг адоғи йўқ. Си- 
расини айтганда, болалик, ҳаёт орзулар 
билан беғубор, сирли ва жозибалидир. 
Эҳгимол, шунинг учун инсон болаликда му- 
каммалроқ бўлиб туюлар. У улғайгани са- 
йин орзулари реаллашиб, ҳаётийлашиб, ос- 
мондан ерга туша бошлайди. Ҳаёт — шаф- 
қатсиз, орзуларни беаёв мажақлайди. У 
фариштадек бокира орзуни бир зумда қар- 
тайган кампирга айлантиради-қўяди. Буни 
биз аксари ҳолларда бу одамга энди ақл 
кирибди, дея изоҳлаймиз. Аслида, ўзингиз 
ўйланг, инсоннинг юксак хаёллардан воз 

' кечиб, ҳаётнинг кундалик талаблари билан 
яшай бошлагани ақллилик белгисими? 
Аммо шу “ақл” билан ҳам нолимайгина яша- 
са-ку, майли эди. Бироқ аксарият одам бир 
кун келиб, барибир, умр суви бекорга окди, 
деб надомат чекади-да! Шундай экан, ақл 
билан хаёл уйғун яшайдиган оқилона, реал 
орзу борми? Бўлса, у нима? Менимча, бу — 
инсонийлик. Яъни орзу ҳам, ақллилик ҳам 
инсонийлик доирасида бўлиши керак. Мен 
инсонийлик хапқимизнинг ҳаёти ва турмуш 
тарзи асосига қурилган деб биламан.

Биргина остонани, ўзбек хонадонининг 
бўсағасини олайлик. Остона бизда азал- 
азалдан муқаддас санапган. Келинчаклар- 
нинг саҳар туриб остона-даҳлизларни су- 
пуриб-сидириб, сув сепиб қўйишлари, 
эшик-дарвозаларнинг тонгдаёқ очиб қўйи- 
лишида гап кўп. Чунки файзу барака, ризқу 
насиба хонадонга остона ҳатлаб кириб ке- 
лади. Оналаримизнинг остонада исириқту- 
татиши ҳам бежиз эмас. Хонадонга қадам 
қўйган куёвбола ё келинчакнинг, ёки энди- 
гина дунёга келган янги меҳмоннинг пойқа-

дами қутлуғ келси- 
ну бало-қазолар- 
дан Ўзи асрасин 
деганидир бу. “Ва- 
тан остонадан 
бошланади” деган 
муборак ҳикмат ҳам 
бекорга айтилма- 
ган.

Ўзбек ҳақида 
ким фикр юритма- 
син, барибир “сод- 
да ” , “ тўпори” ,
“ мард” , “ кўнгли 
очиқ” , “саховатли” 
каби таърифларни тилга олади. Бизнинг 
назаримизда, ўзбекнинг ўзлигини аён эта- 
диган яна бир сифат бор. Бу — орзуманд 
халқ эканининг яна бир даполати. У эртаю 
кеч орзу билан нафас олади. Аммо ҳеч қачон 
бировнинг зиёнига орзу қилмайди. Яъни 
кўнглида кунғирлиги, ниятида шумлиги йўқ. 
Ўзбекнинг буюклиги шунда! У ҳеч қачон фа- 
қат ўзим бўлай демайди.

Олис ва яқин тарихимиз орзулар билан 
чароғон бўлди. Афсуски, соддалигимиз, 
ишонувчанлигимиз боис уларнинг кўпи 
амалга ошмай ҳам келди. Аммо асримиз 
сўнгида Оллоҳнинг қўллаб-қувватлаши, 
миллат раҳнамосининг саъй-ҳаракатлари 
билан буюк орзумиз — Мустақиллигимиз 
амалга ошди.

Бу — энг буюк саодатимиз. Бу — орзу- 
нинг ўлмаслиги, бир кун келиб барибир 
амалга ошажагининг яққол далолати. Мана, 
бугун, ўзингиз ўйланг, ой сайин, йил сайин 
қанчадан-қанча орзуларимиз амалга ошмоқ- 
да. Дафъатан ақл шошади. Чунки ўн-ўн беш 
йил бурун бу нарсаларни тасаввур ҳам 
қилиб бўлмас эди. Бугун санасак, адо 
бўлмайди улар. Бугун дуога кўл очиб, хал- 
қимнинг орзулари янада кўпайишини орзу 
қиламан. Чунки орзу — яшашга иштиёқ бел- 
гиси. Бу гап, эҳтимол, йўқолган қобирға 
ҳақидаги эски бир ривоятни эслатар? Ёки 
жаннатни соғинаётган осий банда тилаги- 
га ўхшаб кетар? Лекин мен ҳар хил ирим- 
ларга ишонмайман. Мен фақат халқимнинг 
бунёдкор иродасига ишонаман, холос.

www.ziyouz.com kutubxonasi



www.ziyouz.com kutubxonasi



www.ziyouz.com kutubxonasi



Вячеслав ПЬЕЦУХ

КИТОБХОН 
КУНДАЛИГИ
Агар сен бекорчихўжалардан бўлсанг, 

яъни биржадаги нарх-наво ёхуд пи- 
вонинг улгуржи баҳоси кўтарилиб-тушиб 
кетиши билан ишинг бўлмаса, унда сенинг 
ақл-заковатинг ташқи таъсирлар хуружидан 
ҳимоясиз бўлади. Мана, масалан, бундай 
одамнинг юрагини сиқиб, миясини зирқи- 
ратадиган ўйлар билан банд қилиб қўйи- 
шига мисол бўлган бирёқлама мулоҳаза- 
лардан бири: “Кимда-ким улуғ одамлар 
билан бақамти яшашдек ноёб бахтга му- 
шарраф бўлган бўлса, биладики, уларнинг 
ҳаммаси телба...” Бу гапни Чезаре Ломб- 
розо айтган.

Буни қаранг-а! Унга қолса, мутафаккир- 
лар, олимлар, рассомлар, умуман, маъна- 
виятнинг атоқли арбоблари, бошқача айт- 
ганда, инсоният маданиятини барпо этган- 
ларнинг барчаси — суриштириб келсангиз, 
шунчаки девона, руҳий хаста одамлар экан- 
да?! Бундайларни шаҳар аҳли ҳам, қишлоқ 
аҳли ҳам “бир қайнови кам” дейди. Шуни 
ҳам айтмоқ керакки, бундан мантиқан яна 
бир хулоса келиб чиқади: соғлом фикрлов- 
чи, ақли расо кимсалар — ана шу шаҳар ва 
қишлоқ меҳнаткашларининг ўзи.

Эҳтимол, аслида ҳам шунақадир. Ахир, 
бизга маълум-ку — кўпгина улуғ одамлар 
шундай хислатлардан азият чекишганки, бу 
хислатлар уларни соғлом деб аташга им- 
кон бермайди. Масалан, улар жонларини 
жабборга бериб меҳнат қилишга интилиш- 
ган. Дейлик, Менделеев ҳатто тушида ҳам 
жадвал тузган. Пётр Чайковский-ку фақат ту- 
шида ижод қилар экан. Лев Толстой тўқсон 
жилддан ортиқроқ дурдона асарлар қолдир- 
ган. Саврасов зағчаларнинг учиб келиши-

Вячеслав ПЬЕЦУХ. XX асрнинг 80-йилларида рус адабиё- 
тига кириб келган таниқли адиб ва публицист. “Марказий 
Ермолаев уруши", “Келажак башорати”, “Алфавит” асарла- 
ри ва бир қанча оташин мақолалар муаллифи.

ни қайта-қайта тасвирлаган. Бундан ташқа- 
ри, улуғ одамлар баъзи бир ақл бовар қил- 
майдиган ишларни ҳам уддалашади. Маса- 
лан, Диоген шаробдан бўшаган хум ичида 
яшаган. Шуниси ҳам борки, Ғарбда бунақа 
қилиқлари билан ажралиб турадиганлар ун- 
чалик кўп бўлмаса, бизда ҳар қадамда уч- 
райди. Сумароков эрта тонгда “отиб олиш” 
учун теварак-атрофдаги қовоқхоналарга 
тунги ичкўйлаги билан чиқиб кетар экан, 
ҳатто елкасидаги ордентасмасини ҳам олиб 
қўймас экан. Чайковский Нью-Йоркда бўлга- 
нида фаррошларнинг намойишини дераза- 
дан кўриб қолиб юраги шунақа така-пука 
бўлибдики, қўрққанидан стол тагига кириб 
кетибди. Лев Толстой ярим умрини ўзини 
ўзи ўлдириш ўйида ўтказган. Саврасов арақ 
билан клюквадан бошқа нарса емас ҳам, ич- 
мас ҳам экан. Менделеев бўш қолг^н фур- 
сатларида чамадон ясар экан. Циолковский 
Калуга шаҳрининг донгдор девонаси ҳисоб- 
ланган — унинг кўзига фаришталар кўриниб 
тураркан. Маяковский эса ўзининг пешона- 
сига капалаклар сувратини чизиб қўяр экан. 
Ана, кўрдингизми — шундоқ бўлгандан ке- 
йин, улуғ одамларни оз-моз девона демай 
бўладими? Баъзан эса росмана жинни ҳам 
деявериш мумкин.

Агар шундоқ бўлса, нега кўп вақтлардан 
бери айни ана шу тоифадаги носоғлом 
одамлар инсоният маданиятини барпо этиб 
келади? Ахир, шундоққина улар билан ша- 
ҳар ва қишлоқзаҳматкашлари ёнма-ён меҳ- 
нат қилиб келишади-ку?! Ахир, маданият 
дурдоналарини бунёд этишга улар ҳақпи 
эмасмиди? Негаки, меҳнаткаш одам ҳар 
ҳолда телба бўлмайди, бир мақсад йўлида 
режа билан иш қилади ва такдири нима 
бўлишини олдиндан билиб туради. Йўқ, 
қаёкда дейсиз, бу соғлом муҳитда ақлни 
шошириб қўядиган ҳеч нарса вужудга кел- 
гани йўқ. Мабодо яратилган бўлса, давра 
қўшиқлари, термалар ва чиройли қутичалар 
ясаш услуби яратилган, холос. Шунда ҳам 
қутичаларни хохломача бўяш услубини Ни- 
жегород губернасининг аҳолиси бир жойга 
жам бўлиб топган эмас. Эҳтимолки, бу ус- 
лубни ҳам халқ ичидан чиққан биронта та- 
нилмаган телба ўйлаб топган бўлса, ажаб 
эмас. Эҳтимолки, унинг ҳам “бир қайнови 
кам” бўлгандир, унинг ҳам кўзига фаришта- 
лар кўриниб тургандир ва у ҳам шаробдан 
бўшаган хум ўрнига бирон ит-питнинг ини-

да яшагандир? Яъни — масалан, сирасини 
айтадиган бўлсак, халқ қўшиқлари шунақа 
қўшиқларки, уларни ким тўқиб чиқаргани- 
ни аниқлаб бўлмайди.

Шунинг учун шахснинг тарихдаги ўрни 
масаласи бир қур қайта кўриб чиқилса чак- 
ки бўлмас эди. Майли, давлат тарихида, 
ҳаракатлар, урушлар ва жамоа ҳаётидаги 
бошқа табиий офатлар вақтида шахснинг 
таъсири иккиламчи бўлиб қолаверсин ёки, 

^илла қурса, бу масала ҳозирча баҳсли 
оўлиб турату|3син, яъни кўҳна бир жумбоқ 
бор-ку — эчкини кушхонага ким олиб ке- 
тяпти — бўйнидан боғланган арқонми ёхуд 
шу арқоннинг учини ушлаб олган етакчининг 
қўлими деган ўша жумбокдай ҳозирча 
ечимсиз турақолсин. Бироқ маданият маса- 
ласига келадиган бўлсак, беихтиёр уни тен- 
таклар барпо этмаганмикан ўзи деган 
ўйларга ҳам борасан гоҳо. Майли, улар баъ- 
зи ҳолларда росмана тентаклар бўлмаса, 
кўп ҳолларда чала тентаклар бўла қолсин. 
Ахир, соғлом фикрлайдиган, арифметика ва 
бошқа ҳисоб-китобга ақли етадиган одам 
“Девона Василий” эҳромини қуриши мум- 
кинмиди? Ҳатто уни маданиятли одамлар 
ҳам “полизчининг алжираши” деб атайди- 
ку?! Ёки бошини одамникига ўхшатиб 
шўрбалиқнинг сувратини чизиб қўяди, бу 
суврат эса юз йилдан кейин ҳам кемага 
ўхшаб тураверади. Ёки қонхўр ва аҳмоқ 
одамнинг шарафига “Қаҳрамонлик симфо- 
нияси” деб аталган доҳиёна асарни яратар- 
миди? Бу ҳар қанча ғалаба бўлмасин, ҳар- 
чанд уринмасин, соғлом фикрловчи одам, 
ҳатто 1анкер” механизмини ҳам ўйлаб то- 
пишга қодир эмас, ҳолбуки, уни, ҳарчанд 
ғалати бўлмасин, драматург Бомарше кашф 
этган. Бу одам эса қўлига илинган нарсани 
ўғрилаш дардига чалинган, улуғлик васва- 
сасига учраган ва бургадан ўлгудай қўрқа- 
диган киши эди. Ўз-ўзидан маълумки, ҳар 
қандай телба ҳам “Ўлик жонлар”ни ёза ол- 
майди ёки реактив ҳаракат тамойилини 
кашф эта олмайди, лекин Гоголь ҳам, Ци- 
олковский ҳам ҳар жиҳатдан рисоладаги 
одам эмас эди.

Шундай қилиб, бизнинг борлиғимизни, 
моҳиятимизни ташкил қиладиган мадани- 
ят, яъни муайян фурсат ўтгандан сўнг за- 
бонли сут эмизувчини инсонга айлантир- 
ган маданият биз тушунган даражада руҳан 
соғлом бўлмаган якка-ёлғиз одамлар фао-

лиятининг ҳосиласи эмасмикан? Бироқ ун- 
дай бўлса, маданият бизнинг бутун борли- 
ғимизни, асл моҳиятимизни ташкил этса, 
унда тўғри, росмана, меъёрий ҳол қайси-ю, 
ғайриросмана, нотўғри, бемеъёр ҳол қай- 
си? Эҳтимол, меъёр дегани — давлатчилик, 
турли ҳаракатлар, урушлар ва одамхўрлик- 
нинг бошқа шаклларидир, балки меъёр де- 
гани — фақат биржадаги нарх-навою пи- 
вонинг улгуржи баҳоси билан қизиқадиган, 
шундан бошқа нарса билан иши йўқ худ- 
бин, калтафаҳм, бачкана одамдир, мадани- 
ят эса шунчаки арзимас бир гап, болалик 
ҳодисаси — гўдакнинг думбасидан пайдо 
бўладиган, вақти-соати билан ўзи сўрилиб, 
йўқ бўлиб кетадиган бир туғма доғдир?.. Ҳар 
ҳолда, нима бўлганда ҳам ғалати-да: соғлом 
фикрлайдиган кўпчилик меҳнат қилмоқ учун 
овқатланса ва овқатланиш учун ишласа-ю, 
бир ҳовуч “бир қайнови ичида”ги одамлар 
нима учундир на экса, на ўрса, лекин кера- 
гидан ортиқ даражада билимлар яратса ва 
бу билимлар қишлоқ ҳамда шаҳар аҳлига 
буткул кераксиз бўлса? Хўш, нега улар буни 
яратишади? Жавоб йўқ. Жавоб тополмаган- 
дан кейин ўйлайсан-да: хўш, нега энди бе- 
поён коинот бағрида сайёралар айланиб 
ётади? Бусиз ҳам коинотнинг ўзи кенгайиб 
бораётган экан-ку? Улар айланадими ёхуд 
коинотнинг аллақайси бир пучмоғида ай- 
ланмайдими — бу на болаларнинг туғили- 
шига, на ғалла ҳосилига таъсир қилади... 
Афтидан, «нега?» дейиш шарт эмас, шунинг 
учун бўлса керакки, Худо уларни яратиб, 
соатга ўхшаб мурватини бураб қўйган, шу- 
нинг учун айланиб ётаверади; яратмаслиги 
эса мумкин эмас эди — ижодга бўлган аза- 
лий қобилияти ёхуд, истасангиз, ижод қил- 
май тура олмаслик иқтидори сабабли^эат- 
ган. Бинобарин, «бир қайнови*кам»ларимиз 
ҳам сайёралар нима учун айланса, шунинг 
учун ижод қилишади — сайёралар айлан- 
май, «бир қайнови камлар» эса ижод қил- 
май туролмайди. Шунинг учун ҳам Ҳегел 
уларни «жаҳон руҳининг ишонган сиймо- 
лари» деб атаган-да! Афтидан, бу қари 
файласуф Яратганнинг ўзи соғлом ақл 
доирасидан ташқарида мавжуд бўлса ке- 
рак ва қай бир даражада нима яратаётга- 
нидан ўзи бехабар бўлган деб тахмин қил- 
ган кўринади.

Ёхуд ҳамма нарса аксинчамикан: меъёр 
деганлари — маданиятни, яъни бизнинг асл

моҳиятимизни яратган ўша бир ҳовуч тел- 
балармикан? Ундай бўлса, санъат зинҳор- 
базинҳор халқники эмас, балки тор доира- 
даги гўзаллик ижодкорлари ва гўзаллик ис- 
теъмолчилариникидир. Бу истеъмолчилар- 
нинг ҳам “бир қайнови” кам бўлади. Ахир, 
қандай қилиб ҳам уларнинг “қайнови” жойи- 
да бўлсин — улар арзийдиган иш билан 
машғул бўлиш ўрнига, кўзойнакларини бу- 
рун учига қўндириб оладилар-да, ўқишга ту- 
шиб кетади.

Хулласи калом, иккидан бири: ё Афло- 
тун ҳақ — идеал давлатда оддий халқни хи- 
жолатга солиб юрмасликлари учун шоир- 
ларнинг ҳаммасини қийратиб ҳайдаш керак, 
ёки Исо Масиҳнинг бизга намоён бўлгани 
беҳуда гап. Негаки, нафақат ижод қилиш 
қобилияти, балки инсонийликнинг ўзи бо- 
риб турган тентакликдир, сабабки, бу инсо- 
нийлик инсоннинг ўзига эмас, ташқарига 
йўналтирилган. Бекорга князь Святослав 
Игоревич насронийликни мазахламаган, 
чунки ақли расо одам назарида «ўз ғани- 
мингни яхши кўр» деган гап, шак-шубҳа 
йўқки, алжирашдан ўзга нарса эмас.

Шунингдек, Исонинг ҳақиқий издошла- 
ри ҳам унча кўп бўлмагани бежиз эмасдир. 
Унинг издошлари қаторига ўша ўзимизнинг 
«бир қайнови кам»ларни қўшсак, яна бил-) 
мадим. Ахир, улар доимо инсониятга ўзла- 
рида бор-йўқ нимаики бўлса, ҳаммасини 
беради-да, бунинг эвазига бири Суқротга 
ўхшаб бир пиёла заҳарга сазовор кўрила- 
ди, бири Моцартга ўхшаб умумий гўрга 
кўмилади, бири Прустга ўхшаб нафасқис- 
ма касалига мубтало бўлади, яна бири Пуш- 
кинга ўхшаб ўққа учади, жуда ёрлақагани 
жодугар хотинга йўлиқади ёхуд бутун умри 
хотини орттирадиган қарзларни узишга 
сарф бўлади. Бу қонуният шу қадар барқа- 
рорки, баъзан кўнглингда гумон туғилади 
— ижодий жараёнга бирон бир тескари куч 
аралашмасмикан, бирон бир ёвуз ниятли 
махлуқ панада туриб, дақиқа сайин «ҳов 
оғайни, йиғиштир ижодингни» деб қулоғин-1 
гга қуймаётганмикан?

\ / о :
А ^ к

озирги кунларда одамлар деярли 
қимай қўйган. Ўқиса ҳам чала-чулпа 

газета"ўқийди, холос. Ҳолбуки, айни газе- 
таларни ўқимаса ҳам бўлади. Хўш, газета 
нима дегани? Ўқисанг қизиқ нарсага ўхшай^ 
ди-ю, лекин ҳақиқий адабиётга қиёсласанг,

маргарин билан сариёғни ёхуд фигурали 
учиш билан балетни қиёслагандай бўласан. 
Бундай қарасанг, газетани ёзиш-чизиш 
қўлидан келадиган, тегишли маълумоти 
бор, саводли, адабий тарзда фикрлашни 
уддалайдигандай кўринган одамлар чиқара- 
ди. Қўйингчи, умуман, газетачилик ҳунар 
эмас, балки такдир...

Чинакам китоб ўқишга келсак, бу энди 
бутунлай бошқа гап. Айниқса, қўлингда Сти- 
венсон, Дефо, Гоголь, Чехов асарлари 
бўлса, бу машғулот ҳар қандай шароитда 
ҳам — саноатлаштириш кезларида ҳам, туш- 
лик вақтида ҳам, қимматбаҳо қоғозларнинг 
нархи тушиб кетганида ҳам, уйқуга ётиш ол- 
дидан ҳам, саросималик йилларида ҳам ва 
ҳатто оч қоринга ҳам ҳамиша лаззат бахш 
этадиган машғулотдир. Хўш, ҳақиқий қиро- 
атхонлик нима? Бу — инсондаги инсоний- 
ликка нозик бир тарзда ҳамоҳанг бўлган 
биздаги кўз илғамас силжишларга ҳами- 
ша нафис жавоб берувчи алланечук бир 
нарсадир. Кўз илғамас силжишлар эса биз- 
ни капалаклардан ва филлардан ажратиб 
туради. Бошқача айтганда, қироатхонлик 
шоду хуррамлик бахш этади. Бу — иккин- 
чидан. Биринчидан эса, қироатхонлик ило- 
ҳий ибтидога дахлдор бўлмокдир, чунки 
биз ўқишга берилган чоғимизда яратамиз, 
ижодкорга айланамиз. Ниҳоят, қироатхон- 
лик шунинг учун бизга ижобий таъсир 
кўрсатадики, худди ўзимизга ўхшаган икки 
қулоғи, икки оёғи бор одам нақадар ёр- 
қин ва юксак чўққиларга кўтарилиши мум- 
кин эканини кўриб, роса ҳавас ва ҳасад 
қиламиз. Бир қарасанг, сўзлари ҳам ўшан- 
дай — қайнонамизга ёзадиган мактублари- 
миздан фарқи йўқ, аммо ҳаммаси бирла- 
шиб бутунлай бошқача чиқади, шундай 
бошқачаки, гўё уларни ўқиб бирор азиз- 
авлиё билан ҳамсуҳбат бўлгандай ҳис қила- 
сан ўзингни — гўё сен Уст-Ўрда шаҳрида 
таваллуд топгансану бу азиз-авлиё сенга 
контрадмираллик унвонини бахш этган...

Тўғри, масаланинг бошқа томони ҳам 
бор. Қироатхонлик — яна кишини толиқти- 
рувчи ақлий меҳнат ҳамдир, чунки мунта- 
зам равишда кишини хафа қиладиган тур- 
ли-туман мулоҳазаларга дуч келаверасан. 
Улар фикрингни қўзғаб, сенга шу қадар ази- 
ят етказадики, ҳатто, бирда бўлмаса, бир- 

. да «ундан кўра, ўқимай қўя қолганим яхши- 
миди?» деган ўйга борасан... Мана, марҳа-

мат, Виссарион Григорьевич Белинскийда 
кишини сергаклантирувчи бундай сўзлар- 
ни учратамиз: «Шошмай туринглар, ҳали 
бизда ҳам чўян йўллар қурилар, ҳаво почта- 
лари пайдо бўлар, ҳали бизда ҳам фабри- 
калар ва мануфактуралар камолотга эри- 
шар, халқ бойликлари кўпаяр, лекин диний 
туйғу кучаярмикан, мана, масала қаерда! Ду- 
радгор бўламиз, чилангар бўламиз, фабри- 
качи бўламиз, лекин одам бўлармиканмиз 
— мана, масала нимада!»

Дарҳақиқат, бу жуда зўр масала, масала 
бўлганда ҳам жуда кенг, ижобий жавобни 
тақозо қилмайдиган масала, эҳтимолки, 
унинг бутунлай жавоби ҳам йўкдир. Ахир, 
мана, бир ярим асрдирки, бизда темир 
йўллар ва ҳаво йўллари мавжуд, аммо биз 
ҳалигача билмаймиз: ташқи шаклларнинг 
ривожи инсон маънавиятига тузукроқ таъ- 
сир кўрсатадими ёхуд маънавият ўзи мус- 
тақил ривожланадими, агар мустақил ри- 
вожланса, қайси йўналишда ривожпанади 
ва умуман, ривожланадими-йўқми? Эҳти- 
молки, инсондаги инсонийлик ўзгармас 
нарсадир, негаки, Паскаль кибернетикага 
асос солгандан бери ўтган бир аср нари- 
берисида ҳам готик шаҳарларда жодугар- 
ларни гулханда ёқишда давом этдилар, не- 
гаки, бугунги кунда одамзод саноқли да- 
қиқаларда курраи замин атрофидан учиб ўта 
олади-ю, лекин аввалгидек саноқли дақи- 
қаларда костюмингизнинг чўнтакларини 
қоқлаб, шипшийдам ҳам қилиб кетади.

Лекин Инжилда айтилган подшо Ирод 
вақтида гўдакларни калтаклагандан буён 
Гаагадаги халқаро Трибунал вақтигача ин- 
соният ҳар ҳолда муайян йўлни босиб ўтди. 
Ҳар қалай, ҳозирги кунларда готик шаҳар- 
ларда жодугарларни ёқмай қўйишган, бир 
замонлар ёғочдан қурилган шаҳарларда ҳам 
куфрона гаплари учун тилларни кесишни 
бас қилишган...

Бошқа гапки, бу ютуқлар илмий-техник 
тараққиёт муваффақиятлари билан таққос- 
лаб бўлмас даражада кичикдир. Бошқа гап- 
ки, инсоният сопол чироқлардан қора мой- 
да ишлайдиган электрстанцияларгача жуда 
катта масофани босиб ўтди-ю, лекин Со- 
фоклдан миниатюралар театригача босиб 
ўтган масофаси унчалмк катта эмас. Яъни, 
инсоният вақт ўтиши билан ёмонроқ бўлиб 
қолмагандай кўринади, лекин у яхшироқҳам 
бўлиб қолгани йўқ-да! Масаланинг энг та-

www.ziyouz.com kutubxonasi



Ю 1о Ь хо п  кипс^аН^

ажжубланадиган ва энг қоронғи жойи ҳам 
шунда!

Аммо бу масала унчалик ажабланарли 
ва унчалик қоронғи кўринмаслиги ҳам мум- 
кин — бунинг учун бир идеалистик тахминга 
кўниш керак бўлади. Бу тахминга кўнилса, 
жон бор деб тан олиш керак бўлади. Ҳа, бош 
мия бор, у ўз-ўзича яшайди, жон ҳам бор, у 
ҳам ўз-ўзича яшайди, агар маънавият бир 
нарса бўлса, фикрий нарса бошқа нарса- 
дир, агар ҳаётнинг ташқи шакплари камо- 
лот йўлидаги ҳаракатнинг айнан ўзи бўлса, 
инсоний нарса сокинликнинг айнан ўзидир. 
Агар шундай деб тахмин қилсак, нима учун 
илмий-техник тараққиёт билан гўзаллик ту- 
шунчаси ўзаро тескари муносибликда 
бўлмаганда ҳам бир-бири билан аллақан- 
дай ғалати боғлиқликда экани, бу ғалати 
боғлиқпик худди ўлим билан автомобиль 
қурилиши ёхуд инквизиция билан Паскаль 
ўртасидаги алоқаларга ўхшаб кетиши озми- 
кўпми равшан бўлиб қолади. Айтаман деса, 
гап кўп — оламда қанақа ажойиботлар 
бўлмайди дейсиз! Готик шаҳарларда, ма- 
салан, бирор одам деразанинг олдига ма- 
шинасини нотўғри қантариб қўйгудай бўлса, 
ҳар бир кампир дарҳол полицияга қўнғироқ 
қилади ва шу билан ўзининг фуқаролик бур- 
чини адо этади. Бундай ўлкаларда ташқи 
шакллар худди янги ювилган ойнадек яр- 
қираб туради.

Йўл-йўлакай айтиб ўтсак, бу кузатишдан 
биттахулоса келиб чиқади: ижтимоий-иқти- 
содий идеалга яқинлашгани сари инсон де- 
ганлари соддароқ, жўнроқ, бачканароқ бўла 
боради. Гап фақат бурч туйғуси ҳакалак отиб 
кетган кампирлардагина эмас, гап шундаки, 
кўчалари совунлаб ювиладиган фаровон го- 
тик шаҳарларда университет таҳсилини ол- 
ган кимса бемалол арзимаган пулни деб би- 
ровни бўғиб қўйиши, керак бўлса, ўзи ҳам 
жонини бериши мумкин. Жуда ғаройиб 
бошқотирма эмасми бу? Бир томон қутбда 
мустаҳкам фуқаролик ҳуқуқлари барқарор 
бўлса, ҳар томонда кишининг ҳавасини кел- 
тирадиган фаровонлик бўлса-ю, иккинчи 
қутбда инсон маънавий махлуқ сифатида 
чириб-ириб бораётганини намойиш этса! 
Ёки аксинча: агар бир томон қутбда ваҳши- 
ёна цензура ҳукм юритса, кетма-кет қурғоқ- 
чилик бўлиб турса, ялпи ўғрилик бўлса, ик- 
кинчи томондаги қутбда эса нозик ҳаётий 
манфаатлар ҳукмронлик қилса! Энг муҳими

шундаки, бир нарсани тушуниб бўлмайди: 
нима учун бизнинг инсон сифатидаги таъ- 
риф-тавсифимиз шунақаки, пешонамизга 
сих ҳам куймайдиган, кабоб ҳам куймайди- 
ган тарзда яшаш ёзилмаган — албатта, бир 
қутбда кишининг ҳавасини қўзғайдиган фа- 
ровонлигу иккинчи қутбда нозик ҳаётий ман- 
фаатлар? Самонинг олдида бизнинг нима 
гуноҳимиз борки, инсон зоти қанақа дар- 
ди-бедавога чалинганки, нима учун бизнинг 
орамизда яхшиликка яхшилик ворис 
бўлмайди, ёвузликка эса ёвузлик? Нима учун 
ҳамма нарсани ҳал қилиб берувчи ҳақиқат 
муқаррар тарзда ириб-чириб, бирор муас- 
сасага айланиб кетади, бировларнинг шах- 
сий майллари бошқаларнинг ризқи рўзи- 
ни таъминлайди? Нима учун Парвардигор 
аёлни яратар экан, унинг бола туғмоғи учун 
энг майда шароитларни ҳам, ҳатто бачадо- 
ну тухум йўлини ҳам муҳайё этиб қўйган? 
Тарихий йўлнинг мақсади нечоғлиқ тушу- 
нарсиз бўлса, буни ҳам шунчалик англаб 
бўлмайди.

Дарҳақиқат, нима учун зарур бўлди бу 
йўл? Илмий-техник тараққиётни ва бу та- 
раққиётнинг оқибати сифатида майдонга 
келадиган ҳар хил фаровонликпарни бош- 
га урамизмики, агар инсоннинг инсонийли- 
ги аста-секин сўниб боришга маҳкум бўлса, ) 
агар соғлом иқтисодиёт билан санъатнинг 
камситилиши бир-бирига боғлиқ бўлса, де- 
мократик эркинликлар журналларнинг ада- 
дига боғлиқбўлса?! Гап йўқ— парижпикаёл- 
лар дор теварагида ортиқ рақси само қил- 

I май қўйишган, лекин бунинг ўрнига энди- 
ликда энг кўп ўқиладиган китоб телефон ки- 
тоби бўлиб қолди, энг гўзал мусиқани эса 
этакларнинг шарпасию машина сигналлари- 
нинг шовқинидан эшитасиз. Ахир, олдинга 
нигоҳ ташласанг, турган-битгани алланечук 
хунук нарсалар қорайиб кўринади, холос, у 
томондан худди қишлоқ гўристонидан эса- 
дигандек баданларни жунжиктирадиган со- 
вуқ шабаданинг эпкини келмокда. Гоголь- 
нинг гапи эсга тушади: «Ватандошлар, даҳ- 
шат-ку!» Аста айтасизми! Даҳшат бўлганда 
ҳам чакана даҳшат эмас...

Бирдан бир илинж, эҳтимол, шунда 
бўлсаки, инсоният ҳали балоғат ёшига кир- 
ганича йўқ ва унинг яхши кунлари ҳали 
олдинда бўлиши мумкин. Агар инсоннинг 
ҳаёти билан инсоният тарихи ўртасида1 
муайян муносабат мавжуд бўлса, улар ҳоди-

са билан шу ҳодисанинг модели ўртасида 
бўладиган каби нисбатга эга бўлса, агар 
инсониятнинг гўдаклиги ибтидоий даврга,

’ болалиги антик даврга, ўсмирлиги ўрта 
асрларга ва ҳоказоларга тўғри келса, ҳали 
олдинда ёруг кунлар ҳам борлигидан умид 
қилиш мумкин. Аниқроқ айтганда, балогат 
даври келиши мумкин — унда беҳуда эҳти- 
рослар ғойиб бўлади, юраклар юмшайди, 
фикр ҳаракати қадимий қадриятларда 
тўхтайди: энг олий манфаат оила манфаа- 
ти бўлиб қолади, мутлақ мақсад — сало- 
матлик, сўнган ҳақиқат — сокинлик бўлиб 
қолади. Агар ҳодиса билан унинг модели 
ўртасидаги нисбат айнан шунақа бўлса, унда 
аён бўладики, инсон зотининг ривожланиши 
илмий-техник тафаккурнинг ҳаракатига боғ- 
лиқ эмас, мешчанлик эса умргузаронлик усу- 
ли сифатида яшашга ҳақли, қонуний, ҳатто 
яшамоғи керак ҳам. Мешчанликсиз инсони- ( 
ятнинг иши юришмайди.

Бироқ шундоқ бўлса, янада мудҳишроқ 
бир ҳол юзага келади, чунки биз ҳаммамиз 
балоғат давридан кейин қанақа давр кели- 
шини ва умуман, охири нима билан туга- 
шини жуда яхши биламиз. Сўнггисидан ав- 
валги босқич изланувчан фикр эгаларини 
қаттиқ изтиробга солади, сўнгги босқични 
тилга олишга-ку хоҳишнинг ўзи йўқ. Яъни, 
эҳтимолки, “яхши оламлар ичида энг ях- 
шиси бўлмиш бу дунёда нимаики содир 
бўлса, яхшиликка бўлар, одамлар китоб 
ўқимаётган бўлса, майли, худо хайрлари- 
ни берсин, эҳтимол, ўқимай қўя қолганла- 
ри ҳам тузукдир”.

Маълум бўладики, агар қўлингга бирор 
бир алмисокдан қолган ўта расмий қоғоз ту- 
шиб қолсаю ҳатто шуни ўқисанг ҳам ақлинг 
озиқланиши мумкин экан. Аслида-ку бунақа 
қоғозни фақат мажбурият юзасидан, мао- 
шига яраша тарзда ўқийсан — у тарашадек 
қотиб қолган тилда ёзилган, аскар болалар- 
нинг латифаси сингари бемаъни бўлади! 
Айтайлик, масалан, император Николай 
Павлович даври даврон сурган пайтларга 
доир бир қоғозни ўқияпсиз. Бу Ички иш- 
лар вазирлигининг йўриқномаси: «Рус дво- 
рянларининг соқол қўйиб юриши Давлат- 
паноҳга мақбул эмас, чунки сўнгги пайтлар- 
да ҳамма губернаторлардан келиб турган ха- 
барларга қараганда, соқоллар сони жуда 
кўпайиб кетибди. Ғарбда соқол — маълум 
йўсинда фикрлашнинг белгиси, даракчиси,

бизда бу гап йўқ, бироқ Давлатпаноҳ ҳисоб- 
лайдики, соқол дворянга сайлаб қўйилган 
амалида хизмат қилишига халақит беради».

Буни ўқир экансан, хаёлингга даставвал 
бир фикр келади: қизиқ, соқол қай йўсинда 
зиммадаги мажбуриятларни бажаришга ха- 
лақит бераркан? Айтайлик, уезд дворянла- 
рининг раҳнамоси ўз вазифаларини адо 
этаётганида соқоли ерда судралиб оёқла- 
рини чалиштириб юборармикан? Ахир, бу- 
нинг учун соқол Пушкиннинг Черноморини- 
кидай бир неча қулоч бўлмоғи керак-ку! 
Бироқ бу бемаъни қоғозни ўқишдан ола- 
диган энг асосий, энг салмоқли мулоҳазанг 
бундай: агар ана шу кишининг ғазабини 
қўзийдиган йўриқномани ҳеч тап тортмай 
рус зодагонлари қўлига етказиш мумкин 
бўлган бўлса, бу зодагонларнинг ўзини ҳам 

^роса худо урган экан-да... Ахир, Рюрик, Ге- 
димин ва чингизхонларнинг шавкатли ав- 
лод-аждодлари қўрқа-писа, юракларини 
ҳовучлаб, овозларини кўтармай бўлса-да, 
бунга жавоб беришган эмас: қандай кунлар- 
га қолдик, аллақандай зоти паст романов- 
лар ҳаддидан ошиб кетди-ку, улар миллат- 
нинг гулларини топташдан ҳам ҳайиқишма- 
япти; немисдан тарқаган бу худобехабарлар 
юз минг кишилик рус дворянларига соқол 
қўйиш ё қўймаслик масаласида буйруқ бе- 
риш даражасига етиб борибди, дея ранжиш- 
майди. Сенат майдонига ҳам ҳеч ким чиқ- 
қани йўқ, норозилик билдириш маъносида 
биронта хуфя жамият ҳам тузилгани йўқ, 
ҳатто бирон одамнинг хафа бўлгани тўғри- 
сида ҳам ҳеч гап тарқалмади.

Бир томондан, бунақа ялтоқиликни ту- 
шунса бўлади: маънисиз бир намойиш учун 
бизда қирқ жонгача дворян нимталаб таш- 
ланган, бошлари кесилган, хусусий бир мак- 
тубни овоз чиқариб ўқигани учун Россия- 
да осонгина отилиб кетиш мумкин, ортиқ- 
чароқ даражада қуюшқондан чиқиб фикр- 
лайдиган публицистларни “давлат жинни- 
лари” деб эълон қилишарди. Шундоқ 
бўлгандан кейин, ўйлашиб хафа бўласан, 
ўйлашиб ранжийсан, албатта. Бунинг усти- 
га бизнинг ҳукмдорларимиз бир оз бета- 
йинроқ: гоҳ қарасанг, давлатпаноҳ «Жинни 
деб ҳисоблашда давом этилсин ва жинни 
бўлгани важидан унинг устидан тиббий-по- 
лиция назорати ўрнатилсин» деб фармойиш 
беради, гоҳ қарасанг, ўн йиллар ўтгач, тақ- 
дир унга бир кулиб боқадию подшо янги

фармон чиқаради: «Бошқа ҳеч нарса ёзиш- 
га журъат қилмаслик шарти билан тиббий- 
полиция назоратидан озод этилсин».

Бироқ, бошқа томондан қараганда, рус 
дворяни жуда мард одам бўлган: бирорта 
одам қинғир қараб қўйса ёки Ҳегелнинг би- 
рор асаридаги бирон аҳамиятсиз ибора ус- 
тида тортишув туғилиб қолса, шунинг юза- 
сидан олти қадам масофадан туриб оти- 
шишган, қиморда ютқазиб шип шийдам 
бўлгач, орқа-олдига қарамай, тўғри ғаним- 
нинг найзасига кўкрагини рўпара қилган. 
Рюрик, Гедимин ва чингизхонларнинг шав- 
катли аждодлари ор-номус масалаларида 
ҳам ғоятда андишали бўлишган, лекин под- 
шодан хафа бўлиш улар учун имконият че- 
гараларидан ташқарига парвоз қилиш би- 
лан баробар эди.

Агар Францияда соқол масаласидаги 
йўриқнома албатта навбатдаги француз ин- 
қилобини вужудга келтирса, истасанг-иста- 
масанг, шундай хулосага келасанки, унга 
кўра, рус қонида уни қадимги мисрликлар- 
га ёхуд У давлатининг аҳолисига яқинлаш- 
тирадиган алланима бор. Мисрликлар би- 
лан У давлатининг раияти ҳам ҳокимиятдан 
табиий офатларнинг энг даҳшатлисидан 
қўрққандек қўрққан. Айтайлик, подшони 
ўлдириш бўлса, ўлдиришган — «тарихда ми- 
соллар жуда кўп бунга», лекин зилзиладан 
ёки селдан хафа бўлиб бўлмаганидек ун- 
дан хафа бўлиб бўлмайди. Бунақалигининг 
сабаби шу бўлса керакки, У давлатида ҳам, 
Россия империясида ҳам ҳокимият чексиз 
илоҳий қудратга эга бир нарса деб қарал- 
ган, табаанинг шахси эса жисмонан ҳеч нар- 
садек кўрилган. Ўз навбатида, бу руҳий-та- 
рихий ҳодиса дунёни ҳис қилишимизда 
шундай бир барқарор нарсани туғдирган- 
ки, у бизни ҳозирга қадар ҳар бир рўпара 
келган кампирга “она” деб мурожаат қилиш- 
га мажбур этади. Ана шундан Николай I 
бўладими, Владимир II бўладими, ҳар бир 
“миллат отаси” одамлар тасаввурида тил 
теккизиб бўлмайдиган обрў-эътиборга эга, 
қарама-қарши қутбда — болаларча қарам- 
лик туйғуси, ўзини ҳимоясиз, ночор ҳис 
қилиш ҳукмрон. Бу эса итоат қилиш ва унинг 
қаршисида зир титраш эҳтиёжини салкам 
унинг туйғу хислатига айлантиради. Мабо- 
до биз норозилик билдириб қолганимизда 
ҳам, буни худди жиноят қилаётгандек тит- 
раб-қақшаб, дарғазаб бўлиб ёки, аксинча,

қурбонликка олиб кетилаётган қўйдай, ими- 
жимида қиламиз. Бизда ҳатто намойишчи- 
ларга қарши бронетанк қўшинлари ғайри- 
расмий тарзда қўлланганига норозилик бил- 
дириш учун кўповлашиб Қизил Майдонга 
чиқилганда ҳам буни ими-жимида қилган- 
дек бўламиз. Лекин шуниси ҳам борки, Рос- 
сияда ҳокимият тарихан ўта даражада сур- 
бет ва қаҳри қаттиқ, шафқатсиз бўлиб шакл- 
ланди. Агар Францияда ҳам шунақа бўлга- 
нида эди, ўз вақтида иштонини кўрсатма- 
гани учун Декартни Гашти оролига бадар- 
ға қилганларида эди, худо билсин, оддий 
француз ўзини қандай тутган бўларди?

Бизнинг фуқаровий нуқсонларимиз қан- 
чалик теран тус олгани, албатта, бошқа ма- 
сала. Яъни биз шу даражада мустақил фикр- 
ламайдиган, шу даражада балоғатга етма- 
ган одамлармизки, асосан, ташқи таъсир- 
ларга берилиб яшаймиз. Мода бобида 
французлардан андоза оламиз, музикани 
итальянлардан ўзлаштирамиз, фикрларимиз 
немисларники, Голштин-Готторпскийлар су- 
лоласи ҳамда ҳатто Рюрик, Гедимин ва Чин- 
гизхоннинг шавкатли аждодлари ҳам икки 
юз йил мобайнида бегона тилда гапириб ке- 
лишди, буни мажбурий таомилга айланти- 
ришди. Кези келганда тил тўғрисида ҳам га- 
пириб ўтай: ҳозир қайси бир матнни ол- • 
манг, топонимика бошдан-оёқ фин-угорча, 
отл^рнинг ярми туркийча, сифатлар кўпроқ 
роман-герман илдизларига бориб тақала- 
ди, беибо сўзлар мўғуллардан олинган; соф 
русча сўз ёхуд ибораларни қидирсанг, унда- 
бунда битта-яримта «ась»га ўхшаган ундал- 
мани учратиб қоласан. Шунинг учун ҳам 
сўнгги вақтларга қадар биз ажнабийлар 
қошида қўл қовуштириб, уларни олий мав- 
жудотлар ўрнида кўриб, ўзимизга ўхшаган 
дунёдан ўтиб кетадиганми ёхуд мангу яшай- 
диган махлуқлар эканини ажратолмай юр- 
ган эканмиз, бунинг ҳеч қанақа ажабланар- 
ли жойи йўқ...

Фараз қилайликки, биз савдо-сотиқ иш- 
ларидан узоқроқ халқмиз, майли, ҳечқиси 
йўқ. Айтайлик, дўқ-пўписаларга ҳам йўқроқ- 
миз — буни ҳам фазилатларимиз қаторига 
қўшса бўлади. Бизнинг бахтсизлигимиз шун- 
даки, кучга тенг келадиган ожизлик билан 
тўқнашганимизда кучимиз ожизликка айла- 
ниб қолади. Масалан, айтайлик, биз инсо- 
ний мулоқотнинг жуда нозик бир мадания- ? 
тини вужудга келтирдик. Бу маданият ҳаё-

сизлик, бачканалик қаршисида, пулнинг 
тазйиқи қаршисида ҳимоясиз. Шунинг учун 
ҳам рус одами соқол ҳақидаги йўриқнома- 
лар бошига ёғилса, ўзини йўқотиб қўяди ва 
дами ичига тушиб кетади. Баайни руҳан 
соғлом одам каллакесарга рўпара келиб 
қолгандек. Бу каллакесар уни талаши, даб- 
дала қилиши, ҳатто йўқ қилиб юбориши 
мумкин, лекин фақат таҳқирлаб, масхара- 
ламаса, бас.

Бизнинг замонимизда ёзувчи бўлиш 
анча ноқулай бўлиб қолди, яъни ун- 

чалик ноқулай ҳам эмасдир-у, лекин ўзинг- 
ни нима билан машғул экани маълум 
бўлмаган шаҳар девонаси деб ҳис қиласан 
киши. Ҳақиқатан ҳам-да! Одамлар ер ҳай- 
дайди, экин экади, бир-бири билан судпа- 
шади, қурилиш қилади,ўғрилайди, сайлов- 
да иштирок этади, ҳаводан кўпдан-кўп пул 
ясайди, сен бўлсангҳамон аввалгидек ўзинг- 
никидан қолмайсан: «Қуёш чикди, қушлар 
сайради. Иванов кўзини очиб, пешонаси- 
ни тириштирди». Йўқ. Чиндан ҳам ёзувчи- 
лик қилишга одам хижолат чекади, айниқ- ; 
са, миллион ватандошинг олдида ёлғиз 
ўзинг бедаво ва енгилтак эканингни ўйла- 
санг, эзилиб кетасан.

Аммо яқин-яқинларда ҳам Россияда 
ёзувчи одам маҳалла миршаби — участ- 
ковойдан кейин иккинчи одам ҳисобланар- 
ди, унга худди илмий коммунизмнинг ота- 
ларига қуллуқ қилгандек таъзим қилишар 
ва хосиятли тушни ардоқлагандек уни ҳам 
ардоқлашарди. Лекин энг муҳими, унинг 
шаддод қалами остидан нимаики чиқса, 
ҳаммасини одамлар ютоқиб ўқирди. Ўша 
муборак замонларда депутатликка сайла- 
ниш ва ҳаводан пул ясаш қийин бўлгани 
бежизмиди дейсиз. Ҳолбуки, ер ҳайдаш ва 
ўғрилик қилиш эркин бўлган, булар оддий 
ҳодисалар ҳисобланган. Айтганча, ўша му- 
борак замонларда ҳам бадиий сўзнинг за- 
рурлигига шубҳа билан қараган ҳар хил 
қаланғи-қасанғилар учраб турган ва улар 
бизнинг муқаддас касбу коримизга гумон- 
сираб қарашган. Ва ҳатто бундан-да аввал 
ёзувчи авлиё Иоанндан кейин иккинчи 
ўринда бўлган кезларда баъзи бировлар 
уни эски этикчалик ҳам кўришган эмас. 
Мана, Александр Иванович Герцен ўзи би- 
яан итальян инқилобчиси ўртасида бўлиб 
ўтган бир мунозарани эслайди. Бу одам ин-

сон ҳаётида бадииятнинг аҳамиятини бут- 
кул инкор этган экан ва буларнинг бари 
ортиқча, беҳуда эрмак, шунчаки шўхлик 
эканига астойдил ишонар экан. Герцен 
унга, жумладан, шундай деб жавоб бера- 
ди: «...ҳаётнинг бош оҳанги бошдан-оёқ бе- 
ҳудаликлардан иборат. Рафаэль беҳуда, лу- 
зумсиз сувратлар чизган, Микеланжело тош 
қўғирчоқлар ясаш билан машғул бўлган, 
Данте бўлса, бирон жиддий иш билан шу- 
ғулланиш ўрнига шеърлар ёзган. Фақат шу- 
ниси борки, ана шу «беҳудаликлар» бўлма- 
са, инсон ҳаёти ҳаёт эмас, муайян вақт мо- 
байнида лип этиб ўтиб кетадиган бир нарса 
бўлиб қоларди». Олтин сўзлар! Яъни ҳамма 
нарсани ҳал қилиб берувчи бебаҳо сўзлар! 
Гапнинг индаллосини айтганда, инсон де- 
ганинингўзи нимадан бошланади: эҳтимол- 
ки, биринчи меҳнат қуролидан эмас, оғзи- 
дан чиққан биринчи сўздан эмас, балки 
қулоғига таққан биринчи исирға ёки кўл 
қамишидан ясалган биринчи найдан бош- 
лангандир. Агар бирор махлуққа най билан 
исирға чиндан ҳам керак бўлмаса, фақат 
меҳнаткаш асаларигаю меҳнаткаш қундузга 
керак эмас. Асалари билан қундуз ҳам ин- 
сон билан баробар яратиш иқтидорига эга, 
ўз жинсига хос муносабатларни билади, 
ижтимоий жиҳатдан аниқ-тиниқ уюшган ва, 
умуман, одамлардан шу билан фарқ қилса 
керакки, одамга най керак, асаларига эса 
керак эмас, одам қулоғига исирға тақади, 
қундуз эса тақмайди. ^ ^

Бошқа ўзига хос фарқлар унчалик кўзга 
ташланмайди, негаки, ҳатто қушлар ҳам меҳ- 
нат қуролидан фойдаланади ва мавҳум та- 
факкур маймунларнинг баъзи бир турлари- 
га ҳам хосдир.

Шундай қилиб, баъзи бир «беҳудалик- 
лар» нима учундир инсонга зарурга ўхшай- 
ди ва айни шу «беҳудаликлар» инсонни 
дунёнинг бошқа махлуқларидан ажратиб ту- 
радиганга ўхшайди. Бинобарин, инсонийлик 
сири худди ана шу «нима учундир»нинг бағ- 
рига сингиб кетган кўринади. Сирасини 
айтганда, инсонийликнинг сирини очмоқ 
учун «Нима учун?» деган масалани ҳал қил- 
моқ керак.

Балки шунингучундирки, меҳнаткаш аса- 
ларининг назарида одамнинг ўзи беҳуда- 
ликдир. Модомики, унинг манфаатлари 
яшаб қолиш ва зотини давом эттириш та- 
мойили чегараларидан анча ташқарига чи-

қар экан, модомики, исирға билан найни 
еб бўлмас экан, бинобарин, аравага бешин- 
чи ғилдирак нечоғлиқ ёт бўлса, у ҳам орга- 
ник ҳаётга шунчалик бегонадир. Ҳамма гап 
айни шундаки, инсон фақат расмангина 
тўғридан-тўғри сут эмизувчига бориб тақа- 
лади, моҳиятан қараганда эса у —жаҳон ай- 
вонининг устига қурилган алланечук шоиро- 
на устқурилма, табиатнинг завқ-шавқидан 
бунёд бўлган нурафшон мавжудот. Табиат 
эса ҳали ҳам кучининг тўлиб-тошгани са- 
бабидан ўзини ўзи танишга беҳуда уриниб 
ётибди. Хўш, у нечук ўз-ўзини танисин? У, 
жумладан, буни инсоннинг ақл-заковати ёр- 
дамида амалга оширади. Ақл-заковат эса, 
табиатни билишга ҳаракат қилар экан, ўзи- 
ни исирға ва найга созлаб кўради, тусмол 
ва тахминлар тарзида ҳар хил мифларни 
тўқийди, ҳеч кимга кераги йўқсувратлар чи- 
зади, тош қўғирчоқлар йўнади ва бировнинг 
қорнини тўйғазмайдиган шеърлар ёзади. 
Шуниси борки, инсон ўзини жаҳон айвони 
устига қурилган шоирона устқурма деб ҳис 
қилишда давом этар экан, у қўғирчоқлар ва 
шеърлар билан шуғулланишини бас қил- 
майди. Унинг жаҳон айвони устига қурил- 
ган шоирона устқурмалиги бир вақтнинг 
ўзида ҳам коинот уйғунлигини бузади, ҳам 
уни жуда муҳим ақлий бўғин сифатида изга 
солади. Негаки у фақат ақл маҳсулотлари 
орқалигина ўзининг табиатдан ташқари 
бўлган моҳиятини танийди ва ўзининг Ярат- 
гандан келиб чиққанини англайди. Шундай 
қилиб, бадиий маданият яна бир қўшимча 
жаҳон динидир — мусавийлик, будцавий- 
лик, насронийлик, маъжусийлик ва ислом 
ҳақиқатга қанча яқин турса, бадиий мада- 
ният ҳам бу динларга нисбатан ҳақиқатдан 
узоқ турмайди. Инсоният эса ишонч ва 
имонсиз яшай олмайди. Ягона моҳиятли 
Учликка ишониладими ёки эҳтиёжига қараб 
тақсимлашга ишонч бўладими — барибир, 
ишонилса, бас.

Албатта, бизнинг ҳар биримиз ҳам ўзи- 
мизни шоирона «ортиқча» кимса деб ҳис 
қилавермаймиз, кўпчилик, ҳар ҳолда, озми- 
кўпми физиологик намуналар асосида 
яшайди. Бу шунинг далолатики, ё одамлар- 
нинг ҳаммаси ҳам одам эмас — йўқ, 
одамликка одам-у, фақат нисбатан одам, 
тўкис эмас ёки одам қундуздан фақат миқ- 
дорий жиҳатдангина фарқ қилади, холос. 
Ҳар ҳолда, масаланинг моҳияти кўпроқ шун-

даки, ҳамма одам ҳам одам бўлавермасли- 
ги тўғри бўлса керак, негаки энг бемаза 
дайди ҳам, ҳар ҳолда, қундуздан тубдан 
фарқ қилади. Рост, бундай бўлса, бадастур 
инсон деганимиз — паровоз ёнилғи ва сув- 
сиз юролмагани каби Листнинг рапсодия- 
ларисиз туролмайди. На- чора, майли, шун- 
даёқ бўлақолсин — инсон нафақат икки оёқ 
узра юради, дона-дона қилиб сўзлай ола- 
ди, тоғ-тоғ ўтин ёради, автомобиль ҳай- 
дай олади; балки инсон дегани қуюшқон- 
га сиғмайдиган шундай бир гўзал мавжу- 
дотки, ҳамиша ўзини танишга беҳуда ун- 
наб ётади.

Ундай бўладиган бўлса, ёзувчи бўлар- 
бўлмас нарсалар билан шуғулланади, деб 
бўлмайди, балки, сайловларда бирор ман- 
сабга сайланадиган ва ҳаводан пул ясай- 
диган жанобларни бўлар-бўлмас, бетайин 
ишлар билан шуғулланади, деса бўлар. 
Ёзувчи эса энг инсоний, ҳаддан ташқари 
муҳим иш билан шуғулланади — у замон- 
дошлари ва авлодлардаги шундай бир но- 
зик қатламни сақлаб туришга кўмаклаша- 
дики, бу қатлам ўз навбатида қалбнинг маъ- 
рифатга интилишини таъминлайди. Апбат- 
та, нонхўрлардан ғаллакорларга теран таъ- 
зимлар ва олқишлар бўлсин. Лекин ғалла- 
корлар хафа бўлмасин-у, бироқ от ҳам ем 1 
ейди, ҳатто у ҳам ер ҳайдайди, эҳтимолки, 
ҳозирги ғайрати ичига сиғмаган баъзи 
ёшлар тўқиётган қўшиқлар отларга ҳам ман- 
зур бўлаётгандир.

Шундай қилиб, бизнинг замонимизда 
ёзувчи бўлиш қийин иш, чунки кўпроқ 
қуюшқонга сиғмайдиган гўзал мавжудот си- 
фатидаги инсоннинг даври ўтиб кетди ва 
кўпроқ нонхўр сифатидаги инсоннинг дав- 
ри келди.

Ҳозирги кунларда жиддий қироатхонлик- 
дан анча-мунча путур кетиб қолгани важи- 
дан ёзувчи доимо ўз-ўзини такрорлашга, 
бир марта айтилган қимматли фикрини яна 
бир неча марталаб кўз-кўз қилишга мажбур 
бўляпти. Унинг назарида шундай туюлади- 
ки, у бўлмаса, инсон онги тўлақонли бўлмай 
қолади, у мудом ўз китобхонларининг юра- 
гига етиб боришни орзу қилади — етиб бор- 
са, дунёда уйғун бир тартиб ўз-ўзидан қарор 
топадигандек. Масалан, шундай бир фикр 
жуда ҳам муҳим туюлади: модомики, ҳеч 
нарса узил-кесил равшан эмас экан, ҳ а ^  
эҳтимолга қарши, нариги дунё бор деб,

ҳамма қилган савоб ва гуноҳ ишларинг рўзи 
маҳшарда тарозуга тушади, деган ўй билан 
яшамоқ керак.

Бу фикр яна шунинг учун муҳимки, ва- 
фот этгандан кейинги мавжудлик унчалик 
эҳтимолдан узоқ эмас, ҳатто уни эҳтимол 
деб билса бўлади, ҳатто баъзан шундай тую- 
ладики, бошқача бўлмоғи ҳам мумкин эмас. 
Ҳар ҳолда, кўпгина бадиий ақл эгалари на- 
риги дунё нафасини олдиндан туйганлари 
бежиз эмас. Масалан, Юрий Карлович анча- 
мунча ўртамиёна ёзувчи ва материалист 
бўлганига қарамай, кундалигига бундай деб 
ёзган экан: “Ҳар ҳолда, мутлақо аминман- 
ки, мен ўлмайман. Шундоққина ёнгинамда 
жуда кўплар — ёшлар ҳам, менинг тенгдош- 
ларим ҳам вафот этишаётганига қарамай, 
ўзим ҳам кексайиб қолган бўлсам-да, бир 
лаҳза бўлса-да, миямга «мен ўламан» де- 
ган фикр келмайди. Балки мен ўлмасман! 
Балки буларнинг бари — яшаш билан ҳам, 
қазо қилиш билан ҳам боғлиқ нарсалар фа- 
қат менинг хаёлотимда мавжуддир. Эҳти- 
мол, мен давомли ва интиҳосиздирман. 
Эҳтимол, мен коинотдирман” . Эҳтимол. Си- 
расини айтганда, одамзоднинг турган-бит- 
гани мўъжиза. Худди Лазарнинг ўлиб ти- 
рилганига ўхшаш мўъжиза. Бошқа ҳамма 
мўъжизалар унинг қаршисида хира торта- 
ди. Агар инсон самовий жисмларни яратиш- 
га қодир бўлса, агар бу жисмлар биз томон- 
дан яратилмаган ва биз учун яратилмаган 
бошқа самовий жисмлар сингари умумфа- 
зовий йўналишларда ҳаракат қилиб турган 
бўлса, нечук инсон вафот этиш биланоқ бу- 
тунлай ғойиб бўлиб кетсин?.. Агар инсон 
тонгги сабо ёхуд «махаон» капалаги синга- 
ри гўзалликни барпо этишга қодир бўлса-ю, 
нечук у ғайритабиий, табиатдан юқорида 
турувчи бир мавжудот бўлмасин? Биноба- 
рин, инсонда шундай бир қудрат яширинки, 
ундан ҳамма нарсани кутса бўлади. Шу жум- 
ладан, жисмонан йўқ бўлиб кетгандан ке- 
йин руҳан қайта тирилмоқни ҳам.

Аммо энг муҳими шундаки, бу дунёдаги 
ҳаётда битта хусусият бор — у ёқимли тарз- 
да ақлларни сергаклантириб туради. Айни 
бизнинг ҳаётимиз шундай ташкил қилинган 
ва шундай йўналтирилганки, гўё у қандай- 
дир йўсинда давом этишга маҳкумдай, гўё 
бу жараён мангудай, ҳеч қачон тўхтаб қол- 

у майдигандай туюлади. Кун кетидан кун ке- 
лади, йил кетидан йил келади, ниятларимиз,

орзуларимиз бирон муддат билан чегара- 
ланган эмас; фазода жисмонан кўчиб юриш- 
лар-чи? “Шундоққина ёнингда вафот этиша- 
ётганига қарамай” . Юрагинг сезиб туради- 
ки, ҳамиша шундай бўлади. Бекорга рус ки- 
шиси киноя қиладими: “Ўлим ўз йўлига, сен 
томингни ёпишдан қолма!” Эҳтимол, биз 
қазо ҳақида ўйлаганимизда тил билан ай- 
тиб бўлмайдиган даҳшатлардан шунингучун 
ҳам изтироб чекармизки, у айни табиатга 
зиддир, бизнинг инсон ҳақидаги тасаввур- 
ларимизга тўғри келмас ва яшаш мантиқи- 
га хилофдир. Модомики, инсон мангу яшаш- 
га жахд қилгандай тарзда ҳаёт кечирар экан, 
унда қазо деганлари оддий одамнинг та- 
саввуридаги нарсадан бутунлай фарқ 
қилувчи нарса бўлмоги керак. Шунинг учун 
ҳам Юрий Карлович Олешанинг “Ҳар 
ҳолда, мутлақо аминманки, мен ўлмайман” 
деган сўзларини хайрихоҳлик билан ўқисак 
керак-да!

Маълумки, Олеша 1960 йилнинг майи- 
да, тун ярмидан оққанда худди уйқуга кет- 
гандай қазо қилди. Балки у 1960 йилнинг 
майида вафот этмагандир — бу бизга қорон- 
ғи. Ҳар нима бўлганда ҳам, сирасини айт- 
ганда, у нима йўқотди? Йўқотган бўлса, бор- 
йўғи 14235 та субҳи сабони ва 14235 мар- 
та қуёш ботишидаги шафақни йўқотди, хо- 
лос. Бошқа ҳеч нарса йўқотгани йўқ. Унинг 
вафотидан бери ўтган ўттиз тўққиз йил мо- 
байнида Россия учинчи жаҳон урушининг 
дошқозонигатушиб қолишига сал қолди. Но- 
вочеркасскда намойишга чиққан шаҳар аҳли 
отилди, бутуниттифоқ тахтида кал каллава- 
рамнинг ўрнини жингалаксоч каллаварам 
эгаллади\ Ўн тўртта ёзувчини зиндонбанд 
қилишди, қамалган диссидентларнинг-ку 
сон-саноғи бўлмади, Афғон уруши бошла- 
ниб, тамом бўлди, ноннинг нархи беш ярим 
баравар ортиб кетди, юракларни така-пука 
қиладиган бир қанча ҳалокатлар рўй берди, 
юқоридан демократик эркинликлар берил- 
ди (бизда бу эркинликлардан ҳалокатлироқ 
бир нарса бўлса, у ҳам телевидение орқа- 
ли юқадиган вабодир), кўчаларда бир за- 
монлардаги каби тиланчилар пайдо бўлди. 
Яна айтадиган бўлсак, бу вақт мобайнида 
яҳудийларга хорижга кетишга ихтиёр берил- 
ди ва гарчи маданий савиямиз анча тушиб 
кетган бўлса-да, хонадонимиз кенгайиброқ 
қолди. Ана, кўрдингизми, 14235 та субҳи 
сабою 14235 та оқшомги шафакдан бўлак

афсусланадиган ҳеч вақо йўқ. Яъни, баъзан 
хаёлингдан бир фикр кечади: ўлим ўзига хос. 
бир неъмат эмасмикан, чунки мангу яшаш 
зерикарли ва оғир. Аммо шунга қарамай, 
ҳар эҳтимолга қарши, гўё нариги дунё ва 
рўзи маҳшар чиндан-да мавжудцай яшамоқ 
керак.

Бизда Лениннинг асарлари босилма- 
ган замонларда (анча вақтгача — 

накд ўн еттинчи йилга қадар унинг асарла- 
ри босилган эмас), рус киши бемалол хо- 
рижга йўл олиши, олти тийинга тушлик 
қилиши, ҳар бир муюлишда ўзига яхши ма- 
тодан тикилган шим сотиб олиши мумкин 
эди. Улуғ февралнинг ютуқлари шарофати 
билан Лениннинг асарларини чиқара бош- 
лаганларидан кейин бир йил ҳам ўтар-ўтмас, 
фамилиянг жарангдорроқ бўлса, бемалол 
отилиб кетишингҳеч гап бўлмай қолди, мам- 
лакатда атиги иккита газета қолди, савдо- 
сотикдан ҳамма нарса ғойиб бўлди.

Ўз-ўзидан аёнки, тарихни публицистлар 
яратмайди, лекин тарихни публицистлар 
ҳам яратади, бинобарин, матбуот эркинли- 
ги, агар ҳамма жойда бўлмаса ҳамки, лоа- 
қал, Росссияда ва жуда нари борганда му- 
айян ижтимоий-сиёсий шароитларда турган- 
битгани ғалва! Дарҳақиқат, уни бошга ура- 
дими одам, ахир, Чеховни ҳар қандай ту- 
зум шароитида, ҳатто Тутмос III замонида 
ҳам нашр қилиш мумкин бўлган ва сўз эр- 
кинлигидан жуда осонлик билан шу эркин- 
ликнинг ўзини бўғиб ташлаш учун фойда- 
ланиш мумкин бўлса, унинг нима кераги 
бор?.. Ниҳоят, бу борадаги эркинлик ада- 
биёт идорасининг корчалонларига, “ёз-ёз” 
касалига чалинган вос-восларга, нима иш 
билан ўзини банд қилишни билмайдиган 
фаол сўзамолларга чиндан-да зарур.

Хуллас калом, матбуот эркинлиги ғоят- 
да нозик нарса, у газета-китоб маҳсулотла- 
рини истеъмол қилувчилар ва қалам заҳ- 
маткашларининг бошига нималар олиб ке- 
лишини аввалдан айтиб бериб бўлмайди. 
Мана, яна Августнинг шарофати билан биз- 
да сўз эркинлиги қайтадан тантана қилга- 
нида ёзувчи ақллар фармонбардоридан как- 
тус ўстирувчи ҳаваскор ёки каҳрабо ишқи- 
бозига ўхшаш ғаройиб сиймога айланиб 
қолди. Китобхон ҳам қўққисдан бутунлай 
ўзгариб кетди — у бирдан аллақаёққа ғо- 
йиб бўлиб қолди, бутунлай қашшоқлашиб

кетдими, қирилиб кетдими ёхуд маданий 
мўлжалларини ўзгартирдими — билиб 
бўлмайди. Ҳолбуки, яқин-яқинларда ҳам 
большевиклар давру даврон сураётган кез- 
ларда, цензура қамчисини қарсиллатиб тур- 
ганида ҳикояга биттадан ортиқ ярамасни 
киритиб бўлмаган шароитда бизда фақат 
жарроҳнинг пичоғи остидан чиққан оғир 
хасталару эмизикли чақалоқларгина китоб 
ўқимас эди, холос. Эндиликда бошқача 
аҳвол, негаки энди мусиқани халқ буюра- 
диган бўлиб қолди.

Александр Сергеевич Пушкин бу маса- 
лада ҳам тўхталган эди. “Подшога қарам- 
ми, халққа қарамми — барибир эмасми 
аслида бизга?” деб ёзган эди у “Пиндемон- 
тидан” деган шеърида. Менимча, ҳаммаси 
ҳам барибир эмас. Гарчи кимга қарам 
бўлиш чиндан-д^барибир бўлиши ҳам мум- 
кин, негаки подшо шу дақиқадаги давлат 
манфаатидан келиб чиқиб ёзувчига фармон- 
бардорлик қилади, халқ эса ёзувчининг 
зўрроқ ёзишини, тушунарли нарсалар 
ҳақида ёзишини, авом тилида қалам тебра- 
тишини истайди. Яъни, яна ўша Пушкиннинг 
ўзи айтган гапга қайтамиз — “Ҳеч кимга 
ҳисобот бермасам дейман, кўнглимнинг 
майлига бўйсунганим яхши” — бошқача айт- 
ганда ҳеч кимга қарам бўлмаслик керак. *

Ҳамма гап шундаки, ёзувчи аслида ҳеч 
кимга қарам эмас. Тўғрироғи, у ҳақиқатан 
ҳам эркин эмас, бироқ уни ўзига қарам 
қилиб олган бирдан бир гўзал хасталик ис- 
теъдод деб аталган нарсадир. Истеъдоднинг 
эса табиати сирли бўлгани учун ёзувчи 
Олий Қудратга қарам деса ҳам бўлаверади.
Бу қарамлик шу даражада мустаҳкам ва шу 
даражада мажбурийки, у ўзи истаган тақ- 
дирда ҳам, ҳарчанд ўзини ҳар томонга ур- 
масин, бирон воқеа муносабати билан 
ҳамд-санолар ёхуд “даҳшатли ишлар” ва- 
зирининг шаънига мадҳия ёза олмайди. Шу- 
нинг учун ҳам бадиий истеъдод билан мат- 
буот эркинлиги бир-бири билан кесишмай- 
диган чизиқлар сингари ҳар хил текислик- 
ларда яшайди ва худди Лейбниц билан Гут- 
тентот каби бутунлай бошқа-бошқа нарса- 
лардир. Агар адабиётнинг бировга қарам- 
лиги бўлса, бу шундаки, адабий маҳсулот- 
ни эгасига етказиш чиндан ҳам ташқи куч- 
ларга боғлиқ: гоҳ “халқ”қа “аҳмоқ жаноб”- 
ни такдим этмоқ, гоҳ “подшо”га рўпара қил- # 
моқ Белинскийга ҳам маъқул келмайди...

И к к и н ч и  томондан, одамзод ҳар хил наср 
тарзидаги фош қилишлар, беҳаё термалар 
тўпламлари, турли шаҳвоний романлар ва 
шунга ўхшаш бошқа бемаъниликларга қўли 
етадиган бўлиб қолгач, на назокатлироқ, на 
донороқ бўлади. Мана, биз сирли "Доктор 
Живаго”ни ҳам ўқиб чикдик, ёмон оқибат- 
ларга олиб келиши мумкин бўлган “Гулаг 
архипелаги”ни ҳам “хатм” қилдик, лекин 
бундан бахтимизга бахт қўшилиб қолгани 
йўқ. Авваллари бахт қанчалик танқис бўлган 
бўлса, ҳозир ҳам ўша-ўша.

Кези келганда айтмоқ лозимки, биз ав- 
валлари олди-ортимизга қарамай ютоқиб 
китоб ўқиган бўлсак, бунинг боиси шуки, те- 
левизорда кўрадиган ҳеч вақо йўқ эди, фа- 
қат тантанали мажлислару балет кўрсати- 
ларди, холос. Бироқ биз яна шунинг учун 
ҳам толмас китобхонлар бўлган эдикки, уз- 
луксиз равишда жонажон адабиётимиздан 
аллақандай улуғ сирларни очиб беришини 
кутардик. Амалда маълум бўлдики, бизда 
нафақат ҳеч ким янги “ Монадалогия”ни 
ёзиб қойил қилиб қўйган, балки айтадиган 
сирнинг ўзи ҳам йўқ экан. Одамхўр боль- 
шевиклар эса ҳатто ҳеч нарсани халкдан 
яширишгани ҳам йўқ, “қўлингдан келгани- 
ни қил” деган маънода иш тутиб, тап торт- 

- май ҳамма ошини кўчада ичаверган. Ҳар 
ҳолда, нима деганингизда ҳам, бу бизнинг 
рус адабиёти деганимиз кўп ғаройиб сир- 
ли қудратга эга-да — ҳатто Ернинг Қуёш ат- 
рофидаги ҳаракатига ўзининг бемаъни, 
аҳмоқона тузатишларини кирита олган 
большевиклар ҳам бадиий адабиётни бе- 
кор қилишга чоғлари келмади, лекин нега- 
дир ҳозирги эрксеварлар давронида бу ада- 
биёт ўз-ўзидан симирилиб йўқ бўлиб кетди.

Шундай қилиб, озми-кўпми бу ишни на- 
зорат қилиб турмаса бўлмайдиган кўрина- 
ди. Энг муҳими — улуғ маданиятнинг ҳаёт- 
мамоти “халқ”нинг, яъни мешчан ва овсар- 
ларнинг дидига боғлиқ бўлиб қолишига йўл 
қўйиш мумкин эмас. Бундан ташқари, яна 
бир масалага эътибор бермоқ даркор — рус 
кишиси матбуот сўзига ҳаддан ташқари 
ишонувчанлик билан муносабатда бўлади. 
Масалан, матбуотда “Бутун дунё йўқсилла- 
ри, бирлашингиз!” деган хитобни ўқийдию 
ўта жиддий бир қиёфада бирлашишга ки- 
ришади, лекин зинҳор-базинҳор нима учун 
бирлашмоқ керак, қай тарзда ва нима мақ- 
садда бирлашади, деганга ўхшаш нозик жи-

ҳатларни суриштириб ҳам ўтирмайди. Ана, 
олиб қаранг, Оврупода анчадан бери ҳеч 
қандай цензура йўқ, негаки у ерда одамлар 
кўпдан бери китоб ўқишни йиғиштириб 
қўйган, негаки у ерда қироатхонлик сутка- 
лик истеъмол рўйхатига кирмайди. Бизда 
эса аллақайси Вера Павлованинг тўртта 
тушини ёзиб олиб эълон қилсанг бас, дав- 
лат чок-чокидан сўкилиб кетади.

Инжил яратган Матфей Исо алайҳис- 
саломнинг “Сизлар айтилган гапни 

эшитдинглар: кўзга кўз, тишга тиш дейил- 
ди. Мен эса сизларга бошқа гапни айта- 
ман: ёвузликка қаршилик қилманглар. Ким- 
да-ким сенинг ўнг юзингга бир шапалоқ 
урса, сен унга бошқа юзингни тут”, деган 
сўзларини ёзиб олгандан бери икки минг 
йил ўтди. Лекин одамлар ҳали ҳам ёвузликка 
қаршилик кўрсатиб келишади...

Афсусу надоматлар бўлсин! Гап, албат- 
та, ривоятларда айтилганидек, ёвузлик ёвуз- 
ликни кўриб чумак уришида эмас ва гап 
ёвузлик бирор қаршиликка рўпара келгани- 
да шашти пасайиб, бўшашиб қолишида ҳам 
эмас, чинакамига олганда, баъзан ёвузлик 
тўғридан-тўғри ижобий самаралар ҳам бе- 
ради ва бундай пайтларда ёвузликка қар- 
шилик кўрсатиш ўзингга зиён келтиради. 
Исо алайҳиссаломнинг буюк назаркардали- 
ги шундаки, у ҳамма ёвузликни ҳам ёвуз- 
лик деб билмаган ва ақлимизнинг қосирли- 
ги учун биз сабаблар ва оқибатларнинг ўта 
мураккаб тарзда чалкашиб кетганини идрок 
эта олмаганимиз важидан бошимизга туш- 
ган ҳар қандай кулфатга чидамокдан ўзга 
иложимиз йўқ.

Бу халос этувчи ҳолат шунинг учун ҳам 
ғоятда самарали кўринадики, биринчи 
бўлиб ёвузликка қаршилик кўрсатмаган қуд- 
рат Худонинг ўзи бўлган. Одам Ота билан 
Момо Ҳавво мангу фароғатдан воз кечиб, 
эркинликни танлаб олишганда, Парварди- 
гор уларни тўрт томонинг қибла деб, бу- 
тунлай жавобларини бериб юборади. Аф- 
тидан, у бунга кўпда ачинган ҳам эмас, чун- 
ки у олдиндан кўриб билганки, агар Одам 
Ота билан Момо Ҳавво биринчи бўлиб гу- 
ноҳкорлик йўлига кирмаганида Афинадаги 
Ларфенон ҳам қурилмаган бўларди, Моцарт- 
нинг қирқинчи симфонияси ҳам яратилмас- 
ди, француз қомуслари ҳам ва ниҳоят энг 
оддий алифбо китоби ҳам бунёд бўлмасди.

Ёки бошқа бир мисолни олайлик: Яратган 
Эгам жимжилоғининг бир ҳаракати билан 
қонли Қрим урушига йўл қўймаслиги мум- 
кин эди-ку! Агар у бу уруш оқибатида кре- 
постной ҳуқуқ емирилишини, темир йўл 
қурилиши ҳамманинг фикри-зикрини эгал- 
лаб олишини, либерал ислоҳотлар майдон- 
га келишини, “Севастополь ҳикоялари” яра- 
тилишини ва банкка қўйилган сармоялар- 
нинг қиммати пасайиб кетишини аниқ бил- 
ганида, албатта, Қрим урушига йўл қўймас 
эди.

Биз эса, ҳатто, жиғилдонимиз қайнаши- 
ни ҳам олдиндан айтиб беролмаймиз, ҳар 
нимамиз бўлса бордир-у, лекин назаркар- 
далик бизга буткул ёт нарса. Ундай бўлса, 
лоақал бир нарсани эътиборга олайлик — 
Даниель Дефо ўзининг буюк асари “Робин- 
зон Крузо”ни қон қуйилиш натижасида мия- 
си вақтинча айниб қолганида яратган. Шун- 
доқ экан, мия айнишининг оқибатлари не- 
чоғлиқ хуш бўлмоғи мумкинлигини назар- 
да тутиб, ўнг лунжига тарсаки туширган 
одамга чап лунжини тутиб берган зот жуда 
доно иш қилган бўлмайдими?

Шундай қилиб, бу дунёда яхшилик ва 
ёмонлик шу даражада бир-бири билан ча- 
тишиб кетганки, энг яхши ниятлар билан 
бошланган иш миллий фожиага айланиб ке- 
тиши ҳеч гап эмас ва, аксинча, миллий фо- 
жиа ишлаб чиқариш меҳнатини ўстириши 
мумкин. Ҳар ҳолда, учинчи рус инқилоби- 
нинг тажрибаси шундан гувоҳлик беради- 
ки, ғоя билан унинг оқибати бир-биридан 
осмон билан ерча фарқ қилиши мумкин. 
Ғояга қарасангиз, холисанилло айтганда, 
жуда ҳам ажойиб: шундай бир ижтимоий 
тузумни барпо этмоқ керакки, бу тузумда 
руҳан қашшоқ, кўзёши тўкадиган мўмин ва 
ювош, ҳақиқатни қўмсовчи, яъни моҳият- 
эътибори билан ноқобил ва ожиз одам, оз- 
моз бўлса-да, ҳаёт кечирсин. Аммо идеал 
ғоя модций масала билан реакцияга кириш- 
ганда турли-туман ёт шарт-шароитлар ўзи- 
ни кўрсата бошлайди ва ишнинг бориши- 
дан аён бўладики, бу ишнинг ҳаммаси но- 
мақбул белгилар касб этмокда. Масалан, 
маълум бўладики, хўжалик механизми но- 
қобил ва заиф одамга мўлжалланган бўлса, 
охир-пировардида муваффақиятсизликка 
учраши муқаррар экан. Масалан, маълум 
бўладики, фаровонликка жон койитиб эриш- 
моқ мумкин экан, бу фаровонлик фақат тар-

бия кўрган заҳматкаш одамга, серғайрат фу- 
қарога берилар экан, уни юқоридан туши- 
риб бўлмас экан. Шундоқ бўлса керак, Алек- 
сандр Иванович Эртель ҳам бундай деб ёза- 
ди: “Социализмми? Сен нима деб ўйлайсан 
— социализм деганлари қишлоқ йўллари- 
нинг икки четиға олчалар ўтқазилган ва бу 
олчаларни нест-нобуд қилмай парваришлай 
оладиган халқлардагина бўлмасмикан?” Ўз 
навбатида Василий Алексеевич Слепцов 
жуда нозик бир маслаҳат беради: “Эҳром 
қуришдан аввал шунинг ташвишини қилиб 
қўйки, ғаниминг эҳромингни отхонага ай- 
лантирмасин!” Ахир, қачон айтилган эди бу 
гаплар? Жавоб тайин: отам замонларида.

Шундай қилиб, ғоялар — ўз йўлига, улар- 
нинг оқибати — ўз йўлига. Ҳатто бундай: 
социализм чиндан ҳам инсониятнинг пор- 
лоқ келажаги, лекин бу келаётган сешанба 
куни юзага чиқмайди ва бизда рўй бермай- 
ди. Агар Ернинг умумий тортиш қонуниға хи- 
лоф равишда, нима қилиб бўлса-да, маҳсу- 
лот тақсимотининг ижтимоий усули мажбу- 
ран жорий қилинадиган бўлса, билки, ялпи 
отишмалар ва турмаю зиндонларни четлаб 
ўтиб бўлмай қолади. Ёвузликка қарши ку- 
раш натижасида Россия ана шу кулфатлар- 
га дучор бўлди-да! Ахир, Исо алайҳиссалом (  ̂
бизга бекорга таълим бериб, ёвузликка қар- 1! 
шилик кўрсатмасликка ундаган эдими? Ахир, 
уччига чиққан аҳмоққа ҳам аёнки — товуқ- 
ни бўялган тухум туғишга мажбур қилиб 
бўлмайди, бунинг учун унинг ичак-чавоғи- 
ни ағдар-тўнтар қилмоқ керак.

Шуниси қизиқки, ижтимоий ёвузликка 
қарши курашган билан одамларимизнинг 
ичида телбалари йўқ эди. Улар ҳатто тен- 
так ёки овсарлар ҳам эмас эди. Аксинча, 
улар фидокорлик борасида салкам авлиё 
одамлар эди. Лекин, шунга қарамай, холи- 
санилло баҳо берганда, улар ёвуз ва овсар 
одамлар бўлиб чиқади. Нечук ёвуз бўлма- 
син, нечук овсар бўлмасин — аср бошида- 
ги инсонпарварлик кайфиятидаги эрксевар 
зиёлилар ўнгида ҳам, тушида ҳам мутлақ 
адолат ҳукмронлик қиладиган жамият бар- 
по этишни ўйлашган-да, оқибатида IV Рим- 
га эга бўлишган. Инсонпарварлик кайфия- 
тидаги эрксевар зиёлилар кейинчалик яна 
бир ўзларини кўрсатишди — олтмишинчи- 
етмишинчи йилларнинг курашчилари ўнгла- 
рида ҳам, тушларида ҳам сўз эркинлигига 
эришмоқ чораларини кўрдилар ва ўз мақ-

садларига эришдилар ҳам, бироқ бунинг на- 
тижасида сўз эркинлиги эмас, балки ваҳ- 
шиёна ўйинлар ва талончилик салтанати 
барпо бўлди. Ҳозирги кунларда инсонпар- 
варлик кайфиятидаги эрксевар зиёлилар 
большевистик йўналишни тутган ҳолда яна 
бош кўтармокда — улар яна ўша ноқобил ва 
ожизларни ҳимоя қилиб жон куйдирмокда. 
Афтидан, бу машмаша бизда ҳеч қачон та- 
мом бўладиганга ўхшамайди.

Манови гапга бир қаранг: Ғарбда ҳам 
одамлар икки оёғида юради, лекин кўпдан 
бери у ерда ижтимоий ёвузликка қарши 
ашаддий кураш олиб борилаётгани кузатил-1 
майди. Лекин, шунга қарамай, одамлар бе- 
малол яшаб юрибди, ҳамманинг куни ўтиб 
турибди. Қизиғ-а? Ҳатто уларнинг шаҳарла- 
ри попукқандга, қишлоқлари эса шаҳарга 
ўхшайди.

Россиянинг энг катта кулфати шундаки, 
бизда шеър ёзишни билмайдиган шоирлар- 
нинг уруғи кўпайиб кетган. Яъни, фақат шу 
маънода шоирларки, улар худди ёш Гоголь 
каби ўзларининг бошқача эканини ғира- 
шира ҳис қилади, зиммаларида алланечук 
залворли юк борлигини тусмоллайди, шуҳ- 
рат қозонишни жон-жахдлари билан истай- 
ди, лекин шеър ёзишни билмайди — улар 
бу қобилиятдан маҳрум. Айни ана шунақа 
шоирлардан ҳар хил диний фидокорлар, тур- 
ли-туман эътирозчилар, инқилобчилар, маъ- 
рифатчилар, сайёҳлар етишади. Ноқобил- 
лар ва ожизлар ҳисобидан давлат орттириш- 
га устаси фаранг корчалонлар ҳам айни шу- 
лар ичидан чиқади.

Бу тоифа шоирлар тўғрисида алоҳида 
мақола ёзса бўлади. Ўз-ўзича олганда, улар 
бориб турган даражада ёвузликнинг тажас- 
суми, негаки улар энг оғир етти айбнинг 
бири — мутакаббирлик билан иш юритади, 
уларнинг фаолияти негизида таъмагирлик 
ётади, у миллий бойлигимиз теварагида 
виждонсизларча ҳар хил найранглар қила- 
ди ва меҳнаткаш одамнинг ҳалол меҳнат 
қилиб топган пулини ўғрилайди. Бундай 
шўхликлар учун нимталаса ҳам камдай кўри- 
нади, лекин бундай қилинмайди, чунки ёвуз- 
ликнинг ана шундай бетизгин ўйини оқиба- 
тида руҳан соғлом халқлар кўпдан бери 
ўзларида маҳсулот мўл-кўллигига эришган, 
ҳукуматларини порадан холи қилиб олиш- 
ган, ишсизлик бўйича шунақа ёрдам пули 
берадиган бўлишганки, бу пулга бизда Крон-

штадтни сотиб олса бўлади. Уларнинг тур- 
мушида бундан бошқа неъматлар ҳам кўп. 
Уларнинг бари бирлашиб, бизнинг шалағи 
чиқиб кетган онгимиздаги “социализм” де- 
ган ардоқли сўзни ташкил қилади. Улар- 
нинг бу қилмишларида биронта ҳам зўрма- 
зўракилик ёхуд ҳеч қандай ғайритабиийлик 
йўқ. Ҳаммаси бошланғич алгебра, аниқ 
ҳисоб-китобга асосланган. Бу алгебрадан 
биз биладиганимиз иккита манфий нарса- 
нинг қўшилуви мусбат нарса беради деган 
қоида, холос. Қачонки, таъмагирлик қиёфа- 
сидаги ёвузлик “чекишга танаффус” қиёфа- 
сидаги ёвузлик билан реакцияга киришса, 
биз маҳсулотларнинг мўл-кўллигига эриша- 
миз ва бизда ҳам ишсизлик бўйича шунақа 
қўлланма бўладики, унга, истасанг, Крон- 
штадтни сотиб олсанг бўлади. Аксинча, ин- 
сонпарварлик кайфияти ва эрксевар зиё- 
лилар қиёфасидаги эзгулик “чекишга танаф- 
фус” қиёфасидаги ёвузлик билан реакция- 
га киришса, унда деразага тутиладиган пар- 
далар учун ақл бовар қилмайдиган навбат- 
лар юзага келади. Аммо ана шу зарарли ал- 
гебрага ҳам чидаш керак бўлади, чунки чала 
банд бўлиш одамда хаёлпарастликни ри- 
вожлантиради, шунингдек, чала банд бўлиш- 
дан рус кишисининг мўъжизавий бир хис- 
лати — қалбининг кўтаринки оҳанглари ту- 
ғилади.

Иигирманчи йилларнинг бошида Ан 
дрей Белий хорижга бориб бир чи- 

гилини ёзиб келмоқ учун большевиклардан 
ижозат олади. Бир неча муддат у Олмония- 
да яшайди, чигили ёзилади, кейин юртига 
бундай деб хат йўллайди: “Оврупо мадани- 
яти деган нарсани рус кишилари тўқиб чи- 
қарган. Ғарбда цивилизация бор, лекин биз 
тушунган маънодаги Ғарб маданияти йўқ; 
бундай маданият энди туғилиб келаётган 
шаклда фақат Россияда бор” .

Ғалати сўзлар! Яъни биринчи навбатда 
бир нарсага эътибор берайлик: ҳар ҳолда, 
ғалати-да — Ғарбий Оврупонинг улуғ мада- 
нияти бор эди, энди, қарасак, тўсатдан ғо- 
йиб бўлиб қолибди. Қаерга ғойиб бўла қол- 
дийкан? Наҳотки, Гартман Фон Ауэдан тор- 
тиб Камюгача бўлган ижодкорлар авлоди 
томонидан барпо этилган жуда катта маъ- 
навий мерос бугунги овруполикнинг туриш- 
турмушида ҳеч қанча акс этмаса? Модоми- 
ки, Шартр ибодатхонаси ва Аврелийга

қўйилган ҳайкал ҳамон ўз жойида турган 
экан, унда, афтидан, Андрей Белийнинг фик- 
рича ҳам, холисанилло қараганда ҳам, аҳвол 
мана бундай бўлса керак: мерос ўз йўлига 
меросу маданият нафақат тўқиб чиқарила- 
диган ёхуд бирон материалда мужассам эти- 
ладиган нарса; маданият яна инсон даҳо- 
сининг еб бўлмайдиган маҳсулотларига 
бўлган эҳтиёж меъёри ҳамдир.

Бундан яна бир эътиборталаб масала ке- 
либ чиқади: агар умумбашарий қимматга эга 
бўлган бирон сатр шеърини дунёга берма- 
ган готтентотлар — Африкадаги қабила эр- 
таю кеч фақат Гоголь билан Шекспирни 
“хатм” қилишдан бошқа ҳеч нарса қилмага- 
нида ҳам уларни курраи заминдаги энг ма- 
даниятли қавм деб атамоқ керак бўларди. 
Бошқа томондан, французлар дунёга буюк 
Паскални беришган, лекин шунга қарамай, 
метрода Пассекдан Этуал майдонига кетаё- 
тиб, “Овлокда яшовчига мактублар”ни ўқиб 
бораётган французни тасаввур қилиш қийин.

Россияда эса бунақа ҳоллар ҳар қадам- 
да учрайди. Ҳатто, бизда метрони алоқа во- 
ситаси эмас, балки ер ости қироатхонаси 
деса ҳам бўлади. Қолаверса, биз дунёга энг 
нафис инжа адабиётни берганмиз, ҳар 
ҳолда, сўнгги пайтларга қадар бизда лама- 
парастлар ибодат ноғорасига сиғингандай, 
одамлар китобга сиғинишарди. Тасаввур 
тўлиқ бўлиши учун бу қаторга руслар ўрта- 
сида ичкиликбозлик ва ўз-ўзини таҳлил 
қилиш билан баравар тарқалган заминсиз 
романтизмни, мавҳум манфаатлар ва чин 
юракдан мулоқотга иштиёқни ҳам тиркаб 
қўймоқ керак. Бундан учинчи эътиборталаб 
жиҳат келиб чиқади: агар Оврупо мадания- 
тини маънавий билимларнингустунлиги си- 
фатида қабул қилсак, агар биз адабиёт то- 
монидан қаттиқ тарбия кўрганимизни, на- 
тижада одам бехосдан бирор ёмон иш қилиб 
қўйса, ўз-ўзига, албатта, Павел Корчагин 
зинҳор-базинҳор бундай қилмаган бўлур 
эди, дейишимизни инобатга олсак, унда Ов- 
рупо маданиятининг маркази алланечук ки- 
шибилмас тарзда Россияга кўчиб ўтганини 
тан олиш лозим бўлади.

Тўғри, тараққиёт масаласи бизда анча 
чатоқ, шу даражада чатоқки, бизда фақат 
фалажларгина пора олмайди ва либерал 
кайфиятлар бизда бемаза қовуннинг уруғи- 
дек жуда кенг тарқалган. Бизда аҳён-аҳён- 
да ўзининг оёғи тагига қараб акса уриб ту-

ришлар ҳам бўлади. Ана шу оддий сабаб ту- 
файли қадим-қадимлардан бери Ғарбий 
Оврупо бизнинг тасаввурларимизда алла- 
нечук афсонавий Атлантида бўлиб гавдалан- 
ган, уни аъмоллар жамулжам бўлган мас- 
кан, олий билимлар, нозик феълу атвор ва 
хушмуомалалик салтанати деб ҳисоблаб 
келганмиз. Бошқача бўлиши мумкин ҳам 
эмас эди-да, ахир, у ерда деҳқонлар ҳар 
якшанба газета ўқишади, Сервантес билан 
Мольернинг фарқига боришади, бизда эса 
шахмат ўйнаш ман қилинган ва майда жо- 
дугарлик учун калланг кетади... Нечук бош- 
қача бўлсин, ахир, у ердан бизга муттасил 
равишда янги ғоялар, янги фасонлар, янги 
эрмаклар ва бошқа ҳар хил ёқимтой майда- 
чуйдалар келиб туради... Шунинг учун ҳам 
биз ўзимизнинг славянча анойилигимизга 
бориб ўйлаймизки, Ғарбий Оврупода 
оёғининг тагига қараб акса уриш одати 
бўлмаса, унда у ерда бош кўтармай Спино- 
зани ўқишса керак ва эртадан кечгача қора 
Дегнинг аҳамияти тўғрисида баҳслашишдан 
бўшамаслик мумкин.

Ғарбий Оврупо маданиятини айни рус- 
лар тўқиб чиқарган, деган гапда жон бор, 
негаки Ғарбий Оврупо кўпдан бери яхши 
парвариш кўрган бинойидек ораста бир 
қитъага айланган. У ерда серғайрат меҳнат- 
кашлар ва режали истеъмолчилар яшайди. 
Уларни чинакамига ҳаяжонга солса, фақат 
солиқ масаласидан баҳс қиладиган ҳикоя- 
лару таомномалар ҳаяжонга сололади. Аф- 
тидан, замонлар ўтиши билан ижодкор ав- 
лодлари томонидан барпо этилган жуда кат- 
та маънавий мерос алланечук тарзда тамад- 
дунга айланиб қолган. Нима учун шундай 
бўлганини аниқлаш анча мушкул, эҳтимол, 
шунинг учундирки, маданият ҳаммага ҳам 
паноҳ бераверадиган маскан эмас, шунинг 
учун мажбурий тарбиянинг мақсади эмас, 
воситаси, холос. Восита бўлганда ҳам шун- 
дай тоифадаги одамни тарбиялаш восита- 
сики, у на ирода, на яхшилик ва на ёмон- 
ликни биладиган табиатга бемалол синги- 
шиб кетиши мумкин. Айни ана шу тоифа- 
даги инсон жаҳон айвони учун хатарли 
бўлмаганидан, ажаб эмаски, тарихий жара- 
ённинг вазифаси Одам Ота билан Момо 
Ҳаввони ҳали илк марта гуноҳга қўл уриб 
улгурмаган даврдаги ҳолатларига қайтариш 
бўлса, негаки у пайтларда улар ҳали Шай- 
тондан азият чекиб улгурмаган эди. Агар

шундай бўлса, унда ташқаридан мажбуран 
юқтирилган бир маданият аламзада проле- 
тарийни қонунга риоя қиладиган харидор 
инсонга айлантириб қўйишга қодирдир. Бун- 
дай харидор инсоннинг Гартманфон Ауэ ва 
Камю билан мутлақо иши бўлмайди. Бун- 
дай ҳолда маданият қалбларда жарроҳлик 
амалларини ўтказмоқ учун сирли қурол 
бўлиб қолади, тамадцун эса ирсий хотира- 
дан ирода яхшилик ва ёмонлик тушунчала- 
рини ўчириб ташловчи генетик код олдида 
таъзимда турувчи кодексга айланиб қола- 
ди. Шундай қилиб, Гёте фақат бир масала- 
да — келгусида яшайдиган немис кўча ҳара- 
кат қоидаларига сидқидилдан риоя қилади- 
ми-йўқми ва белгиланган соатларда итини 
сайр қилдириб келадими-йўқми деган ма- 
салада қайгурган эди.

Бироқ, гапнинг индаллосини айтганда, 
инсон шунинг учун ҳам инсонки, у табиат- 
дан юксакроқ турмоғи лозим, агар шундай 
бўлса, маданият унинг моҳиятига айлана- 
ди. Агар у минг йиллар мобайнида тановул 
қилишга ярамайдиган ва унга бефойда, бе- 
гона нарсалар тизимини қунт билан ишлаб 
чиққан бўлса, у инсондир ва бу инсон мада- 
ний инсондир. Бундай ҳолларда маданият 
тугаган нуқтада инсоннинг ўзи ҳам тугайди.

Маданият ҳеч қачон тамом бўлмайди, дея 
умид қилгинг келади киши. Айниқса, биз 
руслар бундан астойдил умидвор бўлмоғи- 
миз керак, чунки бизнинг бошқа умидвор 
бўладиган жойимиз йўқ.

Қайси амалларимиз учун биз бу “ша- 
раф”га ноил бўлдик? Яъни, нима сабабдан 
бу сўнгги ва ҳал қилувчи жанг айни биз- 
нинг юртимизда содир бўлди? Бунинг са- 
баби жуда жўн: биз ирқ маданиятига Овру- 
по халқларидан кейинроқ келиб қўшилдик. 
Шунинг учун улар бу маданиятнинг самара- 
ларини кўраётган бўлсалар, бизда жараён 
давом этмокда. Бундан ташқари, биз бутун 
бир аср мобайнида турган-битгани сунъий 
бир жамиятда яшадик. Унда ҳамма нарса — 
иқтисодҳам, манфаатлар ҳам, парламента- 
ризм ҳам, афкор омма ҳам, ахлоқий тушун- 
чалар ҳам, ҳатто қонуннинг ўзи ҳам сунъий 
эди. Шунингучун ҳам биз бошимизни кўтар- 
май қироатхонлик қила бошладик ва ўчоқ 
бошларида гап соти^лар, даҳанаки жанг- 
лар билан шуғулландик, ҳолбуки, биз шу- 

' нақа ишлар билан андармон бўлиб ётгани- 
мизда Оврупода маданият аста-секин та-

маддунга айланиш жараёнини бошдан ке- 
чирди ва охир-пировардида харидор инсон 
биринчи қаторга чикди. Лекин, сирасини 
айтганда, бу ўринда яна ҳаммаси ҳам ту- 
шунарли эмас. Яъни, иккидан бири: эҳти- 
мол, объектив қонуният шунақадирки, ин- 
сон муқаррар тарзда жўнлашиб, харидор 
ҳолига тушмоғи керакдир ёки “боши берк 
кўчадан қутулмоҳ воситаси сифатида яша- 
син сунъий жамият!” дея ҳайқирмоғи лозим- 
дир. Чиндан ҳам, янги Россиянинг сўхтаси 
совуқ башараси шу даражада кўримсизки, 
ҳар ҳолда, маданият учун қайси бири ҳаёт- 
бахшроқ — очиқ бозорли демократик эр- 
кинликларми ёхуд табиий-тарихий йўлни 
четлаб ўтган маъқулми деган масала усти- 
да ўйланар экансан, бошингни қашлайве- 
риб ҳамма ёғини тимдалаб ташлайсан. Аф- 
тидан, униси ҳам, буниси ҳам чатоққа 
ўхшайди — иқтисодиёт гўзаллик тушунча- 
сига бўйсунгани ҳам ёмон, гўзаллик ҳақида- 
ги тушунча иқтисодиётдан келиб чиқса ҳам 
бўлмайди.

Маданият яна қўшимча юк, бўйинтуруқ 
бўлса, бу ҳам бошқа гап, чунки маданиятга 
мажбуран дахлдор қилинган озчилик одам- 
лар дардига ҳадцан ташқари бевосита, ай- 
тиш мумкинки, адабий тарзда муносабатда 
бўлади. Лютернинг “Моддалар”идан Овру- 
пода ислоҳот даври бошланиб кетган эди. 
Француз қомусчилари якобинчилар даҳша- 
тини майдонга келтирди. Григорович билан 
Тургенев бизда террорнинг қўлини ечиб 
берди. Тўғри, кейинчалик Ғарбий Оврупо 
“ қуйилиб” , ўзини босиб олди — Маркс 
асарлари ҳаммаси бўлиб роппа-роса бир 
юзу ўн тўрт кишининг миясини гангитибди, 
холос. Бироқ маданият тамаддунга айла- 
нишни сира истамаган Россияда “Капитал”- 
га ишқибозлик шунақа зилзилаларни май- 
донга келтирдики, уни хаёлга келтиришнинг 
ўзи машаққат! Бу ўринда, албатта, кўнглинг- 
дан бир фикр кечади: кел, қўй, ўша инсон 
даҳосининг ҳазм қилишга ярамайдиган 
асарларини, ўша асарлар билан ўлчанади- 
ган эҳтиёж меъёрини ҳам жин урсин, чунки 
маданият дегани доим ҳаяжон, жунбуш 
экан, тамаддун эса хотиржамлик экан.

Лекин биз қандай қилиб шундай бир ту- 
зум ўрнатсакки, унда сих ҳам куймаса, ка- 
боб ҳам, кўча ҳаракати қоидаларига риоя 
ҳам қилинса, маданият ҳам омон бўлса? 
Эҳтимолки, худди ана шу жойда бизнинг

миллий ғоямиз яшириниб ётар, рус киши- 
сининг зиммасидаги юксак мажбурият бал- 
ки шу ўринда инкишоф этар?.. У яна бир 
мўъжизани яратмоққа — маънавият билан 
фуқароликни бир-бирига қовуштирмоққа, 
ирқ эстетикасини бизнинг ташқи мавжуд- 
лигимиз неъматлари билан бирлаштирмоққа 
ўзида куч топар. Бу вазифа унчалик ҳам хом- 
хаёл бўлиб туюлмайди менга — ахир, Рос- 
сиянинг мўъжизалар мамлакати экани ҳам- 
мага маълум-ку! Ахир, аста айтасизми — биз 
Овруподаги давлатлар ичида шундайидир- 
мизки, бизда ҳамон ёзувчи — ақлидан адаш- 
ган телба эмас, балки ёзувчидир, китобхон 
эса ўзини нима билан банд қилишини бил- 
майдиган бекорчихўжа эмас, балки китоб- 
хондир.

Ҳамма китоб ўқийдиган бўлса, бу меъ 
ррий ҳодиса эмас. Ҳамма китобхон 

бўлмоғи мумкин эмас. Ҳамма кўзбойлағич, 
дорбоз, башоратчи, рассом, сеҳргар, фи- 
дойи, ихтирочи, хонанда, коллекционер, 
тадбиркор, оқ чумолилар бўйича мутахас- 
сис бўлмаганидек, ҳамма китобхон бўлол- 
майди. Ўзига хос тарзда ўқиш иштиёқи ва 
китобхонлик истеъдоди ҳаммага ҳам насиб 
этавермайди, шунинг учун у табиатда ўғри- 
лик қилишга мойилликдан кўра кўпроқ, ле- 
кин ичиб, яхши газак қилиш иштиёқидан ан- 
чагина камроқ учрайди. Боз устига, китоб- 
хон дегани анча шум махлуқ бўлади, тамад- 
дуннинг неъматларидан кўра, умрини узай- 
тиришдан кўра, ўзи тўғрисида юқори фикр- 
га эга бўлишдан кўра инсониятнинг энг яхши 
ақл эгалари билан мулоқотда бўлиш бах- 
тини ҳар нарсадан ортиқроқ кўради. Бошқа 
томондан қараганда, китобхон ўзига хос 
тарзда шаддод, қўрқмас жонзотдир, чунки 
инсониятнинг энг яхши ақл эгалари билан 
мулоқот қилиш шунақа уқубатли кашфиёт- 
ларга олиб келиши мумкинки, бу кашфиёт- 
лар тўғрисида Екклезиаст шундай деган эди: 
“Билимнинг кўплиги қайғуни кўпайтиради” . 
Шунинг учун ҳам баъзида “Кел, қўй кито- 
бингни, ундан кўра оқ чумоли бўйича мута- 
хассис бўлганим афзал” деб ўйга толасан.

Масалан, Иван Алексеевичнинг хотира- 
ларини охиригача ўқиб чиқсанг, бутун ву- 
жудинг жимирлаб кетади, негаки унинг хо- 
тираларида қайси бир ёзувчини олма, ҳам- 
маси ё телба бўлган, ёки жилла бўлмаса, 
қай бир даражада “ бир қайнови кам”

бўлган. Масалан, Левитов ошналаридан би- 
рортасиникида тунаб қолса, эртасига ётган 
жойига “белги” қўйиб чиқар экан. Куприн хо- 
тинининг устидан атир қуйиб, ёқиб юборар 
экан; Кузьмин ўзини қартайган фоҳишага 
ўхшатиб пардоз-андоз қилар экан; Зинаи- 
да Гиппиус асарларига бекорга эркаклар 
номи билан имзо чекмас экан, Николай Ус- 
пенский ҳаддан ташқари разил бир одам 
бўлган экан; Софья Андреевнанинг сўзла- 
рига қараганда, Толстой ғирт жинни бўлган 
экан, фақат истеъдоди туфайли унинг жин- 
нилиги унча сезилмас экан... Ахир, бу са- 
налганлар миллатнинг энг яхши вакиллари- 
ку! Унинг моҳиятини ташкил қилувчи идеал 
ходимлари-ку! Ундоқ бўлса, кўпинча хаша- 
ки манфаатлар иштиёқида умр кечиради- 
ган, камдан-кам ҳолларда ўзини Буюк Қуд- 
ратнинг узвий қисми деб англаш даража- 
сига кўтариладиган оддий одамлар қандоқ 
бўлмоғи керак?

Бизда оддий одамлар бўямаса, юзлари- 
нигина бўяшмайди, холос. Бошқа масала- 
ларда улар профессор Ганнушкиннинг 
йўриғи бўйича ҳам ажралиб туришади. Бай- 
рамларда улар анови заҳриқотилдан роса 
тўйиб ичиб олишади-да, бегим кунлари эпа- 
қага келмоқ учун роса тиришиб-кучаниша- 
ди, кейин бир амаллаб ўзларига келиб оли- 
шади ва яна кучайиб тиришишга кириша- 
ди, улар майда-чуйда келишмовчиликлар 
туфайли бир-бирларини ўлгудай ёмон кўри- 
шади ва агар уларга биродаркушлик муқад- 
дас бурч эканини ҳижжалаб тушунтириб 
берсангиз, бир-бирини ўлдиришга ҳам 
қобил. Бошқача қилиб айтганда, оддий 
одамга нисбатан идеал хизмат қилувчи 
одам нечоғлиқтелба бўлса, оддий одам ҳам 
табиатга муносабати жиҳатидан шу дара- 
жада телба бўлиб чиқади.

Бинобарин, аҳвол бундай: инсон ўзига 
хос бир тарзда ғайритабиий мавжудотдир 
ва шунинг учун ғайритабиий мавжудотки, на 
жонли табиатда, на жонсиз табиатда учрай- 
диган бир қанча ғаройиб сифатларга эга. 
Масалан, инсон гўзалликка алланечук тушу- 
ниб бўлмайдиган эҳтиёж сезади ва бирон- 
та ҳам сопол хурмачани қолдирмай, ҳар би- 
рига нафис шакл бериб, имкони борича 
жимжимадор қилиб безайди. Нечук у шун- 
дай қиларкин? Бунинг сабаби шунда бўлса 
керакки, инсонга тикка юриш ва ижобий 
меҳнат қилиш қобилияти берилгани каби,

гўзалликка эҳтиёж ҳам унинг табиатига азал- 
дан сингдирилган. Ёки бошқа бир мисол- 
ни олайлик. Одамзод ўзининг яланғочлиги- 
дан уялади. Дунёдаги бирон мавжудот — ка- 
палаклардан тортиб итгача ҳеч қайсиси яла- 
нғочлигидан уялмайди, инсон эса уялади. 
Бунинг устига устак, у табиий ҳожатларини 
ҳам бошқаларнинг кўз ўнгида қаноатлантир- 
майди. Ҳолбуки, дунёнинг бошқа жонзотла- 
рида — капалаклардан тортиб итларгача та- 
биий ҳожатларини қондириш оддий ва та- 
биий нарса. Нима учун шундоқ бўлсайкин? 
Афтидан, бунинг асосий сабаби шу бўлса 
керакки, одам ўзида аллақандай сирли бир 
гўзаллик тажассумини кўради ва ўзининг 
биологик хоссалари бу гўзалликка сира ҳам 
тўғри келмаслигини ҳис қилади. У бу ўрин- 
даги зиддиятнинг сабаби нима эканини 
англаб етмаслиги ҳам мумкин, лекин бун- 
дан қатъий назар, уни биқинидаги санчиқ- 
дай ҳис қилаверади. Шундоқ бўлганидан 
кейин, бир ит бўлса, у гўзалликка муштоқ- 
лигини намоён этса, табиий эҳтиёжларини 
жамоа ҳожатхоналарида қондирса, яланғоч- 
лигидан уялса, бундай ит тўғрисида нима 
деган бўлардик? Биз айтган бўлардикки, бу 
ғирт жинни ит фақат итдан тарқамаган бўлса 
керак.

Моддиюнчи бунга эътироз билдириб 
шундай дерди: ҳа энди, инсоннинг жамики 
ғайритабиий хислатлари ижтимоий ривож- 
ланишнинг оқибатидан ўзга нарса эмас, 
одамзод икки миллион йилдан бери ўзи- 
нинг қабиладошлари орасида тентираб 
юрибди ва бунинг оқибатида одамларга 
кўрсатиб симёғочнинг тагини ҳўллаб қўйиш- 
дан истиҳола қилади. Биз ўз навбатида мод- 
диюнчига эътироз билдирамиз: хўш, қани, 
айнан қандай ижтимоий ҳолатлар инсонни 
шундай бир аҳволга келтирадики, у бир ёққа 
жўнаб кетишидан аввал эшикни ортидан

зичлаб ёпади, нима учун ўзига ўхшаган бо- 
шқа бир одамга мақбара қурар экан, унинг 
мақсадга мувофиқ бўлишидан кўра кўпроқ 
чиройли бўлишини ўйлайди. Нега энди у 
аёлларнинг олдида баъзи сўзларни ишла- 
тишдан хижолат чекади? Ниҳоят, нима учун 
у баъзи фавқулодда ҳолатларда бадиий 
истеъдодга суяниб иш юритади? Ҳолбуки, 
бу истеъдодни на ичиб бўлади, на еб бўла- 
ди. Афтидан, инсон шунинг учун ҳам ўзида- 
ги сут эмизувчини ошкор қилишга истиҳо- 
ла қилса керакки, шунинг учун ҳам ўзини 
лоақал телба сут эмизувчи деб ҳис қилса 
керакки, моҳиятидаги дуваракликни англаб 
турса керак, ўзини она табиат фарзанди 
деб билса кераг-у, лекин туғилишида Олий 
Қудрат ҳам бир четда қолмаганини сезиб 
турса керак.

Табиат ҳодисалари билан қиёслаган- 
да, одамзод шу даражада мажруҳки, Ярат- 
ганнинг инсонга боқий умр ато қилгани 
аён бўлади, ишонч ўз-ўзидан билимга ай- 
ланиб қолади, билим эса ўзи тўғрисида- 
ги уйғун тушунчага айланади. Ҳар ҳолда, 
даҳрий бўлиш жуда ғалати гап — йўл бел- 
гиларига ишонмай туриб машина ҳайда- 
гандай гап. Эҳтимолки, маданиятнинг аж- 
ралмас бир қисмини “эҳтимол” деган сўз 
англатган нарса деб тушунсак, даҳрийлик- 
ни ҳатто маданиятсизлик деб атаса ҳам 
бўлади.

Бинобарин, бизда ҳамманинг ҳам қиро- 
атхон эмаслиги ҳатто анча-мунча яхши иш 
— бу билан кўп машмашалардан қутқариб 
ҳам қолади. Масалан, “Мен бор-йўғи фикр- 
ловчи жониворман, менга нима-я!” деган 
ишонч билан мутлақо бепарво юраверади 
ёки ўқий-ўқий бир жойга етганда ўйланиб 
қолади: чиндан-да, қандай қилиб ўз ният- 
ларинг ва қилмишларинг учун жавоб бер- 
масликнинг йўли бор экан?

Озод ОБИД таржимаси

“Октябрь” журналининг 2000 йил 7- 
сонидан олиб таржима қилинди ва жузъий 
қисқартиришлар билан чоп этилмокда.

XX асрда фан-техниканинг оламшумул ютуқлари туфайли инсо- 
ният ҳаёти тубдан ўзгариб кетди. Ҳозир одамзоднинг яшаш тарзини 
юз йил аввалгига қиёслаб ҳам бўлмайди. Мураккаб ва ақл бовар қил- 
мас асбоб-ускуналар билан жиҳозланган илмий лабораторияларни-ку 
қўятурайлик, бугун одций рўзғор буюми ҳисобланган параболик ан- 
тенна, “уяли” телефон, компьютер, телевизор, телефон каби ихтиро- 
ларнинг ҳар бири ажабтовур мўъжизалардир. Бироқ фан ва техника 
ютуқлари мажозий маънодагина мўъжиза, аслида эса улар аниқ ил- 
мий хулосаларга асосланади ҳамда ҳар ким ушбу ғаройиботларни 
ўрганиши, ишлаш сирининг тагига етиши мумкин. Шу нуқтаи назар- 
дан қараганда, уларни мўъжиза дейиш унчалик ҳам тўғри эмас. Фик- 
римизни исботлаш учун мисолга мурожаат этамиз.

Бугун тайёра одций транспорт воситасига айланиб қолган — тон- 
налаб юк ортган “пўлат қуш”да парвоз қилаётган йўловчи “Мўъжиза-я!” 
деб ҳайратланишни хаёлига ҳам келтирмайди. Аслини суриштирсан- 
гиз, ростдан-да бунинг ажабланадиган жойи йўқ. Чунки тайёра меха- 
ника, жисмлар қаршилиги каби фанлар ҳисоб-китоблари асосида 
лойиҳалаштирилади, ясалади ва бошқарилади. Аммо ана шу тайёрага 
тўшалган гиламга эса ҳеч ким эътибор ҳам бермайди. Тасаввур қилинг, 
оддий гилам устидаги одамлар билан ўзидан-ўзи уча бошласа!..
Бундай “учар гилам” оми учун ҳам, олим учун ҳам ҳақиқий мўъжиза 
бўлур эди. Бугун гилам эртаклардаги каби учиши мумкинлигига ишо- 
надиган одам топилмаса керак. Лекин инсон мўъжизалар ўйлаб то- 
пишга ишқибоз: номаълум учувчи объектлар, қор одам, Лох-Несс 
алвастиси, ўзга сайёраликлар... Булар, таъбир жоиз бўлса, кўзга кўри- 
надиган мўъжизалар. Шунингдек, ҳиссий таъсир кўрсатишга мўлжал- 
ланган “мўъжиза”лар ҳам бисёр: маълум масофадан туриб биров- 
нинг фикрини ўқиш (телепатия), руҳлар (отахону онахонлар) билан 
мулоқот (спиритуализм, оккульт), ирода кучи билан буюмларни ҳара- 
катга келтириш (телекинез)... Бу гапларга эслироқ одам қўл силкиб 
қўйиши мумкин, бироқ кўричагу ошқозон яраларини тиғ теккизмай,
“сеҳрли” бармоқлар билан даволовчи “жарроҳ”лик ҳодисаси ҳақиқий 
мўъжиза эмасми?! Фолбинлик-ку оддий амалга айланиб, янгидан- 
янги кўринишлари урчиб боряпти: кафтга қараб тақдирни айтиб 
бериш (хиромантия), қартанинг қора холига қараб башорат қилиш 
ва ҳоказо. Об-ҳаво билан шуғулланувчи идора маълумотларига 
гумонсираб, фолбиннинг башорати рост чиқишига эса шак-шубҳа- 
сиз ишонадиган ва буни қасам ичиб тасдиқлашга тайёр одамлар- 
ни ҳар қадамда учратиш мумкин. Айниқса, мунажжимлик (астроло- #
гия) бошқа қушларнинг уясини тортиб оладиган каккунинг боласи

сингари, астрономияни ижтимоий тафаккурдан сиқиб чиқармокда.
Албатта, бу гапларни эшитиб, “Хўш, нима бўпти?” дея айримлар- 

нинг энсаси қотса ҳам ажаб эмас. Бундай олиб қараганда, ростдан-да 
ташвишга ҳожат йўкдек туюлади. Қолаверса, газеталар ҳам нимадир 
ёзиши керак-ку! Одамларда мўъжизага эҳтиёж бор экан, у қай бир 
шаклда қондирилади. Бу — бозор иқтисодиётининг энг оддий қонуни. 
Масалан, тамакининг зарар эканини ҳамма билади, аммо кашандалар 
сони кўпайса кўпайдики, камайгани йўқ.

Таассуфки, бу каби “мантиқ” ни кундалик турмушда кўп учра- 
тиш мумкин. Вояга етмаган ўғлига атайлаб тамаки чекишни ўргат- 
ган отани учратиш қийиндир, лекин чекувчилик одати билан фар- 
зандида чекишга ҳавас уйғотишини у айб санамайди. Ҳолбуки, мак- 
таб ёшида чекишга ўрганиш боланинг ақлий қобилияти ривожлани- 
шига салбий таъсир кўрсатиши фанда аллақачон исботланган. Фа- 
қат бу таъсир занг темирни емирганидай аста-секин кечгани учун 
пайқалмайди, холос.

Гап инсоннинг ақлли мавжудотлигига келиб тақалар экан, шуни 
таъкидлаш жоизки, ҳар хил ғайриилмий мўъжизаларга берилиш таъ- 
лим-тарбия тизимининг самарасизлигини кўрсатувчи мезон бўла ола- 
ди. Масалан, бугун ёши нечада бўлишидан қатъи назар, ҳар бир 
одам мактабда бир йил астрономия фанини ўқиган. Аммо шунга қара- 
май, қанчадан-қанча киши “самовий башоратлар” — гороскопга ружу 
қўяётган экан, демак, астрономия дарсларининг самараси бўлмаётган 
экан-да? Ахир, Ер — оламнинг меҳвари, унинг атрофида еттита сайёра 
айланади, уларнинг иккитаси — Ой билан Қуёш, одам туғилган пайтда 
сайёраларнинг буржлардаги (зодиак ҳосил қилувчи 12та юлдуз турку- 
мидаги) ҳолати эса унинг такдирини белгилайди, деган ғайриилмий 
тасаввур астрономия дарсида ўқитилмаса, у ҳолда қаёкдан пайдо бўла- 
ди? Чунки Ой бор-йўғи Ернинг йўлдоши, Қуёш — улкан юлдуз, сайё- 
ралар сони еттита эмас, тўққизта; бундан ташқари, мазкур тизимда 
яна сон-саноқсиз жисмлар мавжуд. Юлдуз туркуми, хусусан, бурж де- 
ган тушунча ҳам шартли; икки бурж ўртасида табиий чегара йўқ — 
бир туркумга киритилган икки юлдуз кузатувчига яқин кўрингани би- 
лан, аслида, улар орасидаги масофа қарама-қарши бурждаги икки 
юлдузга нисбатан узоқроқ бўлиши мумкин. Ниҳоят, сайёраларнинг 
ҳаракати ҳам, табиати ҳам қайси буржда айланаётганига боғлиқ эмас.

Хуллас, “самовий башорат” — гороскопга эътиқод қўйиш момақал- 
дироққа “Худо” деб сиғинишдай гап. Астрономия эса энг аниқ фан- 
лардан бири. Масалан, у келгуси минг йил ичида рўй берадиган қуёш 
тутилишларини дақиқасигача аниқ ҳисоблаб бера олади! Шундай экан,

www.ziyouz.com kutubxonasi



астрономия фанининг ўқитилиш самараси астрология олдида ожиз 
бўлиб қоляпти, деган иштибоҳ туғилиши табиий-да, ахир! Агар шубҳа 
ҳақиқатга айланса, бу илмий-техник тафаккурга халал беради, демак, 
охир-оқибат, тараққиётни секинлаштиради.

Тарихга назар солинг: қайси жамиятда фаннинг қадри баланд, 
ижтимоий онгдаги ўрни етакчи бўлса, ўша жойда илмий-техник та- 
факкур ва илмий-техник тараққиёт суръати юксалган. Ғайриилмий ху- 
рофотлар авж олган жамиятда эса бунинг акси рўй берган.

Демак, ижтимоий онгнинг ғайриилмий назариялар билан заҳар- 
ланишига қарши курашиш ва билимни фаол тарғиб этиш зарур. Чун- 
ки ғайриилмий “таълимот”лар, ўз ҳолига қўйиб берилса, чирмовикдай 
кўпайиб, ҳаммаёқни босиб кетаверади. Дарвоқе, халқимиз тараққиёт- 
га интилиш ўрнига хурофотга ботган даврнинг аччиқ ҳосилини ўтган 
асрларда татиб кўрган, уни енгиб ўтишга уринган маърифатпарвар- 
лар анча-мунча тўсиқларга дуч келган.

Афсуски, ҳозирги кунда ҳам ғайриилмий “назария”лар билан ку- 
рашиш осон эмас. Уларнинг таги пуч бўлгани билан мўъжизага мо- 
йиллик сабабли одамлар Ньютон қонунидай аниқ далилларга қулоқ 
солмайди-ю, Кашпировский, Чумак, Жуна, Глоба, Ури Геллер каби 
дунёга машҳур сеҳр усталарининг маҳаллий сафдошлари томон оғиб 
кетаверади.

Ғайриилмий шов-шувлар жамият тараққиётига халақит бериши- 
дан ташқари бошқа яна бир салбий хусусиятга эга. Ким учундир “жа- 
мият тараққиёти” деган тушунча мавҳум бир гап бўлиб туюлар, эҳти- 
мол. Ахир, цирк артистларидан фарқли равишда экстрасенслар бе- 
кордан-бекор, одамлар кўнглини овлаш учун фаолият кўрсатмайди, 
асосий мақсад — уларни лақиллатиб ҳамёнини қоқиш. Кишиларда 
мўъжизага мойиллик, айниқса, табобат бобида кучли. Чунки ғайриил- 
мий ҳодисаларга ишонувчи киши бетоб бўлса, боз устига, аввалроқ 
қандайдир “мўъжиза”лар билан тўқнашган ёки уларнинг “ кучи” қуло- 
ғига чалинган бўлса, ўша “мўъжиза” туфайли дардидан фориғ бўлги- 
си келади. Талаб бор жойда эса таклиф ҳам бор! Қарабсизки, ҳеч 
қандай оғриқ ёки азоб бермасдан “даволовчи табиб”лар ёмғирдан 
кейинги қўзиқориндай потирлаб кўпаяди. Уларнинг сўзларига ишон- 
сангиз, эҳ-ҳэ, қўлидан нималар келмайди дейсиз! Табиийки, “муола- 
жа” текин эмас, у мўмай даромад келтиради. Зеро, бемор нафақат 
“ўт-ўлан” ё “ куф-суф” учун, балки оддий ширин сўз учун ҳам бор- 
йўғини аямайди.

Бу ўринда бир қанча савол туғилиши табиий.
Биринчиси, даволагандан кейин ҳақини олади-да, бу — ҳалол 

даромад, шифокорлар ҳам бекорга қарамайди-ку, деган мулоҳаза. Бу 
мутлақо ноўрин мулоҳаза. Гап шифокорнинг олий маълумотли мута- 
хассис эканидагина эмас. У ўз мижози учун масъулдир. Агар у даво- 
лаш усулини нотўғри қўлласа, мижозининг саломатлигига путур ет- 
казса, қонун олдида жавоб беради. Ҳатто жиноий жавобгарликка тор- 
тилиши ҳам мумкин. Ҳеч бўлмаганда, ҳамкасблари орасида обрўси 
тўкилади. “Табиб” эса на ташхиси, на қўллаган усули ва на тайинла- 
ган дори-дармони учун масъуллик ҳис этади. Бундай “табиб”га учра- 
ган бемор қандайдир сабаб (кўпинча ўзидан-ўзи ёки тасодифий таъ- 
сир) туфайли ўзини яхши ҳис эта бошласа, бу дарҳол овоза қилина- 
ди, бордию “даво”нинг нафи тегмаса, ҳеч ким пулини қистаб бормай-

www.ziyouz.com kutubxonasi



ди. Мабодо “мўъжизакор табиб”нинг муолажаси дардни оғирлаштир- 
са, ҳатто ажални тезлаштирса, бу ҳол “Оллоҳнинг иродаси”га йўйила- 
ди, холос.

Иккинчи савол — Ибн Сино, Ар-Розий каби улуғ ҳакимлар ўт-ўлан- 
лардан тайёрланган дорилар билан даволаган, то олий маълумотли ши- 
фокорлар пайдо бўлгунга қадар ана шу “хапқ табобати” услуби қўллан- 
ган-ку?

Абу Али ибн Сино, Абу Бакр Розий каби аждодларимиз шунчаки 
табиб бўлган эмас, балки Гален (Жолинус), Гиппократ (Буқрот) каби 
ўзларидан аввал ўтган олимлар асарларини пухта ўрганган, амалда 
синаб кўриб, такомиллаштирган, кўпдан-кўп маълумотлар билан бойи- 
тиб, тиббиёт фанини ривожлантирган. Улар қўллаган амалиёт нати- 
жалари кўплаб рисолаларда баён қилингани боис исталган киши 
танишиб, синаб, текшириб кўриши мумкин бўлган. Бу илмий мерос- 
дан бугунги “табиб”лар қай даражада хабардорлиги бизга номаълум, 
аммо замонавий тиббиёт ана шу меросни ўрганиб бугунги даражага 
етиб келган.

Шуни ҳам унутмаслик керакки, тиббиёт бир жойда қотиб қолган 
фан эмас. Бир мисол. Ҳазрат Навоий инсульт (сакта) аломатлари 
сезилган ҳолатда, юришдан қайтган Ҳусайн Бойқарога пешвоз чиқиш 
учун отланиб, йўлда ҳушидан кетган. Ўша замоннинг табиблари бор- 
йўғи қон олишдан бошқа амалга ярамаган. Устига-устак, ўша заҳоти 
муолажа қилиш ўрнига беморни пойтахтга тахтиравонда олиб бориш- 
ган ва бу билан ҳазратнинг аҳволи баттар оғирлашган. Шу бир касал- 
лик мисолида ҳозирги тиббиёт билан “халқ табобати”нинг фарқли 
жиҳатларини аниқлаш мумкин.

Учинчи савол — ҳозирги дори-дармонлар ҳам барибир ўт-ўлан- 
лардан тайёрланади-ку, кимёвий моддалардан тайёрланган дориларга 
нисбатан буларнинг инсон танасига зарари камроқ эканини ҳатто 
олимлар тан олмаяптиларми?

Ҳа, ҳар бир ўсимлик ўзига хос кимёвий тажрибахона, унинг тар- 
кибида кўплаб ҳаракатчан моддалар мавжуд. Лекин бу моддалар ичи- 
да шифобахши ҳам, зарарлиси ҳам, таъсири бирдан сезилмайдига- 
ни ҳам сероб. Қайси ўсимликдаги қайси модда инсон организмига 
қандай таъсир кўрсатиши, бу — исбот талаб этадиган ва исботлани- 
ши осон бўлмаган жараён. У мураккаб асбоб-ускуна ва услублар би- 
лан узоқ муддатга чўзиладиган тадқиқотларни тақозо этади. Доришу- 
носликнинг вазифаси ана шу тадқиқотлар асосида фойдали модда- 
ларни зарарлиларидан ажратиб, дори-дармон тайёрлашдан иборат. 
“Халқ табобати” мутахассисларида бундай имконият деярли мавжуд 
эмас. Шунингдек, уларга амалиёт натижалари ҳам ҳеч қачон статис- 
тик тадқиқот объекти сифатида, яъни неча фоиз ҳолда наф берган- 
бермагани махсус ўрганилмаган.

Бошқа бир савол — инсон танаси, руҳияти ниҳоятда нозик экани, 
унинг сир-асрорларига ҳозирча замонавий фан ҳапи тўлиқ етиб бормага- 
ни, аксинча, кўзикиш, кинна (суқ) каби ғайритабиий ҳолатлар, Қуёш ҳара- 
кати ва Ер магнит майдонидаги ўзгаришлар, сунъий йўлдош учирилиши, 
ҳаво босими каби омиллар танага сезиларли таъсир этиши тан оли- 
нади-ку? Бундай сабаблар орасида ҳозирча фан аниқлай олмаган, 
аммо оддий одамларга нисбатан қобилияти кучлироқ бўлган экстра- 
сенслар таъсир ўтказа биладиганлари бўлиши мумкин эмасми?

Бундай савол ҳозирги фаннинг тараққиёт даражасидан яхши ха- 
бардор бўлмаган кишидагина туғилиши мумкин. Қаттиқ жисмлардаги 
атом зарралари фотосуратга туширила бошлаганига ўн йилдан ошди. 
Борди-ю, ҳали фан тагига етмаган жараёнлар мавжуд бўлиши мумкин 
деб фараз қилинган такдирда ҳам “чалаолимлар” бу ҳолни суиистеъ- 
мол қилиб, мўмай даромад манбаига айлантириб олишларига асос 
бермайди. Хусусан, бундай ҳодисалар илмий тадқиқот объекти бўли- 
ши мумкин-у, аммо кўр-кўрона даволаш амалиётини оқламайди.

Хўп, мўъжизавий қобилиятга эга кишиларнинг борлигини тан ол- 
масангиз, йўқлигини исботлай оласизми?

Бу савол кўпчиликнинг бошини қотириб келмокда. АҚШлик та- 
ниқли кўзбойлағич Жеймс Рэнди фан ютуқларига асосланган кўплаб 
ўйинлар ўйлаб топган, сўнг уларнинг сирини очиб, илм-фанни тарғиб 
қилишга катта ҳисса қўшган. Жеймс Рэнди телевидениеда шу мавзу- 
га бағишланган кўрсатув олиб боради. У “мўъжиза”лар ҳақида кўрса- 
тув тайёрлар экан, ғайритабиий қобилиятга эга бўлган кишилар билан 
қизиқади. Унга ана шундай кишиларни кўрсатувга таклиф этиш ғояси 
тинчлик бермайди. Лекин кўп марта қайтарилган даъватга қарамай, 
мўъжиза соҳиблари негадир Рэнди кўрсатувига ошиқмайди. Бундан 
таажжубланган телебошловчи ким ғайритабиий қобилият ёки мўъжи- 
за намойиш этса, ўн минг доллар микдорида мукофот беришини эълон 
қилади. Барибир, талабгор чиқавермайди. Беллашувга қизиққан бир 
қанча ташкилот ва шахслар ҳам Рэнди мукофотига маблағ қўша бош- 
лайди. Шу тариқа “Жеймс Рэндининг маърифий жамғармаси” (ЖРЭЖ) 
ташкил этилади. Хозир бу жамғарманинг мукофот микдори бир мил- 
лион доллардан ошиб кетган! Мукофотнинг жорий пайтдаги маблағи 
(у йилдан-йилга ўсиб бормокда) ва беллашув шартлари ҳақидаги 
аниқ маълумотни қуйида келтирилган жамғарма адресига мурожаат 
этиб ёки Интернет орқали билиш мумкин: Рэнди бу улкан даромад 
талабгорларига оғзаки даъват билан чекланмай, мукофот бериш маж- 
буриятини икки томонлама шартнома тарзида расмийлаштириш учун 
ҳужжат ҳам эълон қилган. Мана, унинг мазмуни:

Кимда-ким (якка шахс ёки гуруҳ) кузатиш мумкин бўладиган шарт- 
шароитларда исталган турдаги экстрасенсларга хос (экстрасенсор), ғайри- 
табиий ёки ғайриоддий (паранормал) қобилият намойиш этса, мен, Жэймс 
Рэнди унга жамғарма орқали бир миллион АҚШ доллари микдоридаги маб- 
лағни тўлашни ўз зиммамга оламан. Мазкур крбилият намойиши куйидаги 
қоидаларга мувофиқ ўтказилиши лозим:

1. Даъвогар олдиндан ўзининг қандай қобилият ёки қудратини намо- 
йиш этмоқчилигини, шартларини (вақти, жойи ва бошқа тафсилотларни) ҳамда 
ўйин натижаси қачон ижобий ёхуд салбий деб баҳоланишини баён этиши ва 
жаноб Рэнди билан мувофиқлаштириб олиши керак.

2. Фақат ушбу ҳужжатда баён этилган ва олдиндан ўзаро келишиб 
олинган шаклдаги намойишгина ҳақиқий деб ҳисобланади.

3.Синов пайтида йиғиладиган ҳар қандай турдаги маълумотларнинг 
барчасидан (сурат, аудио ва видеотасма) жаноб Рэнди ўз хоҳиши билан 
исталган йўсинда фойдаланишига даъвогар розилик билдиради.

4. Синовлар режаси шундай тарзда ишлаб чиқиладики, натижани баҳо- 
лаш учун ҳакамлик жараёнига ҳожат бўлмайди. Натижа исталган кузатувчи 
га ўз-ўзидан равшан бўлмоғи, улар манфаатдор томонлар синов жараёни 
бошланмасдан олдин бирга ишлаб чиқиб, келишиб оладиган қоидалар бўйича

баҳоланмоғи лозим. Синов жараёнининг бирор унсури 
барча манфаатдор томонларнинг ўзаро келишилган аниқ 
розилигисиз ўзгартирилиши мумкин эмас.

5. Агар кўрсатиладиган намойиш масофа ва вақт- 
ни тақозо этса, даъвогар ўзининг мурожаатида баён 
қилинган қобилиятни дастлаб жамғарма томонидан та- 
йинланадиган вакиллар олдида норасмий тарзда на- 
мойиш этиб кўрсатиш таклиф этилиши мумкин. Бу даст- 
лабки текширув ҳақиқатан ҳам даъвогар ўзи ваъда кил- 
ган қобилиятни намойиш этишга қодирлиги ёки аксин- 
чалигини аниқлашга кўмаклашиши лозим.

6. Даъвогарнинг бориш-келиши, яшаши ва бошқа 
эҳтиёжларига тўланадиган харажатлар унинг ўзи томо- 
нидан қопланади.

7. Даъвогар беллашувга ахд қилар экан, жаноб 
Рэндини ёки жамғармани мавжуд тартибдан фойдала- 
ниб судга бериш ҳуқукидан ўз ихтиёри билан воз кеча- 
ди. Бу қоида жароҳат олиш, бахтсиз ҳодиса ва бошқа 
жисмоний ёки ахлоқий, молиявий ёки касбий зарар 
кўриш ҳолатларига алоқадордир. Унинг мукофот такдим этилишига мутлақо 
таъсири йўқ (яъни, даъвогарнинг намойиши қайд этилган қобилият мавжуд- 
лигини исботласа, у ҳолда ваъда қилинган мукофотни ундириш учун судга 
мурожаат этиши мумкин).

8. Расмий синов жараёнлари бошлангунича жаноб Рэнди мукофотнинг 
ўзи ваъда қилган улушига (ўн минг доллар) тенг чекни даъвогар томонидан 
танланган вакилга сақлаб туриш учун топширади. Даъвогар ўз қобилиятини 
муваффақият билан намойиш этган такдирда бу чек дарҳол сақлаб турувчи 
вакил томонидан даъвогарга такдим этилади, жамғарма эса қўшимча муко- 
фот белгилаган 266 та ташкилот ва шахс кафилларига ўзлари ваъда қилган 
маблағни даъвогарга тўлаш лозимлиги ҳақида хабар беради. Шунингдек, 
жамғарма бир ҳафта ичида ваъда қилинган (бир миллион бир юзу ўн икки 
минг доллар) мукофотни тўлашни ва маблағни кафиллардан ундириб олиш- 
ни ўз зиммасига олади. Бу даъвогарга келишилган маблағни тўлиқ микдор- 
да тўлашни осонлаштиради.

9. Кимда-ким ушбу ҳужжатнинг нусхасини сўраб жамғармага мурожаат 
этса ва ўз адреси ёзилган конверт жўнатса, у бепул юборилади.

10. Ушбу таклиф бирон бир шахс, агентлик ёки ташкилот топшириғи 
билан эмас, балки жамғарма томонидан мустақил тарзда илгари сурилмоқ- 
да, аммо бошқа шахс ва ташкилотларнинг келиб тушган аризаларни кўриб 
чиқишга жалб қилиниши истисно этилмайди. Бошқа шахс ва ташкилотлар 
муайян шартларга амал қилган ҳолда мукофот маблағига ўз улушларини 
қўшишлари мумкин. Синовларни амалга ошириш ва ўтказиш Жеймс Рэнди 
ёки жамғарма томонидан таъминланади.

11. Ушбу даъват дунёдаги одамларнинг жинси, ирқи, маълумоти ва 
ҳоказолардан қатъи назар, ҳаммага тегишлидир ҳамда то бирор киши муко- 
фотни олмагунча ёки Жеймс Рэнди вафот этмагунча амалда бўлади. Рэнди- 
нинг васиятида белгилаб қўйилганки, унинг вафотидан сўнг мукофот учун 
ажратилган маблағ жамғарма номига ўтказилади ва истифода этишга жам- 
ғарма вакил қилинади. Жеймс Рэнди вафотидан кейин мукофот бериш маж- 
буриятини ўн йилгача амалда сақлаб туриш ваколати жамғармага топшири- 
лади. Шу муддатдан сўнг жамғарма маблағдан ўз билганича фойдаланиши 
мумкин.

12. Ҳар бир даъвогар у даъво қилган қобилиятни намойиш этгани ёхуд

этмагани аникланадиган аломатлар билан аввалдан рози бўлиши лозим.
13. Ушбу ҳужжатни имзолаб, уни нотариусда тасдикдатган ва жамғар- 

мага йўллаган даъвогар шу йўсин юқорида баён қилинган барча қоидаларга 
розилигини ифода этган бўлади.

Жеймс Рэнди,
Жеймс Рэндининг маърифий жамғармаси топшириғига биноан 
(201 С.Э.Дэви Бульвар, Форт-Лрдердейл, Флорида, 33316-1815, АКД!)
с/о ^атез КапсП Ес1иса1юпа1 Ғоипс1а1юп,201 5.Е.Оау|е ВоиПуагй, 
Ғог1 Ьаис1егс1а1е, Ғ1. 33316-1815, 115А. И«р://иплл«.гапс1|.огд/]геТ/ 
шс!ех.И1т1

Огоҳлантириш
Бир неча даъвогар синовларни бажара олмай ўзини жуда нокулай аҳволга 

туширганини ҳисобга олишни сўрайман. Мукофотни олишга даъвогарлик қилиш- 
дан аввал, намойиш этишга даъво қилинаётган қобилиятингизни мустақил тарз- 
да, фанда қабул қилинган “икки томонлама текшир” услубидаги (яъни, бировнинг 
тажрибаси деб қараб) тажриба ўтказишнинг барча қоидаларига амал қилган 
ҳолда бир неча бор синаб кўришни тавсия этаман. Бу маслаҳат ҳозирдаёқ 
менинг ҳам, кўплаб даъвогарларнинг ҳам талай вақт ва ҳаракатини тежади, чунки 
бундай тажрибаларда даъво қилинган қобилият аслида фақат тасаввурдагина 
мавжуд туюлгани маълум бўлди. Марҳамат қилиб, ўзингизни ўзингиз мустақил 
синаб текширинг ва бундай эҳтиёткорлик чорасини эътибордан соқит қилманг.

Жеймс Рэнди

Жаноб Рэндининг жасоратига қойил қолмай илож йўқ. Зеро, га- 
зета саҳифалари ва телевизор экранларида турли тоифа қобилият 
соҳиблари мунтазам равишда тарғиб этилади. Бундай “қобилиятли” 
кишилар республикамизда ҳам вақти-вақти билан “бош кўтариб” ту- 
ради. Кўп жойларда махсус уюшмалар, клублар, ҳатто академиялар 
ҳам очилиб, содда одамларни лақиллатиш билан машғул. Баъзан улар- 
нинг “қобилияти”га туппа-тузук олимлар ҳам ишониб, тегирмонига сув 
қуйиши айниқса ачинарли. Масалан, ўтган асрнинг 90-йиллари боши- 
да афғонистонлик шундай бир “қобилият соҳиби” анча-мунча ҳамюрт- 
ларимизни чув тушириб кетган.

Ҳозир у қаерда? Бошқа мўъжизабозлар-чи? Бир шов-шувдан сўнг 
қаерга гумдон бўлишади?

Айнан шу ҳолат — ғайриодций мўъжизакорлар ҳақида бир шов- 
шув кўтарилиб, бирдан унлари ўчиб кетиши уларнинг таги пуч экани- 
га далилдир. Одатда улар бир-икки нафар ҳовлиқмароқ журналист 
ёрдамида “кароматлари”ни матбуот орқали оммалаштиришга ҳам му- 
ваффақ бўлишади. Муайян вақт ўтгач эса, “қобилият” панд бера бош- 
лайди ёки миси чиқади. Шундан сўнг мижозларнинг ҳам, матбуот- 
нинг ҳам қизиқиши сусаяди.

АҚШлик кўзбойлағич бундай мўъжизакорлар билан баҳслашиш- 
нинг ажойиб усулини топган: Марқамат, қобилиятингиз бўлса, ишо- 
нувчан ва оми одамларни эмас, мени ишонтиринг, бутун дунё 
олдида холис исботланг! Эҳтимол, жаноб Рэнди ғайриодций қоби- 
лиятга эга кишилар бўлиши мумкинлигига самимий тарзда ишонар,- 
бундай кишини топишга умиди зўр бўлса ҳам ажаб эмас. Чунки топ-

ган такдирда, ўн минг доллар микдорида чиқимга тушса ҳам, бунинг 
орқасидан бир неча баробар кўп даромад кўриши тайин. Яъни, у ўз 
олдига жамики мўъжизакорликка даъвогарни фош қилиш мақсадини 
қўймаган. Ҳолбуки, илму фаннинг ҳозирги тараққиёт даражасидан ха- 
бардор ҳар бир маълумотли киши бундай қобилиятлилар йўқлигини 
ҳам, ўшандай қобилиятнинг бўлмаслигини ҳам яхши билади. Улар 
учун бу каби ҳодисаларга ишониш абадий двигатель ясашга уриниш 
каби беҳуда ишдир.

Жаноб Рэнди ва ҳамфикрларининг миллион доллардан ортиқ му- 
кофоти унинг вафотидан сўнг ҳам эгасини топмайди. Кимда-ким бунга 
эътироз билдирса, марҳамат, Жеймс Рэндига мурожаат қилиб, қоби- 
лиятини намойиш этсин! Биз эса бу ҳакда ахборот бериб қўйиш баро- 
барида ғайриилмий “мўъжизалар”нинг моҳияти ҳақида огоҳлантириш 
борасидаги бурчимизни муайян даражада адо этдик. Ушбу мулоҳаза- 
лар кимгадир тушунчасини тўғрилаб олишга кўмак берар, кимдир эса 
ишонган нарсасидан қолмас. Бу энди ҳар кимнинг ўзига ҳавола.

И л о в а
Тиббиёт тараққиёти 

Қулоқ оғриғи билан мурожаат қилган беморга табиб тавсияси:

4000 йил аввал. “Мана сенга гиёҳ — чайна, оғриғингни қолдиради” . 
2000 йил аввал. “Қуруқ гиёҳдан наф йўқ. Мана бу дамламани ич, 
кўрмагандай бўлиб кетасан” .
1000 йил аввал. “Дамлама — жаҳолат давридан қолган бидъат. Ибодат 
қил, шифо топасан” .
200 йил аввал. “Дуо билан даволаш — хурофотнинг ўзи, зулук сол — 
дардингни олади” .
100 йил аввал. “Зулук солиш — телбанинг иши. Мана, сенга таблетка
— ичсанг, тузаласан” .
10 йил аввал. “Таблетка? Ҳаётдан орқада қолиб кетибсан. Нурга туш
— ҳам таъсири зўр, ҳам ошқозонингни бузмайди” .
Учинчи минг йилликда. “Антибиотик — зарар, нур — хавфли. Мана, 
гиёҳ — оғриғингни қолдиради” .

Г ‘Л/еи/ Зс/епИзГ’ журнали ҳазили асосида тайёрланди.)

Инсон ўзини озод ва обод ватандагина бахтли 
ҳис қилиши мумкин. Бу хусусда буюк мутафаккир 
бобомиз Алишер Навоий шундай деганлар:

Ватан таркини бир нафас айлама,
Яна ранжу ғурбат ҳавас айлама.

Ватан озоДлигини ҳар бир нарсадан юксак би- 
либ, умрининг охиригача унинг мустақиллиги йўли- 
да курашган мард ва жасур ватандошларимиздан 
бири халқ ичида “Катта тўра” номи билан машҳур 
бўлган Абдулмалик тўрадир. У йигирма ёшидаёқ 
миллий озодлик ҳаракатига бош бўлган, бухоролик 
тарихчи Мирза Абдулазим Сомий таъбири билан 
айтганда, “давлат ва дин байроғини баланд кўтар- 
ган” , амирлик ҳудудининг учдан бир қисмини ўз 
тасарруфига олиб, турли табақа, қабила, элат ва 
халқларни Ватан озодпиги йўлида бирлаштирган.

Биз мустақилликка эришганимиздан сўнг мил- 
лий қаҳрамонларимизни, уларнинг жасоратларини 
ўрганиш имкониятига эга бўлдик. Бу йилларда Аб- 
дулмалик тўранинг мураккаб такдири ҳақида ҳам

турли мақола ва тадқиқотлар лайдо бўяди. ,>пй-> 
ниқса, Абдуқаҳҳор Иброҳимов, Хаириддин Сул- 
тон ва Нарзулла Жўраевларнинг “Ватан туйғуси” 
китобида, тарихшунос Амиридцин Бердимуродов- 
нинг кўплаб мақолаларида бу буюк инсон ҳақида 
ҳикоя қилинган.

Катта тўра (1848 - : 1909 иилларда яшаб ўтган) 
Бухоро амири Саид Музаффарнинг тўнғич ўғли 
бўлиб, болалигиданоқ тахт вапиахди деб эълон 
қидинган эди. Валиахд анъанавий қароргоҳи — 
'Карманада бекЛик лавозимида турган кезлар чор 
қўшинлари амирлик ҳудўдига бостириб кела бош- 
лайди. Амир тўрани салтанат фахри тожу тахт 
орой^шй бўлмиш Самарқанд шаҳри мудофааси- 

; га Масъул қилиб юбориш учун шошилинч равиш- 
-да Карманадан чақиртириб олади. Шаҳар ҳимоя- 
си Абдулмалик тўра бошчилигидаги ҳарбийлар- 
га топширилади. Лекин Самарқанд ҳокими Ше- 
рали Иноқнинг жоҳиллиги ва калтабинлиги ту- 
файли улар ўртасидаги муносабат кескинлаша- 
ди. Амир диний айирмачи, мазҳабпараст Шера- 
ли Иноқнинг гапига кириб, тўранинг ватанпар- 
варлик шижоатини ҳокимиятга интилиш деб ту- 
шунади ва уни Ғузорга жўнатиб юборади.

Чор Россияси қўшинлари тажовузи кучайга- 
ни сари халқнинг уларга нисбатан қаршилиги 
ҳам авж ола бошлади. Амир эса ўз атрофида 
ҳақиқий курашчиларни бирлаштира олмади, ак- 
синча, аксарият ҳолларда уларнинг бирлашиши- 
га тўсқинлик қилди. Давлат мустақиллигини сақ- 
лаб қолиш учун фидойилик кўрсатганларни душ- 
ман деб билди. Амирдан умид йўқлигини тушун- 
ган ватанпарвар кучлар охир-оқибатда унинг ўғли 
Абдулмалик тўра атрофида бирлаша бошлади. Аб- 
дулмалик тўрани Хева хонлигида кутиб олган та- 
рихчи ва шоир Огаҳий унинг инсонийлик хислат- 
лари хусусида, жумладан, шундай деб ёзган: “Аб- 
дулмалик тўрага отасининг ўрис билан мусолаҳа 
қилиб, мутобеат кўргузгони маъқул тушмай, хиз- 
матидаги аҳли сипоҳ- 
нинг ум аросин ва 
ҳамул атрофидаги жа- 
меи элот ва билод- 
нинг акобир ва кадху- 
досин хизматига ун- 
даб, отасининг ҳар 
ойда ўн икки  м инг 
тилло моҳона муқар- 
рар қилиб, аҳли илм- 
ни қатлиом этиб, ко- 
фирга тобе бўлганин 
шикоят тариқаси била 
баён этти. Ҳамма ит- 
тифоқ била Абдулма- 
лик тўрага дедилар-

www.ziyouz.com kutubxonasi



О гос1Нк йс!оу131

ким, бизлар ҳам отангиздан безормиз... 
Энди сиз бизларга бош бўлиб, олди- 
мизга тушинг, то аввал бориб отангиз 
била урушоли... Бухоро шаҳрини мусах- 
хар қилмоқ, андин сўнг сизни подшоҳ 
қилиб, ўрис куффорнинг қасдига юриш 
қилурмиз...” ( “Узбекистон халкпари та- 
рихи”. Иккинчи жилд. “Фан”, 1993 йил, 
114-бет). Унинг саркардалик фаолияти, 
жасорати ва мардлигига ҳатто босқин- 
чи рус генераллари Кауфман, Терен- 
тьев, Абрамов, Карганов, Арандаренко 
ва бошқалар эсдаликларида тан бериб 
ёзган. Чунончи, Туркистон генерал-гу- 
бернатори фон Кауфман уни “ ...орқа- 
сидан халқ эргашадиган ёш амир” деб 
таърифлаган бўлса, Абдулмалик тўрага 
қарши ҳарбий ҳаракатларга бош бўлган 
Зарафшон округининг бошлиғи, генерал- 
майор Абрамов шундай деган: “Бухоро 
тахтига қонуний даъвогар ва амирнинг 
ягона ҳамда жиддий душмани... Амир 
ўғлининг халқ орасида машҳурлиги рус- 
ларга қарши доимий тарғиботи ва ота- 
сининг мусулмончиликка хиёнати орқа- 
сидандир. Агарда шундай кимса тахтга 
ўтириб қолгудек бўлса, шак-шубҳасиз, 
у отаси томонидан имзоланган шартно- 
маларни тан олмайди, ундан ташқари, 
ўз таъсирини бизнинг ерларимизга ҳам 
ёйиши турган гап. Шунинг учун ҳам мен 
қўлдан келгунча Бухорода ҳокимият ал- 
машинувига қаршилик қиламан” (ЎзР 
МДА, 3927-иш, 151 -155-варақлар).

Ўша даврдаги сиёсий воқеаларнинг гу- 
воҳи ҳамда иштирокчиси бўлган рус зо- 
битларидан Каттақўрғон уездининг бош- 
лиғи, полковник Карганов “Бухоро аҳли- 
нинг барчаси катта ўғил томонидадир” 
деса, капитан Гребенкин «Халқ ўғил томо- 
нидадир... Барча катта ўғилнинг ҳукмдор 
бўлишини хоҳлаяпти» деб ёзган (“ЎзР 
МДА, 5-иш, 2-варақ; За-иш, 17-варақ). Бир 
қатор ҳарбий-тарихий китоблар муаллифи, 
таниқли рус генерали М.Терентьев эса 
“Россия и Англия в Средней Азии” кито- 
бида рус ҳарбий маъмуриятининг унга нис- 
батан муносабатини очиқ баён этиб, шун- 
дай ёзган: “Биз учун (бу ўринда рус ҳар- 
бий маъмурияти назарда тутилган — А.О.) 
шиддатли ва машҳур мутаассиб Катта 
тўрадан кўра, ҳеч ким суймайдиган заиф 
Музаффар афзалдир” .

Хуллас, Абдулмалик тўра, отасидан 
фарқли ўлароқ, мамлакат мустақилли-

ги ва халқ озодлигини ҳар нарсадан 
азиз деб билган. У ўз атрофига дадил 
ва жанговар беклар, уруғ бошлиқлари, 
оқсоқолларни бирлаштиришга муваф- 
фақ бўлган. Таниқли ва обрўли шахс- 
лардан Шаҳрисабз беги Бобобек, Ки- 
тоб беги Жўрабек, манғит бекларидан 
бўлмиш Худоёр тўқсоба, Ибодуллабек 
тўқсоба, қозоқ озодпик ҳаракатининг та- 
ниқли намояндаси Содиқ тўра, Хатир- 
чи ва Нуротада озодлик курашига бош- 
чилик қилган Назар, Ҳисор, Шеробод, 
Д енов, Кўлоб ҳоким л ари , тур к- 
манларнинг эрсари қабиласи, Зарафшон 
тожиклари, сарой, хитой, қипчоқ қаби- 
лалари ҳамда қорақалпоқ вакиллари 
уни озодлик курашида ўз йўлбошчиси 
деб билди.

Ватан туйғуси, юрт озодлиги ҳисси 
барчани ҳамжиҳатликка даъват этар эди. 
1868 йилнинг баҳоридан бошлаб тўра- 
нинг қароргоҳи бўлмиш Ғузор беклиги- 
га ҳурлик тарафдорлари ҳар томондан 
ёғилиб кела бошлайди. Абдулмалик тўра 
катта қўшин билан рус босқинчиларига 
қарши бош кўтарган Самарқанд шаҳри 
аҳолисига ёрдамга келади. Амир эса ўз 
давлати оғир аҳволда турганига қара- 
май, тўранинг қўшини ичида иғво ва 
бўҳтон тарқатиш, уни ичдан емиришга 
ҳаракат қилади. Бунинг натижасида тўра 
Самарқанддан чекинишга мажбур бўла- 
ди. Шубҳасизки, бундай пайтда душман 
қўли ғолиб келиб, амирлик мағлубиятга 
учрайди. 1868 йил 23 июнда Бухоро 
амирлиги ва Россия империяси ўрта- 
сида сулҳ шартномасига кўра, амирлик 
қарам ўлкага айланиб қолади.

Абдулмалик тўра бош чилигидаги  
миллий озодлик ҳаракати ана шу сулҳ 
тузилганидан сўнг янада кучаяди. Чун- 
ки бу — мамлакатни тамомила асорат- 
га соладиган, миллий давлатчилик асос- 
ларини парчалайдиган, зўравонлик ва 
камситишга асосланган сулҳ эди. Бу вақ- 
тда омманинг норозилик ҳаракатлари 
кучайиб, амирнинг обрўси пасайиб, Аб- 
дулмалик тўранинг нуфузи ортиб кет- 
ган эди. Амир фақат тож-тахтни ўйлаб, 
тўрани ўзининг ҳақиқий душмани деб 
биларди. Ҳолбуки, Катта тўра давлат 
мустақиллигини сақлаб қолишни ўзи- 
нинг бош мақсади деб ҳисоблар эди. У 
отасидан тожу тахтни тортиб олишни 
хаёлига ҳам келтирмаслигини неча бор

Аброр ОДИЛОВ. Ўзбекистон Миллий университети тарих факультетининг катта ўкитувчиси.

айтган. Хусусан, 1868 йилнинг баҳорида 
қароргоҳи — Ғузор беклигида шундай 
баёнот берган (Мирза Абдулазим Со- 
мий. Тарихи салотини манғития. Моск- 
ва, ИВЛ. 1962 йил, 82-83 бетлар. Абдул- 
малик тўра ҳаётига оид тарихий далил- 
лар бундан кейин ҳам ушбу манба асо- 
сида келтирилади — А.О.). Амир қан- 
дай қилиб бўлмасин, ўғлини сиёсат май- 
донидан четлатиш, уни тахтдан маҳрум 
этиш ҳақида қаттиқ бош қотира бош- 
лайди. У ўғлини маҳв этиш мақсадида 
Ғузор яқинига келиб тўхтайди. Лекин 
Абдулмалик тўрани қўлга тушириш ре- 
жаси амалга ошмайди. Тўрага хайрихоҳ 
бўлган беклар уни амир чангалидан сақ- 
лаб қолади. Тўранинг қўлдан чиқиб ке- 
тиши амирни ниҳоятда ғазаблантира- 
ди. У Китоб беги Жўрабек, Шаҳрисабз 
беги Бобобекка Абдулмалик тўрани ту- 
тиб беришни сўраб мурожаат қилади. 
Беклар унинг илтимосини рад этиб, 
шундай жавоб берган: “Тўра — жаноби 
олийларининг тўнғич ўғли ва ҳукм- 
доримиз фарзандидир. У бу ишларни 
амиримизга хайрихоҳ бўлган, давлат за- 
волига йўл қўймаслик мақсадида, дин 
байроғини кўтаришга бел боғлаган баъ- 
зи олижаноб кишилар даъвати билан 
қилмокда. Мабодо, ишлар юришиб кет- 
гудек бўлса, бу жаноби олийларининг 
обрў-эътиборини оширғусидир. Таас- 
суфки, айрим ғаразли кимсалар тўра- 
нинг бу интилишини — исён, шижоати- 
ни — ғалаён деб, сиз жаноби олийла- 
рининг раъйини қайтаришга, орага адо- 
ват солишга ҳаракат қилмокда... Энди 
тўра ўзини қутқариш учун бизнинг ҳудуд- 
да мақом топибдур. Одамийлик ва ори- 
ятни сақлаш важҳидин меҳмоннинг оёқ- 
қўлини боғлаб, мухолифга топшириш 
ярамайдир” .

Амир ўғлига қарши курашаётган бир 
пайтда пойтахт яқинида тўранинг итти- 
фоқчиси Содиқ ўз гуруҳи билан пайдо 
бўлиб, Кармана ва Хатирчини эгаллай- 
ди. Содиқ тўра Абдулмаликка ўз садо- 
қатини билдириб, фақат уни олий ҳукм- 
дор сифатида тан олажагини билдира- 
ди. Косон, Қарши, Ғузор каби беклик- 
ларда Абдулмалик яна ўз ҳокимиятини 
тиклайди. Амирнинг кўплаб ғаламислик- 
лари, Самарқанд ғалаёни вақтида тўра 
қўш ини ичида та рқа тган  иғволари 
кўпчиликка ошкор бўлиб қолган эди. Шу

боис Абдулмалик тўра ва унинг тараф- 
дорлари, барча ватанпарвар кучлар 
амирдан буткул юз ўгиради. Чунки энди 
амирнинг ҳокимиятини тан олиш исти- 
лочиларга бўйин эгиш билан баробар 
эди.

Баъзи манбаларнинг гувоҳлик бери- 
шича, Шаҳрисабз Оқсаройида Абдулма- 
ликни Бухоро амири деб эълон қила- 
дилар. У Қарши шаҳрини ўзига марказ 
қилиб олиб, атрофига ватанпарвар куч- 
ларни тўплай бошлайди. Бекликлар уни 
тан олиб, иноятномалар юборади. Амир- 
нинг бир қанча ҳокимлари — Мирқосим 
парвоначи, Абдураҳмонхўжа садр, Абду- 
халилбий ва бошқалар унга асир туша- 
ди. Саройдаги амалдор ва ҳарбий бош- 
лиқлардан ҳам унга итоат этиш хусуси- 
да мактублар кела бошлайди. Амирнинг 
энг ишонган кўп йиллик қадрдони Ба- 
ҳодирбек парвоначи, тўрага махфий ёр- 
дам берган Йўлдошбек эшикбоши ҳам 
Абдулмалик томонига ўтиб кетади. Ҳат- 
то Бухоро бош мироби бўлмиш Мулла 
Холмурод ҳам унинг қароргоҳига қочиб 
ўтади. Амирнинг, тарихчи Сомий таъ- 
бири билан айтганда, “ёлғиз Оллохдан 
бошқа суянчиғи қолмаган эди, зеро бар- 
ча юрак-юракдан тўрага интилаётган 
эди” .

Абдулмалик тўра 1868 йил июль-ав- 
густ ойларида амирлик ҳудудидаги халқ 
тан олган ягона курашчи раҳбарга ай- 
ланади. Бир вақтлар Самарқандда ало- 
ҳида хонлик барпо этиш борасида гене- 
рал-губернатор Кауфман билан музока- 
ралар олиб борган амирнинг жияни 
Саид Абдуллахон ҳам тўра қўшинига ке- 
либ қўшилади. Вазиятнинг бу қадар кес- 
кинлашиб кетгани амирлик чегаралари- 
да турган чор маъмуриятини ҳам таш- 
вишга сола бошлайди. Чунки тўра ҳара- 
катининг таъсири руслар қўл остида 
бўлган ерларда ҳам акс садо бераётган 
эди. Сентябрь ойига келиб эса Абдул- 
маликнинг тез орада пойтахтни эгалла- 
ши аён бўлиб қолади. Зарафшон окру- 
ги штабс-капитани Гребенкин имзоси 
билан 1868 йил сентябрда ушбу округ 
бошлиғи, генерал Абрамовга жўнатил- 
ган хабарнома шундан дарак беради: 
“ ...амир жуда танг аҳволда, бир томон- 
дан, у Нурота, Хатирчини олган Содиқ, 
бошқа бир томондан, ўғли ва Жўрабек 
тарафидан сиқувга олиб қўйилган. Кат-

www.ziyouz.com kutubxonasi



Огос1Нк Вс1оу151

тақўрғон, Самарқанд, Панжикент ва ало- 
ҳида хитой қишлоқларига (хитой-қипчоқ 
уруғлари яшайдиган қишлоқлар назар- 
да тутилмокда — А.О.) хитобномалар 
жўнатилмокда. Унда Худо ва Муҳаммад 
номидан мусулмонлар амирни ағдариб 
ташлаши, русларга қарши ҳар томон- 
дан туриб курашиб, уларни шаҳар, қалъ- 
алардан ҳайдаб чиқариш, мусулмон ер- 
ларининг озод қилиниши тўғрисида му- 
рожаатлар баён этилган...” Бу хабарни 
Гребенкин “ ...қиш лоқларнинг кўплаб 
аҳолиси гуруҳ-гуруҳ бўлиб Шаҳрисабз 
томонга кетяпти” деган сўзлар билан 
якунлайди. (ЎзР МДА, За-иш, 42-50-ва- 
рақлар.)

Амирлик билан чегарадош Каттақўр- 
ғон уездининг бошлиғи полковник Кар- 
ганов эса бу хусусда шундай хавотирга 
тушган: “Амирнинг катта ўғлининг об- 
рўси, қудрати кундан-кунга ўсиб боряп- 
ти. Хавф амирнинг ўзигача етиб келди. 
Амирнинг ўлдирилиши, унинг қочгани 
хусусида миш мишлар тарқалди, амир 
ҳокимиятининг обрўси буткул тушиб кет- 
ди. Тўра ўз атрофига кўпроқ русларга 
қарши кайфиятдаги кишиларни йиғиб 
оляпти, унинг тарафдорлари жуда ку- 
чайиб, таъсири ҳатто Каттақўрғонга ҳам 
тарқалмокда. Амирга қарши кучлар то- 
бора кучайиб, ҳар томондан кириб кел- 
мокда. Қарши — катта ўғил томонидан, 
Чоржўй — туркманлар, Кармана — Со- 
диқ тўдаси, Хатирчи ва Нурота — Назар 
томонидан эгалланди” (ЎзР МДА, 5-иш, 
12-13-варақлар).

Хуллас, жойларда чор аскарлари то- 
монидан босиб олинган ерларни қайта- 
риб олиш, истилочиларни мамлакатдан 
ҳайдаб чиқариш, сулҳни бекор этиш, но- 
шуд амирни ҳокимиятдан олиб ташлаш- 
га доир норозилик ҳаракатлари жуда ку- 
чайиб кетади. Бутун амирлик озодпик 
кураши домига тортилган эди. Амирнинг 
аҳволи ниҳоятда танг бўлиб қолади. 
Тўра тарафдорлари ҳар соатда ҳокими- 
ятни тортиб олиши мумкин эди. Амир 
яқин амалдорларидан бири Шукурбой 
иноқ ва бошқаларни ёнига чорлаб, мас- 
лаҳат сўрайди. Маслаҳат натижаси шу 
бўлдики, амир ўз кучи билан ҳеч нарса- 
га эришолмаслигига кўзи етади, гене- 
рал-губернатордан ҳарбий ёрдам сўраш- 
га қарор қилади. Зикр этилганидек, рус 
ҳарбий маъмуриятини Абдулмалик тўра-

нинг озодлик ҳаракати жиддий таҳлика- 
га солиб қўйган эди. Чунки бу ҳаракат, 
энг аввало, чор истилочиларига қарши 
қаратилган эди. Амир мурожаатидан сўнг 
Зарафшон округи бошлиғи, генерал Аб- 
рамов рус ҳарбийларини Жомга йиға 
бошлайди. У ватанпарварларнинг қарор- 
гоҳи бўлмиш Қарши шаҳрига ҳужум қил- 
моқчи эди. Генерал-губернатор Кауф- 
манга “Вақтни чўзмасдан ҳаракат қилиш 
керак, агар шундай қилинмаса, ғалаён- 
лар янада авж олиши мумкин” дея му- 
рожаат қилган эди. (ЎзР МДА, 3927-иш, 
150-151-варақлар.)

Карманани эгаллаган Содиқ, Хатир- 
чидаги Назар, унга қўшилган Оллоёр 
қоровулбеги, Абдулғаффорбеклар бош- 
лиқ кучлар дадиллик билан рус қўши- 
нига қарши курашга отланади. Тўранинг 
кўрсатмаси билан туркманларнинг эр- 
сари қабиласи аскарлари доимий ра- 
вишда амирлик чегараларига ҳужум 
қилиб туради. Рус ҳарбийлари ўйлаган 
режа амалга ошмайди. Улар тўрани 
эмас, балки тўра уларни қуршовга со- 
либ қўя бошлайди.

Инглиз-рус муносабатлари кескин- 
лашиб турган бир вақтда амирлик ҳуду- 
дига очикдан-очиқ бостириб кириш таш- 
қи сиёсат майдонида Россияни яна бе- 
обрў қилиб қўйиши турган гап эди. Пе- 
тербургдаги расмий доиралар бундан 
буён амирликка қарши ҳарбий юриш- 
лар қилиш мумкин эмас, деб эътироф 
этарди. Бухородаги вазият кескинлашу- 
ви чоризм манфаатларига зид эканини 
таъкидлаб, генерал-губернатор Кауфман 
ҳарбий вазир Милютинга юборган ха- 
барномасида, жумладан, шундай деб ёз- 
ган эди: “ ...халқ оммасининг ҳозирги 
вақтдаги ғалаёнларида ёш амирнинг Бу- 
хоро тахтига ўтириши албатта биз би- 
лан қайта уруш бўлишига олиб келиб, 
мулкларимиз учун катта хавф туғдира- 
ди” (ЎзР МДА, 38-иш, 46-варақ).

Генерал Абрамов қўшини ва амир 
юборган Ёқуб қушбеги бошчилигидаги 
отряд билан Қарши томон отланади. 
Абдулмалик душман бостириб келаёт- 
ганини эшитиб, курашга жиддий тай- 
ёргарлик кўра бошлайди ва умумий 
ҳарбий чақириқ эълон қилади. Қашқа- 
дарё бўйидаги Чортоқ деган жойда ис- 
теҳкомлар барпо қилиниб, Абрамов би- 
лан жангга ҳозирлик кўради. 1868 йил

21 октябрдаги жанг чор қўшинлари 
фойдасига ҳал бўлади. Султон Содиқ, 
Жўрабек, Бобобек ва бошқалар Қарши 
остонасидаги жангда саркардалик ма- 
ҳоратини яна бир бор намоён этади. 
Ҳарбий тайёргарликнинг юқорилиги, 
техник жиҳатдан устунлик жангнинг рус- 
лар фойдасига ҳал бўлишига имкон 
яратди. 1868 йил 23 октябрда Қарши- 
даги қўзғолончилар тор-мор этилади 
ва Абрамов шаҳарни эгаллайди. Қар- 
ши шаҳри забт этилишидан илгарироқ 
аксарият аҳоли рус ҳарбийлари ва 
амир қасосидан чўчиб, уни тарк этиш- 
га улгурган эди. Қўзғолончилар қаттиқ 
жазоланиб, уй-жойлар ва шаҳар бозо- 
ри таланади. Абрамов Қаршини Ёқуб 
қушбеги қўлига топширади ва ўзи Са- 
марқандга жўнаб кетади. Қаршига кел- 
ган амир Музаффар эса Абдулмалик 
тўра оиласини асирга олади. Қўзғолон- 
чиларга алоқадор бўлган шахслар қат- 
тиқ жазоланиб, рус зобит ва аскарла- 
рига совға-саломлар улашилади. Абдул- 
малик тўра ўз кишиларининг жонини 
таҳликада сақлаб турмаслик мақсадида 
барчасига жавоб бериб юборади. Унинг 
ёнида фақат энг садоқатли 200 нафар 
киши қолади, холос. Бундан кейинги 
ҳаракатлари самарасиз бўлишини се- 
зиб, у ватанни тарк этишга қарор қила- 
ди.

Лекин тез орада қаршилик ҳаракати 
Шаҳрисабз ва Китобга кўчади. Жўрабек 
ва Бобобек бошчилигидаги курашлар 
ҳам аёвсиз бостирилади. Қўқон хони Ху- 
доёрхон, Хева хони Муҳаммад Раҳим- 
хонларга юрт озодлиги йўлида бирга- 
лашиб курашиш хусусидаги Абдулмалик 
тўранинг мурожаатлари натижа бермай- 
ди. Шундан сўнг Абдулмалик тўра бир- 
мунча вақт Қашқар ҳокими Ёқуббек ҳузу- 
рида хизмат қилади. Ёқуббек унга катта 
иззат-икром кўрсатиб, ўзига куёв қилиб 
олади ва 40 минг кишилик қўшинга лаш- 
карбоши этиб тайинлайди. Тўра Қашқ- 
арда то 1877 йилга қадар истиқомат 
қилади. Шу вақгда у Ёқуббекнинг ёрда-

мида Туркия ва Англия билан муносабат 
ўрнатади. Қашқарда инглиз элчиси Фор- 
сайт билан ҳам учрашади. Ёқуббек дав- 
лати Хитой томонидан ишғол қилинга- 
нидан сўнг Абдулмалик тўра иттифоқчи 
излаб бир қанча мусулмон мамлакатла- 
рига йўл олади. Охир-оқибатда Буюк Бри- 
тания тасарруфидаги Ҳиндистонда қўним 
топади. Абдулмалик тўра кучли давлат- 
ларнинг ёрдами ва ҳимоясига муҳтож 
эди. Албатта, Англиянинг ҳам бу борада 
ўзига яраша ғаразли ниятлари бор 
бўлиб, аввало, ўз манфаатларини ўйла- 
ши турган гап эди.

1885 йили, амир Музаффарнинг ўли- 
ми арафасида у яна бир бор Бухорода 
ҳокимиятни қўлга киритишга уриниб 
кўради. Бу масала юзасидан ёрдам 
сўраб Буюк Британияга мурожаат қила- 
ди. 1886 йилнинг май ойида эса Каль- 
куттада бир қанча туркистонлик мухо- 
лиф кучлар вакиллари сафида инглиз 
қироличасининг махсус элчиси билан 
музокаралар ҳам олиб боради. Шунинг- 
дек, ўша пайтда, афғон амири Абдураҳ- 
мон ҳам Абдулмалик тўрага хайрихоҳ- 
лигини билдиради.

Туркистондаги чор маъмурияти тўра 
ҳокимиятни эгаллашидан қаттиқ таш- 
вишланар эди. Шунинг учун тўранинг 
чет элдаги фаолияти ва амирликда унга 
хайрихоҳ бўлган шахслар устидан қат- 
тиқ назорат ўрнатилади. Чор маъмури- 
яти ғалаён кучаймаслиги учун амир- 
нинг бошқа бир ўғли — Абдулаҳадхон- 
ни тезлик билан тахтга ўтқазади. Ле- 
кин, сиёсий ва бошқ^ сабабларга кўра, 
Абдулмалик тўра хориждан амалий ёр- 
дам ололмайди. Шундан кейин ватан 
ишқида ўртаниб, хорижда муқим яшаб 
қолади. 1909 йили 61 ёшда Пешовар- 
да вафот этади.

Абдулмалик тўра ўз даврининг фар- 
занди, мураккаб сиёсий курашлар ишти- 
рокчиси эди. Унинг ватан озоддиги йўли- 
даги қаҳрамонликлари мустақиллик учун 
курашлар тарихининг энг ёрқин саҳифа- 
ларидан биридир.

Ўзбекистоннинг йирик хорижий иқтисодий 
инфратузилмалар билан ўзаро ҳамкорлик ало- 
қаларини йўлга қўйиш и республиканинг иқти- 
содий тараққиётида муҳим аҳамиятга эга бўлиб, 
Ватаним изнинг жаҳон ҳам ж ам иятидаги нуфу- 
зи ва обрў-эътибори янада ортиш ига  хизм ат 
қилади. М ам лакатим изда  иш лаб чиқарилган  
м аҳсулотларни жаҳон б о зо р и га  олиб чиқиш  
иқтисодиётим изни мустаҳкам лабгина қолмай, 
унинг халқаро майдонда янада собитқадам лик 
билан сиёсат ю ритиш ига ҳам замин яратади. 
Ш у маънода Ў зб е ки сто н н и н г Ф о р с  кўрф ази 
давлатлари билан ўзаро муносабатларини ри- 
вожлантириш  борасидаги сиёсатидан кўзда ту- 
тилган мақсад — дунёнинг энергетик хомашё 
захираларига бой эн г йирик м интақаси ҳисоб- 
ланган қудратли молиявий марказлар билан 
янада мустаҳкам алоқа ўрнатиш , халқаро ден- 
гиз  йўлларига чиқиш  учун стратегик жиҳатдан 
қулай им кониятга  эга  бўлиш дан иборатдир. 
М азкур минтақа давлатлари тарихи, мадания- 
ти, сиёсий -иж тим ои й  тараққиёти га  хос хусу- 
сиятлар ҳамда уларда ҳозирда кечаётган сиё- 
сий ж араёнларни илмий ўр га ни ш , таҳлилий 
маълумотлар тайёрлаш  ўзаро муносабатлари- 
миз йўналиш ини белгилаш да беқиёс аҳамият 
касб этади. Ш у жиҳатдан минтақада кейинги  
ўн йилликлар м обайнида кечган сиёсий -иж ти - 
моий жараёнлар, турли хил тангликлар, мин- 
тақа м амлакатларининг хавф сизлик ва мудо- 
фаа тизим ини мустаҳкамлаш  борасидаги  таш- 
қи си ё са ти н и н г муҳим ж иҳатларига  қисқача  
тўхталиб ўтмоқчимиз.

Ф орс кўрфази давлатларининг асосий экс- 
порт манбаи — нефтдан оладиган даром ади 
ўтган асрнинг 80-йилларида сезиларли дара- 
жада ошди. Йирик иқтисодий даромадлар асо- 
сий эътиборни биринчи галда қуролланиш га 
қаратган И роқ ва Эрон Ислом Ж умҳурияти учун 
улкан им кониятлар яратди. Э ро н ни нг қўш ни 
араб давлатларига нисбатан ўша пайтдаги таҳ- 
дидли сиёсати, хусусан, ислом инқилоби ғояла- 
рини та р ғи б  этиш и  наф ақат Ф о р с  кўрф ази 
минтақасида, балки халқаро майдонда ҳам кес- 
кинликка сабаб бўлди. Қолаверса, Эрон диний

раҳбарияти тарғиб  этган ислом инқилоби ғояла- 
ри монархия тузум ига  асосланган араб дав- 
латларида норозиликни кучайтирди. Ш у тариқа 
м интақавий хавф сизлик Ф о р с  кўрф ази атро- 
фида жойлаш ган араб давлатлари учун дол- 
зарб масалага айланиб борди. П резидентимиз 
Ислом Каримов таъкидлаганидек, «Ҳар бир мин- 
тақада хавф сизликни таъминлаш муаммолари 
муайян моҳиятга эга. Ш унингдек, ҳар бир мин- 
тақанинг ўз хусусиятлари, ўз тахдид манбала- 
ри ва хавф сизликни сақлаш  омиллари бор». 
Ҳақиқатан ҳам, 80-йиллар бош ида Ф о р с  кўрфа- 
зида Эрон инқилоби ғояларининг кенг тарғиб 
этила бошлаши, расмий Теҳроннинг Ироқ, Бир- 
лашган Араб Амирликлари ва Баҳрайнга нис- 
батан ҳудудий даъволари минтақавий хавф сиз- 
ликка таҳцид солди. Бунинг натижасида Ф орс 
кў р ф а зи д а ги  б а р қа р о р л и к д а н  м а н ф аа тд о р  
бўлган йирик сиёсий кучлар Теҳрон сиёсатига 
кескин қарш и чиқа бошлади. Эрон ҳам қараб 
турмади — АҚШ  ва Буюк Британиянинг Ф орс  
кўрф азидаги минтақавий муносабатларга ара- 
л а ш увин и  қо р а л ад и . Т ар и хи й  м аъ лум отлар  
шуни кўрсатадики, АҚШ  ва унга хайрихоҳ бўлган 
Ғарб давлатлари ўзларининг стратегик манфа- 
атларини ҳимоя қилиш мақсадида ҳудудий мо- 
жаролар сабаб кескинлаш иб бораётган Эрон — 
И роқ муносабатларидан моҳирлик билан фой- 
даланди. Тарихчи Жон Д ю к Антони саккиз йил 
давом этган Эрон — И роқ уруши тафсилотла- 
рини таҳлил этиб, шундай ёзган эди: ‘‘И роқ раҳ- 
бариятининг Эронга қарш и уруш очиш ига Ғарб 
давлатларининг Э ронга қарш и олиб бораётган 
сиёсатини  қўллаб тургани  Саддам Ҳусайнга 
туртки  бўлди. Ваҳоланки, айнан ўша даврда 
Ф орс  кўрфази минтақасидаги сиёсий, ҳарбий 
муҳит Эрон ва Ироқнинг кенг миқёсда уруш олиб 
бориш га тайёр эм аслигини кўрсатар эд и ” .

АҚШ  Э роннинг минтақада ўз мавқеини ҳар 
томонлама мустаҳкам лаш га интилиш ини чек- 
лашга ҳаракат қилди. Жумладан, Ғарб давлат- 
лари Э ронни террорчи гуруҳларни халқаро 
м иқёсда қўллаб-қувватлашда айблаш га зўр бер- 
ди. АҚШ  ва Ғарб давлатларининг Ливандаги 
ваколатхоналарига қарш и террорчилик ҳужум-

лари, Суриядаги сиёсий тартибсизликлар, Қу- 
вейт ва Баҳрайнда хорижий диплом атик хизмат 
ходим ларига қарш и ую ш тирган суиқасдпарда 
Э роннинг қўли борлигини исботлаш га қайта- 
қайта уриниш лар бўлди.

Эрон — И роқ уруш и даврида АҚШ , Буюк 
Британия, Ф ранция, Италия ва собиқ Ш ўролар 
И ттиф оқи  Я қин Ш а р қ  давлатлари , хусусан, 
Ф о р с  кўрфази атрофида жойлаш ган мамлакат- 
ларга қурол-яроғ сотиш ни авж олдирди. М ин- 
тақавий хавф сизликни таъминлаш борасидаги 
музокараларда араб давлатларининг иш тиро- 
кига эриш иш  мақсадида халқаро муносабатлар- 
да етакчи ўрин тутган давлатлар катта микдор- 
да маблағ ажратди. Ф о р с  кўрф ази ва Яқин 
Ш арқ минтақаси барқарорлигидан манфаатдор 
давлатлар ўр тасид аги  тинчлик б итим ларини  
имзолаган ёки унга воситачилик қилган араб 
давлатларига 1 ,5-2  м иллиард АҚШ  доллари, 
жумладан, Яқин Ш арқда исроил-араб муаммо- 
ларини ҳал этиш да ўз овозига эга бўлган Су- 
рия Араб Республикасига 2 миллиард доллар 
ваъда қилинди. Эрон инқилоби, афғон можаро- 
си, Э рон — И ро қ уруш и, 1990 йилда Ф о р с  
кўрф азида вужудга келган иқтисодий танглик 
жаҳон сиёсатида глобал кучлар м авқеининг му- 
стаҳакамланиш ида қўл келди. Ш унингдек, со- 
циалистик ва капиталистик кучлар мувозанати- 
нинг ўзгариш и Яқин Ш арқ борасидаги страте- 
гиянинг ўзгариш ига  сабаб бўлди. С обиқ Итти- 

> ф о қн и н г парчаланиб кетиш и Яқин Ш а р қ  ва 
Ф о р с  кўрф ази м интақаларидаги  хавф сизлик 
масалаларида АҚШ  нуф узининг ортиш ига им- 
кон яратди.

1990 йипд^ Ф орс кўрфазидаги танглик яна- 
да кескинлашгач, АҚШ  минтақавий стратегияга 
глобал тус берди. Айнан шундан сўнг АҚШ  Ф орс 
кўрфазидаги тангликка барҳам бериш, Ироқнинг 
Қувейтга нисбатан тажовузини тўхтатиш, Ф орс 
кўрфази араб давлатлари ҳамкорлик кенгаш ига 
(ФКАДҲК) аъзо мамлакатлар хавфсизлигини сақ- 
лаш қудратига эга бўлган давлат сифатида май- 
донга чикди.

Ушбу тангликдан сўнг Ф орс кўрфазидаги мо- 
нархия тузумлари АҚШ  ва Буюк Британия билан 
мудофаа ш артном аларини имзолади. Бу ҳол 
кўрфаз мамлакатлари сиёсатини расмий Вашинг- 
тон ва Лондоннинг минтақавий стратегиясининг 
таркибий кисмига айлантирди. Инглиз мутахассис- 
лари Қувейт, Саудия Арабистони, Бирлашган Араб 
Амирликлари ва Оммон ҳарбийларини разведка 
маълумотлари билан таништириш, ўзаро кучлар 
ҳимоясини ташкил этиш, денгиз йўлларини ми- 
напардан тозалаш каби ишларга тайёрлади.

Эрон — И роқ уруш и Ф о р с  кўрф ази араб 
^  давлатлари ҳамкорлик кенгаш ининг (ФКАДҲК) 

ташкил топиш ига муайян даражада сабаб бўлган

бўлса, И роқнинг Қувейтни босиб  олиш и ана 
шу кенгаш га аъзо давлатлар ўртасидаги ало- 
қаларни кучайтирди. Саудия Арабистони қиро- 
ли Ф ахд ибн Абдул Азиз “ И роқ қўшни давлат 
ҳудудини босиб олиши билан ФКАДҲКга аъзо 
давлатлар ўртасидаги ҳамкорликни мустаҳкам- 
лади” , деб бежиз таъкидламаган эди.

XX а с р н и н г о хи р ги  йилларида  Ғарбдаги  
ҳукмрон доираларда А ҚШ нинг Яқин Ш арқ сиё- 
сатидаги мавқеининг ош иш и бу ердаги қара- 
м а-қарш и  кучлар ўртасида  м унозараларнинг 
бош ланиш ига сабаб бўлди. Бу даврда Эрон ва 
Ф КАДҲК давлатлари ўртасидаги зиддият Ф орс 
кўрф ази хавф сизлигига тахдид солувчи омил 
бўлиб қолаётган эди. Ф КА Д Ҳ Книнг 1999 йил 
март ойидаги фавқулодда йиғилиш ида Эрон- 
нинг БАА ҳудудлари яқинида ўтказаётган ҳар- 
бий машқлари минтақа мудофаасига хавф туғ- 
дириш и таъкидланиб, Ғарб давлатларидан мав- 
жуд вазиятни ўрганиб, таҳлил этиш  сўралди. 
БАА ва Эрон ўртасида Катта ва Кичик Томб 
ороллари билан б о ғл и қ  ҳудудий муаммолар 
ҳануз ўз ечимини топмаган. Бу масалани ҳал 
этиш халқаро арбитражга топш ирилган бўлса- 
да, Эрон унинг қарорини барибир тан олмас- 
лигини олдиндан эълон қилган. Ш унга қара- 
масдан Э роннинг нафақат минтақа миқёсида, 
балки жаҳон ҳамжамиятида ҳам Ф орс кўрфа- 
зи билан бо ғл и қ умум ий стратегияда муҳим 
ўрин эгаллашини ҳамма эътироф этади. Жум- 
ладан, А ҚШ нинг Оммон султонлигидаги элчи- 
си Давид  Данф орд бу масала хусусида шундай 
деган эди: “Оммонликлар Э роннинг кўп сонли 
аҳолиси ва иқтисодий ҳамда ҳарбий салоҳия- 
тини эътиборга олиб, унинг минтақавий стра- 
тегияни ш акллантириш даги муҳим ўрнини тан 
олади. Минтақавий хавф сизликни таъминлаш- 
да Эронни ҳамкорликка чақирмай туриб, кела- 
жакдаги стратегик режалар ҳақида ўйлаб ҳам 
б ўл м а й д и ” . П р е зи д е н ти м и з  Ислом Карим ов 
Ф о р с  кўрф ази орқали д е н ги з  йўлларига чи- 
қиш ҳақида гап кетганда, эн г аввало, Эрон би- 
лан ўзаро ҳамкорликни ривожлантириш  муҳим 
аҳамиятга эга эканини таъкидлаган эди. Сиё- 
сий жараёнларнинг бориш и шуни кўрсатмоқ- 
даки, Эрон Ж умҳурияти президенти Муҳаммад 
Ҳотамий минтақавий сиёсатда бугун янгича йўл 
тутмокда. 1999 йилдан бошлаб Ф орс  кўрфази 
атроф идаги араб давлатлари ва Эрон ўртаси- 
даги муносабатлар ижобий тус олди. Эрон пре- 
зидентининг ўз қўш нилари билан минтақавий 
хавф сизлик ва мудофаа масалаларида ҳамкор- 
лик қилиш га тайёрлиги, сиёсий ва иқтисодий 
алоқаларни ривожлантириш га интилаётгани Са- 
удия Арабистони бош чилигидаги ФКАДҲК дав- 
латларига маъқул тушмокда. Сиёсий шарҳлов- 
чилар ана шу вазиятни назарда тутиб, Ф орс

кўрфазида минтақавий барқарорлик вужудга ке- 
лади, дея эътироф этмокда.

Ўзбекистон Ф орс кўрф ази давлатлари би- 
лан амалий ҳамкорликни йўлга қўяр экан, ушбу 
минтақада хавф сизлик ва ю ксак иқтисодий та- 
раққиёт ҳукм суриш идан манф аатдор эканини 
ҳамиша таъкидлаб келмокда. П резидент Ислом 
Каримов мамлакатимизнинг бу борадаги сиё- 
сатига тўхталиб, “Ўзбекистон республикамиз би- 
лан чегарадош  мамлакатлардаги ҳарбий-сиё- 
сий можароларни тинч йўллар билан ҳал қилиш - 
га ва уларнинг олдини олиш га қаратилган ҳар 
қанд ай  ҳа р а ка тл а р н и , ам ал ий  қа д а м л а р н и  
қўллаб-қувватлаб келди ва бундан буён ҳам 
қўллаб-қувватлайверади” деган эди.

Ў збекистон  XXI а ср га  қадам қўйди. Рес- 
публ икам изнинг истиқболи , барқарор  сиёси й - 
и қти со д и й  ва иж ти м о и й  та р а ққи ё ти  йўлида 
янги ю з йилликда  улкан реж аларни ам алга  
ош ириш  кўзланм окда. Ф о р с  кўрф ази давлат- 
лари янги асрда ҳам ж аҳоннинг эн е р гети к за- 
хираларга  э н г бой м интақаси  ва қудратли 
молиявий м арказ бўлиб қолаверар экан, мам- 
л а ка ти м и зн и н г улар билан ўзаро  ҳам корлик 
алоқаларини янада ривож лантириш и ана шу 
р е ж а л а р и м и з н и н г  а м а л га  о ш и ш и д а  м уҳим  
омил бўлиш и ш убҳасиз.

Сарваржон ҒАФУРОВ,
Тошкент давлат Ш арқш унослик  

институтининг тадк,икртчиси

Маънавий маданиятнинг асосий ва кенг қам- 
ровли қисми бўлган фалсафа илми уч-уч ярим 
минг йиллик ёзма тарихга эга. Ўрта Осиёда эса 
унинг илдизлари зардуш тийлик д инининг му- 
қаддас китоби бўлган “Авесто’’га бориб тақа- 
лади. Бундай далиллар фалсафа илми одам- 
зоднинг ўзи ва атроф -муҳитдаги нарса-ҳоди- 
салар хусусида ф икр юрита бошлаган замон- 
лардаёқ пайдо бўлганини исботлайди. Ш у бо- 
исдан уни ҳозир фалсафий таф аккур деб аташ 
расм бўлган. Апбатта, тафаккур ўз-ўзидан пай- 
до бўлиб қолмаган, балки назарий ва амалий 
муаммоларни ҳал этиш жараёнида аста-секин- 
лик билан шаклланган.

Тафаккур ғоят мураккаб ижтимоий-тарихий 
ва ф а л са ф и й -м а н ти қи й  ҳод и са  бўлиб , уни 
кўплаб фанлар тадқиқ этади. У инсон фаолия- 
тининг шакли сифатида босқичм а-босқич ри- 
вожланиб, нисбий мустақилликка эга бўлиб бор- 
ган. Тарихий ҳодиса сифатида у билимларнинг 
авлоддан авлодга мерос сифатида ўтиб бори- 
шини тақозо этган ҳамда нутқ воситалари орқа- 
ли қайд этиш (ёзиш ) имконияти туғилганда му- 
айян шаклга кира бошлаган. Бинобарин, тафак- 
кур тил билан бевосита боғликдир. Ш у боисдан 
ким нин г ёзиш  ва ноти қли к салоҳияти кучли 
бўлса, унинг фикрлаш доираси ҳам кенг қам- 
ровли бўлган. Тил ва адабиётш унослик илмида 
амал қилинадиган “Тил қаш ш оқлиги — фикр- 
лаш қобилияти ночорлигининг иф одасидир” , де- 
ган мантиқий хулоса ана шу асосга таянади.

Фалсаф ий тафаккур оддий мулоҳаза ва юза- 
ки фикрлардан иборат бўлган жузъий масала- 
лар билан шуғулланмайди, балки уларнинг ҳал 
этилиши учун амал қилинадиган қонун, тамо- 
йил ҳамда таълимотларни илмий асосда иш-

лаб чиқади. Ш у маънода фалсафа илми инсон 
ақлининг бамисоли йўл кўрсатувчи юлдузидир. 
Ф алсаф анинг яна бир хусусияти шундаки, у та- 
раққиёт жараёнини, тарихнависликдан фарқли 
ўлароқ, вақт билан ҳисобламайди. У жараён 
меъёрини м икдор нисбатлари, миқёси ва унинг 
оқибатлари билан ўлчайди. Масалан, ю ртимиз- 
нинг истиқлолга эриш ганига кўп бўлгани йўқ. 
Лекин ижтимоий тараққиёт сари юз тутган хал- 
қим из ана шу қисқа даврда асрга татигулик иқти- 
содий, ижтимоий, сиёсий ва маънавий бунёд- 
корлик йўлини босиб ўтди.

Умуман олганда, фалсафани ўрганиш  ҳар 
бир инсонни ҳар қандай қийинчиликларни ен- 
гиш  ёки бартараф этиш  учун ғайрат-ш иж оат 
кўрсатиш га ҳамда ижтимоий, сиёсий фаолият- 
да фаолликка ундайди. Уни пухта ўрганган киши 
курашчан, ғайратли ва фаол шахс бўлиб ети- 
шади. Ш унингдек, у инсонни нутқ маданияти 
ва нотиқлик санъати каби фазилатларни эгал- 
лашга ўргатади. Фалсаф а тарихи шуни кўрса- 
тадики, аксарият файласуфлар нотиқ ва гапга 
чечан бўлишган. Бир сўз билан айтганда, фал- 
сафа мавжуд олам, яъни табиат, жамият, ин- 
сон ўр та си д а ги  м ун оса б а тл а р н и н г м оҳияти, 
м оддий ва маънавий та р а ққи ё тн и н г ум ум ий 
қонуниятларини илмий таҳлил қиладиган умум- 
лаштирувчи фандир. Ш у маънода у таф аккур 
эркинлиги ва куч-қудратининг ифодаси ҳисоб- 
ланади. Хуллас, фалсафа фанини ўрганиш  ин- 
соннинг ўзлигини ўрганиш  демакдир.

Абдураҳмон ОРТИҚОВ,
фалсафа фанлари доктори, 

проф ессор

Ш т п ў & ф А ?  и М ў ш ъ  ' б ш ў ф с ь

М иллий маф кура хал қим изнинг таф аккури, 
м а ъ н а в и й -м а д а н и й  м е р о с и , тур м уш  та р зи , 
тили, тарихи ва д и н и га  оид  ғоя ҳамда қараш - 
лар ти з и м и  ҳи со б л а н а д и . Ҳеч б и р  м иллат 
м а ф ку р а с и з  яш ай  о л м а й д и . М а ф ку р а с и н и  
йўқотган халқ ўзл игин и  ҳам унутади. П рези- 
дентим и з “ М аф кура бўлмаса, одам , жамият, 
давлат ўз йўлини йўқотиш и м уқар р а р ” , деб  
беж из айтмаган.

М иллат, Ватан ғурури ва туй ғуси  д оим о  
киш иларни м еҳр-оқибат, адолат, ийм он-эъ ти - 
қод  ва ж асоратга  ундаб келган. Олмон фай- 
л а с у ф и  Ҳ е ге л  “ М а ъ р и ф а тл и  х а л қ л а р н и н г  
ҳақиқий  ж асорати уларнинг Ватан йўлида қур- 
бон бўлиш га  тайёр эканликлари да  акс  эти - 
ш идадир", деб  тўғри  таъкидпаган.

М иллий ғурур  ва Ватан туйғуси  бизда  хал- 
қи м и зн и н г б е ғуборл иги , жасорати, са б р -б а р - 
дош и, хуш м уом аласи, ийм он-эъ тиқод и  ва ру- 
ҳий покл иги  билан қўш илиб кетган. А йниқса, 
Ам ир Темур, Бобур, Н ажмидцин Кубро, М у- 
қанна, М аҳм уд Торобий  ва Ж алолидцин М ан- 
губерди  каби миллат ва Ватанни деб  ҳузур- 
ҳаловатдан воз кечган , эл -ю р т дарди , халқ 
б а х т -с а о д а т и  й ў л и д а  ж о н л а р и н и  а я м а га н  

Ь ҳам ю ртл арим изн инг ҳаётида б и з учун ибрат 
ҳамда намуналар бисёр. Азал-азалдан ўзб е к 
ха л қи  с а б р л и , м е ҳ н а тка ш , м е ҳ р -о қ и б а т л и  
бўлиб келган.

Баъзан нуроний ва оқсоқол  киш илар о ғзи - 
дан “ о р и я ти  кучли й и ги т ” д е ган  таъриф ни 
эш итиб  қолам из. Ш у сўзн и н г маъносида ҳам 
бутун халқ ш аънига қўллаш м ум кин бўлган ту- 
ш унчалар иф одаланган. Ў збек халқи киндик 
қони тўкилган ж ойни  м уқадцас санайди. Ай- 
рим  сабаблар ёки  тақд ир  та қо зо си га  кўра би- 
р о н -б и р  ўзб ек ўзга  ю ртларга  бориб  қолгудек 
бўлса, у, албатта, ю ртини со ғи н и б  қўм сайди 
ва те зр о қ  ота -он аси  ҳамда биродарлари ёнига 
етиб олиш га  ош иқади.

Хорижда эл -ю ртидан ж удолик азобини тор- 
т га н  б и р  тў қс о н  ёш ли н у р о н и й  м ўй са ф и д  
қария  “ В атан да  тур и б , и кки  ракъ ат нам оз 
ўқиш , ўзим  туғил ган  тупр о ққа  бош ни қўйиб  
саж да қилиш  менга насиб этарм икан ” , деган 
ор зуси  ам алга  о ш м асл иги га  ақли етганидан 
сўн г ж он таслим  этиш  олдидан “ М ени бир  
баланд ж ойга  даф н этингларки, Ватанимдан 
эсган  ш абада қабрим га  келиб тур са ” , — деб 
васият қилган экан.
V Ватанни бирон  нарсага  алм аш иб бўлар- 
м икан? И нсон м ангу уйқуда ором  олаётган аж-

додларининг м озорини  алмаш са бўладиган не 
бор? Агар шундай одам топилса, уни инсон 
дейиш  мум кинм и?

М устақилликдан илгари хориж да “ Ватанинг 
қаер?” дейиш са , Ўзбекистон деб  ж авоб бе- 
риш  им конига  эга  эм ас эдик.

Э симда, М осква н и н г кўрсатм асига  муво- 
ф иқ Бухоро технология  институтига  таш риф  
бую рган вакил институт партия қўм итаси би- 
носида осиб  қўйилган Алиш ер Н авоийнинг чи- 
ройли расм и га  кўзи  туш и б , “ Бу ки м ? ” деб  
сўраганда, бизлар “У ўзб екл арнин г Пуш кини, 
ўзб е к адаб иётини нг улкан даҳоси , гўзал ўзбек 
ти л и н и н г а с о сч и си ” д еб  тани ш тириш им изн и  
охиригача эш итмасдан, “ Бу мулла-ку, уни нг бо- 
ш ида салласи бор -ку , нега  партия қўм итаси 
хонасида м улланинг расм ини осиб  қўйдинг- 
лар? Бу ерда доҳий, сиёсий  бю ро аъзолари- 
дан бош қа бирон ки ш и н и н г расми бўлмасли- 
ги ке р а к !” деб  д ўқ-пўпи са  қилди. Институт ку- 
тубхонасидаги  Ибн Сино, Беруний, Улуғбек, 
Ф о р о б и й л а р н и н г расм лари ни  кўриб , баттар 
жазаваси тутди. “Ҳамма ж ойларни муллалар- 
ни нг расм лари билан тўлдирибсизлар . Ҳам- 
масини дарҳол олиб қўйи нгл ар ” деб  буйруқ 
берди . Ш ундан кейи н  и н сти тутн и н г ум ум ий 
партия  м аж ли си д а  қа тн аш и б , нега  м аж лис 
ҳайъатига биронта  ўзга  миллат вакилини сай- 
ламадинглар, д еб  дарғазаб  бўлди.

М устақиллик туф айли ўзбекчилик, миллат- 
се ва р л и к, м ил л атпарварл ик, м иллий  ғурур , 
м иллий туй ғу  каби бир қанча олижаноб ту- 
шунчалар сўз  бой л и ги м и зга  қайтадан кирити- 
либ, м уносиб  ўрнини топди.

Ў зб е ки с то н  д ун ё н и , д ун ё  Ў зб е ки с то н н и  
қайтадан каш ф  этди. Ер ю зида Ўзбекистон, 
ў зб е к  д е га н  но м л а р  б аралла  а й ти л а д и га н  
бўлди. Ҳар бирим изда  озод  мамлакатнинг озод  
ф арзанди сиф атида м уқадцас Ватан туйғуси  
ва ғурури шаклланди.

Ж аҳоннинг қайси бир  чеккасига  бориб қол- 
сангиз, сиздан  “ Қаерд ансиз? ” деб  сўраганла- 
рида ф ахр билан “ М ен ўзбекм ан , мустақил 
Ў збеки стонд ан м ан” д есан гиз, қалбингиз фах- 
рга  тўлиб-тош ади. Ў збек учун, Ў збекистонлик 
учун дунёда бундан улуғ бахт, ғурур  бўлмаса 
керак. М иллатн инг ф ахри, ғурури  ва Ватан 
туй ғуси  м иллий м аф курам изнин г м азм ун ва 
мохиятини англаб етиш да муҳим ўрин тутади.

О ртиқ ВАФОЕВ,
“Нуроний” жамғармаси Бухоро 

вилояти бўлимининг раис\л

Ф ранцуз олими Ф рансуа Ш ампольон М иср 
битикларини ўқиш  сирини кашф этгандан сўнг 
ёзув билан бирга саҳҳофлик ҳунари ҳам аср- 
лар оша такомиллаш иб боргани аниқланди. Ш у 
орқали авлодлар эрамиздан олдинги даврлар- 
да яшаган Ш умер халқи ва унинг “ Гилгамиш ” 
деган ажойиб достони, қадимги Вавилон под- 
шоҳи Хаммурапининг баҳайбат харсангтош ларга 
ўйилган “ қонун” ёзувлари, О ссирия шоҳи Ашур- 
банипал ва унинг йигирма м инг “ ғиш т варақ” - 
лари қамда “ Насиҳатлар ва маслаҳатлар уйи” 
деб номланган машҳур кутубхонаси борлиги- 
дан хабар топди. Булардан аввалроқ ўтган аж- 
додлар битикларни қоятош ларга ўйиб қолди- 
риш ган бўлса, кейинроқ ўша улкан тошлар са- 
ройларга кўчирилиб, солномалар ёзилган. Аф- 
ри ка ни нг кўл ва дарёлари бўйида ўсадиган 
ёзувбоп папирус пояси ўрамлари ва мол тери- 
ларига ёзиш  ҳам анна вақтлар одат тусига кир- 
ган. О ссирия шоҳи Аш урбанипалнинг олдинги 
тажрибалар асосида узо қ сақланиб турадиган 
ҳамда ўқиш га қулай “ғиш т варақ"ларни ихтиро 
этиши ўз даврида катта воқеа саналган. Бун- 
дай “ ғиш т варақ”лар пиш и қ лойдан ясалган, 
қуритилгандан кейин сополга айлангунна кучли 
оловда тобланган. Ш у тарзда яратилган сопол 
китоблар бизнинг асрим изга  қадар сақланиб 
қолган.

Тарихга назар ташласак, Хитой қоғози II аср- 
да кашф этилган. Шундан сўнг у Самарқанд ва 
Бағдод, кейинчапик Осиё қитъасининг бошқа ша- 
ҳарларига тарқалиб, дастлабки қоғоз корхона- 
лари иш га тушган. Инсоният маънавий бойлик- 
ларни қай усулда бўлмасин, сақлаб қолиш ни 
кўзлаган. XV асрда эса немис устаси Гутенберг 
шогирди Шоффер ҳамкорлигида қўрғош ин, руҳ 
ва қалайдан ҳарф зарб қилиб, бир вақтнинг ўзи- 
да юзлаб, минглаб нусха кўчириш усулини ўйлаб 
топди ва бу ўша вақгда саҳҳофлик санъатидаги 
янги мўъжиза сифатида қаралган. Қоғоз даст- 
лаб пахта толасидан олинган, XIX асрда эса қоғоз 
фақат ёғочдан ишланиб, қийинчиликлар бирмунча 
чекинган. Ҳозирги кунда инсоният бир йилда 
тахминан 250 миллион тонна қоғоз ишлаб чиқа- 
риш мақсадида юз минг квадрат километр май- 
донни эгаплаган ўрмонзорларни “еб” битирмоқ- 
да. Шундай бўлишига қарамай, ҳамон қоғоз му- 
аммоси узил-кесил ечилган эмас. Кўринадики, 
китобларнинг то китобхон қўлига етиб боргунча 
машаққатли жараён босиб ўтилган.

М устақилликдан илгари со б и қ шўролар ит- 
тиф оқи дунёдаги эн г китобхон мамлакат, унинг 
кутубхоналари ж ам ғарм асид а  китоблар  сони 
ҳар киш и бош ига бир ярим мингтадан тўғри 
келади, деб расман жар солинган. Аслида эса 
Ўзбекистоннинг ўшанда бор-йўғи  13250 та ку- 
тубхонаси ва уларнинг юз миллион нусха ки- 
тоб ж ам ғарм аси  м авжуд эди. Буни йи ги рм а  
миллион сонли аҳолига нисбатан олсак, киши 
бош ига бештадан китоб тўғри келиш ини ҳисоб- 
лаб чиқиш  унчалик қийин эмас. Бунга кутубхона 
жам ғарм асининг тенг ярмини хорижий тилда- 
ги китоблар ташкил этиш ини қўш сак, янада ачи- 
нарли ҳолат юзага келади. Ҳозирги кунда эса 
ҳар киш и бош ига республика кутубхоналарида 
олтитадан китоб тўғри келар экан. Ҳар йили 
қўш имча олтитадан янги китоб сотиб олишни 
чўтга ташласак, демак, ҳар бир киш ига ўн икки- 
тадан китоб тўғри келиши аён бўлади. Ҳолбу- 
ки, ривожланаётган мамлакатларга солиш тир- 
ганда бу жуда паст кўрсаткич саналади. Аммо 
б изнинг оилалар болажонлигини инобатга ол- 
сак, ҳар бир киш ига қанчадан китоб тўғри ке- 
лиш ини ҳисоблаш  чиқиш мумкин. Лекин холи- 
сона айтганда, уларнинг кўпчилигини ўқув дарс- *  
ликлари ташкил этади. Хонадонлардаги кутуб- 
хоналар ҳам бундан мустасно эм ас. Ш ундай 
экан, ўзим изни китобхон халқ дейиш га тил бо- 
радими?! Кутубхоналар рўйхатида китобхонлар 
сонининг камайиб кетгани ҳам ф икрим из да- 
лилидир. Қолаверса, ўзини зиёли санаган ки- 
ш и нинг уйида кичкина бўлса-да  кутубхонаси 
бўлиши шарт. Ахир, адабиёт ўқитувчиси дарс- 
да Чўлпон ижодини ўтса-ю , уйида “ Кеча ва кун- 
д уз ” романи бўлмаса, тарихчи Темур ҳақида 
маъруза қилса-ю , “Темур тузуклари”ни варақ- 
лаб кўрмаган бўлса, унинг зиёлиман дейиш га 
ҳаққи борми?

Китоб ҳеч қачон кийим ёки тақинчоқлар син- 
гари қийматини йўқотадиган буюм эмас. Ки- 
тобхоннинг савияси ва диди тобора ўсиб бо- 
риш ини эътиборда тутсак, камхаржпи оилалар 
ва талабалар нархи баланд китобларни харид 
қилиш и ва вақтли матбуот билан таниш иб бо- 
риш ининг қулай йўлларини қидириб кўриш  ке- 
рак. Чунки у маънавий эҳтиёжнинг қондирили- 
шида жуда муҳим ўрин тутади.

Шафоат Раҳматулло ТЕРМИЗИЙ,
Термиз Давлат университетининГ 

ўк,итувчиси, шоир

Ў зб е к  м ум тоз ад аб иётид а  ривоят ичида 
ривоят келтириш  — зарбулм асал  усули кўп 
ва хўп қўлланган. Бу анъана ҳо зи р  ҳам давом 
этяпти . Ёзувчи Н одир Н орм атовн инг “ Б ари- 
гал ” ром ани б ун и н г ёрқин  далилидир. Асар 
то ғл и к бир  оила — ота, она  ва ў ғи л н и н г суҳ- 
ба ти  бил ан  б о ш л а н а д и . Р ом ан қа ҳр а м о н и  
У м арга  о н аси  ради одан  эш и тти р и л га н  “ Ба- 
р и га л ” қўш иғи  билан б о ғл и қ  м ом осидан эш ит- 
ган бир  ривоятни сўзлаб  беради. Ш у  тариқа  
а с а р н и н г  а с о с и й  сю ж е ти  р и в о я тд а ги  кўзгу  
билан  б о ғл и қ  қа р а ш л а р н и  и л га р и  су р и ш га  
зам ин ҳозирлайди.

Б и н о б а р и н , р о м а н д а  У м а р н и н г  хо ти н и  
М алика  ф арзанд  кўр га н и д а  қайн он аси  С ум - 
бул хола ун га  м ом о си д а н  м е р о с  қолган кўзгу - 
ни бе р га н и , л е ки н  ке л и н н и н г унга  бепарво  
қа р а га ни  ке йи нчали к ў зи н и н г та кд и р и га  қат- 
т и қ  таъ си р  қил гани  баён этилган . А сар  охи- 
рида  М а л и кан и н г ў зи га  ўт қўй и ш и  ва ўлим и 
о л д и д а н  қ а й н о н а с и  с о в ға  қ и л га н  о й н а н и  
с ў р а тти р и ш и  ю қо р и д а  ке л ти р и л га н  р и во я т  
билан а с а р н и н г сю ж е ти  ўрта си д а  ў зи га  хос 
уй ғун л и к  ка сб  этган . Ёзувчи а са р га  ж ур н а - 
л и ст  ва а д и б  М уҳам м ад  Тоҳир о б р а зи н и  олиб  

*  ки р а д и . У э с а  кўҳн а  р и в о я тн и  з а м о н а в и й  
усулда  қайтадан “ ш арҳл аган” . Бу — “ Б обур 
кў з гу с и ” д е ган  ха ё л и й -м а ж о зи й  ривоят. У ў зи - 
га  хо с  сю ж е т  ва ко м п о зи ц и о н  қурил м ага  эга, 
ш артли гр о те с к  усулида  яратилган . Гротеск 
итальянча сўз  бўлиб , ер  ости , ғо р  д е ган  маъ- 
ноларни  бил д иради . Б адиий усул  сиф атида 
у  ё з у в ч и га  а с а р д а ги  в о қе а л а р н и  ш а р тл и  
та р зд а  б ўр тти р и б  тасви рлаш  и м ко н и н и  бе- 
ради .

Ш а р қ  хал қла р и  о ғз а ки  и ж о д и д а  бундай  
усулда яратил ган  нам уналар ж уда  кўп. Но- 
д и р  Н орм атов  м ана  ш у усул дан  м оҳи р о на  
ф ойдаланган. Р ом андаги  бир  п е р сон а ж  ти - 
л идан  р ивоятга  баҳо  б ерил иб , ш ундай д е й и - 
лади: “ Ш а р тл и л и кн и  қа р а н г-а , —  д е д и  ре - 
ж и с с ё р  р а ссо м га  қараб  — уч ю з йил аввал 
қа зо  қил ган  ки ш и  б о ш қа  ин сон  қиёф аси да  
д ун ё га  ке л ади -ю , ў зи н и н г ўтм и ш и н и  ш у аж о- 
йиб , ғалати кўзгу  орқал и  тани б  қолади . Аф - 
сонави й , ам м о  за м онав ий , яна б и р  қа р а са нг 
—  тар и хи й , ам м о  б а д и и й ...”

Д арҳақиқат, ҳикоя  реалистик услубда  бош - 
л а ни б , ке й и н  у н га  р о м а н ти к  тус  б е рил ган . 
Ҳикоя қаҳрам они  бўлган К ан тем иров  — од - 

"д и й  рус ки ш и си , пўстинд ўз. У  ка сб и  та қо зо -

си  туф айли Э рм итаж да  сақланаётган  Бухо- 
ро  а м и р и н и н г зарб оф  тўнини  кўр и ш га  жазм  
қилади. С ўнг нуф узли л авозим д а  иш лаб тур- 
ган ў ғл и н и н г ё р д а м и д а  Э р м и та ж га  кирад и  
ва у  ер да  қа д и м и й  кў з гу н и  кўр и б  қолади. 
Х удци  ш у ўр и н д а  ёзувчи  а с а р га  У м а р н и н г 
онаси  айтиб  б ер ган  кўз гу  ҳақи д а ги  ривоят- 
ни “улаб ю б о р и ш ” га м уваф ф ақ бўлади. К ўзгу - 
га сеҳрли маъно ю кланиб , Кан тем иров  унда 
ўз  ўтм и ш ини , яъни қи з  ж а сад и н и н г кулидан 
кўзгу  ясаган  о й н а со з  З оҳи р  С ий рати й  — Хон 
Т е м и р  қи ё ф а с и н и  кў р а д и . Ё зувчи  ш артл и  
гр о те с к  усулини  уста л и к билан қўллаб, ки - 
то б х о н н и  б и р  неча  а ср  о л д и н ги  ў тм и ш га  
“етакл аб ” боради . М ана ш у ш артлилик асо - 
сид а  асар  ҳам тарихий , ҳам  зам онавий маз- 
мун касб этган. Э нг муҳими шундаки, ўқувчи 
гр о т е с к  усул и  туф а й л и  а с а р  в о қе а л а р и д а  
сунъийлик ёки  зўрм а -зўракил ик сезмайди.

А сард аги  ш артл ил ик ф ақат зам онд а  эм ас, 
м акон да  ҳам таж ассум  топ ган . З оҳи р  С ийра- 
т и й н и н г  ш а ж а р а си  о т а -б о б о с и  то м о н и д а н  
о си ё л и кл а рга  б о р и б  тақалади . Т акдир  та қо - 
зо с и га  кўра  у Б обур  зам они да  Ҳ и ндистонга  
б о р и б  қол ган  ва К аш м ирд а  яш аган. У сеҳр- 
ли к ў з гу с и н и  й ў қо т и б  қўя д и  ва к е й и н р о қ  
у н и н г ш о ҳ  са р о й и д а  эка н и н и  аниқлаб , са - 
рой хи зм а тчи л и ги га  ёлланади. Л е ки н  сеҳр - 
ли кўзгун и  ш оҳлар б и р -б и р и га  то р т и қ  қили- 
ш и нати ж асида  о й н а со з  уста  ҳам, китобхон 
ҳам  ўш а сеҳрли  кў з гу  о ртид ан  ю ртм а -ю рт, 
ш а ҳа р м а -ш а ҳа р  ке за в е р а д и : Ҳ и н д и сто н д а н  
Э ронга , Э рондан  Р усияга  ва ш ундан сўн г уч 
а в л о д  ў т и б , т ў р т и н ч и  а в л о д  К а н т е м и р о в  
қиёф аси да  та ғин  Р оссия га  қайтади.

Роман воқеалари ҳо зи р ги  даврда ю з бер- 
са ҳам, воқеалар тугун ини  ечиш  м ақсадида 
ўтм и ш га  сайр  қилинади. К ўзгу  ҳақидаги  ри- 
воят билан бош ланган асар  К антем ировнинг 
ҳ о з и р ги  ҳаёти  б и л а н  якун  то п а д и . Ёзувчи 
Кантем иров тим сол ид а  руҳнинг қайтадан бош - 
қа  танада  зуҳур  то пи ш и  ҳақид аги  ҳиндлар- 
ни нг таносуҳ а қид асига  таянган.

Хуллас, ё зувчи нинг кўҳна ривоят ш арҳи — 
зарбулм асал усулидан м оҳирлик билан ф ой- 
д ал а н га н и  а с а р н и н г қи зи қа р л и  ва м ароқли  
ўқи л иш ини  таъм инлаш и б аробарида  бадиий 
асарда турли усулларни қўллаш яхш и нати- 
ж аларга  олиб келиш ини исботлаган.

Шохсанам ДАВРОНОВА, 
тадқиқотчи

Тарихи аф сона ва ривоятларга айланиб кет- 
ган Хоразм ўлкаси ҳакидаги  илк маълумотлар 
за р д у ш ти й л а р н и н г м укад д а с  ки то б и  б ўл ган  
“А весто”да ёзиб  қолдирилган. Қадим ий Хоразм 
ҳудудида яратилган уш бу ноёб ёзм а манбани 
ўқиб, илмий асосда ўрганган тадқиқотчиларнинг 
ф икрича, Хоразм  тасви ри  “А в е сто ” н и н г Яшт, 
Видевдод қисм ларида баён этилган. Бу тахмин- 
ни биринчилардан бўлиб илгари сурган Э .За- 
хау “А весто”да тилга олинган “ Кайризао” ўлка- 
си Хоразм эканини исботлаб берди.

Д арҳақиқат, ки тоб н и н г В идевдод  қисм ида  
қуйи даги  м аълум отларни ўқиш  м ум кин : “ Э нг 
аввало, ғоят эз гу  жой қилиб, юртлар ичида эн г 
яхши юрт қилиб, Д айтия дарёси ёқасида гўзал 
Арёнам Вайжони яратдим. Ахриман м енинг из- 
мим да туриб , у ю ртни нг оф ати бўлган с а р и қ  
илонларни ва девлар ю рган қиш ни яратди. У 
юртда ўн ой қаҳратон қиш , икки  ой ёз бўлади: 
ери учун ҳам, суви учун ҳам, ўсим лиги  учун ҳам 
совуқ. Қиш и қиш ларнинг қаҳратони, уни нг поё- 
ни ўта серёғин. М ен Ахурамазда яратган юрт- 
ларнинг иккинчиси Гава (С уғдиёна) — суғдлар 
яш айдиган юрт. Бу юртда яйловлар кўп, ўтлоқ- 
лар серўт, моллари сем из... Ахриман бунга қар- 
ши чорвани нобуд қилувчи паш ш аларни олиб 
келди. Учинчи ўлка — М оуру (М арғиёна) қуд- 
ратли юрт, ҳақ йўлига со д иқ юрт; Ахриман бун- 
га қарш и шаҳвоний нафсни тарқатди. Туғлари 
баланд кўтарилган гўзал юрт — Бахдини (Бақт- 
рия) яратдим. Унинг аҳолиси яхш илик қилувчи 
деҳқонлардан иборатдир” . Бундан кўриниб ту- 
рибдики, “А весто”даги эн г қадим ги мамлакат- 
лар М арказий Осиё, Аф ғонистон ва Э роннинг 
ш им оли-ш арқий ҳудудларида жойлаш ган. Аф- 
сонавий мамлакат — Арёнам Вайжога берилган 
жуғроф ий тасвирларни ўрганган олимлар уни 
кенг ҳудудни эгаллаган ўлка бўлган деган ху- 
лосага  келиш ган . У ларнинг ф икрича, китобда 
тасвирланган баланд тоғлар — Помир, Ҳинди- 
қуш, Ҳисор, Тяньшан бўлса, чуқур кўллар — Кас- 
пий, О рол, Балхаш , И ссиқкўлдан  иборатдир . 
Ш унингдек олимлар “А весто”даги  "Д айтия” да- 
рёсини Амударё деб кўрсатиш ган. Бу тахмин- 
ларни “А весто” тилининг хоразм ликлар ш ева- 
сига  ўхш аш лиги ҳам тўлдиради. М исол учун, Хо- 
разм ш евасидаги “ё п ” сўзи  “А весто ”даги  “ ап ” 
билан маънодош бўлиб, ҳар иккала сўз ҳам “ан- 
ҳ о р ” м аъносини англатади . Ам мо тад қиқотчи  
Б.Хенинг эътироф  этиш ича, “А весто“ нинг ўзига  
хос диалектикаси мавжуд бўлиб, у нафақат Хо- 
разм ш евасига, балки ғарбий ва ш арқий Эрон 
ш евасига ҳам айнан ўхш амайди. У м азкур ше-

валар ўртасида воситачи вазиф асини бажара- 
ди. Ш у каби далилларга таяниб, олим “Авес- 
то ” ни жанубдаги Ак дарёси бўйларида яратил- 
ган, дейди. Олим “Арёнам В айж о” мамлакати- 
нинг ҳам айнан Хоразм эм аслигини, аксинча, у 
бир неча ўлкаларни бирлаш тирган илк давлат 
— “ катта Х оразм ”дир  деган ф икрни илгари су- 
ради. Зеро, Зардуш тийлик дини ҳам ўш а вақт- 
даги жам иятнинг ягона маф курага бўлган эҳти- 
ёжи натижасида вужудга келган. Унда жамият- 
нинг ибтидоий жамоа тузум идан қулдорлик ту- 
зум ига  ўтиш давридаги  турфа ўзгариш лар ди- 
ний шаклда иф одаланган ва яккахудолик тар- 
ғиб  этилган . “А в есто ” ни нг дастлабки  қисм ла- 
рида чорвачилик ҳақида сўз борган бўлса, Ви- 
д е вд од  қи см и д а  д е ҳқо н чи л и к тил га  олинган. 
Х унарм андчилик эса  Я снанинг ўн тўққи зи н чи  
қисм ида ёзилган. Л екин  ҳали у қиш лоқ хўжали- 
гидан ажратилм аган ва “Авесто"да кўрсатилган 
уч табақа вакилидан паст турувчи алоҳида тои- 
фа сиф атида тасвирланган.

Умуман, “Авесто”да жам ият чорвадор бой- 
лар ва камбағал киш иларга  ажратилган. Архео- 
л о ги к  қазиш м алар вақтида С .Толстов бош лиқ 
қ а д и м ш у н о с л а р  х уд д и  ш у т а с в и р га  ўхш аш  
қалъанинг қолдиқларини  топиш ган . Олим уни 
“Д еворлар  ичра одам яш айдиган ш аҳар” деб й 
таъриф лаган. М азкур қалъа “ К узаликир ” номи - 
билан машҳур бўлиб, милоддан аввалги VI аср- 
да бунёд этилган. Унинг қурилиш  услуби чор- 
вани қўр и қл а ш га  хи зм а т қи л га н , яъни улкан 
қал ъ ани нг ички  саҳнида  ке н г м айдон бўлиб, 
аҳолиси шаҳар д еворининг оралиғидаги  йўлак- 
ларда умр кечирган.

Хуллас, “А весто”да милодцан аввалги минг 
йил л икн инг биринчи ярм ида қадим ий Хоразм 
ҳудудида мавжуд бўлган иж тим о и й -си ёси й  ва 
диний тартиблар акс этган.

Ш у боис ҳам ҳозирда “А весто” матнларини 
ўрганиш  қизғин  паллага кирган . Нуфузли хал- 
қаро таш килотларнинг саъй-ҳаракати натижа- 
сида “А весто” га бағиш ланган анжуманни ўтка- 
зиш га  тайёргарлик иш лари бош лаб ю борилди. 
Ш у йи л ни нг о ктябрь  ойида  аф соналарга  доя 
бўлган Хоразм ўлкасида ҳам катта тантана бўлиб 
ўтади. У қадимий довруқли ю ртим изни яна бир 
бор бутун дунёга кўз -кўз  қилади.

Раззоқ АБДИРИМОВ,
Урганч Давлат университетининг 

каф едра мудири, 

Нигора ЭГАМБЕРДИЕВА,
уни верситет ўқитувчиси

